
МУЌАДДИМА 

Мубрамии мавзуи таҳқиқот. Барои Ҷумҳурии Тоҷикистон 

равандҳои геополитикӣ, ҳамгироиҳо, масъалаҳои ҷанг ва сулҳи ҷаҳонӣ, 

минтақавӣ ва субминтақавӣ, инкишофи мутаносиби муносибатҳо дар 

минтақаҳои гуногуни олам наметавонанд, аҳаммиятнок набошанд. 

Ҳамакнун Ҷумҳурии Тоҷикистон давлатест, ки ба равандҳоҳи 

геополитикӣ таваҷҷуҳ менамояд ва самти сиёсати хориҷиашро дар асоси 

ба назар гирифтани «сатҳи фишори геополитикӣ»-и минтақаҳо ва 

тамоми ҷаҳон муайян мекунад. Бе ба инобат нагирифтани чунин 

шаклвазнамоиҳо, «бозӣ»-ҳои геополитикӣ, тағйирёбии мавқеҳо, 

самтгирии шарикони сиёсӣ тасмимҳои сиёсати хориҷӣ ва таҳияи 

стратегияи сиёсати хориҷӣ ва ҳимояи манфиатҳои геополитикӣ барои 

давлати Тоҷикистон ғайриимкон мебошад. Таваҷҷуҳи Тоҷикистон ба 

инкишофи низоми муносибатҳои мутаносиб ва ҳамгироёнаи ҷаҳонӣ, 

минтақавӣ ва байнидавлатӣ аввал, дар доираи ҳадафмандиҳои он баҳри 

субъекти фаъоли муносибатҳои байналмилалӣ ва сиёсати ҷаҳонӣ 

буданаш, дуюм, субъекти ташаббускор баҳри ҳамгироиҳои самаранок аз 

барои расидан ба ҳамзистии осоишта, сеюм, субъекти комилҳуқуқи 

ташкилотҳо ва созмонҳои минтақавию байналмилалӣ, чорум, дар 

доираи ҳифзи манфиатҳои миллӣ ҳузур пайдо намудан дар низоми 

сиёсати ҷаҳонӣ аҳаммияти калон дорад. Масалан, дар заминаи воқеаҳои 

геополитикии оғози даҳаи сеюми асри XXI, ки бори дигар нозукии 

низоми амниятӣ, геополитикӣ Қафқозро ошкор кард, метавон равшан 

дид, ки Тоҷикистон ҳамчун кишвари узви пайвастаи СААД ва ИДМ дар 

танзими равандҳои геополитикии минтақаи Қафқоз нақши калидӣ, 

миёнравӣ ва масъулиятшиносии худро босалоҳият амалӣ менамояд.  

Вобаста ба чунин сатҳи аҳаммиятнокӣ, омӯзиши геополитика, вазъи 

геополитикӣ ва ба вуҷуд омадани равандҳову ҳодисаҳои сиёсӣ дар 

минтақаи Қафқоз дар доираи илмӣ ва таҳқиқотҳои сиёсӣ муҳим 

шуморида мешавад. 

Минтақаи Қафқоз дар воқеияти геополитикии муосир ба ҳайси як 

фазои геополитикии аҳаммиятнок, тағйирёбанда ва фазои амалии 

рақобати қудратҳои ҷаҳонию минтақавӣ зуҳур мекунад. Мавқеи 

ҷуғрофии он, ки дар буриши ҳавзаҳои баҳрҳои Сиёҳ ва Хазар, дар 

меҳвари роҳҳои стратегии муносибатҳои Шарқ ба Ғарб ва шимол ба 

ҷануб қарор гирифтааст, ба ин фазо хусусияти муҳимми геостратегӣ 

мебахшад. Қафқоз ҳамчун пайванди табиӣ миёни Аврупо, Русия, Ховари 

Миёна ва минтақаи васеи Осиёи Марказӣ хизмат мекунад ва маҳз ҳамин 

омил онро ба нуқтаи асосии бархӯрди манфиатҳои геополитикии 

бозигарони сиёсати ҷаҳонӣ ва минтақавӣ (Русия, Туркия, Эрон, ИМА, 

ИА, Чин, Ҳиндустон) ва дигар субъектони сиёсати ҷаҳонӣ табдил 

медиҳад. «Нуфузи геополитикии ин минтақаро дар меҳвари АвруОсиё 

қарор гирифтани он ташкил медиҳад. Афзалиятҳои ҷуғрофӣ ва сирф 

геополитикӣ Қафқозро ҳам дар назарияи геополитикаи классикиву 

муосир ва ҳам дар бахшҳои стратегияҳову парадигмаҳои геополитикӣ 

таваҷҷуҳпазир гардонидааст. Дар тарҳи «Балкани АвруОсиёгӣ» З. 

Бжезинский минтақаи Қафқозро ҳамчун «кучаи зиддиятҳои этникӣ» 

муаррифӣ кардааст. Аммо дар баробари ин, Қафқоз дорои аҳаммияти 

геоиқтисодӣ ва энергетикӣ дар геополитикаи ҷаҳонро соҳиб мебошад. он 

чорроҳаи гузаргоҳҳои қудрати хушкии геополитикист ва дар ҳавзаи 

«Ҳартленд» низ, ҷойгоҳи муайяни геополитикиро соҳиб мебошад» [6, с. 

212]. 

Аз ҳамин ҷост, ки қудратҳои геополитикии  ҷаҳон ва минтақа болои 

он талош баҳри назорати фазои ин минтақаро мекунанд. Таърихан он ба 

ҳавзаи манфиатҳои геополитикии Русия, Эрон, Туркия шомил мебошад. 

Аммо Чин, Ҳиндустон, ИМА ва ИА низ ин минтақаи дорои аҳаммияти 

сарчашмаҳои алтернативии энергетикиро ҳамчун майдони калидии 

ҳифзи амнияти энергетикӣ, содагардонии роҳҳои интиқол ва 

маҳдудсозии нуфузи рақибон арзёбӣ мекунанд. Тағйироти хеле назаррас 

пас аз ҷанги дуюми Қарабоғ, вусъати баҳсҳо атрофи коридори Зангизур 

ва пайдо шудани бозигарони нав, аз ҷумла кишварҳои арабӣ ва 

Ҳиндустон, аҳаммияти илмӣ ва амалии омӯзиши ин масъаларо боз ҳам 

афзоиш додааст. 

Дар ин замина, омӯзиши мавзӯи «Минтақаи Қафқоз дар низоми 

рақобатҳои геополитикии қудратҳои минтақавӣ ва байналмилалӣ» дар 

пайравӣ аз меъёрҳои таҳқиқоти муосир дигар на танҳо вазифаи илмии 

сотсиополитикӣ, балки зарурати воқеии таҳлили равандҳои амниятӣ ва 

геостратегӣ ба шумор меравад. Қафқоз ва Осиёи Марказӣ, ҳарчанд аз 

нигоҳи маъмурӣ ва хусусиятҳои этнофарҳангӣ ду зермасири ҷудогона 

ташаккул ёфтаанд, вале ҳамчун фазои пасошӯравии дорои манфиатҳои 

мутақобили сиёсӣ, амниятӣ ва иқтисодӣ як низоми воҳиди 

геополитикиро фаро мегиранд. Таҳқиқоти муосир дар соҳаи амнияти 

минтақавии Осиёи Марказӣ собит месозанд, ки ҳар гуна тағйирот дар 

тавозуни қувваҳо дар Қафқоз мустақиман ба равандҳои амниятӣ, 

ҳамгироӣ ва геоиқтисодии кишварҳои Осиёи Марказӣ таъсир 

мегузоранд. 

Зимнан, аҳаммияти махсуси ин мавзуъ барои Тоҷикистон низ 

ҷанбаи назариявӣ ва ҳам амалиро доро мебошад. Бо вуҷуди он ки 

Ҷумҳурии Тоҷикистон аз ин минтақа ҷуғрофиёан дур аст, Қафқоз барои 

он ба далели робитаҳои таърихӣ, сиёсӣ ва институтсионалӣ аҳаммияти 

стратегӣ дорад. Тоҷикистон ва ҷумҳуриҳои Қафқоз солҳои дароз дар 

ҳайати ИҶШС таҷрибаи ягонаи сиёсӣ, ҳуқуқӣ, амниятӣ ва иқтисодиро 

паси сар намуда, аз манзараи умумии геополитикии пасошуравӣ то 

имрӯз бархӯрдор мебошанд. Пас аз истиқлолият, Тоҷикистон ҳамчун 

субъекти комилҳуқуқи низоми муносибатҳои байналмилалӣ сиёсати 

хориҷии мутавозин ва бисёрсамтаро интихоб намуд, ки моҳияти он 

ҳифзи истиқлолияти давлатӣ, таъмини амнияти миллӣ, рушди устувори 

иқтисодӣ ва таҳкими робитаҳои минтақавию ҷаҳонӣ дар шароити 

рақобати шадиди қудратҳои ҷаҳонӣ мебошад. Ин принсипҳо дар 

Консепсияи сиёсати хориҷии Ҷумҳурии Тоҷикистон ҷойгоҳи хоси худро 

доранд, ки дар он зарурати густариши ҳамкориҳои созанда бо СММ, 

СААД, СҲШ, ИДМ ва дигар созмонҳои бонуфузи байналмилалӣ таъкид 

мегардад. 

Тағйирёбии мувозинаи қудрат дар Қафқоз ба муҳити берунаи 

амниятию сиёсӣ ва иқтисодии Тоҷикистон низ таъсири амиқ мегузорад. 

Аз нуқтаи назари амниятӣ, тағйироти стратегияҳои Русия, Туркия, Эрон 

ва Ғарб дар Қафқоз метавонад ба самтгирии сиёсии онҳо нисбат ба Осиёи 

Марказӣ таъсиргузор шавад, ки ин барои Тоҷикистон, бахусус дар 

масъалаҳои амнияти марзи ҷанубӣ бо Афғонистон, дорои аҳаммияти 

ҳаётан муҳим мебошад. Аз дидгоҳи геоиқтисодӣ бошад, лоиҳаҳои аз 

тариқи Қафқоз гузарандаи коридорҳои нави транзитӣ метавонанд барои 

Тоҷикистон имкониятҳои иловагии соддагардонии ҳузури Тоҷикистон 

дар савдо ва иқтисоди ҷаҳон, иртиботи иқтисодӣ ва камсозии хавфҳои 

вобастагӣ аз масирҳои анъанавӣ фароҳам оваранд.  

Бар ҳамин асос, омӯзиши вазъ ва ҳолати геополитикии минтақаи 

Қафқоз дар чаҳорчӯби рақобатҳои геополитикии қудратҳо аз назари 

манфиатҳои миллӣ ва амниятию стратегии Тоҷикистон дорои се сатҳи 

муҳиммият мебошад: аввал, сатҳи стратегии таъсир ба архитектураи 

умумии амнияти минтақаи постшӯравӣ, дуюм, сатҳи амалии такмили 

сиёсати хориҷии кишвар дар заминаи равандҳои нави геополитикӣ, сеюм, 

сатҳи назариявӣ, ки ба таҳкими заминаҳои илмии тадқиқотҳои сиёсӣ ва 

геополитикӣ мусоидат мекунад. 

Дараҷаи омӯзиши мавзуи таҳқиқот. Таҳлили дараҷаи омӯзиши 

мавзуъ нишон медиҳад, ки гарчанде масъалаҳои геополитикии Қафқоз 

дар адабиёти илмӣ ба таври густурда баррасӣ шудаанд, таҳқиқоти 



 

8 

 

мукаммал ва маҷмуӣ, ки Қафқозро дар низоми рақобатҳои геополитикӣ 

бо дарназардошти нақши Тоҷикистон ва манфиатҳои давлатҳои Осиёи 

Марказӣ баррасӣ намояд, то ҳол нокифоя мебошад. Ин ҳолат зарурати 

таҳқиқоти диссертатсионии пешниҳодшударо ҳамчун кори навоварона, 

дорои аҳаммияти назариявӣ ва амалӣ, комилан асоснок месозад. Бо 

маќсади тањќиќи комили мавзуи рисола, мо ба маљмуи осори 

муњаќќиќони хориљї ва ватанї мурољиат намуда, бањри осон гаштани 

тањлили илмї онњоро ба якчанд гурўњ људо намудем. 

Ба гурўњи якум таҳқиқоти классикӣ ва муосир оид ба арзёбии 

таърихӣ-геополитикии минтақаи Қафқоз дохил мешаванд. Ба ин гурӯҳ 

осори илмие дохил мешаванд, ки Қафқозро ҳамчун фазои таърихии 

ташаккули рақобати қудратҳо баррасӣ намуда, онро аз нуқтаи назари 

рушди империявӣ, бархӯрдҳои тамаддунӣ, роҳҳои транзитӣ ва 

манфиатҳои стратегӣ таҳлил мекунанд. Адабиёт дар боби арзёбии 

мавқеи таърихӣ ва геополитикии минтақаи Қафқоз афзалият дорад. Ба 

монанди осорҳои Ф. Коэн [27], Страбон [35], Ю.В. Откупшиков [31], М. 

Васмер [145], М. Фасмер [37], Р. Топчишвили [36], А. Деникин [10], С. 

Хантингтон [40], А.Г. Элибегова [44; 45], В.В. Кривопусков [28], С.С. 

Жилсов [15], И.С. Зонн [15], А.М. Ушков [15], А. Кастров [131], С.А. 

Модестов [30], А. Костров [66; 67], А.Р. Самиричев [80], К.С. Гаджиев [7; 

8; 56], У.Ш. Тедеева [83] ва дигарон. 

Дар ин самт корҳои муҳаққиқон бештар ба нақши Қафқоз дар 

сиёсати империяҳои Русия, Усмонӣ, Эрон, инчунин ба таъсири 

мустамликавӣ ва мероси геополитикии асрҳои XIX–XX равона шудаанд. 

Ин таҳқиқотҳо асоси методологӣ барои фаҳмиши Қафқоз ҳамчун 

минтақаи «марзӣ», «тамосӣ» ва «бархӯрдгоҳӣ»-и манфиатҳои 

геополитикӣ фароҳам меоранд, аммо аксаран ба воқеиятҳои муосир ва 

рақобати қудратҳои нав камтар таваҷҷуҳ мекунанд. 

Гурӯҳи дуюм асарҳо оид ба тавсифи геополитикии Қафқоз дар 

доираи назарияҳои тамаддунӣ, детерминизми ҷуғрофӣ ва назарияи 

ҳарбӣ-қудратӣ мебошанд. Ба монанди: А. Азимов [48], А. Лилия [134], Е. 

Прокопенко [76; 77], В. Погосян [138], М.Х. Сечире [125], Л. Линдерман 

[125], С. Мейстер [136], Р. Врубел [146] ва дигарон. Ин гурӯҳ 

таҳқиқотҳоеро дар бар мегирад, ки Қафқозро аз нуқтаи назари 

назариявӣ таҳлил намуда, онро ҳамчун воҳиди геополитикии мустақил 

дар низоми тамаддунҳо, ҷуғрофия ва қудрати ҳарбӣ баррасӣ мекунанд. 

Дар доираи консепсияи тамаддунӣ, минтақа ҳамчун фазои бархӯрди 

тамаддунҳои исломӣ ва масеҳӣ шарҳ дода мешавад. Дар назарияи 

детерминизми ҷуғрофӣ, аҳаммияти мавқеи транзитӣ, релефи кӯҳӣ, 

дастрасӣ ба баҳрҳо ва роҳҳои энергетикӣ асоснок карда мешавад. Дар 

доираи назарияи ҳарбӣ-қудратӣ, Қафқоз ҳамчун минтақаи ҳассоси 

амниятӣ, платсдарми ҳарбӣ ва минтақаи рақобати низомӣ таҳлил 

мегардад. Бо вуҷуди арзиши назариявӣ, бисёре аз ин асарҳо ба 

ҳамгироии ин назарияҳо дар як модели комплексӣ нарасидаанд. 

Гурӯҳи сеюм таҳқиқоти марбут ба воқеияти геополитикии Қафқоз 

дар давраи муосир ба ҳисоб мераванд. Ин гурӯҳ корҳои илмиро фаро 

мегирад, ки равандҳои геополитикии Қафқозро дар шароити 

ҷаҳонишавӣ, тағйирёбии низоми байналмилалӣ ва заъфи низоми 

якқутбӣ таҳлил мекунанд. Дар ин таҳқиқотҳо Қафқоз ҳамчун минтақаи 

рақобати қудратҳои бузург дар заминаи энергетика, амният, роҳҳои 

транзитӣ ва низоъҳои яхбаста баррасӣ мешавад. Ба монанди: Ч. Нвард 

[137], Б.П. Гуселетов [33], А. Сушенсов [114], Н. Силаев М [114], Т. Хопф 

[130], А. Яккака [90], А. Рондели [79], С. Мартонов  [69] ва дигарон. 

Муҳаққиқон ба тағйирёбии нақши давлатҳои Қафқози Ҷанубӣ, таъсири 

низоъҳои минтақавӣ ва афзоиши нақши бозигарони ғайриминтақавӣ 

диққати хос медиҳанд, аммо аксаран таҳлилҳо хусусияти тавсифӣ дошта, 

сатҳи муқоисавӣ ва дурнамои стратегӣ маҳдуд мемонад. 

Асарҳо оид ба андозанамоӣ ва системакунонии манфиатҳои 

геополитикии қудратҳои ҷаҳонӣ ва минтақавӣ дар Қафқоз бахшида 

шудааст. Ба ин гурӯҳ таҳқиқоте дохил мешаванд, ки манфиатҳои 

геополитикии қудратҳои ҷаҳонӣ ва минтақавиро дар Қафқоз таҳлил 

намуда, онҳоро аз нигоҳи сиёсӣ, иқтисодӣ, ҳарбӣ ва идеологӣ 

гурӯҳбандӣ мекунанд. Ин таҳқиқотҳо бештар ба стратегияҳои қудратҳои 

бузург, сиёсати минтақаӣ ва шаклҳои ҳузури онҳо дар Қафқоз равона 

шудаанд.  

Муҳаққиқон бархӯрди стратегияҳои қудратҳоро дар заминаи 

низоъҳои мусаллаҳона, ҷангҳои иттилоотӣ, рақобати энергетикӣ ва 

дипломатияи ҳарбӣ таҳлил мекунанд. Бо вуҷуди арзиши таҳлилӣ, 

аксарияти ин асарҳо Қафқозро ҳамчун майдони бархӯрди беруна 

мебинанд ва нақши кишварҳои сеюм, аз ҷумла давлатҳои Осиёи 

Марказиро, камтар дар назар мегиранд. 

Гурӯҳи чорум таҳқиқоти марбут ба танзими равандҳои 

геополитикии Қафқоз ва самтгирии сиёсати хориҷии Тоҷикистон дар 

нисбати ин сиёсатҳо ва шаклгириҳои барномаҳои геополитикии 

давлатҳои абарқадрати ҷаҳонӣ ва минтақавӣ мебошад. Ба ин гурӯҳ 

асарҳое дохил мешаванд, ки масъалаи танзими равандҳои 

геополитикиро дар доираи созмонҳо ва иттиҳодияҳои минтақавию 

байналмилалӣ баррасӣ намуда, нақши кишварҳои берун аз Қафқоз, аз 

ҷумла Тоҷикистонро, таҳлил мекунанд. Ба монанди: Т. Евгений [13], Ю. 

Сергей [13], П. Анастасия [13], А. Данков  [13], М.М. Агазаде [47], Я.А. 

Пляйс [74], С. Чжоу [87], К.П. Марабян [68], С.А. Притчин [75], Р.И. 

Хабибуллин [85], А. Баховидинов [123], Е. Сванте [141], Н.Ш. Исматов 

[63]. Дар ин таҳқиқотҳо Тоҷикистон ҳамчун субъекти сиёсати хориҷии 

бисёрсамтӣ, ҷонибдори амният, субот ва ҳамкорӣ арзёбӣ мегардад. 

Ҳамзамон, ҷанбаҳои геополитикии ҳамкориҳои Тоҷикистон бо 

давлатҳои Қафқоз бештар дар сатҳи умумӣ таҳлил шуда, дурнамои 

стратегӣ ва имкониятҳои Тоҷикистон ҳамчун бозигари ояндаи 

минтақавӣ ба таври мукаммал таҳқиқ нашудаанд. 

Робитаи тањќиќот бо барномањо ва ё мавзуъњои илмї. Мавзуи 

таҳқиқоти диссертатсионӣ аз рӯйи мазмуну мундариҷаи худ ба мавзуҳои 

пешбининамудаи Қарори Ҳукумати Ҷумҳурии Тоҷикистон аз 26 сентябри 

соли 2020 № 503 «Дар бораи самтҳои афзалиятноки таҳқиқоти илмӣ ва 

илмию техникӣ дар Ҷумҳурии Тоҷикистон барои солҳои 2021-2025» ва 

Қарори Ҳукумати Ҷумҳурии Тоҷикистон аз 28.02.2025, таҳти № 114 «Дар 

бораи самтҳои афзалиятноки таҳқиқоти илмӣ ва илмию техникӣ дар 

Ҷумҳурии Тоҷикистон барои давраи то соли 2030» мувофиқат менамояд. 

Ҳамчунин, диссертатсияи мазкур мутобиқ ба наќшаи корњои илмї–

тањќиќотии кафедраи сиёсатшиносї ва робита бо љомеаи Академияи 

идоракунии давлатии назди Президенти Љумњурии Тољикистон доир ба 

мавзуи «Омӯзиши масъалаҳои назариявӣ ва амалии мушкилоти сиёсии 

инкишофи глобалӣ ва таҳкими заминаҳои рушди Тоҷикистон» (барои 

солҳои 2025-2030) анљом дода шудааст.  

 

ТАВСИФИ УМУМИИ ТАҲҚИҚОТ 

Маќсади тањќиќот омўзиши ҳаматарафаи ҷойгоҳи геополитикии 

минтақаи Қафқоз дар низоми рақобатҳои геополитикии қудратҳои 

минтақавӣ ва байналмилалӣ мебошад.  

Вазифањои тањќиќот. Барои расидан ба мақсади мазкур иљрои 

вазифањои зерин зарур дониста мешавад:  

- баррасӣ ва арзёбии таърихӣ - геополитикии минтақаи Қафқоз; 

- тавсифи геополитикии минтақаи Қафқоз аз назари консепсияи 

тамаддунӣ, назарияи детерминзми ҷуғрофӣ ва назарияи ҳарбӣ - қудратӣ; 

- андозанамоии манфиатҳои геополитикии қудратҳои ҷаҳонӣ ва 

минтақавӣ дар Қафқоз; 

- омӯзиши бархӯрди манфиатҳои геополитикии қудратҳои ҷаҳонӣ ва 

минтақавӣ дар Қафқоз; 

- баррасии масъалаи танзими равандҳои геополитикии Қафқоз дар 

доираи созмонҳо ва иттиҳодияҳои минтақавию байналмилалӣ ва нақши 

Тоҷикистон дар он; 

- таҳлили ҷанбаҳои геополитикии ҳамкориҳои Ҷумҳурии 

Тоҷикистон бо давлатҳои минтақаи Қафқоз: воқеият ва дурнамо; 

Объекти тањќиќотро омӯзиши вазъи геополитикии минтақаи 

Қафқоз дар низоми рақобатҳои геополитикии қудратҳои минтақавӣ ва 

байналмилалӣ ташкил медиҳад. 

Мавзуи (предмет) тањќиќотро мушаххассозии низоми рақобатҳои 

геополитикии қудратҳои минтақавӣ ва байналмилалӣ дар Қафқоз ва 

мақому ҷойгоҳи Тоҷикистон дар раванди тағйиротҳои геополитикӣ дар 

ин минтақа ташкил медиҳад.  

Фарзияи тањќиќот. Минтақаи Қафқоз дар марҳалаи муосир на танҳо 

як воҳиди ҷуғрофӣ ё сиёсӣ, балки як фазои мураккаби геополитикӣ 

мебошад, ки дар он рақобати қудратҳои минтақавӣ ва байналмилалӣ 

шакли низомманд, бисёрсатҳӣ ва динамикӣ касб намудааст. Ин рақобат 

дар заминаи бархӯрди манфиатҳои стратегӣ дар соҳаҳои амният, 

энергетика, роҳҳои транзитӣ, нуфузи ҳарбӣ-сиёсӣ ва таъсири тамаддунӣ 

сурат гирифта, Қафқозро ба яке аз нуқтаҳои калидии бозтақсимшавии 

қудрат дар фазои АвруОсиё табдил додааст. Дар доираи ин фарзия чунин 

пиндошта мешавад, ки тағйирёбии низоми байналмилалӣ аз шакли 

нисбатан якқутбӣ ба сохтори бисёрқутбӣ, ҳамзамон бо заъф ё тағйири 

мавқеи баъзе қудратҳои анъанавӣ, боиси афзоиши аҳаммияти 

геополитикии Қафқоз гардида, рақобати қудратҳои ҷаҳонӣ ва 

минтақавиро дар ин минтақа шиддат бахшидааст. Қудратҳои 

байналмилалӣ Қафқозро ҳамчун унсури калидии стратегияҳои глобалӣ 

ва минтақавии худ истифода мебаранд, дар ҳоле ки қудратҳои минтақавӣ 

барои таҳкими нуфуз, таъмини амнияти миллӣ ва васеъ намудани фазои 

манфиатҳои худ дар ин минтақа фаъолона ворид мегарданд. Танзими 

равандҳои геополитикии Қафқоз дар доираи созмонҳо ва иттиҳодияҳои 

минтақавию байналмилалӣ метавонад ба коҳиши сатҳи бархӯрдҳои 

мустақими манфиатҳо мусоидат намояд. Дар чунин шароит, кишварҳои 

берун аз минтақа, аз ҷумла давлатҳои Осиёи Марказӣ ва махсусан 

Ҷумҳурии Тоҷикистон, метавонанд тавассути сиёсати хориҷии 

мутавозин, дипломатияи бисёрҷониба ва иштирок дар механизмҳои 

амниятӣ ба равандҳои геополитикии Қафқоз таъсири ғайримустақим, 

вале аҳаммиятнок расонанд. Таҳқиқот бар он ишора мекунад, ки 

омӯзиши мукаммали рақобатҳои геополитикӣ дар Қафқоз бе 

дарназардошти тағйирёбии низоми байналмилалӣ, нақши қудратҳои 

минтақавӣ ва иштироки фаъол ё ғайрифаъоли давлатҳо, аз ҷумла 

Тоҷикистон хоҳад буд, ва маҳз таҳлили маҷмуӣ метавонад моҳият, 

самтҳо ва дурнамои рушди равандҳои геополитикии ин минтақаро 

равшан намояд.  

Асосњои назариявии тањќиќот.  Асосҳои назариявии таҳқиқоти 

мазкур бар маҷмуи назария, консепсия ва равишҳои классикӣ ва муосири 

илми сиёсӣ, геополитика, муносибатҳои байналмилалӣ такя мекунанд. 

Дар навбати аввал, таҳқиқот ба мактаби классикии геополитика такя 

мекунад, ки дар асарҳои Ф. Ратсел заминаҳои детерминизми ҷуғрофӣ ва 

робитаи мустақими фазо бо қудрати сиёсӣ баён гардидаанд. Ф. Ратсел 

давлатро ҳамчун «организми зинда» арзёбӣ намуда, васеъшавии фазоиро 

шарти табиии бақо ва рушд мешуморад, ки ин равиш барои фаҳмиши 

аҳаммияти стратегии Қафқоз ҳамчун минтақаи гузаргоҳӣ ва марзии 

қудратҳо аҳаммияти калидӣ дорад. Ғояҳои ӯ минбаъд дар асарҳои Р. 

Челлен инкишоф ёфта, мафҳуми «геополитика» ҳамчун илми мустақил 

ташаккул ёфт. Дар доираи назарияи қудрати ҷуғрофӣ, таҳқиқот ба осори 

Х. Макиндер такя мекунад, ки дар консепсияи маъруфи «Ҳартленд» 

минтақаҳои калидии АвруОсиёро ҳамчун меҳвари рақобати қудратҳои 

ҷаҳонӣ муайян менамояд. Гарчанде Қафқоз мустақиман ба минтақаи 

«Ҳартленд» дохил нашавад, аммо ҳамчун ҳалқаи иртиботии байни 

«Ҳартленд», «Римленд» ва минтақаҳои баҳрӣ нақши муҳим мебозад. Ин 

равиш дар таҳлили мавқеи Қафқоз ҳамчун минтақаи транзитӣ ва 

геостратегӣ истифода мешавад. 

Назарияи «Римленд»-и Н. Спайкмен низ барои таҳқиқоти мазкур 

аҳаммияти хос дорад, зеро он минтақаҳои канории АвруОсиёро, аз 

ҷумла Қафқозро, ҳамчун фазои ҳалкунандаи рақобати қудратҳои баҳрӣ 

ва қитъавӣ арзёбӣ мекунад.  

Дар самти геополитикаи ҳарбӣ-қудратӣ ва сиёсати реалистӣ, 

таҳқиқот ба осори К. фон Клаузевитс ва намояндагони реализм такя 

мекунад, ки сиёсати хориҷиро ҳамчун идомаи рақобати қудратҳо бо 

воситаҳои гуногун арзёбӣ менамоянд. Дар ин замина, таҳлилҳои Г. 

Моргентау оид ба манфиатҳои миллӣ ва қудрат ҳамчун омили асосии 

муносибатҳои байналмилалӣ барои фаҳмиши рафтори қудратҳои 

ҷаҳонӣ дар Қафқоз истифода мешаванд. 

Асоси назариявии муҳими дигарро равиши тамаддунӣ ташкил 

медиҳад, ки дар асарҳои А. Тойнби ва махсусан С. Хантингтон инкишоф 

ёфтааст. Консепсияи «Бархӯрди тамаддунҳо» имкон медиҳад Қафқоз 

ҳамчун минтақаи тамоси тамаддунҳои гуногун – исломӣ, масеҳӣ ва 

дунявӣ таҳлил карда шавад, ки ин омил ба шиддатёбии рақобатҳои 

геополитикӣ таъсири амиқ мерасонад. 

Дар доираи таҳлилҳои муосири геополитикӣ ва геоиқтисодӣ, 

таҳқиқот ба корҳои Зб. Бжезинский такя мекунад, ки АвруОсиёро 

«Шоҳматбозии бузурги геополитикӣ» арзёбӣ намуда, Қафқозро ҳамчун 

унсури муҳими идоракунии тавозуни қудратҳо мешуморад. Ҳамчунин, 

андешаҳои И. Валлерстайн дар доираи назарияи низоми ҷаҳонӣ барои 

таҳлили ҷойгоҳи Қафқоз дар сохтори «марказ – нимҳошия – ҳошия» 

истифода мешаванд. 

Дар мактаби русии геополитика, таҳқиқот ба осори А. Дугин такя 

мекунад, ки Қафқозро ҳамчун минтақаи калидии рақобати тамаддунҳои 

қитъавӣ ва баҳрӣ баррасӣ менамояд. Ҳамзамон, корҳои таҳлилгарони 

рус, ба монанди В. Симбурский, дар фаҳмиши Қафқоз ҳамчун «минтақаи 

сарҳадии геополитикӣ» аҳаммияти назариявӣ доранд. 

Дар маҷмуъ, асосҳои назариявии таҳқиқоти мазкур бар ҳамгироии 

равишҳои классикӣ ва муосири геополитикӣ, назарияи реализм, 

консепсияи тамаддунӣ ва равишҳои геоиқтисодӣ устувор буда, имкон 

медиҳанд минтақаи Қафқоз ҳамчун фазои бисёрсатҳӣ, динамикӣ ва 

рақобатпазири манфиатҳои қудратҳои минтақавӣ ва байналмилалӣ 

таҳлил карда шавад.  Олимон ва донишмандони ватанї, аз љумла, Г.Н. 

Зокиров, С.С. Ятимов, А.Н. Муњаммад, Х.Ќ Сафарализода, М.У. 

Хидирзода, С.З. Қувватзода ва дигарон истифода гардидааст.  

Асосњои методологии тањќиќот. Асосҳои методологии таҳқиқоти 

мазкур бар маҷмуи равишҳо, усулҳо ва принсипҳои илми сиёсӣ, 

геополитика ва муносибатҳои байналмилалӣ такя мекунанд, ки имкон 

медиҳанд минтақаи Қафқоз ҳамчун фазои мураккаби рақобати 

қудратҳои минтақавӣ ва байналмилалӣ ба таври системавӣ ва 

бисёрсатҳӣ таҳлил карда шавад. Методологияи таҳқиқот бо назардошти 

хусусияти динамикӣ, муноқишавӣ ва бисёрченаки равандҳои 

геополитикӣ интихоб гардида, ҳамгироии равишҳои классикӣ ва 

муосирро дар бар мегирад. 

Дар навбати аввал, таҳқиқот ба равиши системавӣ асос меёбад. 

Тибқи ин равиш, Қафқоз ҳамчун зерсистемаи низоми байналмилалӣ 

баррасӣ мешавад, ки дар он воридоти таъсирҳо (манфиатҳои қудратҳо, 

фишорҳои беруна), равандҳои дохилӣ (низоъҳо, ҳамкорӣ, мувозинат) ва 

натиҷаҳо (тағйири тавозуни қудратҳо, шаклгирии иттиҳодҳо) ба ҳам 

вобастагӣ доранд. Ин усул имкон медиҳад робитаи мутақобилаи 

омилҳои дохилиминтақавӣ ва байналмилалӣ ба таври муназзам таҳлил 

гардад. 

Равиши дуюми калидӣ методи реалистӣ ва неореалистӣ дар 

муносибатҳои байналмилалӣ мебошад. Ин равиш имконият медиҳад, ки 

рақобатҳои геополитикӣ дар Қафқоз ҳамчун бархӯрди манфиатҳои 

қудратҳо барои таъмини амният, нуфуз ва манфиатҳои миллӣ таҳлил 

карда шавад.  

Дар таҳқиқот инчунин методи таҳлили муқоисавӣ истифода 

мешавад. Ин усул имкон медиҳад манфиатҳо, стратегияҳо ва шаклҳои 

иштироки қудратҳои гуногун дар Қафқоз муқоиса гардида, умумият ва 

фарқиятҳои онҳо муайян карда шаванд.  

Методологияи муҳимми дигар равиши геополитикӣ-таҳлилӣ 

мебошад. Ин равиш ба таҳлили фазо, мавқеи ҷуғрофӣ, роҳҳои транзитӣ, 

захираҳои энергетикӣ ва аҳаммияти ҳарбӣ-стратегии минтақа диққати 

асосӣ медиҳад.  

Дар баробари ин, таҳқиқот аз методи таҳлили геоиқтисодӣ 

истифода мекунад. Ин усул имкон медиҳад таъсири омилҳои иқтисодӣ, 

энергетикӣ ва молиявӣ ба рақобатҳои геополитикӣ дар Қафқоз муайян 

карда шавад ва минтақа дар низоми «марказ – нимҳошия – ҳошия» 

мавқеъгирӣ гардад. 

Барои ошкор намудани хусусияти бархӯрдҳои ғайримустақим ва 

шаклҳои нави рақобат, методи таҳлили муноқишаҳо ва амнияти 

минтақавӣ истифода мегардад. Ин равиш имкон медиҳад Қафқоз ҳамчун 

«фазои амнияти минтақавӣ» таҳлил шуда, равандҳои секюритизатсия ва 

сиёсишавии таҳдидҳо равшан гарданд. 

Ҳамзамон, дар таҳқиқот методи таҳлили сиёсати хориҷӣ ва 

дипломатияи бисёрсамта истифода мешавад. Ин усул барои таҳлили 

иштироки давлатҳои берун аз Қафқоз, аз ҷумла Ҷумҳурии Тоҷикистон, 

дар танзими равандҳои геополитикии минтақа аҳаммияти хос дорад. 

Навгонињои илмии тањќиќот дар муайян намудани ошкорсозии 

моњияти назариявї-методологии масъалаи минтақаи Қафқоз дар низоми 

рақобатҳои геополитикии қудратҳои минтақавӣ ва байналмилалӣ ифода 

меёбад Навгонињои нисбатан муњимми тањќиќот инњо мебошанд: 

- минтақаи Қафқоз аз диди таърихӣ ва геополитикӣ ҳамчун 

минтақаи дорои зарфиятҳои хос арзёбӣ ва баҳогузорӣ гардидааст; 

- тавсифи геополитикии минтақаи Қафқоз аз назари консепсияи 

тамаддунӣ, назарияи детерминзми ҷуғрофӣ ва назарияи ҳарбӣ – қудратӣ 

баррасӣ ва асоснок карда шудааст; 

- манфиатҳои геополитикии қудратҳои ҷаҳонӣ ва минтақавӣ дар 

Қафқоз бо дарназардошти хусусиятҳои геополитикии минтақа таҳлилу 

муайян гардидаанд; 

- бархӯрди манфиатҳои геополитикии қудратҳои ҷаҳонӣ ва 

минтақавӣ дар Қафқоз бо дарназардошти вазъи муосири геополитикии 

ҷаҳон, зудтағйирёбии мавқеи бозингарони асосӣ ва таносуби қувваҳо 

таҳлилу асоснок карда шудааст; 

- танзими равандҳои геополитикии Қафқоз дар доираи созмонҳо ва 

иттиҳодияҳои минтақавию байналмилалӣ ва нақши Тоқикистон дар он 

муайян карда шудааст; 

- ҷанбаҳои геополитикии ҳамкориҳои Ҷумҳурии Тоҷикистон бо 

давлатҳои минтақаи Қафқоз мушаххас карда шуда, воқеият ва дурнамои 

рушди муносибатҳо нишон дода шудааст. 

Нуктањои ба њимоя пешнињодшаванда 

1. Дар доираи илмӣ ва таҳқиқоти геополитикӣ мақоми 

геополитикаи Қафқоз аҳаммияти муҳим дорад. Дар илми сиёсии ватанӣ, 

махсусан дар таҳқиқоти геополитикаи миллӣ низ бояд арзёбии 

таърихиву геополитикии минтақаи Қафқоз мубрам эътироф гардад. 

Ҳолати мазкур имкон медиҳад, ки самтгирии сиёсати хориҷӣ, иштирок 

дар ҳалли масъалаҳои рушди минтақавӣ ва глобалӣ ҳадафмандона сурат 

гирад. Таҳқиқи геополитикаи Қафқоз аз яанд нуктаи назар зарур 

мебошад. Консепсияи тамаддун, назарияи ҳарбӣ қудратӣ, детерменизми 

ҷуғрофӣ, таълимоти «дили олами АвруОсиё», таълимоти минтақаҳои 

хушкӣ ва аҳаммияти геополитикии онҳо дар рафти таҳқиқ ва 

андозанамоии таърихӣ-геополитикии минтақаи Қафқоз ба эътибор 

гирифта шудааст.  

2. Дар геополитикаи муосир ҷойгоҳи доктринаи «минтақаи 

манфиатҳо» бартарият доранд. Қафқоз, дар ин асос яке аз ин ҳавзаҳои 

афзалиятдоштаи геополитикаи муосир мебошад. Таҳқиқи имконро 

барои андозанамоии манфиатҳои қудратҳои минтақавӣ ва ҷаҳонӣ 

фароҳам меоварад. Муносибати субъэктони дигари ҳамтои қудратҳои 

минтақавӣ ва байналмилалиро дар ҳошияи ин бархурдҳо аниқ ва 

мушаххас месозад. Бархурди манфиатҳои геополитикӣ дар фазои 

«минтақаи манфиатҳо» ҳолати объективист. Танҳо муҳим он аст, ки дар 

ин раванд роҳи мувафақи сиёсат ва дипломатия баҳри созгории 

манфиатҳо ва қоеъ гардидани онҳо дақиқ карда шавад. Қафқоз на танҳо 

объекти таъсири қудратҳо, балки муҳити фаъолу тағйирёбандаи 

ташаккули стратегияҳои геополитикӣ мегардад, ки дар таҳқиқот собит 

шудааст. 

3. Ҷумҳурии Тоҷикистон, ҳарчанд аз ҷиҳати ҷуғрофӣ берун аз 

минтақаи Қафқоз қарор дошта бошад ҳам, собит карда шуд, ки дар 

доираи танзими равандҳои геополитикии он метавонад ҳамчун субъекти 

манфиатдор ва иштирокчии фаъол баромад намояд. Иштироки 

Тоҷикистон дар созмонҳо ва иттиҳодияҳои минтақавию байналмилалӣ, 

татбиқи сиёсати хориҷии бисёрсамта ва мавқеи пайвастаи он дар 

масъалаҳои амният, субот ва ҳамкорӣ имкон медиҳад, ки кишвар ба 

равандҳои геополитикии Қафқоз таъсири ғайримустақим, вале устувор 

расонад. Ин ҳолат Тоҷикистонро аз мавқеи танҳо нозир ба мақоми 

иштирокчии манфиатдор дар танзими равандҳои минтақавӣ наздик 

месозад. 

4. Густариши ҳамкориҳои геополитикии Ҷумҳурии Тоҷикистон бо 

давлатҳои минтақаи Қафқоз дорои дурнамои стратегӣ буда, метавонад 

ба таҳкими мавқеи байналмилалии кишвар ва ҳифзи манфиатҳои миллии 

он мусоидат намояд. Ҷанбаҳои геополитикии ин ҳамкориҳо нишон 

медиҳанд, ки Тоҷикистон қодир аст тавассути дипломатияи бисёрҷониба, 

муколамаи сиёсӣ ва ҳамкориҳои иқтисодиву амниятӣ худро ҳамчун 

бозигари масъули ояндаи минтақавӣ муаррифӣ намояд. Дар ин замина, 

таҳқиқот собит кардааст, ки Қафқоз барои Тоҷикистон на танҳо 

минтақаи дур, балки унсури муҳимми фазои васеътари геополитикии 

АвруОсиё маҳсуб меёбад. 

Ањаммияти назариявї ва амалии тањќиќот. Аҳаммияти назариявӣ ва 

амалии таҳқиқоти диссертатсионӣ дар мавзуи «Минтақаи Қафқоз дар 

низоми рақобатҳои геополитикии қудратҳои минтақавӣ ва 

байналмилалӣ» дар он ифода меёбад, ки натиҷаҳои бадастомада имкон 

медиҳанд равандҳои геополитикии ин минтақа ҳамчун ҷузъи муҳимми 

фазои васеътари АвруОсиёӣ ба таври мукаммал ва системавӣ бозбинӣ 

карда шаванд. Аз нуқтаи назари назариявӣ, таҳқиқот саҳми муайянеро 

дар рушди илми геополитика ва муносибатҳои байналмилалӣ мегузорад. 

Муҳтавои диссертатсия ба ғанӣ гардонидани мафҳумҳо ва категорияҳои 

назариявии геополитика мусоидат намуда, имконият фароҳам меорад, 

ки консепсияҳои классикӣ ва муосири геополитикӣ дар заминаи 

воқеияти муосири Қафқоз аз нав арзёбӣ ва такмил дода шаванд.  

Аз ҷиҳати амалӣ, аҳаммияти таҳқиқот дар он зоҳир мегардад, ки 

хулосаҳо ва пешниҳодҳои бадастомада метавонанд дар таҳияи сиёсати 

хориҷӣ, консепсияҳои амниятӣ ва стратегияҳои ҳамкории минтақавию 

байналмилалӣ мавриди истифода қарор гиранд. Натиҷаҳои таҳқиқот 

имкон медиҳанд манфиатҳои геополитикии қудратҳои гуногун дар 

Қафқоз ба таври дақиқтар дарк шуда, дурнамои рушди вазъи сиёсию 

амниятии минтақа пешбинӣ гардад. Ин ҷанба махсусан барои такмили 

самтгирии сиёсати хориҷии Ҷумҳурии Тоҷикистон аҳаммияти муҳим 

дорад, зеро таҳқиқот нишон медиҳад, ки кишвар метавонад тавассути 

дипломатия ва иштироки фаъол дар созмонҳои минтақавию 

байналмилалӣ ба равандҳои геополитикии Қафқоз таъсири 

ғайримустақим, вале муассир расонад. Илова бар ин, маводи таҳқиқот 

метавонад дар фаъолияти муассисаҳои таҳлилӣ, ниҳодҳои давлатӣ, 

марказҳои тадқиқотии сиёсӣ ва инчунин дар раванди таълим дар 

муассисаҳои таҳсилоти олӣ ҳангоми тадриси фанҳои «Геополитика», 

«Манфиатњои миллии Тољикистон», «Амнияти миллии Тољикистон», 

«Равандњои сиёсии ҷаҳонӣ»,  «Муносибатҳои сиёсии байналмилалӣ» ва 

«Амнияти минтақавӣ» истифода шавад.  

Дараљаи эътимоднокии натиљањои тањќиќот. Даќиќ будани 

маълумот, истифодаи сарчашмањои расмї, кофї будани њаљми маводи 

тањќиќотї, коркарди натиљаи тањќиќот ва њаљми интишорот 

эътимоднокии натиљањои тањќиќотро таъмин мекунанд.  Хулоса ва 

тавсияњо дар асоси тањлили илмии натиљањои тањќиќоти назариявї 

манзур карда шудаанд. 

Мутобиќати диссертатсия ба шиносномаи ихтисоси илмї. 

Диссертатсия дар мавзуи «Минтақаи қафқоз дар низоми рақобатҳои 

геополитикии қудратҳои минтақавӣ ва байналмилалӣ» барои дарёфти 

дараљаи илмии номзади илмњои сиёсї ба шиносномаи ихтисоси 5.6.4. 

Проблемаҳои сиёсии муносибатҳои байналмилалӣ, инкишофи глобалӣ 

ва минтақавӣ мувофиќат мекунад. Дар банди 7 – и шиносномаи ихтисос 

масъалаҳои «фаъолияти субъектҳои муносибатҳои байналхалқӣ дар 

соҳаи амнияти миллӣ, минтақавӣ ва глобалӣ. Субъектҳои муносибатҳои 

байналхалқӣ», дар банди 8 – ум масъалаҳои «консепсияҳо ва 

стратегияҳои ҳарбию сиёсии муосир, нақши қудрат дар муносибатҳои 

байналхалқӣ», дар банди 10 – уми шиноснома масъалаҳои «Тоҷикистон 

дар низоми муносибатҳои байналхалқӣ, сиёсати хориҷӣ ва дипломатияи 

Тоҷикистон, Тоҷикистон ва ИДМ, Ҷумҳурии Тоҷикистон ва минтақаҳои 

дигари олам» барои таҳқиқ пешниҳод гардидааст. 

Сањми шахсии довталаби дарёфти дараљаи илмї. Интихоби мавзуъ, 

тањия ва тањлили њамаљонибаи тањќиќоти диссертатсионї натиљаи 

фаъолияти чандинсолаи илмии муаллиф мебошад. Тамоми давраи 

татбиќи наќшаи корњои тањќиќотї бо иштироки бевосита ва 

пешнињодњои муаллиф сурат гирифтааст. Хулоса ва пешнињодњое ки дар 

диссертатсия ба назар мерасад, натиљаи таҳќиќоти мустаќилонаи 

унвонљў ба шумор меравад. 

Тасвиб ва амалисозии натиљањои диссертатсия. Рисолаи 

диссертатсионї дар маљлиси кафедраи сиёсатшиносї ва робита бо 

љомеаи Академияи идоракунии давлатии назди Президенти Љумњурии 

Тољикистон мавриди муњокима ќарор гирифта, кори диссертатсионї 

њамчун кори илмии анљомёфта бањогузорї гардида, барои дифоъ тавсия 

гардидааст. 

Натиљањои тањќиќот истифодаи амалии хешро дар раванди таълим 

пайдо намудаанд. Бахшњои асосии рисола дар маќолањои нашршудаи 

муаллиф инъикос ёфтаанд. Ќисматњои алоњидаи рисола, махсусан, баъзе 

масъалањо ва хулосањои он аз љониби муаллиф дар бисёре аз 

конференсияњои љумњуриявї ва байналмилалї ироа гардидаанд. 

Интишорот аз рўйи мавзуи диссертатсия. Натиља ва дастовардњои 

тањќиќот дар маќолањои илмии муаллиф, ки дар маљаллањои илмї нашр 

гардидаанд, пешнињод гардидаанд. Нуктањои асосии тањќиќот дар 

конференсияњои илмии академиявӣ ва љумњуриявию байналмилалї 

ифодаи худро ёфтаанд. Вобаста ба мавзуъ муаллиф чор маќолаи илмї 

дар маљаллањои илмии таќризшавандаи Комиссияи олии аттестатсионии 

назди Президенти Љумњурии Тољикистон ва се мақола дар маҷмуаи 

конференсияҳо ҷумҳуриявию байналмилалӣ нашр шудаанд, таълиф 

намудааст.  

Сохтор ва њаљми диссертатсия. Диссертатсия аз номгўйи ихтисорањо, 

муќаддима, тавсифи умумии тањќиќот, се боб, ки дарбаргирандаи нуҳ 

зербоб мебошад, хулоса, рўйхати адабиёт ва замимаҳо иборат мебошад. 

Њаљми умумии диссертатсияро 192 сањифаи матни компютерї ташкил 

медињад 

БОБИ I. АҲАММИЯТИ ГЕОПОЛИТИКИИ МИНТАҚАИ 

ҚАФҚОЗ: НАЗАРИЯ ВА МЕТОДОЛОГИЯИ ТАЊЌИЌИ МАСЪАЛА 

1.1. Арзёбии таърихӣ - геополитикии минтақаи Қафқоз 

Дар тӯли таърихи минтақаи Қафқоз аҳаммияти омилҳои 

геополитикӣ дар ташаккули манзараи сиёсӣ, иҷтимоӣ ва иқтисодии он 

нақши муайянкунанда доштааст. Минтақаи Қафқоз ҳамчун фазои 

мураккаби геополитикӣ, ки дар пайвастагии чорроҳии Аврупо ва Осиё 

воқеъ гардидааст, на танҳо ҳамчун фазои бархӯрди манфиатҳои 

геополитикии қудратҳои бузург, балки ҳамчун маркази муҳими иртибот 

ва мубодилаи иҷтимоӣ, иқтисодӣ ва фарҳангӣ низ бартарият дорад. 

Қафқоз, ки дар миёни баҳрҳои Сиёҳ ва Каспий ҷойгир аст, ҳамчунин ба 

Аврупо, Шарқи Наздик ва Осиёи Марказӣ иртибот дорад, аз назари 

геополитикӣ минтақаи муҳимм ва фазои «бозигарӣ»-и қудратҳои ҷаҳонӣ 

ва минтақавӣ ба шумор меравад. Шумораи аҳолии он нисбатан кам буда, 

вале он нуқтаи ҳамгироии тамаддунҳо, роҳҳои савдо, шабакаҳои 

энергетикӣ ва тағйироти геополитикӣ мебошад. 

Аз давраҳои қадим минтақаи Қафқоз ҳамчун яке аз воҳидҳои 

муҳими геостратегии фазои АвруОсиё шинохта мешавад. Ҷойгиршавии 

он дар нуқтаи пайванди роҳҳои асосии иртиботӣ ва тиҷоратии 

байниқитъавӣ ба ин минтақа аҳаммияти хосси геополитикӣ бахшидааст. 

Қафқоз ҳамчун низоми мураккаби минтақавӣ дорои маҷмӯи хусусиятҳои 

ҳудудӣ-ҷуғрофӣ, таърихӣ, иҷтимоӣ-иқтисодӣ, этникӣ, фарҳангӣ ва динӣ 

буда, маҳз ҳамбастагии ҳамин омилҳо симои сиёсӣ ва иҷтимоии онро 

ташаккул медиҳад. Релефи кӯҳистонии минтақа ва ҷудоии табиии 

воҳидҳои маскунӣ дар тӯли таърих ба ташаккули гурӯҳҳои гуногуни 

этникӣ ва маҳаллӣ мусоидат намуда, ҳамзамон раванди ҳамгироӣ ва 

муттаҳидшавии онҳоро бо мушкилоти ҷиддӣ рӯ ба рӯ сохтааст. Дар 

чунин шароит муносибатҳои байниқавмӣ на ҳамеша дар заминаи 

ҳамзистии осоишта инкишоф ёфта, дар бисёр мавридҳо баҳсҳои ҳудудӣ 

ва рақобатҳои сиёсӣ ба вуҷуд омадаанд. Ҳузури гурӯҳҳои маҳаллӣ ва 

зерфарҳангҳои минтақавӣ, аз ҷумла дар ҳудуди Гурҷистон, ба монанди 

мегрелҳо, кахетиҳо, имеретиҳо ва аҷариҳо, намунаи равшани 

гуногунрангии этникӣ-иҷтимоӣ ва фарҳангии минтақа мебошад. Дар 

маҷмуъ, фарҳанги анъанавӣ ва тарзи зиндагии таърихан шаклгирифта ба 

ташаккули ҷаҳонбинӣ ва тафаккури хоси аҳолии Қафқоз таъсири амиқ 

расонидаанд. 

Маҳз ҳамин мавқеи нодири геополитикии Қафқоз, захираҳои бойи 

табиӣ ва таркиби мураккаби этникӣ мебошад, ки ин минтақаро ба яке аз 

минтақаҳои доиман ҷолиб барои қудратҳои сиёсӣ ва геополитикии 

дохилӣ ва хориҷӣ табдил додаанд. Дар натиҷа, минтақа борҳо ба саҳнаи 

рақобатҳои сиёсӣ, бархӯрди манфиатҳои геостратегӣ ва таҳаввулоти 

сохторҳои гуногуни ҳокимияти сиёсӣ мубаддал гардидааст. Аз ин рӯ, 

ҳангоми таҳлили ҷанбаҳои геополитикии таърихи Қафқоз ба назар 

гирифтани таъсири мутақобилаи манфиатҳои қудратҳои ҷаҳонӣ ва 

минтақавӣ, тағйирёбии тавозуни неруҳои сиёсӣ ва хусусиятҳои дохилии 

муҳити минтақавӣ аҳаммияти калидӣ дорад. Омӯзиши чунин равандҳо 

имкон фароҳам меорад, ки омилҳои асосии таҳаввулоти таърихӣ, 

ташаккули низоми сиёсӣ ва ҷойгоҳи минтақа дар сохтори муносибатҳои 

байналмилалӣ ба таври амиқтар дарк карда шаванд. Дар ин замина, 

омили геополитикӣ ҳамчун унсури устувор ва ҳамзамон бисёрҷанбаи 

рушди таърихии Қафқоз арзёбӣ гардида, таҳқиқи он барои ошкор 

намудани қонуниятҳои рушди сиёсати минтақавӣ ва арзёбии дурнамои 

таҳаввулоти минбаъдаи минтақа дар шароити рақобатҳои муосири 

геополитикӣ аҳаммияти назариявӣ ва амалӣ дорад. 

Ташаккули харитаи сиёсии Қафқоз дар марҳилаҳои гуногуни 

таърихӣ бештар зери таъсири мубориза ва рақобати бузургдавлатҳое 

қарор гирифтааст, ки барои нуфуз ва назорат бар ин минтақа талош 

менамуданд. Бо вуҷуди тағйироти сершумори сиёсӣ, Қафқоз хусусиятҳои 

нисбатан устувори таърихӣ, сиёсӣ, иҷтимоӣ-фарҳангӣ ва забониро нигоҳ 

доштааст. Ин махсусияти геополитикии минтақа онро аз дигар фазои 

минтақавии геополитикӣ фарқ менамояд. Асоси ин вижагиро умумияти 

сарнавишти таърихӣ, наздикии анъанаҳои миллӣ ва фарҳангӣ, ҳамгунӣ 

дар баъзе унсурҳои тафаккури ҷамъиятӣ ва шабоҳати роҳҳои рушди 

таърихии халқҳои минтақа ташкил медиҳад. Бартарияти геополитикии 

минтақа дар тамоми раванди таърихии Қафқоз мушоҳида мешавад, зеро 

раванди ташаккул ва такомули гурӯҳҳои этникӣ ва халқиятҳои минтақа 

ҳамеша бо масъалаҳои ҳифзи ҳуввият, мутобиқшавӣ ба муҳити сиёсӣ ва 

таъмини бақои таърихии онҳо иртиботи зич доштааст. Аз ин рӯ, рушди 

таърихии Қафқозро метавон ҳамчун раванди мураккаби ҳамзистӣ, 

рақобат ва ҳамкории гурӯҳҳои гуногуни этникӣ ва сиёсӣ арзёбӣ намуд, 

ки дар маҷмуъ симои муосири геополитикии минтақаро ташаккул 

додааст. 

«Қафқоз як минтақаи ҷуғрофии васеи АвруОсиё буда, асосан 

кишвари кӯҳсор маҳсуб мешавад, ки дар ҷануби ҳамвориҳои Аврупои 

Шарқӣ ва дар марзи тамаддунии Аврупо ва Осиё ҷойгир аст» [124]. 

Таърифи ҷуғрофии ин минтақа дар «Энсиклопедияи Британика» ба 

фарогирии қаламравҳои ҷанубии Русия, инчунин Гурҷистон, 

Озарбойҷон ва Арманистон ва ҳамзамон макони як қатор воҳидҳои 

сиёсиест, ки мақоми байналмилалии онҳо пурра эътироф нашудааст, 

инъикос пайдо намудааст. Қафқоз аз ғарб бо Баҳри Сиёҳ ва аз шарқ бо 

Баҳри Каспий маҳдуд мегардад, дар ҳоле ки ҳудуди шимолии он аз водии 

Кумо–Манич ва минтақаҳои назди Баҳри Азов мегузарад. Марзи 

ҷанубии Қафқоз асосан ба хатти собиқи сарҳади давлатии ИШ мувофиқ 

буда, имрӯз бо сарҳадҳои ҷанубии Гурҷистон, Арманистон ва 

Озарбойҷон бо Туркия ва Эрон рост меояд. Дар таҳлили таърихӣ ва 

геополитикии Қафқоз маъмулан ба Қафқози Шимолӣ ва Закавказия ҷудо 

карда мешавад, ки ҳар кадоми онҳо хусусиятҳои табиӣ, демографӣ ва 

сиёсӣ-иқтисодӣ ва дар маҷмуъ геополитикии худро доранд. Аз нигоҳи 

географияи сиёсӣ, ин минтақа миёни Русия ва давлатҳои Қафқози Ҷанубӣ 

тақсим шуда, ҳамзамон қаламрави воҳидҳои сиёсии эътирофнашуда, аз 

ҷумла Абхозия, Осетияи Ҷанубӣ ва Қарабоғи Кӯҳӣ низ маҳсуб мешавад 

[22; 27]. Аз тарафи дигар, таъриқи ин минтақа ҳамчун ҳамчун минтақаи 

сарҳадии тамаддунӣ ва геополитикӣ дорои аҳаммияти хос баён гардида, 

он нақши калидиро дар равандҳои минтақавӣ ва байналмилалӣ иҷро 

менамояд. 

Номи «Қафқоз» (аз юнонии бостон «Καύκασος») яке аз куҳантарин 

топонимҳои минтақа ба шумор рафта, нахустин бор дар осори 

муаллифони Юнони Қадим сабт гардидааст. Ин ном дар фоҷиаи 

«Прометейи ба занҷиркашида»-и Эсхил (асрҳои VI–V то милод) [2] ва дар 

асарҳои таърихии Геродот (асри V то милод) истифода шудааст, ки аз 

ворид гардидани он ба гардиши илмии ҷаҳони антиқӣ шаҳодат медиҳад. 

Ҳамзамон, ба иттилои ҷуғрофидони маъруфи Юнони Қадим Страбон, ки 

ба андешаҳои Эратосфен (асри III то милод) истинод мекунад, сокинони 

маҳаллии ин минтақа кӯҳҳои Қафқозро бо номи «Каспий» мешинохтаанд 

[35, с. 497]. Ин далел ба таври ғайримустақим нишон медиҳад, ки 

истилоҳи «Καύκασος» эҳтимолан пайдоиши беруна дошта, аз ҷониби 

юнониён ҳамчун номи қабулшудаи ҷуғрофӣ ба кор бурда шудааст. 

Бо вуҷуди таърихи тӯлонии истифода, сарчашма ва этимологияи 

дақиқи калимаи «Καύκασος» то имрӯз баҳсбарангез боқӣ мондааст ва дар 

миёни забоншиносон дар ин маврид ягонагии назар вуҷуд надорад [31, с. 

310-318]. Яке аз маъруфтарин фарзияҳо соли 1909 аз ҷониби Ф. Золмсен 

пешниҳод гардида, мувофиқи он номи Қафқоз бо решаи забонҳои 

ҳиндуаврупоии «kauk» пайванд дода мешавад, ки маънои умумии 

«баландӣ», «теппа» ё «ҷойи баланд»-ро ифода мекунад. Аз ҳамин реша, 

ба андешаи ӯ, як қатор воҳидҳои луғавӣ дар забонҳои гуногуни 

ҳиндуаврупоӣ, аз ҷумла мафҳумҳои марбут ба баландӣ ва барҷастагӣ, 

ташаккул ёфтаанд. Ин фарзия дар корҳои баъзе олимони дигар, аз ҷумла 

О. Шрадер ва А. Неринг, низ инъикос ёфтааст [145, с. 498; 37, с. 153]. Бо 

вуҷуди ин, забоншиноси шӯравӣ В. А. Никонов таъкид менамуд, ки ин 

равиш далелҳои қотеъ надошта, наметавонад ба таври комил сарчашмаи 

истилоҳро шарҳ диҳад [72, с. 166]. Дар натиҷа, савол боқӣ мемонад, ки 

номи «Καύκασος» маҳз дар кадом забони ҳиндуаврупоӣ ба вуҷуд омада 

ва бо кадом воситаҳои калимасозӣ ташаккул ёфтааст. 

Фарзияҳои дигар низ пешниҳод шудаанд, аз ҷумла кӯшиши пайваст 

намудани ин ороним ба решаҳои пеласгӣ ё ҳиндуэронӣ, ки маъноҳои 

марбут ба «кӯҳ», «қулла», «ях», «барф» ё «дурахшиш»-ро дар бар 

мегиранд. Бархе муҳаққиқон, бо такя ба шаклҳои лотинии дертар, аз 

қабили «Croucasim» ё «Croucasis», кӯшиш кардаанд номи Қафқозро 

ҳамчун тавсифи рамзии кӯҳҳои пурбарф ва дурахшони ин минтақа шарҳ 

диҳанд. Дар ҳамин замина, фарзияҳое пайдо шуданд, ки Қафқозро 

ҳамчун «кӯҳи дурахшони яхпӯш» ё «қуллаи барфолуд» тафсир 

менамоянд [72, с. 166]. Бо вуҷуди ҷолиб будани ин равишҳо, онҳо низ аз 

ҷониби як қатор муҳаққиқон барои набудани заминаи устувори илмӣ 

танқид шудаанд. 

Таҳлилгари маъруф Ю. Откупшиков диққатро ба он ҷалб намуд, ки 

аксари этимологияҳои пешниҳодшуда танҳо ба як топоним дар 

алоҳидагӣ тамаркуз намуда, ҷанбаҳои ғайривоқеӣ ва низоми умумии 

номгузории ҷуғрофии минтақаҳоро нодида мегиранд [31, с. 313]. Ӯ 

ҳамчунин ишора кардааст, ки баъзе шаклҳои лотинии зикршуда 

эҳтимолан натиҷаи таҳриф ё хониши нодурусти муаллифони римӣ 

мебошанд. Дар натиҷа, Ю. Откупшиков як қатор фарзияҳои 

«яхпарастона»-и ҳиндуӣ ва эрониро рад намуда, боз ба равишҳои 

пешини аврупоӣ бармегардад, ҳарчанд масъала ба таври ниҳоӣ ҳал 

намешавад. 

Дар баробари ин, баъзе муҳаққиқони муосир пешниҳод намудаанд, 

ки топоними «Καύκασος» метавонад маънои рамзии «кӯҳи парандагон» 

ё «санги парандагон»-ро дошта бошад, ки ин низ ба муҳити табиӣ ва 

тасаввуроти мифологии минтақа иртибот мегирад.  

Дар адабиёти забоншиносӣ як қатор фарзияҳои алтернативӣ оид ба 

сарчашмаи этимологии мафҳуми «Καύκασος» пешниҳод шудаанд, аммо 

на ҳамаи онҳо қобилияти шарҳи қонеъкунанда доранд. Аз ҷумла, 

нисбатан камэътимод дониста мешавад фарзияе, ки аз ҷониби А. Йорис 

ван Виндекенс ироа гардидааст. Ӯ кӯшиш намудааст номи Қафқозро, 

инчунин номи кӯҳ ва шаҳри «Κόκυνθος» дар минтақаи Бруттий ва баъзе 

воҳидҳои луғавии пеласгӣ, ба решаи ҳиндуаврупоии «gug» нисбат диҳад, 

ки дар баъзе забонҳо маънои «қулла» ё «баландӣ»-ро ифода мекунад [144, 

32]. Бо вуҷуди ин, чунин муқоиса аз нигоҳи аксари муҳаққиқон далелҳои 

кофии таърихӣ ва забоншиносӣ надорад. Ҳарчанд муқоисаи шабеҳи 

маъноӣ бо истилоҳҳои литвонӣ аз ҷониби А. Ҷ. Карной низ пешниҳод 

шудааст, аммо ин равиш ҳам натавонист робитаи устувори этимологиро 

собит намояд [126, с. 320]. 

Дар навбати худ, забоншиноси бритониёӣ Э. Рум фарзияи дигареро 

пеш гузоштааст, ки мувофиқи он қисми аввали ороними «Καύκασος» 

метавонад аз решаи пеласгии «kau» бо маънои «кӯҳ» сарчашма гирифта 

бошад [139, с. 79]. Бо ин вуҷуд, ин фарзия низ нопурра арзёбӣ мешавад, 

зеро муаллиф натавонистааст пайдоиш ва маънои қисми дуюми номро 

шарҳ диҳад, ки ин барои таҳлили пурраи калима аҳаммияти калидӣ 

дорад. 

Мушкилиҳои марбут ба тафсири мустақими шакли юнонии қадим 

олимонро борҳо водор сохтааст, ки ба шаклҳои дертарини лотинӣ 

муроҷиат намоянд. Аз ҷумла, шакли лотинии «Croucasim», ки ҳамчун 

номи скифии кӯҳ сабт шудааст, мавриди таваҷҷуҳ қарор гирифтааст. 

Забоншиноси олмонӣ Й. Маркварт шакли «Croucasis»-ро, ки дар осори 

Солин зикр гардидааст, аз калимаҳои эронии бостонӣ, яъне «χrohu» 

(«ях») ва «käsi» («дурахшон») бароварда, онро ҳамчун «барфу яхпӯши 

дурахшон» маънидод мекунад [88, с. 22]. Ин тафсир кӯшиш менамояд 

хусусиятҳои табиии кӯҳҳои Қафқозро инъикос намояд, аммо худи он низ 

мавриди баҳси илмӣ қарор дорад. 

Донишманд П. Кречмер равиши дигарро пешниҳод намуда, номи 

Қафқозро аз як тараф бо калимаи юнонии қадими «κρύος» («ях») ва аз 

тарафи дигар бо истилоҳҳои ҳиндуи қадим, ки маънои «дурахшидан» ва 

«равшанӣ»-ро ифода мекунанд, муқоиса намудааст [132, с. 100; 133, с. 

255]. Дар натиҷа, ӯ маънои маҷозии «дурахшиши яхин» ё «тобиши 

барфолуд»-ро пешниҳод мекунад. Бо вуҷуди ҷолиб будани ин фарзия, он 

низ бештар хусусияти тахминӣ дошта, далелҳои қатъии таърихӣ надорад. 

Нисбатан заиф арзёбӣ мешавад инчунин кӯшиши А.И. Соболевский, 

ки номи Қафқозро бо калимаи авестии «kahrkāsa» («шоҳин») пайванд 

додааст [81, с. 42-44]. Ин муқоиса аз ҷониби аксари муҳаққиқон ҳамчун 

дур аз мантиқи забоншиносӣ пазируфта мешавад, зеро на аз ҷиҳати 

маъноӣ ва на аз ҷиҳати сохторӣ мутобиқати кофӣ надорад. 

Таҳлили ин фарзияҳо нишон медиҳад, ки аксари онҳо ё ба монандии 

зоҳирии калимаҳо такя мекунанд ё танҳо як ҷанбаи алоҳидаи маъноиро 

баррасӣ менамоянд. Аз ин рӯ, масъалаи этимологияи номи Қафқоз то 

имрӯз ба таври ниҳоӣ ҳал нашуда, ҳамоно ҳамчун як мушкили мураккаби 

забоншиносии таърихӣ боқӣ мемонад, ки таҳқиқи он муносибати 

фарогир, ғайривоқеӣ ва байнисоҳавиро тақозо мекунад. 

Дар забони русӣ истилоҳи «Кавказ» ҳамчун иқтибоси нисбатан дер 

аз забонҳои фаронсавӣ ё олмонӣ ворид гардидааст, дар ҳоле ки шаклҳои 

қадимтарини он дар манбаъҳои асримиёнагӣ аз анъанаи юнонии 

номгузорӣ сарчашма мегиранд [34]. Илова бар ин, дар адабиёти Юнону 

Рими Қадим Қафқоз гоҳе бо номҳои рамзии дигар, аз ҷумла «кӯҳҳои 

ҳиндӣ», низ ёд мешуд, ки аз нақши он ҳамчун ҳудуди дур, асроромез ва 

сарҳадии ҷаҳони маъруф шаҳодат медиҳад. 

Дар ин ҷо унсурҳои феодалӣ, патриархалӣ ва дигар унсурҳои низоми 

сиёсиву иҷтимоӣ, фарҳангӣ ва умуман маданияти сиёсӣ, ки ба 

тараққиёти системаи сиёсӣ ва рушди ҷамъиятӣ хеле халал мерасонданд, 

суст бартараф карда мешуданд. Онҳо назар ба аксарияти халқҳои 

Аврупо хеле дертар ба роҳи навсозии сармоядорӣ дохил шуданд. 

Мавқеъи гурӯҳҳои нимфеодалӣ ва аристократия дар ҳаёти сиёсӣ, 

устувории арзишҳои консервативӣ, принсипи конфессионӣ дар шуури 

ҷамъиятӣ боиси ба амал омадани як раванди махсусан зиддиятнок ва 

кашолашудаи ташаккули арзишҳои институтҳои ҷомеаи шаҳрвандӣ, 

иқтисоди бозорӣ, волоияти қонун гардид. Дар ин ҷо сарҳадҳои этно - 

миллӣ бо сарҳадҳои давлатӣ ва ҳатто давлатию маъмурӣ мувофиқ 

нестанд. Дар фазои Қафқози Бузург метавон якчанд зерфазоҳоро ҷудо 

кард - ҷуғрофӣ, фарҳангӣ-забонӣ, таърихӣ, этномиллӣ, мазҳабӣ, 

иқтисодӣ, сиёсӣ, ки бо ҳам мутақобиланд ва ҳамдигарро пурра намуда, 

фазои геополитикии бисёрҷанбаро бо зиддиятҳо, муноқишаҳо, 

ноустувориҳо ба вуҷуд меоранд. Дар ҷануб бо Шарқи Наздики Миёна, 

дар шарқ бо баҳри Каспий ва Осиёи Миёна ва дар ғарб бо минтақаи 

баҳри Сиёҳ ҳамсарҳад аст. 

 Ҳудуди Қафқоз дар тӯли асрҳои зиёд ҳамчун майдони задухӯрдҳои 

мусаллаҳонаи байни давлатҳои (империяҳои) бузург буд, ки кӯшиш 

мекарданд, бар ин минтақаи стратегӣ назорати худро муқаррар кунанд. 

Ин минтақаи калон, ки ду ҷаҳон - Аврупо ва Осиёро ҷудо мекунад, дар 

бисёр афсонаҳо, анъанаҳо ва ривоятҳо оварда шудааст. 

 Низоъҳои байниэтникӣ, рақобатҳои сиёсӣ ва бархӯрдҳои 

мусаллаҳона дар қаламрави Қафқоз дорои собиқаи тӯлонии таърихӣ 

мебошанд. Ин минтақа дар тӯли асрҳо на танҳо саҳнаи муносибатҳои 

мураккаби байни халқҳои маҳаллӣ, балки майдони рақобати доимии 

қудратҳои бузурги минтақавӣ ва ҷаҳонӣ низ ба шумор мерафт. Аз ин рӯ, 

Қафқоз дар низоми муносибатҳои байналмилалии давраҳои гуногуни 

таърихӣ нақши минтақаи буферӣ ва ё фазои ҳошиявии байни 

империяҳои рақибро иҷро намуда, зери таъсири мустақим ё 

ғайримустақими марказҳои гуногуни қудрат қарор дошт. 

Дар раванди рушди таърихии худ Қафқоз ҳамчун минтақаи 

ҳамгироии сарҳадҳои тамаддунӣ, фарҳангӣ ва этникӣ ташаккул ёфтааст. 

Дар ин фазо манфиатҳо ва арзишҳои тамаддунҳои гуногун, аз ҷумла 

ҷаҳони византӣ, форсӣ, арабӣ, муғулӣ, туркӣ, усмонӣ ва русӣ бо 

ҳамдигар бархӯрд намудаанд. Ҳамзамон, минтақа ба ҳайси марзи 

тамаддунҳои насронӣ ва исломӣ, инчунин муҳити ҳамзистӣ ва рақобати 

равияҳои гуногуни мазҳабӣ, аз ҷумла суннӣ ва шиъа, амал кардааст. 

Маҳз чунин гуногунрангии тамаддунӣ ва мазҳабӣ ба ташаккули муҳити 

мураккаби сиёсӣ ва иҷтимоӣ мусоидат намуда, дар бисёр мавридҳо 

заминаҳои ихтилоф ва рақобатро ба вуҷуд овардааст. 

Таркиби этникии Қафқоз низ бо сатҳи баланди гуногунӣ тавсиф 

мегардад. Дар ин минтақа халқҳое зиндагӣ мекунанд, ки ба гурӯҳҳои 

гуногуни забонӣ ва этникӣ, аз ҷумла оилаи кавказӣ, халқҳои туркзабон, 

семитӣ ва намояндагони шохаҳои мухталифи оилаи ҳиндуаврупоӣ 

тааллуқ доранд. Ҳамзистии тӯлонии чунин ҷомеаҳои гуногун, дар 

баробари омилҳои сиёсӣ, иқтисодӣ ва геостратегӣ, дар баъзе давраҳо 

боиси пайдоиши зиддиятҳои амиқи иҷтимоӣ ва этнополитикӣ гардида, 

дар ҳалқаи муносибатҳои минтақавӣ мушкилоти мураккаб ва баъзан 

тӯлонӣ ба вуҷуд овардааст. 

Дар шароити муосир низ масъалаи муайян намудани ҳудуд ва 

моҳияти мафҳуми «Қафқоз» хусусияти баҳсталабро нигоҳ доштааст. Дар 

адабиёти илмӣ ва муҳити коршиносӣ нисбат ба мазмун, доираи ҷуғрофӣ 

ва ҳудудии ин мафҳум равишҳои гуногуни назариявӣ вуҷуд доранд. Аз 

ин рӯ, худи истилоҳи «Қафқоз» то имрӯз таърифи ягона ва мавриди 

қабули умумро соҳиб набуда, вобаста ба заминаҳои таърихӣ, сиёсӣ ва 

географӣ ба таври гуногун шарҳ дода мешавад. 

Дар Қафқоз гурруҳои антропологияи зерин зиндагӣ мекунанд. Ба 

монанди: доғистониён қафқозӣ, аварҳо, гулҳо, ҳиндуҳо, балкарҳо, 

батсбианҳо, даргин, ингуш, қарачай, лакс, лезгинҳо, осетинҳо, рутулиён, 

табасарон, тсахур, кат, чеченҳо, гуруҳҳои субэтникии шарқии грузинҳо: 

картлиҳо, кахетҳо, хевсурҳо, мохевҳо, тушинҳо, пшававҳо, мтиулҳо, 

гудамакариён, ингилойҳо, месхетинҳо, чавохиҳо, ферейдонҳо. Зернавъи 

понтикӣ: черкесҳо (адигейҳо, хабардиён, черкесҳо, шапсуғҳо), абазинҳо, 

абхазҳо, юнониёни понтӣ. Гуруҳҳои субэтникии ғарбии гурҷиҳо: 

аджариён, гуриён, имеретияҳо, рачинҳо, лечхумҳо, мингрелҳо, сванҳо, 

лазҳо, имерхевҳо, чвенебурҳо. Зернамуди Каспий: озарбойҷонҳо, 

кумиқҳо, тата, тсахур, халқҳои Шахдоғ. Навъи арменоид: арманиҳо, 

ашуриён, курдҳо, язидиҳо.  

 Дар Қафқоз то 50 миллат зиндагӣ мекунанд, ки фарҳанги асил ва 

забонҳои махсуси худро эҷод кардаанд. Дар Қафқоз имрӯз ҳам халқҳое 

ҳастанд, ки дар замонҳои гуногун омадаанд ва аз рӯи асл қафқозӣ 

нестанд, аз ҷумла: русҳо, украинҳо, курдҳо, ашуриён, юнониҳо, тоторҳо, 

яҳудиён ва ғайра [36]. Халқҳои Қафқоз аз рӯи забон ба 3 гурӯҳи асосӣ 

тақсим мешаванд: 

  Ноҳияҳои куҳии Қафқози Марказӣ, инчунин нишебиҳои шимолии 

доманаи куҳҳои Қафқози Марказӣ ва қисман Шимолу Шарқи дар охири 

II - ибтидои ҳазораи 1 пеш аз милод, ки дар он кабилаҳои маданияти 

кобанӣ, ки бо халқҳои нах-доғистон алоқаманданд. Осори ин фарҳанг 

гувоҳӣ медиҳад, ки барандагони ин фарҳанг бо ханҷар мусаллаҳ буда, 

аспсавор буданд. Асоси иқтисодиёт чорвопарварӣ буд. Дар ибтидои 

ҳазораи I пеш аз милод Қафқози Шимолу Ғарбиро киммериён ишғол 

карда буданд, ки бо ҳуҷуми скифҳо ба даштҳои Қафқози Ҷанубӣ 

алоқаманд буд. Скифҳо, ки дар ноҳияҳои шимолии Қафқози Ҷанубӣ 

сукунат доштанд, ба маданияти қабилаҳои қафқозӣ таъсири калон 

расонданд. Дар минтақаи Баҳри Сиёҳи Шимолӣ дар ҳазораи I пеш аз 

милод скифҳо, савроматҳо, сарматҳо ва юнониёни қадим зиндагӣ 

мекарданд. Як қисми Қафқози Ҷанубӣ минтақае буд, ки дар он давлати 

Урарту дар ҳудуди баландкӯҳи Арманистон ба вуҷуд омадааст. Дар 

нимаи якуми ҳазораи I пеш аз милод давлати Урарту дар байни 

давлатҳои Осиёи Ғарбӣ мавқеи асосиро ишғол мекард. Дар давраи 

ҳукмронии Аргишти I солҳои 786-764 пеш аз милод шахри 

Аргиштихинили (наздиктар аз Армавири ҳозираи Арманистон), ки 

муддати дароз маркази калони маъмурии Урарту буд ва шаҳри Эребуни 

дар ҳудуди Еревани ҳозира барпо карда шуданд. Қалъаи Эребуниро 

баъдтар аскарони Урарту барои юришҳо ба минтақаи кули Севан ва 

ҳифзи водии Арарат истифода бурданд. Юнониёни қадим бо Қафқоз дар 

асри VI пеш аз милод ба туфайли мустамликаи Диоскурия, ки дар 

Колхида, дар соҳили шарқии Баҳри Сиёҳ барпо карда шудааст шинос 

шуда буданд. Мувофиқи ақидаҳои географҳои иония Қафқоз дар нуги 

шарқии Замин воқеъ буд. Асрҳои V-IV пеш аз милод давлати Форсҳо дар 

Қафқози Ҷанубӣ амалиёти ҳарбӣ cap карданд. Дар ин давра Қафқози 

Ҷанубу Шарқӣ ба ҳайати ҳокимияти Ҳахоманишиҳо дохил шуд, ки дар 

пораҳои он Арманистони Кабир пайдо шуд. То ин вақт дар канори 

давлати собиқи Ҳахоманишиҳо давлатҳои Колхида ва Албанияи Қафқоз 

ба вуҷуд омада буданд. Қафқоз сарзамине дар миёни Осиё ва Аврупо, дар 

даврони бостон марзи миёни ҷаҳони мутамаддин ва биёбонгардони 

шимоли Қафқоз буд, ки бо гузар аз гузаргоҳҳои Қафқоз, манотиқи 

ҷанубӣ, чун Эрон ва Осиёи Сағирро ғорат мекарданд. Аз ин рӯ, ин 

сарзамин ҷойгоҳи муҳимме дар торихи Эрон дошт, ҷойгоҳе, ки то кунун 

ҳифз шудааст. Шоҳони номдори эронӣ чун Куруши Бузург, Дориюши 

Бузург, Шопури Аввал, Хусрави Анушервон, Хусрави Парвиз ва Шоҳ 

Аббоси бузург ба таъмини амнияти ин минтақаи балохез номбардор 



 

33 

 

буданд, чунон ки метавон гуфт, яке аз милокҳои доварӣ дар бораи 

шукӯҳу бузургии шоҳони Эрон чирагии комил бар Қафқоз будааст. Ин 

чирагӣ на танҳо амнияти Эрон, балки амнияти қавмҳои Қафқози ҷанубӣ, 

чун арманиҳо ва гурҷиҳоро таъмин мекардааст ва дар тӯли таъих сабаби 

таҳкими пайвандҳои таъихӣ ва фарҳангӣ миёни Эрон ва ин қавмҳо шуд. 

Дар асри V пеш аз милод яке аз қадимтарин шаҳрҳои мавҷудаи Қафқоз - 

Мтсхета сохта шуд. Дар асри IV пеш аз милод қисмати ҷанубии Қафқоз 

як қисми империяи Искандари Мақдунӣ буд. Аз асри I пеш аз милод 

Қафқози Ҷанубӣ таҳти протекторати империяи Рим буд. Аҳолии асосии 

Қафқози Шимолу Ғарбӣ дар асрхои VII - II пеш аз милод меотӣ, синдихҳо 

ва қабилаҳои соҳили баҳри Сиёҳи Қафқозз (керкетхҳо, зихҳо, гениохҳо) 

буданд. 

 Таърихи Қафқози Шимолӣ дар асри II пеш аз милод бо ҳуҷуми 

сарматҳо, ки даштҳои Қафқози Ҷанубиро ишғол намуда, скифҳоро аз он 

ҷо пеш карда буданд, алоқаманд аст. Ба халқҳои Қафқози Шимолӣ 

қабилаи сарматҳои Сиракӣ таъсири калон расонд. Дар нимаи дуюми 

асри I пеш аз милод даштҳои минтақаи Кубанро аланҳои кучманчи - 

одамони иттиҳоди қабилаҳои сарматҳои Аор ишғол намуда, меотииҳоро 

маҷбур карданд, ки ба вилояти Кубани Ҷанубӣ раванд. Аланҳо тадриҷан 

ба тарзи зиндагӣ гузаштанд ва дар Қафқози Ҷанубӣ то ҳуҷууми хунҳо дар 

асри IV мелод ҳукмронӣ мекарданд.  

 Оғози асрҳои миёна бо муҳоҷирати бузурги халқҳо қайд карда шуд, 

ки дар натиҷаи он унсури туркӣ дар Қафқоз муттаҳид шуд. Пайдоиши 

балкарҳо бо муҳоҷирати ҳунҳои Булғор ва пайдоиши қумиқҳо бо 

Хазорҳо ва Қипчоқҳо алоқаманд аст. Дар Доғистони Каспий давлатҳои 

туркҳои Барсилий, Ҳоқонияти Хазор ва Подшоҳии Ҳунҳо дар Доғистон 

ба вуҷуд омаданд. Пайдоиши масеҳият дар Қафқоз бо фаъолияти 

Григорий Мунаввар алоқаманд аст, ки ба шарофати ӯ Арманистон дар 

соли 301 таъмид гирифт. Дар Гурҷистон (рисолати Нина) ва Алания низ 

дини насронӣ паҳн шуд. Васеъшавии Эрони Сосониён бо аз байн 

рафтани Албанияи Қафқоз ва пайдоиши Дарбент алоқаманд аст. 

Баъдтар, Қафқози Ҷанубӣ байни Империяи Византия ва Форс тақсим 

карда шуд. Аз дигар сӯ, дар тӯли таърих, дар натиҷаи заифии ҳукуматҳои 

Эрон, биёбонгардоне, ки дар пушти истеҳкомоти қафқозии Эрон саф 

кашида буданд, ҷуръат пайдо мекарданд то сарзаминҳоеро, ки дар 

ҷануби ин истеҳкомот буданд, тороҷ кунанд, монанди ончи дар қарни 

ҳафтуми мелодӣ рух дод ва ба қатли оми мардуми Қафқози Ҷанубӣ ба 

дасти хазарҳо ва туркҳо анҷомид. 

«Ба фикри мутахассисон дар натиҷаи муҳоҷирати васеи қабилаҳои 

гуногун (дар давраи ба ном муҳоҷирати бузурги халқҳо дар асрҳои IV - 

VI) дар Қафқози Шимолӣ чор ҷомеаи этнофарҳангӣ ташкил ёфт, ки 

шартан: транс-кубаниҳо, қафқозиҳои марказӣ, доғистонӣ ва 

пешазқафқозӣ номида мешуданд. Зиёда аз ин, сарфи назар аз он, ки дар 

ҳар кадоми онҳо гуруҳҳои алоҳидаи этникӣ мавқеи ҳукмфармоиро 

ишғол мекарданд, ба ҳамаи онҳо гуногунрангӣ ва гуногунии таркиб хос 

буд. Оғози ташаккули ҷамъияти этникии Адиге-Черкес-Кабардинро 

меотиён, ки ба минтақаи Транс-Кубан кучида омада буданд ва 

сарматҳои қисман ассимилятсияшуда ҳамроҳ бо қабилаҳои иттиҳоди 

зихҳои соҳили баҳри Сиёҳ, ки дар ин ҷо зиндагӣ мекарданд, гузоштаанд. 

Дар ҷамъияти этнофарҳангии Қафқози Марказӣ черкесҳо, дар шимол – 

аландар ва қабилаҳои автохтонии минтақаи кӯҳистонӣ бартарӣ доштанд, 

ки дар раванди этногенези қарачайҳо ва балкарҳо, осетинҳо, чеченҳо ва 

ингушҳо ташаккул ёфтаанд. Қабилаҳои маҳаллӣ – аҷдодони аксарияти 

қавми куҳистониҳо, ниёгони қабилаҳои Қазон – хунниҳо дар ташакули 

Доғистон нақши каму беш назаррас бозидаанд» [19, с. 108-111]. 

Бар арсаи ҷаҳонӣ баромадани арабҳо ва ба вуҷуд омадани 

Хилофати Араб дар харитаи сиёсии Қафқоз таъғйироти ҷиддӣ ба амал 

овард. Онҳо ҳудудҳои назаррасро забт намуда, халқҳои Қафқозро ба 

қудрати худ мутеъ карда, таъсири фарҳангӣ ва махсусан динӣ доштанд. 

Дар ҳамин давра ислом ба Қафқоз ворид шуд. Ин ба пайдо шудани 

Хилофати Араб вобаста аст, ки дар Шарқи Наздик гегемонияи худро 

барқарор намуда буд. Дар асри VIII дар Шарқи Қафқоз масҷиди Ҷумъаи 

Кумух ва Масҷиди Шемахон ва дар Қафқози Марказӣ аморати Тиблиси 

таъсис ёфтанд. Дар айни замон подшоҳии православии 

византияпарастии Абхозистон (пойтахташ дар Кутаисӣ) ва Ҳогонати 

Хазари яхудиҳо ташкил ёфтанд. Қафқоз ба майдони зиддияти арабу 

хазар табдил меёбад. Дар асри IX дар шимолу шарқи Озарбойҷони 

ҳозира давлати мусулмону форсии Ширвоншоҳ бо пойтахти он шаҳри 

Шемаха пайдо шуд. «Раванди муттаҳидшавии Қафқоз ба фазои давлатии 

Русия тӯлонӣ ва баҳсбарангез буд. Бисёре аз муҳаққиқон ибтидои 

пешравии Русия ба Қафқозро ба охири асри X вақте ки княз Святослав 

Игоревич бар Ҳоқонияти Хазар (халқҳои дар доманаи Қафқоз дар шарқи 

баҳри Азов (Ясӣ ва Косогӣ)) ғолиб омада сарҳади Русияро ба Кубан 

кучонд, ки дар он ҷо князии Темутаракан пайдо шуд» [65, с. 53]. Дар асри 

XI дар тахти подшохи Гурҷистон Довуди бинокор нишаста, 

мусулмононро аз Тиблиси бадарға кард (соли 1122) ва Гурҷистон ба 

давлати тавонои минтақавӣ табдил ёфт. Дар асри XII дар Шарқи 

Қафқози Ҷанубӣ дар ҷануби Ширвон Давлати туркҳои Илдегизиҳо 

таъсис ёфт. Дар асри XIII Қафқозро тотор-муғулҳо хароб карданд. Дар 

натиҷаи ин ҳамла, Алания ва Гурҷистон ба фано рафтанд. Салчуқиён бо 

пеш рафтан аз даштхои Осиёи Миёна ба Ғарб дар нимаи якуми асри XI 

дар таърихи Қафқоз ба давраи нав дохил шуданд. Омадани Салчуқиён ва 

сокин шудани онҳо дар сарзаминҳои Озарбойҷони ҳозира ва баъзе 

сарзаминҳои Арманистону Гурҷистон боиси таъғйирот гардид. Дар 

таркиби этникии аҳолии мамлакатҳои Қафқоз турккунонии аҳолии 

маҳаллӣ низ ба амал омад, ки ин ибтидои ташаккули халуи туркзабони 

Озарбойҷон гардид. Ба дунболи туркҳо дар асри XIII ба Қафқоз муғулҳо 

ҳамла карданд, ки дар тақдири халқҳои Қафқоз ҳам осори худро 

гузоштаанд. «Муҳоҷирати дохилии намояндагони гуруҳҳои этникӣ ба 

самтҳои гуногун, махсусан аз Қафқози Шимолӣ ба Қафқози Ҷанубӣ ва 

бозгашт аз Ҷануб ба Шимол аҳаммияти кам надошт» [19, с. 278]. Дар асри 

XIII ба Гурҷистон кӯчонидани гурӯҳҳои муҳими осетинҳо шурӯъ шуд, ки 

тибқи маълумотҳои солномавӣ шоҳи Гурҷистон Довуд Улу (1249–1270) 

осетинҳоро, ки аз сарони муғулҳо гурехта буданд, қисмеашонро дар 

Тифлис, қисми дигарро дар Дманиси ва қисми севумашонро дар Ҷинвали 

ҷой додааст. Дар солҳои 90-ум асри XIII Осетинҳо дар поёноб маскан 

гирифтанд. Ба ақидаи Б.Лиахви аз ҳамон вақт инҷониб онҳо қисми 

таркибии аҳолии давлати Гурҷистон гардиданд. Дар асри XIV аскарони 

Темур Қафқозро хароб мекунанд. Соли 1395 тоторҳои Тӯхтамиш ва 

узбакҳои Темур дар ҷанги бузург дар Терек ҷамъ мешаванд, ки натиҷаи 

он бозҳам бо харобии Қафқоз меанҷомад.  

Бояд таъкид намуд, ки дар тӯли асрҳои зиёд воҳидҳои этникӣ ва 

ҷомеаҳои қавмии минтақаи Қафқоз дорои он дараҷаи ҳамгироӣ ва 

устувории сиёсӣ набуданд, ки тавонанд барои муддати тӯлонӣ давлатҳои 

мутамарказ ва пойдорро нигоҳ доранд. Баръакс, барои аксари онҳо 

шаклҳои муваққатии ташкили ҳокимият, аз ҷумла сохторҳои зердавлатӣ, 

давлатҳои хурди марҳалавӣ, давлатҳои ба таври сунъи сохташуда 

(квазидавлатҳо) ва зердавлатӣ, ҳамчун хусусияти маъмули рушди сиёсӣ 

маҳсуб мешуданд. Бо вуҷуди ин, аъзои чунин воҳидҳо худро тавассути 

унсурҳои муштараки ҳуввиятӣ, аз қабили номи умумии қавмӣ, 

ривоятҳои ягонаи пайдоиш, хотираи таърихии муштарак, арзишҳои 

фарҳангӣ ва мансубияти ҳудудӣ муайян менамуданд. Дар натиҷа, дар 

байни онҳо ҳисси муайяни ҳамбастагӣ ва ягонагӣ ташаккул меёфт, 

ҳарчанд ин гуна ҳамгироӣ аз мазмун ва моҳияти ҳуввияти давлатии 

муосир тафовут дошт. 

Дар давраи асрҳои миёна, аз ҷумла барои гурҷиҳо ва арманиҳо, 

ҳуввияти ҷамъиятӣ бештар дар доираи мансубияти мазҳабӣ ва эътиқодӣ 

ифода меёфт. Масалан, арманиҳо, новобаста аз он ки дар сарзаминҳои 

таърихии Арманистон ё дар қаламравҳои таҳти нуфузи ҳокимони гурҷӣ 

зиндагӣ мекарданд, ҳам аз ҷониби худ ва ҳам аз ҷониби муҳити иҷтимоии 

атроф пеш аз ҳама ҳамчун пайравони калисои монофизитии арманӣ 

шинохта мешуданд. Аз ин рӯ, мансубияти динӣ ва ё конфесионалӣ дар 

бисёр мавридҳо нисбат ба мансубияти сиёсӣ ё ҳудудӣ нақши муҳимтар 

дар муайян намудани ҳуввияти ҷамъиятӣ-сиёсӣ иҷро мекард. 

Дар ҳамин замина, қобили таваҷҷуҳ аст, ки Гурҷистон дар давраи 

ҳукмронии малика Тамара ба марҳилаи авҷи нуфузи сиёсӣ ва ҳарбии худ 

расида, ба як давлати серқавмӣ табдил ёфта буд. Дар ҳайати он на танҳо 

аҳолии гурҷӣ, балки ҷомеаҳои арманӣ ва гурӯҳҳои гуногуни мусулмон 

низ шомил буданд. Ҳамзамон, истилоҳи муосири «Сакартвело» ҳамчун 

номи умумии сарзамини гурҷиён танҳо баъд аз таҳкими равандҳои 

муттаҳидсозии сиёсӣ ва мутамарказшавии ҳокимият, бахусус пас аз 

муттаҳид гардидани воҳидҳои асосии Гурҷистони Шарқӣ (Картли) ва 

Ғарбӣ (Имерети) таҳким ёфт. 

Бар хилофи гурҷиён, ки асосан дар қаламрави таърихии худ ба таври 

мутамарказ маскун буданд, арманиҳо дар фазои се империяи бузург, ба 

монанди: Усмониҳо, Форсҳо ва Русҳо пароканда зиндагӣ мекарданд. Ба 

истиснои баъзе минтақаҳои атрофи Ереван, онҳо дар аксари манотиқи 

иқомати худ аксарияти мутлақи аҳолиро ташкил намедоданд. Ин 

вазъият ба равандҳои ташаккули ҳуввияти сиёсӣ ва давлатдории миллӣ 

таъсири ҷиддӣ расонида буд. 

Пас аз юриши туркҳои салҷуқӣ ба Қафқози Ҷанубӣ, минтақа ба 

майдони рақобати тӯлонии геополитикии байни давлатҳои туркӣ ва русӣ 

табдил ёфт. Дар чунин шароит ашрофони арманӣ тадриҷан мавқеи 

сиёсии худро аз даст дода, қисми муайяни онҳо дар Арманистони Хурд 

(Киликия) дар соҳили баҳри Миёназамин фаъолият мекарданд, дар ҳоле 

ки гурӯҳи дигар дар хизмати подшоҳони гурҷӣ ҳамчун низомиён, 

идоракунандагони воҳидҳои маъмурӣ ё намояндагони табақаи тоҷирон 

қарор доштанд. Дар натиҷаи ин равандҳои мураккаби сиёсӣ ва 

геополитикӣ, Арманистон то асри XIV заминаҳои асосии давлатдории 

мустақили худро аз даст дода, ҳуввияти сиёсии он дар шакли давлати 

соҳибихтиёр аз байн рафт. 

Дар асрҳои миёна ба равандҳои сиёсӣ ва этникии минтақаи Қафқоз 

давлатҳо ва иттиҳодияҳои сиёсии туркӣ, аз ҷумла Ҳунҳо, Хоқонияти 

Хазарҳо, Печенегҳо, Ордаи Тиллоӣ, инчунин баъдтар Империяи Усмонӣ 

ва давлати Сафавиён таъсири назаррас расониданд. Дар тӯли асрҳои 

минбаъда Қафқози Ҷанубӣ ба майдони муқобила байни Форс ва 

Империяи Усмонӣ табдил ёфт. Экспансияи фаъоли давлати Русия дар 

самти Қафқоз пас аз пошхӯрии Ордаи Тилло оғоз ёфт. Ҳамин тариқ, 

таърихи муносибатҳои байни халқҳои Қафқоз ва кишвару халқҳои 

ҳамсояро ҳамчун силсилаи ҷангҳо, низоъҳо, ҳуҷумҳо, истилоҳо арзёбӣ 

кардан мумкин аст.  

Сарҳадњои ҷанубӣ ва ҷанубу шарқии давлати Русия аз охири асри 

XV даштҳои паҳноваре буданд, ки дар онҳо халқҳои сершумори 

кучманчӣ сукунат доштанд ва онҳо ба шаҳру деҳаҳои Русия доиман 

таҳдид менамуданд. Ин қаламрав ба давлатҳое, ки пас аз пошхӯрии 

Ордаи Тилло ташкил шуда буданд - хониҳои Астрахан ва Қрим тааллуқ 

дошт. Дастрасӣ ба сарҳадҳои табии ҷанубӣ, кӯҳҳои Қафқоз, баҳрҳои 

Сиёҳ ва Каспий ва таъмини субот дар минтақаҳои наздисарҳадӣ гарави 

таъмини амнияти худи Русия маҳсуб мешуд. «Минтақаи Қафқоз бо 

мавқеи барҷастаи геостратегӣ барои давлати Русия аҳаммияти бузург 

дошт, зеро маҳз тавассути он роҳҳои муҳими тиҷоратӣ ва нақлиётӣ, ки 

Аврупоро бо Осиёи Марказӣ ва ҳавзаи Каспий мепайвастанд, аз ҷумла 

масири Волгаву Каспий, мегузаштанд» [129, с. 73-80]. Муборизаи Русия 

бо хониҳои тоторҳо бо хоҳишҳои рузафзуни Форс ва империяи Усмонӣ 

барои дар Қафқоз барқарор намудани гегемонияашон рост омад. 

Туркҳои усмонӣ, ки дар миёнаҳои асри XV қисми зиёди Византияро забт 

карда буданд, ба ҳамлаи зидди мустамликаҳои генуезӣ дар Қрим ва 

Қафқози Шимолу Ғарбӣ рафтанд. «Дар нимаи дуюми асри XVI дар 

соҳилҳои дарёи Терек ва доманакӯҳҳои Қафқози Шимолӣ аввалин 

шаҳракҳои казакҳои Терек ташаккул ёфтанд, ки баъдан ба яке аз 

такягоҳҳои густариши нуфузи Русия дар минтақа мубаддал гардиданд» 

[84, с. 199-201]. Дарҳол пас аз забт шудани Қазон аз ҷониби аскарони рус, 

дар моҳи ноябри соли 1552 сафорати якчанд қабилаҳои Адиге бо 

дархости муҳофизат ва сарпарастӣ ба Маскав омад. Иван Грозний барои 

рӯшан кардани вазъият сафорати худро ба Черкессия фиристод ва пас аз 

бозгашт ӯ ваъда дод, ки заминҳои Адигеро дар робита ба хонии Қрим 

ҳимоят кунад. Баъди забт шудани хонии Астрахан (1556) подшоҳии 

Москва бо кӯҳнавардони Қафқоз фаъолонатар алоқаҳои сиёсию 

иқтисодӣ пайдо кард. Баъди ин Русия дар Қафқози Ҷанубу Шарқӣ то 

дарё пеш рафт. Соли 1557 Кабарда шаҳрвандии Русияро қабул кард. Дар 

соли 1561 Иван Грозний маликаи Кабардия Кученей Идароваро, ки дар 

таъмид Мария ном дошт, ба зани худ гирифт. Шаҳрвандии ихтиёрии 

шоҳзодаҳои Кабард-Черкес маънои ба ҳайати давлати Русия дохил 

шудани қаламравҳои онҳо ва барҳам додани ҳуқуқи онҳо ба сарзамини 

онҳоро надошт. Шоҳзодаҳои Адигей баъзан ҳамфикрии сиёсии худро 

дигар карда, ба ин ё он ҳокимони давлатҳои калон итоаткориро расман 

баён мекарданд. Терек, ки дар он қалъаҳои Терки (1567) ва шаҳри Терек 

(1588) бунёд шудаанд. «Империяи Усмонӣ, ки дар ҷануби Баҳри Сиёҳ 

пайдо шуд, барои тасарруфи Қафқоз бо Эрони Сафавӣ даргир шуд ва то 

охири асри XVI тавонист гегемонияи худро ба қисми зиёди ин 

сарзаминҳо густариш диҳад (Аҳдномаи Истамбул, 1590). Империяи 

Усмонӣ хонии Қримро ҳамроҳ карда, ба сарзамини черкесҳо наздик 

шуд» [121, с. 147-158]. Дар нимаи аввали асри XVI дар натиҷаи юришҳои 

сершумори ҳарбии қушунҳои турк ва Қрим як қисми кабилаҳои адигей 

дар минтақаи Кубан истило карда шуданд. Қалъаи туркҳои Темрюк дар 

лаби дарёи Кубан баланд шуд. Дар давраи парокандагии феодалӣ оромӣ 

ба амал омад. Дар ин вазъият давлати пурқуввати Русияро, ки пас аз 

пошхӯрии Ордаи Тиллоӣ таҳким ёфт, аз ҷониби халқҳои Қафқози 

Шимолӣ ва инчунин арманиҳо ва гурҷиҳо ҳамчун як мухолифи 

геополитикии Форс ва Империяи Усмонӣ, ки қодир аст ба суст шудани 

вобастагӣ аз онҳо ёрӣ мерасонад.  

«Дар даврони геополитикии Вестфалия (1648-1814) Русия на танҳо 

ба қаторкӯҳҳои Қафқоз расид, балки аз ҳама муҳимаш тавонист таъсири 

геополитикии худро тавассути ин садди табиӣ интиқол диҳад. Халқҳои 

гуногуни минтақаи Қафқоз, аз он ҷумла Қафқози Ҷанубӣ ҳам ба зери 

ҳукумронии Русия даромаданд. Хусусияташон он аст, ки чун қоида, 

халқҳои маҳаллӣ (ҳатто хурдтаринашон) дар ҳайати империяи Русия 

алоҳида буданд ва бо он робитаҳои дуҷонибаи сиёсӣ барқарор 

мекарданд. Рақибони асосии империя дар «ҷамъоварии заминҳои 

Қафқоз» дар он замон Эрон ва махсусан Туркия буданд. Дар баробари 

ин, васеъшавии Русия ё тавассути ҳамроҳшавии ихтиёрӣ (масалан, 

Шартномаи Георгиевск) ваё тавассути қувваи низомӣ (масалан, ҷангҳо 

бо Эрон ва Туркия) бо ҷалби мардуми маҳаллии он сурат гирифт» [143].  

 Дар «Замони нохушиҳо» Русия дигар ба Қафқоз таваҷҷӯҳ надошт ва 

мавқеъаш дар он ҷо ба таври ҷиддӣ заиф шуд. «Раванди воридшавии 

фаъоли Русия ба Қафқоз дар асри XVI - XVIII дар рақобати шадиди 

геополитикӣ бо Эрон ва Туркия, ки аз ҷониби Англия барангехта шуда 

буд, оғоз меёбад. Ҳатто дар он замон минтақаи Қафқоз бо мавқеи 

истисноии геостратегӣ барои давлати Русия аҳаммияти бузург дошт. Дар 

натиҷаи юриши форсии Пётри I (1722-1723) қушунҳои рус ҳамроҳи 

Дарбенту Боку тамоми соҳили ғарбии баҳри Каспийро ишғол карданд. 

Вале ба зудӣ, бо сабабҳои дипломатӣ, минтақаҳои дарёи Хазар ба Эрон 

баргардонида шуданд, аммо муҳимтарин дастовардро метавон оғози 

таъсиси хатҳои мустаҳками Қафқоз дар ин ҷо арзёбӣ кард» [143]. 

Қалъаҳои Қизляр соли 1735, Моздок соли 1763, Владикавказ соли 1784 ва 

Екатеринодар соли 1793 барпо шуданд, ки ин оғози ба вуҷуд овардани 

хати мустаҳками қафқозӣ гардид. Баробари дар Қафқози Ҷанубӣ 

мустаҳкам шудани Русия, ҳукуумат ба тақсим кардани заминҳои маҳаллӣ 

ба помешикони рус шуруъ кард. Пешравӣ ва мустаҳкам шудани хати 

мустаҳками Қафқоз боиси беҳтар шудани муносибатҳо бо халуҳои ногай, 

қумиқ, адигей (черкес) ва чечен гардид. Ҳамроҳ кардани Қафқози 

Шимолӣ ба Русия бо ҳамзамон суст шудани мавқеи Империяи Усмонӣ 

дар солҳои 1770 оғоз ёфт. Ҷанги Русияву Туркияи солҳои 1768 - 1774 бо 

имзои Аҳдномаи сулҳи Кучук - Қайнарчӣ ба анҷом расид, ки тибқи он 

хонии Қрим мустақил аз империяи Усмонӣ эътироф шуда, соҳили баҳри 

Сиёҳ бо қалъаҳои Керч, Еникале ва Кинбурн дар зери ҳукмронии Русия 

ворид шуд. Ҳамроҳ намудани Кабарда ва Осетияи Шимолӣ ба Русия 

таъид шуд. Ин ба Русия имкони назорати роҳи асосиро дод, зеро он 

Қафқози Шимолиро бо Гурҷистон мепайваст. «Дар солҳои 1777 - 1780 

хати мустаҳками Азов - Моздок таъсис дода шуд (тавассути Ставропол - 

Қафқоз), аммо аллакай дар соли 1778 паҳлуи рости он ба Кубан интиқол 

дода шуд. Дар соли 1783 бо ба имзо расидани Шартномаи Георгиевск 

байни Русия ва подшоҳии Картли - Кахетия протекторати Русия бар 

Гурҷистони Шарқи таъсис ёфт, ки Туркия ба он таҳдид мекард» [47, c. 91]. 

Дар худи ҳамон сол сохтмони роҳи ҳарбии Гурҷистон оғоз ёфт, ки дар 

қад - қади он якчанд истеҳком, аз ҷумла қалъаи Владикавказ (1784) сохта 

шуд. Ба ҳамин тариқ, Русия заминҳои Адигҳо (Черкесҳо) дар байни 

Кубан ва Терекро соҳибӣ кард. Дар соли 1785 губернаторияи Қафқоз 

ташкил ёфт (баъдтар вилояти Қафқоз ном гирифт). Ба ҳайати 

губернатори Қафқоз вилоятҳои Астрахан ва Қафқоз дохил мешуданд. Ин 

раванд қисман осоишта (Шартномаи Георгиевск) ва қисман бо ҷангҳои 

хунин (ҷанги Қафқозӣ) ҳамроҳ буд. Шӯриш зидди русҳо сар мезанад, ки 

дар ҷараёни он Шайх Мансур бо қумиқҳо ва дигар халқҳо Қизлярро ду 

маротиба муҳосира мекунанд. Дар ҷанги Русияву Туркияи солҳои 1787-

1791 аскарони черкес таҳти фармондеҳии шайх Мансури чечен дар 

канори туркҳо меҷангиданд. Ҷанг бо имзои Шартномаи Ясси анҷом ёфт, 

ки тибқи он Туркия истиқлолияти Гурҷистон ва кӯҳнавардони Қафқози 

Ғарбиро эътироф кард. Солҳои 1792-1798 дар қад - қади дарёи Кубан 

хатти кордон баҳри Сиёҳ ва Кубан сохта шуданд. Барои мустаҳкам 

намудани сарҳади нав Екатерина II дар соли 1792 армияи казакҳои бахри 

Сиёҳро ба соҳили рости Кубан, ки пеш ҳудудҳои байни Буг ва Днестрро 

ишғол карда буд, ҷойгир кард. Ин ибтидои таъсиси армияи казакҳои 

Кубан буд. Соли 1796 губернатор барҳам дода шуд. Дар ҳудуди 

Гурҷистони ҳозира каму беш князигариҳои мустақил вуҷуд дошт. Ин 

князигариҳои дар Ғарб дар зери ҳукмронии империяи усмонӣ ва дар 

Шарқ дар тобеияти Эрон монданд. Бо омадани русҳо дар охири асри 

XVIII ва ибтидои асри XIX князҳои боқимондаи Гурҷистон тахту тоҷи 

худро аз даст доданд.  

Дар қаламрави Ҷумҳурии Озарбойҷони муосир дар нимаи дуюми 

асри XVIII, яъне дар остонаи ҳамроҳ гардидани ин минтақа ба ҳайати 

Империяи Русия, низоми сиёсӣ бо сатҳи баланди парокандагии ҳудудӣ 

ва маъмурӣ тавсиф мегардид. Дар ин давра дар минтақа тақрибан 

понздаҳ воҳиди сиёсии мустақил ё ниммустақил дар шакли хониҳо 

фаъолият менамуданд, ки аз миёни онҳо хониҳои Шакӣ, Қарабоғ ва Қуба 

аз ҷиҳати нуфузи сиёсӣ ва имкониятҳои иқтисодию ҳарбӣ мавқеи 

барҷастатар доштанд. Дар баробари ин, воҳидҳои хурдтари сиёсӣ, аз 

ҷумла навоҳӣ ва мулкҳои меликӣ низ амал мекарданд. Дар нимаи аввали 

асри XIX қисми зиёди ин сохторҳои сиёсӣ ба ҳайати Империяи Русия 

ворид гардида, дар доираи низоми нави маъмурӣ ба воҳидҳои ягонаи 

идорӣ муттаҳид карда шуданд. 

Дар Қафқози Шимолӣ низ парокандагии сиёсӣ ва этникӣ яке аз 

хусусиятҳои асосии рушди минтақавӣ ба шумор мерафт. Дар оғози асри 

XIX ин минтақа аз маҷмӯи зиёди воҳидҳои сиёсӣ ва иҷтимоии мустақил 

ё ниммустақил иборат буд. Аз ҷумла, танҳо дар Доғистон зиёда аз даҳ 

мулки феодалӣ ва даҳҳо иттиҳодияҳои маҳаллии деҳотӣ фаъолият 

доштанд, ки ҳар кадом дорои низоми идорӣ ва сохтори иҷтимоии хоси 

худ буданд. Чеченистон ва Ингушистон низ бо сатҳи назарраси 

парокандагии сиёсӣ тавсиф шуда, аз ҷамъиятҳои сершумори мустақили 

маҳаллӣ иборат буданд. Ин вазъият махсусан дар минтақаҳои кӯҳистон 

бештар мушоҳида мегардид, ки дар онҳо иттиҳодияҳои қабилавӣ ва 

хешутаборӣ дар шакли теипҳо ва воҳидҳои ҳудудии ҳамсон ташаккул 

ёфта буданд. Маҳз чунин сохтори иҷтимоӣ дар бисёр ҳолатҳо раванди 

мутамарказшавии ҳокимият ва ташаккули воҳидҳои устувори сиёсиро 

маҳдуд менамуд. 

Дар миёни халқҳои адигетабор низ низоми ягонаи сиёсӣ вуҷуд 

надошт. Черкесҳо ба як қатор воҳидҳои сиёсӣ ҷудо гардида буданд, ки 

дар онҳо намояндагони ашроф ва сарварони маҳаллӣ ҳокимияти сиёсиро 

амалӣ менамуданд. Вазъияти шабеҳ дар Кабарда низ мушоҳида 

мегардид, ки дар он муносибатҳои феодалӣ нисбат ба дигар минтақаҳои 

адигетабор бештар рушд ёфта буданд. Бо вуҷуди ин, ҳатто дар ин 

минтақа низ сохтори мутамаркази давлатӣ шакл нагирифта, Кабарда ба 

воҳидҳои алоҳидаи сиёсӣ тақсим мешуд. 

Ноғойҳо, ки дар қаламравҳои фарох аз ҳавзаи поёнии дарёи Кум то 

минтақаҳои болооби Кубан маскун буданд, дар доираи мулкҳои хурди 

феодалӣ зиндагӣ мекарданд. Дар ин воҳидҳо ҳокимияти сиёсӣ асосан дар 

ихтиёри султонҳо ва мурзаҳо қарор дошт. Осетия низ аз чандин 

ҷамъиятҳои мустақили маҳаллӣ иборат буда, ҳар яке дорои шаклҳои 

махсуси ташкили иҷтимоӣ ва идорӣ буд. Дар Балқар шаш ҷамъияти 

мустақил амал мекард, дар ҳоле ки дар Қарачай низ як қатор воҳидҳои 

иҷтимоӣ ва сиёсӣ мавҷуд буданд, ки дар онҳо ҳокимият дар дасти 

табақаи ҳукмрон бийҳо қарор дошт. 

Дар маҷмуъ, рушди таърихии Қафқоз то охири асрҳои XVIII ва 

ибтидои асри XIX бо идомаи парокандагии сиёсӣ ва этникӣ тавсиф 

мегардид. Ҳаёти сиёсии минтақа бештар хусусияти маҳаллӣ ва ҷудогона 

дошта, аз мавҷудияти сохтори ягонаи ҳудудӣ-сиёсӣ ё фазои умумии 

этномаданӣ маҳрум буд. Аз ин рӯ, дар давраи аз ибтидои асрҳои миёна 

то асри XIX дар Қафқоз давлате ба вуҷуд наомад, ки тамоми минтақа ё 

қисми асосии онро барои муддати тӯлонӣ муттаҳид намуда, тавонад 

ҳамчун воҳиди устувори сиёсӣ аз озмоишҳои таърихӣ бо муваффақият 

гузарад. Ин ҳолат яке аз хусусиятҳои муҳими рушди таърихӣ ва сиёсии 

Қафқоз ба шумор меравад, ки ба ташаккули манзараи муосири этникӣ ва 

сиёсии минтақа таъсири амиқ расонидааст. 

 Дар соли 1801 подшоҳии Картли - Кахетй ба Русия ҳамроҳ шуда, 

вилояти Гурҷтстонро ташкил дод. Соли 1802 боз дар Қафқози Шимолӣ 

бо марказаш дар шаҳри Георгиевск (аз соли 1822 - вилояти Қафқоз бо 

марказаш дар шаҳри Ставропол, аз соли 1847 - губернияи Ставропол) 

губернияи Қафқоз ташкил ёфт. Соли 1803 вилояти Яро-Белокан ба 

Гурҷистон ҳамроҳ карда шуд. Соли 1803 Мингрелия, соли 1804 Имерети 

ва Гурия ба табаияти Русия дохил шуданд. Соли 1803 қалъаи Ганҷа ва 

тамоми хонигарии Ганҷа забт карда шуд. Соли 1805 хониҳои Қарабоғ ва 

Шеки ва дар соли 1806 хонии Ширвонро тобеъияти Русияро қабул 

карданд. Тавсеаи Русия муқовимати Эронро ба бор овард, ки аз 

замонҳои қадим ба ин сарзаминҳо даъво дорад. Дар натиҷаи ҷанги русу 

форс солҳои 1804 - 1813 мутобиқи шартномаи Гулистон Доғистон ва 

Озарбойҷони Шимолӣ ба ихтиёри Русия гузаштанд. 

 «Таҳлили вазъи иҷтимоӣ-иқтисодӣ ва сиёсии Қафқози Ҷанубӣ дар 

нимаи дуюми асри XVIII ва ибтидои асри XIX нишон медиҳад, ки дар ин 

давра нуфузи ҳарбӣ-сиёсӣ ва геополитикии Русия дар минтақа пайваста 

тақвият ёфта, он тадриҷан мавқеи худро ҳамчун қудрати ҳукмрон таҳким 

бахшид. Ин ба воқеияти марҳалаи геополитикии Вена рост меояд. 

Ҳамзамон, нақш ва таъсири ду қудрати анъанавии минтақа, яке 

Империяи Усмонӣ ва дигар давлати Қоҷориён рӯ ба коҳиш ниҳод, ки дар 

натиҷа то ибтидои асри XIX Русия ба маркази асосии низомию сиёсӣ дар 

Қафқози Ҷанубӣ табдил ёфта, барои муддати тӯлонӣ дар муайян 

намудани сарнавишти сиёсии халқҳои минтақа нақши ҳалкунанда бозид. 

Дар айни замон, рақобати доимии байни қудратҳои пешбари Аврупо, 

пеш аз ҳама Британияи Кабир ва Фаронса, барои густариши нуфуз дар 

Шарқ, барои Русия шароити мусоид фароҳам овард, то сиёсати тавсеаи 

ҳарбӣ-сиёсии худро дар Қафқози Ҷанубӣ амалӣ намояд. Бо вуҷуди ин, 

Англия ва Фаронса низ бо барқарор гардидани гегемонияи Русия дар ин 

минтақаи дорои аҳаммияти муҳими геостратегӣ розӣ набуда, бо сабаби 

дурии ҷуғрофӣ ва набудани сарҳади мустақим, сиёсати худро асосан 

тавассути истифода аз имкониятҳои ҳарбӣ-сиёсӣ ва дипломатии 

Империяи Усмонӣ ва давлати Қоҷориён барои маҳдуд намудани 

густариши нуфузи Русия дар Қафқози Ҷанубӣ пеш мебурданд» [57, с. 137-

138]. Бархӯрди манфиатҳои ин ду қудрат на танҳо дар Аврупо, балки дар 

минтақаҳои баҳри Сиёҳ, баҳри Каспий, Қафқоз ва Осиёи Миёна низ ба 

мушоҳида мерасид. Дар ин шароит Англия ва Туркия барои маҳдуд 

намудани нуфузи Русия аз ҳаракатҳои зиддирусӣ дар Қафқози Шимолӣ 

пуштибонӣ менамуданд. Паҳн гардидани идеологияи муридизм ва 

фаъолияти Имом Шомил ба муттаҳидшавии қисми зиёди аҳолии 

мусулмони минтақа мусоидат кард. Дар натиҷаи дастгирии сиёсӣ, 

молиявӣ ва ҳарбӣ аз ҷониби неруҳои хориҷӣ муқовимати мусаллаҳона 

густариш ёфта, ба Ҷанги тӯлонии Қафқоз табдил гардид, ки барои ҳам 

аҳолии маҳаллӣ ва ҳам Империяи Русия талафоти ҷиддӣ ба бор овард. 

Дар ин давра ба империяи Руссия муяссар шуд, ки масъаларо ҳал кунад. 

Ҷанг ба охир расид ва Қафқози Ҷанубӣ ба майдони умумии геополитикии 

империяи Руссия дохил карда шуд. Сарфи назар аз он, ки шикаст дар 

ҷанги Қрим (солҳои 1853 - 1856) мавқеи Русияро дар минтақа такон дод, 

пирӯзӣ дар ҷанги солҳои 1878 - 1879 бар зидди Туркия имкон дод, ки 

«мақомаш» барқарор шавад.  

 Баъд аз ин ҳамроҳ кардани заминҳои аз Русия ҷудо карди Қафқози 

Ҷанубӣ муҳимтарин вазифаи ҳарбию сиёсӣ ҳисоб мешуд. Аммо 

кӯҳнавардони нишебиҳои шимолии қаторкӯҳҳои Қафқози асосӣ ба 

ҳузури афзояндаи Русия дар Қафқоз муқовимати шадид нишон доданд, 

ки дар натиҷа амалиёти ҷангии чандинсола бо номи «Ҷанги Қафқоз» 

(1817-1864) оғоз гардид. Ҷанги Қафқоз бо шуришҳои феодалҳои 

қумиқҳои Шамхалати Тарков, хониҳои Авар ва Мехтулин, инчунин 

Акушинҳо ва Чеченҳо бар муқобили кирдорҳои саркардаи аскари 

пурғайрати рус Алексей Ермолов огоз ёфт. Дар ғарб мухолифони 

нерӯҳои Русия черкесҳои соҳили баҳри Сиёҳ ва минтақаи Кубан ва дар 

шарқ кӯҳистониён буданд, ки баъдан ба давлати исломии ҳарбӣ - 

теократии имоматии Чеченистон ва Доғистон аз ҷониби Шамил 

муттаҳид шуданд. «Дар марҳилаи аввал ҷанги Қафқоз бо ҷангҳои Русия 

алайҳи Форс ва Туркия рост омад ва аз ин рӯ Русия маҷбур шуд, ки бо 

қувваҳои маҳдуд дар баландкуҳҳо амалиёти низомӣ анҷом диҳад» [60, с. 

32-39]. Дар соли 1826 Форс кӯшиш кард, ки моликияти Қафқозро дубора 

ба даст орад, аммо кушишаш бенатиҷа анҷомид. Тибқи шартномаи 

сулҳи Туркманчӣ соли 1828, Форс маҷбур шуд, ки тамоми шартҳои сулҳи 

Гулистонро тасдиқ кунад, инчунин ба Русия додани як қисми соҳили 

дарёи Хазар ва Арманистони Шарқиро (хониҳои Эривон ва Нахичевон, 

ки дертар дар он ҷо як сохтори махсуси маъмурӣ таъсис дода шуд) 

эътироф кунад. Дастгири қудрати Русия дар Қафқоз аҳолии масеҳии 

маҳаллӣ: осетинҳо, гурҷиҳо ва арманиҳо буданд. Тифлис ба маркази 

Қафқози Русия табдил ёфт. «Баъди ҷанги Русияю Туркияи солҳои 1828-

1829 мувофиқи Шартномаи Адрианопол тамоми соҳили шарқии Баҳри 

Сиёҳ аз лаби Кубан то Николайи муқаддас бо қалъаҳои Анапа, Суджук - 

Кале ва Поти, инчунин шаҳрҳои Ахалтсихе ва Ахалкалаки ба Русия 

гузаштанд» [73, с. 83]. Ин тасдиқи ба Русия ҳамроҳ шудани тамоми 

Қафқози Ҷанубӣ буд. Аз миёнаҳои солҳои 1830 низоъ ба далели 

пайдоиши як ҷунбиши мазҳабӣ ва сиёсӣ таҳти парчами Ғазават дар 

қаламрави Чеченистон ва Доғистон авҷ гирифт. 

Соли 1840 вилояти Каспий (аз соли 1846 - губернияи Шемаха, аз соли 

1859 - губернияи Боку) ташкил ёфт. Органи олии оид ба корҳои Қафқоз 

то соли 1882 Комитети Қафқоз буд, ки соли 1842 ташкил карда шуда буд. 

Баъди барҳам додани губернатори Қафқоз сардори идораи Қафқоз 

сарфармондеҳи қисми гражданини Қафқоз шуд. «Соли 1844 округи 

Джаро-Белоканӣ (аз соли 1860 - райони Загатала) ташкил ёфт. Солҳои 

1844-1882 губернатори Қафқоз бо марказаш дар Тифлис вуҷуд дошт. 

Губернатор сарфармондеҳи аскарони рус дар Қафқоз низ буд. Соли 1846 

вилояти Дарбент (аз соли 1860 - вилояти Доғистон бо марказаш дар 

шаҳри Темирхон - Шура, ҳозира Буйнакск) ташкил карда шуд. Дар соли 

1847 дар вилояти Боку аввалин чоҳи нефт парма карда шуд» [39].  

рақобатҳои геополитикии Империяи Русия бо Туркия, Эрон ва 

баъдан Англия дар минтақаи Қафқоз бо истифодаи васеи абзорҳои 

ҳарбӣ-сиёсӣ амалӣ гардида, ба яке аз тӯлонитарин низоъҳои 

мусаллаҳонаи асри XIX Ҷанги Қафқоз (1817–1864) замина гузошт. Ин 

рӯйдод дар таърихи минтақа ҳамчун марҳилаи бисёр мураккаб ва 

фоҷиабор арзёбӣ мешавад, зеро он на танҳо хусусияти ҳарбӣ ва сиёсӣ 

дошт, балки ҳамчун бархӯрди низомҳои гуногуни тамаддунӣ, арзишҳои 

фарҳангӣ ва ҷаҳонбиниҳои иҷтимоӣ низ зуҳур намуд. 

Дар ҷараёни татбиқи сиёсати мустамликавии империя ҳукумати 

подшоҳӣ ба азнавтақсимкунии захираҳои заминӣ иқдом намуда, қисми 

назарраси аҳолии маҳаллии кӯҳистонро аз заминҳои ҳосилхез кӯчонд. 

Ин заминҳо минбаъд ба ихтиёри ашрофони рус дода шуда, ҳамзамон 

раванди интиқоли аҳолии крепостной аз минтақаҳои марказии Русия ба 

Қафқоз роҳандозӣ гардид. Дар доираи ҳамин сиёсат кӯчонидани казакҳо, 

деҳқонони давлатӣ ва дигар намояндагони аҳолии славянитабор ба 

Қафқози Шимолӣ ба таври низомманд амалӣ карда мешуд. Дар натиҷа, 

раванди ҳамгироии иҷбории минтақа ба сохтори сиёсӣ ва иқтисодии 

империя тақвият ёфт. 

Амалиёти ҳарбӣ дар ду самти асосӣ сурат мегирифт. Дар қисми 

шимолу ғарбии минтақа муқовимати асосиро адигҳои соҳили баҳри 

Сиёҳ ва ҳавзаи Кубан ташкил медоданд. Дар самти шимолу шарқ бошад, 

маркази муқовимат дар миёни аҳолии кӯҳистонии Доғистон ва 

Чеченистон қарор дошт. Бо мурури замон ин неруҳо дар доираи 

ҳаракати мазҳабӣ-сиёсии ғазавот муттаҳид гардида, дар шакли давлати 

теократии Имомат ташаккул ёфтанд. Роҳбарии ин сохтори сиёсӣ ва 

ҳарбиро Имом Шомил ба уҳда дошт, ки ҳамчун шахсияти барҷастаи 

сиёсӣ ва фармондеҳи соҳибтаҷриба нақши муҳим бозид.  

Ҷанги Қафқоз барои ҳар ду ҷониб талафоти бузурги инсонӣ ва 

иқтисодӣ ба бор овард. Бо вуҷуди ин, аз ҷумлаи паёмадҳои вазнинтарини 

он муҳоҷирати оммавии аҳолии маҳаллӣ ба қаламрави Империяи 

Усмонӣ ба ҳисоб меравад. Қисми зиёди сокинони минтақа, ки ҳокимияти 

Русияро қабул намекарданд, зери таъсири сиёсати маъмурияти подшоҳӣ 

ва ташвиқоти усмонӣ маҷбур ба тарки ватани худ гардиданд. Тибқи 

баъзе арзёбиҳои таърихӣ, танҳо аз ҳисоби намояндагони халқҳои 

адигетабор садҳо ҳазор нафар муҳоҷират намуда, ҳамзамон даҳҳо ҳазор 

намояндагони дигар халқҳои Қафқози Шимолӣ низ минтақаи аҷдодии 

худро тарк карданд. Ин раванд ба тағйироти ҷиддии демографӣ оварда 

расонида, ба коҳиши аҳолии маҳаллӣ ва аз даст рафтани қисми 

назарраси заминҳои ҳосилхез ва чарогоҳҳои анъанавии онҳо сабаб 

гардид. 

Муҳоҷирати иҷборӣ ва тағйироти сохтории аҳолӣ инчунин ба 

рушди фарҳангӣ ва иҷтимоии минтақа таъсири манфӣ расонид. Дар 

натиҷа, бахше аз мероси таърихӣ ва суннатҳои фарҳангии баъзе халқҳои 

маҳаллӣ осеб дида, пайванди табиии онҳо бо муҳити таърихии зисташон 

халалдор гардид.  

Баъди забт шудани Қафқози Шимолӣ барои идора кардани он 

системаи приставҳо ташкил карда шуд. Иҷрокунандаи суд намояндаи 

фармондеҳии ҳарбӣ буд. Қудрати ӯ амалан номаҳдуд буд, ки аксар вақт 

ба сӯиистифода оварда мерасонад. Бинобар он, ки системаи муассиртари 

идоракунӣ тақозо мешуд, аз охири солҳои 50-ум то ибтидои солҳои 70-

уми асри XIX дар Қафқоз тадриҷан низоме бо номи «идоракунии ҳарбӣ 

- халқӣ» ба вуҷуд омад, ки бо ҳамбастагии сохторҳои идорӣ хос буд. Дар 

соли 1865 сохтмони роҳи оҳани Қафқози Ҷанубӣ cap шуд. 

 «Дар солҳои 60-ум дар Қафқози Шимолӣ як қатор шуришҳои зидди 

ҳукуматдорони рус ба амал омад: соли 1861 - дар Анди ва Доғистони 

Ҷанубӣ, соли 1863 - дар Загатала, Гумбет ва Кура, соли 1866 - дар шимоли 

Табасарон» [71, с. 17-21]. Солҳои 1877-1878 дар ҷанги Русияву Туркия дар 

Қафқози Шимолӣ бо раҳбарии имоми чаҳорум Ҳоҷӣ-Магомед дар 

Доғистон ва Алибекҳоҷӣ Алдамов ва Умар-ҳоҷӣ Дуев дар соли 1877 ба 

истилоҳ “ғазавоти хурд» сурат гирифт. Шуриш бераҳмона пахш карда 

шуда, маркази он - деҳаи Согратл бо манъи аз нав сохтани он ба хок 

яксон карда шуд. 

Русия баъди ҳамроҳ кардани Қафқози Шимолӣ сарфи назар аз 

шӯришҳои солҳо 1860 - 1870 ба рушди минтақа ва дуруст истифода 

бурдани он талош намуда буд. Истеҳсолот муттасил ва ба максад 

мувофиқ ба фазоӣ тамаддуну мадании Русия дохил шудани Қафқози 

Шимолӣ огоз ёфта буд: интеллигентсяи маҳаллии ба Русия 

нигаронидашуда, маориф вусъат меёфт. Дар баробари нигоҳ доштани 

маданияти асил ва нотакрор худ, анъана ва арзишҳои ахлоқи худ бо 

фарҳангу тамаддуни рус робитаи мутақобила пайдо кард.  

Ба Русия ҳамроҳ шудани Қафқози Шимолӣ ба вусъати маориф 

мусоидат кард ва интеллигентсияи кӯҳистонии руспараст ба вуҷуд омад. 

Ислоҳоти деҳқонию замин боиси ташаккули синфҳо гардид. Қисми зиёди 

буржуазияи маҳаллӣ заминдорони калони маҳаллӣ буданд. 

«Иқтисодиёти Қафқози Шимолӣ бо суръати тез тараққӣ карда (конҳои 

нефти Грозний, моҳидорӣ, бандарҳо, саноати роҳи оҳани Порт Петровск, 

саноати истеҳсолии Дарбент), ба қисми таркибии иқтисодиёти 

умумирусиягӣ табдил ёфт» [59, с. 8]. Баъди ба Русия дохил шудан 

муносибатҳои анъанавии иҷтимоию иқтисодӣ суст шудан гирифтанд. Аз 

миёнаҳои асри XIX, махсусан баъди ба охир расидани ҷанги Қафқоз, ба 

Доғистон ва дигар минтақаҳои Қафқози Шимолӣ босуръат ворид 

шудани сармоядорони Русия оғоз ёфт. Равани суст ҷорӣ намудани 

муносибатҳои сармоядорӣ сap шуд.  

Пас аз шомил гардидани халқҳои Қафқоз ба ҳайати Империяи Русия 

дар ҳаёти сиёсӣ, иҷтимоӣ ва иқтисодии минтақа тағйироти назаррас ба 

амал омаданд. Дар натиҷаи татбиқи як қатор ислоҳоти маъмурӣ ва 

идорӣ, Қафқоз тадриҷан аз минтақаи рақобатҳои доимии геополитикӣ 

ба қисми таркибии фазои сиёсӣ ва ҳуқуқии империя табдил ёфт. Бо 

вуҷуди он ки минтақа ҳамоно аҳаммияти байналмилалӣ ва геостратегии 

худро нигоҳ медошт, масъалаҳои марбут ба рушди он бештар дар доираи 

сиёсати дохилии Русия баррасӣ ва ҳаллу фасл мегардиданд. 

Пас аз анҷоми Ҷанги Қафқоз ва таҳкими назорати империя бар 

минтақа, раванди ҳамгироии сиёсӣ ва маъмурии Қафқоз ба сохтори 

давлатии Русия суръати бештар касб намуд. Хусусан дар нимаи дуюми 

асри XIX, баъди анҷоми Ҷанги Қрим ва шикасти ҳаракати муқовимати 

кӯҳистониён таҳти роҳбарии Имом Шомил, Қафқоз ба яке аз ҷузъҳои 

муҳими низоми сиёсӣ ва маъмурии Империяи Русия мубаддал гардид. 

Дар ин марҳила ҳокимияти марказӣ имконият пайдо кард, ки сиёсати 

мутамаркази идорӣ, иқтисодӣ ва иҷтимоии худро дар минтақа ба таври 

фарогир татбиқ намояд. 

Дар ҳамин давра рақобатҳои геополитикии байни Русия ва Англия 

барои нуфуз дар Қафқоз ва Осиёи Марказӣ идома дошт. Бо вуҷуди ин, 

тавсеаи нуфузи Русия дар самти Осиёи Марказӣ ва ҳамроҳ гардидани 

қисмати зиёди ин минтақа ба ҳайати империя тавозуни қудратро ба 

нафъи Русия тағйир дод. Дар натиҷа, Англия тадриҷан таваҷҷуҳи асосии 

худро ба ҳифзи манфиатҳои худ дар Шарқи Наздик ва Ҳиндустон равона 

намуд ва нақши он дар таҳаввулоти сиёсии Қафқоз нисбатан маҳдуд 

гардид. 

Яке аз паёмадҳои муҳими сиёсати империявӣ афзоиши муҳоҷирати 

аҳолӣ ба Қафқози Шимолӣ буд. Дар тӯли асри XIX шумораи муҳоҷирон 

аз минтақаҳои гуногуни Империяи Русия, аз ҷумла русҳо, украинҳо ва 

намояндагони дигар халқҳо, ба таври назаррас зиёд гардид. Ин раванд 

ба тағйироти демографӣ, густариши муносибатҳои иқтисодӣ ва таҳкими 

робитаҳои иҷтимоӣ миёни минтақа ва марказҳои асосии империя 

мусоидат намуда, дар ташаккули муҳити нави этноиҷтимоии Қафқоз 

нақши муҳим бозид. 

10 марти соли 1866 Александри II «Низомномаи сукунати округи 

баҳри Сиёҳ»-ро тасдиқ намуд, ки он ба муҳоҷирон имтиёзу бартариҳои 

гуногун медод. Имконияти бунёди посёлка, хоҷагиҳо ва колонияҳо ба 

ғайрирезидентҳо дода шуд: муҳоҷирони юнонӣ ва арманӣ аз Туркия, 

немисҳо аз Олмон ва намояндагони дигар миллатҳо. Ҷараёни минбаъдаи 

муҳоҷират ба минтақа тавассути ислоҳоти соли 1861 дар бораи барҳам 

додани ҳуқуқи крепостноӣ мусоидат кард.  

 Пас аз пошхӯрии империяи Русия дар Қафқоз як қатор сохторҳои 

давлатӣ (Гурҷистон, Арманистон, Озарбойҷон ва Кубан) пайдо шуданд, 

ки онҳоро Британияи Кабир ва Туркия дастгирӣ мекарданд, вале 

баъдтар як қисми онҳо ҳамчун ҷумҳуриҳои иттифоқӣ (ҶШС Гурҷистон, 

ҶШС Озарбойчон ва ҶШС Арманистон) ба ҳайати дохил карда шуданд. 

Аз соли 1922 то соли 1936 дар ҳайати ИҶШС Федератсияи Қафқози 

Ҷанубӣ вуҷуд доштанд. 

«Бисёре аз мардуми Қафқоз ҳангоми пайвастан ба империяи Руссия 

умуман давлатдорӣ надоштанд ва ё давлатдории худро аз даст доданд. 

Аз ин рӯ, дар замони таъсиси давлатҳои нави соҳибистиқлол, баъди 

Инқилоби Октябри соли 1917 ва баъдан пас аз пошхӯрии ИҶШС, 

бисёриҳо ба қонунӣ будани онҳо шубҳа мекарданд. Масалан, дар давраи 

ташкил ёфтани Ҷумҳурии Демократии Озарбойҷон дар соли 1918 на ҳама 

далели ташкил ёфтани давлати навро ба таври ҷиддӣ қабул карданд. Аз 

ҷумла, роҳбари ҳаракати сафедпустон генерал А. Деникин дар «Очеркҳо 

дар бораи мусибатҳои рус» навишта буд: «Дар Ҷумҳурии Озарбойҷон 

ҳама чиз сунъӣ буд, «на ҳақиқӣ», сар карда аз номи он, ки аз яке аз 

музофотҳои Форс гирифта шуда буд. Ҳудуди сунъӣ, ки Загаталаи 

лезгинҳо, вилоятҳои арманию тоторӣ Боку ва Елисаветпол ва Мугани 

Русияро фаро гирифта буд ва онро сиёсати Туркия ҳамчун як посгоҳи 

пантуркизм ва панисломизм дар Қафқоз муттаҳид кардааст. Ниҳоят, 

ҳукумати Озарбойҷон ба таври сунъӣ, аввал бо иродаи Нури Пошо, баъд 

аз ҷониби генерал Томсон ва баъд танҳо бо инерсия нигоҳ дошта шуд» 

[10, с. 325]. 

Чунин мавқеъҳо дар ин рӯзҳо маъруфият пайдо кардаанд. Аммо, 

тавре ки аллакай зикр гардид, дар Қафқоз даъвоҳо дар бораи аслияти 

қаламравҳои муайяне, ки ба таърих асос ёфтаанд, аксар вақт асоси хеле 

заиф доранд ва на ҳамеша ҳамчун асоси кофӣ буда метавонанд барои 

даъво дар бораи қонунӣ ё ғайриқонунӣ будани чизе ё даъвоҳо ба 

қонуният ё ғайриқонунӣ будани давлати муайян. Масалан, чунин 

далелҳоро такрор карда мумкин аст, ки Озарбойҷон ҳамчун давлат то 

эълон шудани Ҷумҳурии Демократии Озарбойҷон дар соли 1918 вуҷуд 

надошт. Он эҷоди сунъии коммунистон буд. Аммо аз як далели худ возеҳ 

ва раднашаванда, ки Ҷумҳурии Озарбойҷон дар ҳоли ҳозир ҳамчун 

давлати соҳибистиқлол вуҷуд дорад, ки аз ҷониби тамоми ҷомеаи ҷаҳонӣ 

ҳамчун субъекти соҳибихтиёру баробарҳуқуқи муносибатҳои 

байналмилалӣ ва мутаносибан ҳуқуқи байналмилалӣ эътироф шудааст, 

роҳи гурез нест. 

Агар суханони А. Деникинро далели вазнини «тарафдор» ё «зид» 

гирем, пас Озарбойҷон ҳақиқатан ҳамчун давлат мавҷудият надошт, зеро 

чуноне ки қаблан зикр гардид, дар ҳудуди Озарбойҷон то ҳамроҳшавӣ 

ба Руссия 15 хонӣ вуҷуд дошт ва як қатор дигар мулкҳои феодалӣ. «Аммо 

дар дунёи муосир ақаллан як давлати «ғайрисунъӣ»-ро номбар кардан 

ғайриимкон аст. Муаррихи касбӣ ба хубӣ медонад, ки чунин давлати ба 

таври стихиявӣ ба таври табиӣ ба вуҷуд омада, тамоман вуҷуд надорад. 

Барои ба ин боварӣ ҳосил кардан ба марҳалаҳои таърихӣ ва инкишофи 

ташаккули харитаи сиёсии ҷаҳони ҳозира рӯ овардан кифоя аст, кӣ 

метавонад баҳс кунад, ки ИМА, Олмон, Фаронса, Италия, Руссия 

сохторҳои сунъӣ ҳастанд, ки бо ирода ва нобиғаи халқҳо ва пешвоёни 

онҳо дар ҳудуди онҳо тавассути муҳоҷират, истило, ҷангҳо, зӯроварӣ, 

ғуломӣ, якҷояшавӣ, ассимилятсия (ҳам ихтиёрӣ ва ҳам маҷбурӣ) ва ғайра 

ба вуҷуд омаданд. Давлатҳои Американ Лотинӣ ва Африқо, Ҳиндустон, 

Покистон (ин гуна ном тамоман набуд), Венгрия, Исроил ба таври сунъӣ 

ба вуҷуд омаданд. Гуфтан мумкин аст, ки ҳар се Ҷумҳуриҳои Қафқози 

Ҷанубӣ як форматсияи сунъӣ мебошанд. Моҳияти масъала аз он иборат 

аст, ки дар воқеияти сохти ҷахонии муосир на танҳо аз ҳуқуқу 

бартариҳои таърихӣ ва ё дигар ҳуқуқҳо, балки аз худи далели 

мавҷудияти давлати муайян низ баромад кардан лозим аст. Аз ин рӯ, на 

ҳама вақт бо такя намудан ба далелҳои таърихӣ ё ба ин монанд далелҳо 

дар бораи қонунӣ ё ғайриқонунии ин ё он давлатро асоснок кардан 

дуруст нест» [10, с. 326]. 

 «Давраи навбатии шиддат бо ноустувории системаи геополитикии 

Вена алоқаманд аст. Дар ибтидои асри XX ҳаракатҳои миллатчигии 

зидди русӣ инкишоф ёфтанд. Ин равандҳо дар давраи Ҷанги Якуми 

Ҷаҳонӣ зиёд шуданд. Аз байн рафтани субъекти кӯҳна - империяи Русия 

боиси «озод шудан» - и майдони геополитикии маҳаллӣ гардид. 

Афзоиши миллатгароии мардуми маҳаллӣ ва афзоиши нуфузи дигар 

давлатҳо (Бритониёи Кабир, Туркия ва Эрон) боиси афзоиши низоъ 

гардид. Дар байни халқҳои гуногуни қафқоз задухӯрдҳои ҷиддӣ сар 

шуданд, ки фазои маҳаллиро байни худ тақсим карданд. Ин низоъ дар 

давраи ҷанги шаҳрвандии Русия ба авҷи аълои худ расид. Масалан, дар 

соли 1920 яке аз хунинтарин задухурдхои байни грузинҳо ва осетинҳо ба 

амал омад» [8]. 

Дар таърихи муосир русҳо ҷои эрониёнро дар Қафқоз гирифтанд ва 

ба сабаби надоштани пайвандҳои таърихӣ бо мардуми Қафқоз, барои 

ҳукумат бар ин сарзамин сиёсати махсусеро пеш гирифтанд. И. Сталин 

ҳам дар Қафқоз сиёсати махсус ҷорӣ кард. Бар асоси ин сиёсатҳо, дар 

марзбандиҳои ҷумҳуриҳои сотсиалистии Қафқоз, (ҳарчанд бо масоҳати 

кучак, набояд аз як миллати воҳид шакл мегирифт) дар дохили ҳар як аз 

ин ҷумҳуриҳо бояд минтақаи худмухторе аз ақвоме бо табори мутафовит 

гунҷонда мешуд то пайваста омиле барои набудани субот дар ҳар 

ҷумҳурии шӯравӣ вуҷуд дошта бошад. Чанд намуд аз ноҳияҳои 

худмухтор иборат буданд. Қарабоғ, ки минтақаи арманинишин буд ва 

даруни Ҷумҳурии Озарбойҷон қарор дошт. Осетияи Шимолӣ ва Абхаз, 

ки даруни Гурҷистон қарор дошт. Баҳсбарангезтарини ин марзбандиҳо, 

марзбандии черкесҳо, кобордҳо, болкорҳо ва қарачоиҳо буд. Черкесҳо 

ва кобордҳо, ки забон ва фарҳанге монанди ҳам доштанд, дар Қафқози 

Шимолӣ ва дар шимоли сарзаминҳои болкорҳо ва қарачоиҳо мезистанд.  

 Пас аз заиф гардидани назорати анъанавии геополитикӣ, халқҳои 

Қафқоз бо мушкилоти ҷиддии сиёсӣ ва амниятӣ, аз ҷумла низоъҳои 

дохилӣ ва таъсири қудратҳои хориҷӣ рӯ ба рӯ шуданд. Кӯшишҳои 

ҳамгироии минтақавӣ ва татбиқи ғояҳои интернатсионалистӣ 

натавонистанд суботи пойдорро таъмин намоянд. Дар натиҷа, минтақа 

бори дигар ба фазои геополитикии Русия ворид гардид. Бо шомил 

шудани тамоми Қафқоз ба ҳайати ИШ ва барқарор гардидани тавозуни 

қудрат, сатҳи низоъҳо ва бесуботӣ дар минтақа ба таври назаррас коҳиш 

ёфт. 

И. Сталин дар соли 1922 ба ҷои меҳвари шарқӣ-ғарбӣ, ки ба 

ташкили ҷумҳуриҳои Қарачай - Балкар ва Черкес - Кабарда меанҷомид 

ва миллатҳои якдастро эҷод мекард, меҳвари шимолӣ-ҷанубиро дар 

назар гирифт ва ҷумҳуриҳои Қарачай - Черкес ва Кабардина - Балкарро 

ба вуҷуд овард ва марзҳои шимолии ҳар дуи ин сарзаминҳоро ба хоки 

Русия дохил намуд то ҷамъияти қазоқзои масеҳӣ ҳам вориди маҳдудаи 

ин ду ҷумҳурӣ шаванд то ҷудоихоҳӣ ва бӯҳрон пайваста гиребонгири ин 

ҷумҳуриҳо бошад. «Захмҳои сталинӣ» пас аз фурӯпошии Шӯравӣ ҳанӯз 

ҳам вуҷуд дорад. 

 Дар солҳои ҷанги дуюми ҷаҳон Қафқоз ба майдони ҷанги қушунҳои 

шуравӣ ва немис табдил ёфт. Дар солҳои ҷанги дуюми ҷаҳон Олмони 

гитлерӣ ният дошт, ки Қафқозро ишғол карда, дар ҳудуди худ 

рейхкомиссариати ҳамном барпо намояд. Солҳои 1942-1943 ба қушунҳои 

немис муяссар шуд, ки қариб тамоми Қафқози Шимолиро ишғол карда, 

дар болои Элбрус байрақи фашистиро барафрохтанд. Аммо мағлубият 

дар Сталинград Олмонро маҷбур кард, ки мавқеъҳои худро тарк кунад. 

Баъд аз пеш карда шудани кушунҳои немис Комитети давлатии 

мудофиаи ИҶШС қарор қабул кард, ки бо мақсади муътадил гардондани 

вазъият дар Ҷумҳурии Автономии Шӯравии Сотсиалистии Чеченистон 

ҳамаи чеченҳо ва ингушҳоро зуран ба ҶШС Қирғизистон ва Қазоқистон 

кучонда шаванд. Сабаби асосӣ ҳодисаҳои зиёди ҳамкории байни аҳолии 

Ҷумҳурии Мухтори Шӯравии Сотсиалистии Чечену Ингуш ва 

истилогарони фашистӣ мебошад. Дар солҳои 40-ум бисёр халқҳои 

дигари Қафқоз (балкарҳо, ингушҳо, қалмиқҳо, қарачайҳо, юнониҳои 

понтӣ, туркҳои месхетӣ, чеченҳо) низ ба таъқиб ва бадарға гирифтор 

шуданд. 

 Марҳилаи шиддатёбии равандҳои геополитикӣ ба фурӯпошии 

низоми Версал–Вашингтон ва оғози Ҷанги Дуюми Ҷаҳонӣ иртибот 

мегирад. Дар шароити бархӯрди мусаллаҳонаи ИШ ва Олмони фашистӣ, 

як қатор халқҳои маҳаллӣ, аз ҷумла чеченҳо ва ингушҳо, ба таври маҳдуд 

ба раванди низоъ ҷалб гардиданд. Дар ин давра ҷониби Олмон кӯшиш 

намуд, ки тавассути истифодаи шиорҳои сиёсӣ ва ваъдаҳои 

ҷудоиталабона, аз ҷумла эҷоди сохторҳои эҳтимолии давлатӣ дар шакли 

лоиҳавӣ, мавқеи худро дар минтақа таҳким бахшад. Ҳадафи аслии ин 

сиёсат бештар ба заифсозии мавқеи ИШ ва назорати минтақаҳои дорои 

аҳаммияти стратегии Қафқоз, аз ҷумла захираҳои энергетикӣ ва роҳҳои 

муҳими иртиботӣ нигаронида шуда буд. 

Ин раванд ба таърихи халқҳои маҳаллӣ таъсири назаррас расонида, 

онҳоро ба фазои мураккаби бархӯрди ду қудрати бузурги геополитикӣ 

ворид намуд, ки дар он масъалаҳои амниятӣ, сиёсӣ ва ҳудудӣ бо ҳам 

печида буданд. Пас аз анҷоми ҷанг, тавозуни қувваҳо дубора ба эътидол 

меояд. То оғози барҳам хӯрдани ИҶШС дар нимаи дуюми солҳои 80 - ум 

халқҳо ва динҳои маҳаллӣ бо ҳам тинҷ зиндагӣ мекарданд. Ҳамон 

осетинҳо бо гурҷиҳо ва халқҳо дигар бо ҳамдигар хеле оромона зиндагӣ 

мекарданд.  

 Дар давраи ҳокимияти шӯравӣ дар натиҷаи татбиқи сиёсати миллӣ, 

ки аз камбудиҳои ҷиддии идорӣ ва сиёсӣ бархӯрдор буд, тақсимоти 

маъмурию ҳудудии Қафқози Шимолӣ борҳо таҷдиди назар гардида, ин 

раванд барои пайдоиш ва шиддат гирифтани ихтилофҳо, аз ҷумла 

низоъҳои байниэтникӣ, замина фароҳам овард. Яке аз зуҳуроти чунин 

сиёсат татбиқи чораҳои таъқибомез ва кӯчонидани иҷбории халқҳои 

алоҳида аз сарзамини аҷдодии онҳо ба минтақаҳои дигари ИШ ба ҳисоб 

мерафт. Аз ҷумла, соли 1944 Ҷумҳурии Мухтори Шӯравии Сотсиалистии 

Чечену Ингуш барҳам дода шуда, тақрибан 500 ҳазор нафар аҳолии 

чечен ва ингуш ба ҷумҳуриҳои Осиёи Марказӣ бадарға гардиданд. 

Чунин сарнавишт ба Ҷумҳурии Мухтори Шӯравии Сотсиалистии 

Қалмиқистон низ насиб гардида, аҳолии қалмиқ ба минтақаҳои Сибир, 

Сахалин, Чукотка ва ҷумҳуриҳои Осиёи Марказӣ кӯчонида шуд. 

Ҳамчунин, халқҳои тотори Қрим, балқар ва қарачай низ ба рондашавии 

иҷборӣ дучор гардиданд. Дар солҳои баъдӣ сиёсати миллии ИШ ба 

татбиқи консепсияи ташаккули ҷомеаи сермиллати «халқи шӯравӣ» 

равона карда шуд. 

  Пас аз заифшавӣ ва фурӯпошии ИШ, ки бо тағйироти куллии 

низоми геополитикии пас аз Потсдам алоқаманд буд, дар фазои 

пасошӯравӣ раванди навбатии эҳёи миллатгароӣ ва афзоиши таъсири 

бозигарони хориҷӣ ба таври назаррас шиддат гирифт. Дар ин марҳила, 

бахусус Туркия ва ИМА ҳамчун субъектҳои фаъоли муносибатҳои 

байналмилалӣ дар минтақаи Қафқоз ва атрофи он нақши бештар касб 

намуданд. 

Дар натиҷаи бархӯрди манфиатҳои қудратҳои гуногуни минтақавӣ 

ва ҷаҳонӣ, низоми муносибатҳои сиёсӣ дар минтақа ба ҳолати ноустувор 

ворид гардид ва як қатор низоъҳои шадид бо сатҳҳои гуногуни шиддат 

ба вуҷуд омаданд. Ба шумори чунин буҳронҳо метавон муноқишаи 

Қарабоғи Кӯҳӣ, даргириҳои мусаллаҳонаи Гурҷистон бо Абхозистон ва 

Осетияи Ҷанубӣ, низои Осетияву Ингушистон, ҷангҳои Русия ва 

Чеченистон, густариши фаъолияти гурӯҳҳои террористӣ дар Қафқози 

Шимолӣ, инчунин муноқишаи мусаллаҳонаи Русия ва Гурҷистонро 

мансуб донист. Маҷмӯи ин воқеаҳо шаҳодат медиҳад, ки фазои 

пасошӯравии Қафқоз ба муҳити бисёр печидаи рақобати манфиатҳои 

дохилӣ ва хориҷӣ мубаддал гардида, дар он масъалаҳои марбут ба 

ҳуввияти миллӣ, таъмини амният ва равандҳои геополитикӣ дар 

ҳамбастагии зич қарор гирифтаанд. 

Фурӯпошии ИШ ба болоравии равандҳои худшиносии миллӣ ва 

фаъол гардидани ҳуввияти этникӣ дар фазои пасошӯравӣ мусоидат 

намуд. Бо вуҷуди хусусияти объективии ин раванд, он дар як қатор 

мавридҳо аз ҷониби ҳаракатҳои миллатгароёна ва ҷудоихоҳ истифода 

гардида, ба шиддат гирифтани низоъҳои мусаллаҳона дар минтақа 

оварда расонд. Ҳамзамон, бӯҳрони сиёсӣ, иқтисодӣ, иҷтимоиву фарҳангӣ, 

ихтилофоти байниэтникӣ, ифротгароии динӣ-сиёсӣ, ҷараёнҳои 

ҷудоиталабӣ, заъфи идоракунии давлатӣ, коррупсия, муҳоҷират, 

тағйирёбии таркиби этникӣ ва афзоиши терроризм ба омилҳои асосии 

ноустувории сиёсӣ ва амниятии Қафқоз табдил ёфтанд. 

Дар чунин шароит, яке аз вазифаҳои калидии сиёсати давлатӣ дар 

самти Қафқози Шимолӣ таҳкими суботи сиёсӣ, ҳифзи тамомияти арзии 

Федератсияи Русия дар минтақа, инчунин муқовимати систематикӣ ба 

ҷудоихоҳӣ ва ифротгароии динӣ-сиёсӣ ба ҳисоб меравад. 

Бо ҳамин тартиб, мегузарем ба баррасии масъалаи анрзёбии 

геополитикӣ. Дар таҳлили боло бештар андозанамоии таърихӣ-сиёсӣ 

мавриди баррасӣ қарор гирифт.  

Геополитикаи Қафқоз ҳамчун яке аз самтҳои мураккаб 

геополитикаи муосир дар баррасии равандҳои сиёсӣ, этникӣ ва 

рақобатҳои қудратҳои минтақавию глобалӣ мавқеи муҳимро ишғол 

менамояд. Бо дарназардошти таҳаввулоти босуръати воқеиятҳои 

геостратегӣ ва тағйирёбии пайвастаи тавозуни қудрат дар миёни 

бозигарони асосии сиёсӣ, махсусан дар фазои Қафқози Ҷанубӣ, зарурати 

таҳқиқи амиқи равандҳои миллӣ, геополитикӣ, геостратегӣ, 

геоиқтисодӣ ва механизмҳои сиёсати минтақавӣ ба миён меояд. Чунин 

таҳлил имкон медиҳад, ки шаклҳои муосири ҳамкории давлатҳои 

минтақа муайян гардида, ҳамзамон хусусиятҳои рақобати тӯлонии онҳо, 

ки дар тӯли асрҳо бо иштироки қудратҳои бузурги ҷаҳонӣ дар шаклҳои 

сиёсӣ, иқтисодӣ ва низомӣ идома ёфтааст, ба таври илмӣ баррасӣ шаванд. 

Дар ин замина зарурати бознигарии консептуалӣ ва анҷоми таҳлили 

мукаммали вазъи геополитикии Қафқоз ба миён меояд. Омӯзиши 

системавии механизмҳо, абзорҳо ва усулҳои рақобати сиёсӣ барои 

назорат ва таъсиргузорӣ ба фазои Қафқоз яке аз самтҳои муҳими 

таҳқиқоти илмӣ дар доираи сиёсати давлатҳои абарқудрат маҳсуб 

мешавад. Ҳар як субъекти муносибатҳои байналмилалӣ стратегияҳои 

хоси сиёсӣ, иқтисодӣ ва ҳарбии худро пайгирӣ намуда, манфиатҳои 

геостратегии худро дар минтақа татбиқ менамояд. 

Мавҷудияти омилҳои марказгурез, равандҳои дезинтегратсионӣ ва 

тамоюлҳои сепаратистӣ дар Қафқоз ба шаклгирии дарки амниятӣ ва 

тафсири хусусияти низоми минтақавӣ аз ҷониби давлатҳои манфиатдор 

таъсири назаррас мерасонад. Дар ин робита, даркҳои геополитикии 

қудратҳои гуногун, аз ҷумла консепсияи «ҷануби наздик» дар сиёсати 

Федератсияи Русия, тасаввуроти геостратегии Эрон дар бораи 

минтақаҳои таъсиргузорӣ дар «Ховари Миёнаи Нав», инчунин дидгоҳи 

геополитикии Туркия дар бораи фазои фарҳангӣ-сиёсии «Турони 

Бузург» дар ташаккули сиёсати хориҷӣ ва стратегияи амалии ин 

давлатҳо дар Қафқоз нақши муайянкунанда ва дар баъзе мавридҳо 

ҳалкунанда мебозанд. 

«Қафқоз дар нуфузҳои геополитикии атлантизм ва ерагиягароӣ 

мақоми махсусро соҳиб мебошад. Алаккай дар асри ҷадид он ба объекти 

зиддиятҳои доираҳои геополитикии атлантизм ва евроазиягӣ табдил 

ёфтааст. Дар асл, геополитика илми муқобилаҳои тамаддунҳо мебошад 

ва ин амалан ҳамаи равандҳои дигари таҳқиқшударо мутамарказ 

мекунад. Консепсияи ҷаҳони бисёрқутбӣ бар асоси сохтори тамаддуни 

он поя мегирад. С. Хантингтон бар он бовар аст, ки аллакай имрӯз бисёр 

мухолифатҳо хусусияти тамаддунӣ доран» [40]. «Ин мухолифатҳо дар 

сатҳҳои микро ва макро зоҳир мешаванд. Дар сатҳи микро гурӯҳҳое, ки 

дар марзҳои тамаддунҳо қарор доранд ва ба ҳам меоянд, аксаран ба 

муборизаҳои шадид мепардозанд ва кӯшиш мекунанд, ки назорат бар 

захираҳо ва қаламравҳоро таъмин кунанд. Дар сатҳи макро давлатҳое, 

ки ба тамаддунҳои гуногун тааллуқ доранд, талош мекунанд, арзишҳои 

хоси худро дар минтақаҳои муноқиша ҷой диҳанд» [45, с. 3-4]. 

«Қафқоз як воҳиди мураккабу ҳамзамон дорои аҳаммияти 

геополитикӣ мебошад ва ҳар гуна тақсими сунъӣ, ба монанди ҷудо 

кардани он ба Қафқози Шимолӣ ва Қафқози Ҷанубӣ, натавонистааст 

моҳияти аслии ин макони беназирро тағйир диҳад. Он чи Қафқозро маҳз 

нодир месозад, ҳамон ягонагӣ дар гуногунӣ, ҳамон рангорангии ҷуғрофӣ, 

фарҳангӣ ва этникӣ мебошад, ки онро ба як низоми мутавозин ва 

ҳамзамон печида табдил додааст. Ҳар як миллате, ки дар ин сарзамин 

зиндагӣ мекунад, на танҳо як унсури ҷудогона, балки ҷузъи ҷудонопазир 

аз симои куллии Қафқоз аст.  

Қафқоз макони ҳамзистии миллатҳоест, ки дар тӯли таърих дар 

паҳлӯи ҳам, бо нигоҳ доштани асолати фарҳангӣ ва арзишҳои ахлоқии 

худ, зиндагӣ намудаанд. Чунин бисёрмиллатӣ на танҳо мояи зебоии 

Қафқоз, балки сарчашмаи нерӯи ботинӣ ва хиради ҷамъиятии он маҳсуб 

мешавад. Ин сарзамин дорои таърихи қадим буда, таҷассумгари ифодаи 

гуногунии тамаддунҳост. Бо ифтихор аз гузашта ва бо эҳтироми амиқ ба 

арзишҳои худ, мардуми он ҳамеша аввал худро қафқозӣ медонанд ва 

пасон мансубияти миллии худро муайян мекунанд. Маданияти ҳар як 

халқ дар Қафқоз бо маҷмуае аз суннатҳо, урфу одатҳо, расму оинҳо ва 

низомҳои ахлоқии хоси худ фарқ мекунад. Ин фарҳангҳо дорои меъёрҳои 

равшан ва ҳатто намунаҳои ахлоқии мутлақ мебошанд, ки ҳамчун 

қоидаҳои зиндагӣ дар заминаҳои иҷтимоӣ, сиёсӣ ва маънавӣ амал 

мекунанд. Ҳар халқ бо забони хос, ороишоти фарҳангӣ ва нигоҳи 

ҷаҳонбинии худ дар шаклдиҳии симои умумии Қафқоз саҳм мегирад. 

Тасавуротҳои илмӣ ва академии мутафаккирон-геополитикҳо, ки дар ин 

замина гирдоварӣ шудаанд, ифодаи ба таври ҳамаҷониба таҳлили 

маҷмуии Қафқозро надоранд. Онҳо танҳо талош барои рӯшан сохтани 

самтҳои муҳимми таҳқиқоти олимон, ки бешак, ҷузъи табиӣ ва 

ҷудонопазири фазои кавказӣ мебошанд» [25, с. 6].  

«Дар ёддоштҳои В. Кривопусков, ки дар китоби худ бо номи 

«Қарабоғи исёнгар» («Мятежный Карабах»» [28]) инъикос ёфтааст,    

«мулоқоти ӯ бо академик Ю.А. Жданова ва сӯҳбати онҳо дар бораи 

Қарабоғи Кӯҳӣ (Артсах) оварда мешавад. Зимни ин гуфтугӯ, академик 

таъкид мекунад, ки манфиатҳои Қарабоғи Кӯҳӣ ҳамчун қалъаи 

муқаддаси Арманистон ва Русия дар якҷоягӣ қарор доранд. Ба таъкиди 

ӯ, Қарабоғи Кӯҳӣ дар таърих ҳамчун гиреҳи муҳими геополитикии 

Қафқоз боқӣ мондааст. Мавқеи ҷуғрофии Қафқоз ба он нақши 

пайвандгарӣ байни Аврупо ва Осиё, шимол ва ҷанубро дода, аҳаммияти 

геополитикии минтақаро боз ҳам амиқтар мегардонад» [28]. 

Қафқоз бо назардошти хусусиятҳои мураккаби орографии худ ва 

мавқеи кӯҳистонӣ, дар низоми геостратегӣ ҳамчун як “қалъаи табиии 

дифоъӣ” арзёбӣ мегардад, ки имконияти назорат ва таъсиррасонӣ ба 

минтақаҳои ҳамвории атрофро фароҳам меорад. Ин хусусияти ҷуғрофӣ 

дар тӯли асри XIX ба афзоиши аҳаммияти низомӣ ва сиёсӣ-стратегии 

Қафқоз сабаб гардид. Дар ин давра ҳам давлатҳои минтақавӣ, Эрон ва 

Империяи Усмонӣ ва ҳам қудратҳои бузурги ҷаҳонӣ, аз ҷумла Британияи 

Кабир ва Фаронса, Қафқозро ҳамчун минтақаи калидии манфиатҳои 

геополитикӣ ва фазои рақобати стратегӣ баррасӣ менамуданд. Чунин 

таваҷҷуҳи доимӣ нишондиҳандаи мавқеи устувор ва аҳаммияти баланди 



 

62 

 

геополитикии минтақа дар низоми муносибатҳои байналмилалии он 

давра мебошад. 

Дар шароити муосир низ Қафқоз, монанди ду асри қабл, ҳамчун 

фазои ҷолиби геополитикӣ боқӣ монда, объекти таваҷҷуҳи қудратҳои 

минтақавӣ ва ҷаҳонӣ мебошад. Минтақа имрӯз на танҳо ҳамчун майдони 

эҳтимолии ихтилофоти сиёсӣ ва рақобатҳои стратегӣ баррасӣ мегардад, 

балки ҳамчун арсаи мураккаби ҳамзистии манфиатҳои давлатҳо низ 

зуҳур мекунад, ки ҳар яки онҳо дар талоши таҳкими мавқеи худ дар ин 

фазо мебошанд. Ин вазъият дар бисёр ҷиҳатҳо идомаи тамоюлҳои 

таърихиест, ки дар давраҳои қаблӣ низ дар шакли рақобати қудратҳои 

абарқудрат барои таъсиргузорӣ дар Қафқоз мушоҳида мегардид. 

Дар асри XXI низ Қафқоз ба фазои фаъоли рақобатҳои геополитикӣ 

табдил ёфтааст, ки дар он на танҳо бозигарони анъанавӣ, аз қабили 

Федератсияи Русия, Туркия ва Эрон, балки қудратҳои нав низ нақши 

афзоянда доранд. Иёлоти Муттаҳидаи Амрико, Ҷумҳурии Мардумии 

Чин, Покистон, кишварҳои ИА ва дигар субъектҳои байналмилалӣ 

Қафқозро ҳамчун гиреҳи муҳими иртиботи геоэкономикӣ ва геостратегӣ 

байни Аврупо ва Осиё арзёбӣ намуда, манфиатҳои геополитикии худро 

дар ин минтақа амалӣ месозанд. 

Дахолати ин қудратҳо ба равандҳои минтақавӣ тавассути маҷмӯи 

абзорҳои сиёсӣ, иқтисодӣ, иттилоотӣ ва дар баъзе мавридҳо низомӣ 

сурат мегирад. Қафқоз дар ин замина ҳамчун ҷузъи муҳими ташаккули 

низоми бисёрқутбии ҷаҳонӣ баррасӣ шуда, ба майдони рақобати 

стратегӣ барои тақсимоти нави таъсир ва бозсозии тавозуни қудрат 

табдил ёфтааст. Аз ин рӯ, минтақа на танҳо фазои бархӯрди манфиатҳо, 

балки платформаи санҷиши моделҳои нави рафтори геополитикӣ ва 

стратегияҳои таъсиргузории давлатҳо дар шароити ҷаҳони муосир ба 

ҳисоб меравад. 

«Дар минтақаи Қафқоз мунтазам танишҳо ва низоъҳои гуногун ба 

вуҷуд меоянд, ки ҳам байни халқҳои маҳаллӣ ва ҳам миёни субъектҳои 

сиёсатҳои ҷаҳонӣ рӯй медиҳанд. Бо иштироки пайвастаи неруҳои 

калидии ҷаҳонӣ, бархӯрдҳо дар доираи ҷомеаҳои қабилавӣ, этникӣ ва 

мазҳабии маҳаллӣ шакл мегиранд. Вазъи минтақа ва ҳавзаи атрофи он 

дар сатҳҳои гуногуни байналмилалӣ мавриди баҳс қарор мегирад ва 

таъсири он ба кишварҳои мисли Русия, Туркия, ИА ва ИМА мушоҳида 

мешавад» [16, с. 6]. «Яке аз тамоюлҳои аслии геополитикии ин сарзамин 

ин афзоиши авзоъи низоъӣ мебошад [131, с. 46], ки онро субъектҳои 

гуногуни ҷаҳонӣ ба таври назаррас тақвият медиҳанд. Сабабҳои асосии 

пайдоиш ва шиддатёбии муноқишаҳо дар минтақаи Қафқоз, дар бисёр 

маврид, ба бархӯрдҳои байнимиллӣ ва байнимазҳабӣ вобаста дониста 

мешаванд» [30, с. 128-131].  

Бо вуҷуди ин, чунин равиши таҳлилӣ аксаран ин падидаҳоро танҳо 

дар чаҳорчӯбаи ҳолатҳои зоҳирӣ ва омилҳои фаврии сиёсӣ баррасӣ 

намуда, онҳоро ҳамчун ихтилофоти маҳдуди манфиатҳо арзёбӣ мекунад. 

Дар натиҷа, доираи таҳқиқот маҳдуд гардида, имконияти дарки амиқи 

равандҳои мураккаби геополитикӣ ва сохтории ин муноқишаҳо коҳиш 

меёбад. 

Аз ин лиҳоз, зарур аст, ки дар таҳлили илмии муноқишаҳои Қафқоз 

таъсири тағйироти глобалии тавозуни қудрат, таҳаввули низоми 

байналмилалӣ ва динамикаи манфиатҳои қудратҳои ҷаҳонӣ ба таври 

комплексӣ ба инобат гирифта шавад. Чунин равиши методологӣ имкон 

медиҳад, ки муноқишаҳо на танҳо ҳамчун падидаҳои дохилии минтақавӣ, 

балки ҳамчун ҷузъи равандҳои васеътари геополитикӣ ва геостратегӣ 

дарк карда шаванд. 

Дар сатҳи назариявӣ, ҳар як муноқиша бештар ҳамчун рақобат 

барои назорат ва идоракунии фазои стратегӣ баррасӣ мегардад. Ин фазо 

метавонад дорои хусусияти ҷуғрофӣ, иҷтимоӣ, иқтисодӣ, фарҳангӣ ё 

сиёсӣ бошад ва дорои захираҳои моддӣ ва ғайримоддии муайян мебошад, 

ки мавриди баҳси субъектҳои гуногун қарор мегирад. Шакли зоҳирии 

муноқишаҳо мустақиман ба хусусияти ҳуввияти иҷтимоӣ ва сиёсӣ-

иҷтимоии тарафҳои даргир вобаста мебошад. 

Мувофиқи ин равиш, агар асоси мобайни низоъ ба омилҳои этникӣ 

марбут бошад, муноқиша бештар ҳамчун бархӯрди байнимиллӣ зуҳур 

мекунад; агар омили марказӣ мазҳабӣ бошад, он дар шакли низоъи 

байнимазҳабӣ инъикос меёбад; ва дар ҳолатҳои дигар, вобаста ба 

хусусияти манфиатҳо, он метавонад шаклҳои гуногуни сиёсӣ, иқтисодӣ ё 

ҳудудӣ касб намояд. Аз ин рӯ, таҳлили илмии муноқишаҳо тақозо 

менамояд, ки на танҳо шакли зоҳирӣ, балки сабабҳои сохторӣ ва 

геополитикии онҳо низ мавриди омӯзиши амиқ қарор гиранд. «Дар 

аксар маврид низоъҳо шаклҳои омехта ва мураккаб доранд, ки дар онҳо 

як тараф худро ҳамчун этнос ё этно-мазҳаб мешиносад, дар ҳоле ки 

тарафи дигар шакли давлатиро дорад, ки чунин ҳолатҳоро метавон 

муноқишаҳои омехта номид. Бо назардошти равандҳои ҷаҳонишавӣ, 

субъектҳои геополитикӣ дар мубориза барои идораи минтақаҳо аз 

тамоми моделҳои ҳамгироӣ ва ҳуввиятӣ истифода мекунанд, ки ин 

сабаби пайдоиши муноқишаҳои мураккаб ва гуногунҷанба мебошад, ки 

ҳамзамон унсурҳои этникӣ, мазҳабӣ, идеологӣ ва шаҳрвандӣ-давлатиро 

дар бар мегиранд. Бо вуҷуди ин, поя ва решаҳои аслии ҳамаи 

муноқишаҳо ҳамеша бо назорати фазо ва манбаъҳо пайвандӣ доранд» 

[66, с. 84]. 

«Қафқоз аз назари ҳар се манбаи андозанамоии афзалиятҳои 

геополитикӣ – детерменизми ҷуғрофӣ, консепсияи тамаддун ва ҳам 

назарияи ҳарбӣ қудратӣ тавсифи геополитикӣ пайдо мекунад. Дуруст аст, 

ки иинтақаи Қафқоз бо релефи ноҳамвор ва сохтори мураккаби этно-

конфессионалӣ хосиятҳои таърихӣ ва иҷтимоии махсус дорад» [80, с. 196-

171]. «Дар ин минтақа, ки чанд давлатҳои эътирофшуда, ба монанди 

Русия, Гурҷистон, Озарбойҷон ва Арманистон ва ҳамзамон якчанд 

давлатҳои эътирофнашуда, аз қабили Абхозистон, Осетияи Ҷанубӣ ва 

Ҷумҳурии Қарабоғи Кӯҳӣ ҷойгиранд, зарфияти ихтилоф ва низоъ мавҷуд 

аст» [7]. «Минтақаи Қафқоз дар чорроҳаи манфиатҳои субъектҳои 

гуногуни геополитикӣ қарор дошта, асосан омилҳои геополитикӣ 

сабаби аслии ихтилофҳоянд. Дар гузашта диққати кишварҳои минтақа 

ва ҷаҳонӣ ба заминҳои ҳосилхез ва роҳҳои тиҷоратӣ ва ҳарбии минтақа 

равона шуда буд, вале дар даврони муосир нафт ва шоҳроҳҳои интиқоли 

он нақши аслиро касб карданд. Таърих нишон медиҳад, ки вақте 

тавозуни нерӯҳои ҷаҳонӣ устувор мешавад ва минтақа таҳти таъсири як 

нерӯи геополитикии қавӣ қарор мегирад, сатҳи низоъҳо кам мешавад. 

Ноустувории таносуби қувваҳо боиси авҷ гирифтани низоъ ва таҳдид ба 

суботи минтақавӣ мегардад, зеро Қафқоз дар ҷойгоҳи стратегӣ қарор 

дорад. Дар ин мубориза на танҳо давлатҳои хурди минтақавӣ, аз ҷумла 

гурҷистонҳо, арманиҳо, озарбойҷонҳо, абхозҳо, осетинҳо, чеченҳо, 

ингушҳо ва доғистониҳо, балки ҳокимон ва манфиатдорони минтақавӣ, 

аз қабили Русия, Туркия, Эрон ва инчунин қудратҳои дур, мисли 

Британияи Кабир ва ИМА иштирок мекунанд» [127]. 

Хусусияти фарқкунандаи раванди геополитикии марҳалаи 

Вестфалии геополитикаи минтақа  дар он буд, ки гурӯҳҳои иҷтимоии 

маҳаллӣ, ҳатто ҷомеаҳои хурд, ҳар кадом ба таври мустақил ба ҳайати 

ин давлат ҳамроҳ гардида, муносибатҳои мутақобилаи сиёсӣ барқарор 

менамуданд. Дар раванди ба даст овардани мавқеи стратегӣ дар Қафқоз, 

рақибони аслии Русия Эрон ва ба таври хос Туркия ба ҳисоб мерафтанд. 

Густариши нуфузи Русия дар минтақа бо истифода аз аннексия, чун 

Шартномаи Георгиевӣ1, ва инчунин бо амалиётҳои низомӣ, аз ҷумла 

ҷангҳо бо Эрону Туркия, сурат гирифт. 

                                                             
1  Шартномаи Георгиевск, ки 28 июли соли 1783 байни Подшоҳии Картлию-Кахетия ва 

Русияи подшоҳӣ ба имзо расид, як марҳилаи ҳалкунанда дар таърихи сиёсӣ ва геостратегии 

Қафқоз ба ҳисоб меравад. Бар асоси ин муоҳида, подшоҳ Эракли II бо дарназардошти 

Рақобатҳои геополитикии давраи Вена (1815–1918) бо афзоиши 

танишҳои Британияи Кабир ва Империяи Русия тавсиф мегардад, ки дар 

натиҷа Қафқоз ба яке аз самтҳои калидии бархӯрди манфиатҳои онҳо 

табдил ёфт. Ин рақобат на танҳо дар сатҳи аврупоӣ, балки дар 

минтақаҳои стратегӣ, аз ҷумла Баҳри Сиёҳ, Қафқоз, Каспий ва Осиёи 

Марказӣ низ зуҳур намуд. Дар Қафқоз ин раванд бо бархӯрди 

манфиатҳои Русия ва Туркия ва инчунин таъсиргузории ғайримустақими 

Британия ҳамроҳ гардид. 

Дар ин замина, ҳаракатҳои маҳаллӣ таҳти таъсири ҷараёнҳои 

идеологӣ, аз ҷумла муридизм, ба шакли муқовимати муташаккил бо 

роҳбарии Шамил ташаккул ёфтанд. Ин муқовимат дар баробари 

дастгирии маҳдуди беруна ва рақобати қудратҳои бузург, ба марҳилаи 

тӯлонии Ҷанги Қафқоз оварда расонд, ки бо талафоти назаррас барои 

ҳар ду ҷониб анҷом ёфт. Дар натиҷа, пас аз силсилаи низоъҳо, Қафқоз 

тадриҷан ба низоми геополитикии Империяи Русия ҳамгиро гардид. 

Бо вуҷуди коҳиши муваққатии нуфузи Русия пас аз Ҷанги Қрим, 

мавқеи он дар минтақа баъдан барқарор гардид. Дар охири асри XIX ва 

ибтидои асри XX, заифшавии низоми Вена ва фурӯпошии империяҳо 

боиси афзоиши миллатгароӣ ва холигии қудрат дар Қафқоз шуд. Ин вазъ 

ба шиддат гирифтани дахолати қудратҳои беруна ва сар задани 

                                                             
таҳдидҳои доимӣ аз ҷониби Империяи Усмонӣ ва Эрони Қоҷорӣ, тасмим гирифт, ки 

кишварашро зери ҳимояи расмии Русия қарор диҳад. Мутобиқи шартномаи мазкур, Русия 

уҳдадор мешуд, ки аз Картлию-Кахетия дар ҳолати ҳамлаи хориҷӣ дифоъ намояд ва 

истиқлолияти дохилии ин подшоҳиро боқӣ гузорад, аз ҷумла идораи мустақили давлатӣ, 

ҳифзи дини масеҳият ва идомаи ҳукумати сулолавии маҳаллӣ. Бо вуҷуди ин, шоҳони гурҷӣ 

ҳақ надоштанд бе иҷозати Русия бо дигар давлатҳо муносибатҳои сиёсӣ барқарор намоянд. 

Аммо амалан, ин шартнома ба манфиати якҷонибаи Русия табдил ёфт. Солҳои баъдӣ, 

бахусус баъд аз ҳамлаи шадиди Шоҳони Эрон ба Тифлис дар соли 1795 ва беамалии низомии 

Русия дар баробари он, нишон дод, ки уҳдадориҳои шартномавӣ аз ҷониби империя сарфи 

назар шудаанд. Ниҳоят, соли 1801 Русия бо истифода аз вазъи сиёсии номустахкам, Картлию-

Кахетияро бе мувофиқати элитаи маҳаллӣ ба ҳайати худ ҳамроҳ кард. Ин иқдом, ки мухолиф 

ба шартномаи Георгиевск буд, истиқлолияти давлатӣ ва эҳтирами ҳуқуқии подшоҳиро 

барҳам зад. Дар натиҷа, шартномаи Георгиевск аз як василаи эҳтимолии муҳофизати як 

кишвари хурд ба асбоби тавсеаи як қудрати империалистӣ табдил ёфт. 

муноқишаҳои байнимиллӣ ва сиёсӣ, аз ҷумла даргириҳои осетину гурҷӣ 

(1920), оварда расонд. 

«Ҷомеаҳои маҳаллӣ, ки аз таъсири геополитикии анъанавии Русия 

хориҷ шуда буданд, дар рӯ ба рӯи мушкилоти ҷиддии сиёсиву амниятӣ 

қарор гирифтанд. Миллатгароии шадид, набуди суботи дохилӣ ва 

дахолати давлатҳои хориҷӣ, махсусан Туркия, Эрон ва Британия 

вазъиятро боз ҳам печида намуданд. Ин ҳолат мардуми маҳаллиро водор 

сохт, ки ба арзишҳои интернасионализми шӯравӣ рӯ оваранд ва ба 

ҳамгироии минтақаӣ таваҷҷуҳ зоҳир намоянд, аммо амиқии мушкилоти 

таърихиву сиёсӣ нишон дод, ки ҳаллу фасли онҳо танҳо бо василаҳои 

маҳдуди минтақавӣ имконнопазир аст. Дар чунин вазъ, халқҳои Қафқоз 

дубора зери фазои геополитикии давлати Русия қарор гирифтанд, ки он 

вақт дар шакли ИШ фаъолият дошт. Бо барқарор шудани тавозуни 

қувваҳо дар минтақа, низоъҳо коҳиш ёфтанд ва суботи нисбӣ таъмин 

гардид» [66, с. 85]. 

Пошхӯрии низоми геополитикии Версал–Вашингтон дар натиҷаи 

Ҷанги Дуюми Ҷаҳонӣ марҳилаи нави шиддатёбии равандҳои қудратӣ дар 

фазои Қафқозро ба вуҷуд овард. Дар ин давра як қатор гурӯҳҳои этникӣ, 

аз ҷумла чеченҳо ва ингушҳо, дар шароити муқовимати мусаллаҳонаи 

ИШ ва Олмони фашистӣ ба равандҳои низомӣ ҷалб гардиданд. Нерӯҳои 

Олмонӣ бо истифода аз воситаҳои таблиғотӣ ва пешниҳодҳои сиёсӣ, аз 

ҷумла идеяи таъсиси сохторҳои мустақили миллӣ, кӯшиш доштанд 

аҳолии маҳаллиро ба манфиати стратегии худ ҷалб намоянд. Ҳадафи ин 

сиёсат пеш аз ҳама ба даст овардани назорат бар захираҳои энергетикӣ 

ва роҳҳои муҳими иртиботии Қафқоз равона шуда буд. 

Дар натиҷаи ин равандҳо, минтақа ба яке аз нуқтаҳои марказии 

бархӯрди ду блоки геополитикӣ табдил ёфт, ки паёмадҳои он ба сохтори 

сиёсӣ ва амниятии халқҳои маҳаллӣ таъсири амиқ расонд. Пас аз анҷоми 

ҷанг ва ташаккули низоми нави байналмилалӣ дар давраи пас аз 

Потсдам (1945–1985), мувозинати қудратҳо барқарор гардида, Қафқоз 

дар доираи системаи шӯравӣ ба марҳилаи нисбатан устувори сиёсӣ 

ворид шуд [83, с. 191-194]. 

Дар солҳои 1980 ва оғози фурӯпошии он, раванди эҳёи миллатгароӣ 

ва фаъолшавии қудратҳои беруна, аз ҷумла Туркия ва ИМА, дар 

минтақа шиддат гирифт. Дар натиҷа, бархӯрди манфиатҳои геополитикӣ 

ба сар задани як қатор муноқишаҳои мусаллаҳона оварда расонд. Ба 

ҷумлаи онҳо метавон низоъҳои Қарабоғи Кӯҳӣ, даргириҳои Гурҷистону 

Абхозистон ва Гурҷистону Осетияи Ҷанубӣ, муноқишаҳои Осетияву 

Ингуш, ҷангҳои Чеченистон, густариши терроризм дар Қафқози 

Шимолӣ ва ҷанги Русияву Гурҷистонро дохил намуд. 

Дар маҷмӯъ, ин равандҳо нишон медиҳанд, ки Қафқоз ҳамчун 

минтақаи дорои аҳаммияти баланди стратегӣ ҳамеша дар маркази 

рақобати қудратҳои минтақавӣ ва ҷаҳонӣ қарор доштааст. 

Муноқишаҳои пасошӯравӣ, аз ҷумла дар Қафқози Ҷанубӣ ва Шимолӣ, 

на танҳо натиҷаи зиддиятҳои дохилии этникӣ ва сиёсӣ, балки маҳсули 

бархӯрди манфиатҳои геополитикии Русия бо давлатҳои дигар, аз ҷумла 

Туркия, Эрон ва ИМА мебошанд. 

Ин қудратҳо бо ҳадафи таҳкими мавқеи худ дар масирҳои 

энергетикӣ ва коммуникатсионии ҳавзаи Каспий ва Закавказ талош 

намуда, минтақаи Қафқозро ба фазои рақобати стратегӣ табдил додаанд. 

Дар чунин шароит, равандҳои амниятӣ ва сиёсӣ дар минтақа ба таври 

мустақим бо манфиатҳои геоэкономикӣ ва геостратегии қудратҳои 

бузург пайванд мегиранд. 

Дар натиҷа, метавон хулоса кард, ки гарчанде омилҳои этникӣ, 

мазҳабӣ ва иҷтимоӣ дар пайдоиши муноқишаҳо нақш доранд, омили 

асосӣ табиати геополитикии Қафқоз ва рақобати доимии қудратҳо 

барои назорат бар ин фазои стратегӣ мебошад, ки дар тӯли таърих 

хусусияти доимӣ ва сохторӣ касб кардааст. 

Дар асоси таҳлили таърихӣ-геополитикии минтақаи Қафқоз 

метавон хулоса намуд, ки ин фазо аз давраҳои қадим то замони муосир 

ҳамчун яке аз гиреҳҳои муҳими рақобати қудратҳои минтақавӣ ва 

ҷаҳонӣ боқӣ мондааст. Мавқеи геостратегии Қафқоз, хусусиятҳои 

мураккаби орографӣ, гуногунрангии этникӣ ва мазҳабӣ, инчунин 

ҷойгиршавии он дар чорроҳаи роҳҳои иртиботии АвруОсиё, ба 

ташаккули аҳаммияти доимии геополитикии минтақа мусоидат 

намудаанд. 

Таҳлил нишон медиҳад, ки динамикаи равандҳои сиёсӣ дар Қафқоз 

ҳамеша зери таъсири тағйирёбии тавозуни қудрат дар низоми 

байналмилалӣ қарор доштааст. Дар марҳилаҳои гуногуни таърихӣ, аз 

ҷумла дар давраи империявӣ, шӯравӣ ва пасошӯравӣ, минтақа ҳамчун 

майдони татбиқи стратегияҳои геополитикии қудратҳои беруна ва 

ҳамзамон ҳамчун фазои ташаккули манфиатҳои дохилии этникӣ ва сиёсӣ 

амал намудааст. 

Муайян гардид, ки аксари муноқишаҳои минтақавӣ на танҳо 

хусусияти этникӣ ё мазҳабӣ доранд, балки ба сатҳи сохтории рақобатҳои 

геополитикӣ ва мубориза барои назорат бар захираҳо, роҳҳои 

коммуникатсионӣ ва фазои таъсиррасонӣ вобаста мебошанд. Дар ин 

замина, Қафқоз ҳамчун системаи мураккаби геополитикӣ баррасӣ 

мегардад, ки дар он омилҳои дохилӣ ва беруна дар ҳамбастагӣ қарор 

доранд. 

Арзёбии таърихӣ-геополитикии Қафқоз собит менамояд, ки субот ва 

амнияти минтақа мустақиман аз тавозуни манфиатҳои қудратҳои 

минтақавӣ ва ҷаҳонӣ, инчунин аз сатҳи институтсионализатсияи 

муносибатҳои байнидавлатӣ вобаста мебошад. Ин хулоса аҳаммияти 

таҳқиқоти минбаъдаи системавӣ ва комплексии равандҳои 

геополитикии Қафқозро дар шароити муосир таъкид мекунад. 

1.2. Тавсифи геополитикии минтақаи Қафқоз аз назари консепсияи 

тамаддунӣ, назарияи детерминзми ҷуғрофӣ ва назарияи ҳарбӣ - 

қудратӣ 

Фазои сиёсӣ танҳо маҷмӯи ҳудудҳо нест, балки майдони 

муносибатҳои ҳокимиятӣ, қудрат, ҳуввият, манфиат ва назорати 

қаламрав ба шумор меравад. Дар анъанаи классикии геополитика, ки аз 

осори Ф. Ратсел ва Р. Челлен сарчашма мегирад, давлат ҳамчун воҳиде 

арзёбӣ мешавад, ки иқтидори он бо омилҳои демографӣ, иқтисодӣ, сиёсӣ, 

иҷтимоӣ ва ҷуғрофӣ иртиботи зич дорад. Бо вуҷуди ин, таҳлилҳои 

муосир ин консепсияи назариявиро дар шакли нисбатан муътадил қабул 

намуда, ҷуғрофияро ҳамчун маҷмӯи имкониятҳо ва маҳдудиятҳои 

объективӣ арзёбӣ мекунанд. Аз ҳамин лиҳоз, тавсифи геополитикии 

фазои сиёсӣ бояд ҳам сохтори моддии онро ва ҳам тарзи дарку тафсири 

онро фаро гирад.  

Консепсияи тамаддунӣ бар он асос меёбад, ки воҳиди аслии сиёсати 

ҷаҳонӣ на танҳо давлат, балки ҷомеаи бузурги фарҳангӣ-таърихӣ 

мебошад. Дар анъанаи илмӣ Н. Я. Данилевский аз «навъҳои фарҳангӣ-

таърихӣ» ёд мекунад. Баъдан А. Тойнби пайдоиш ва рушди 

тамаддунҳоро дар доираи мантиқи «даъват ва ҷавоб» тавзеҳ медиҳад. С. 

Ҳантингтон бошад, тамаддунро ҳамчун болотарин сатҳи ҳуввияти 

фарҳангӣ тавсиф менамояд. Аз ин нуқтаи назар, фазои сиёсӣ танҳо фазои 

ҷуғрофӣ нест, балки ҳамзамон харитаи робитаҳои динӣ, хотираи 

таърихӣ, забон, расму ойин, ниҳодҳо ва худшиносии дастаҷамъиро низ 

дар бар мегирад. С. Ҳантингтон, ҳамзамон, таъкид менамояд, ки ҳарчанд 

давлатҳо ҳамоно субъектҳои асосии муносибатҳои байналмилалӣ боқӣ 

мемонанд, аксари ихтилофҳои нав дар «хатҳои бархурди» байни 

тамаддунҳо шакл мегиранд. Бартарии асосии ин парадигма дар он аст, 

ки он тавзеҳ медиҳад, чаро сиёсат аксаран бо рамзҳо, ҳуввият ва арзишҳо 

иртибот пайдо мекунад. Аммо маҳдудияти он дар он зоҳир мегардад, ки 

тамаддунҳоро метавонад аз ҳад собит ва яклухт тасвир намояд. 

Назарияи детерминизми ҷуғрофӣ бошад, бар он асос ёфтааст, ки 

табиат, мавқеи ҷуғрофӣ ва сохтори фазоӣ ба рафтори сиёсӣ таъсири 

мустақим ё, ҳадди ақал, таъсири муайянкунанда мерасонанд. 

Донишномаҳои муосири ҷуғрофӣ ин назарияро ҳамчун равише тавсиф 

мекунанд, ки рафтор, фарҳанг ва рушди инсонро аз сатҳи фардӣ то 

ҷамъиятӣ ба омилҳои муҳити табиӣ вобаста медонад. Бо вуҷуди ин, 

имрӯз шакли сахтгиронаи ин равиш беэътибор арзёбӣ гардида, бештар 

ҳамчун тарҳи эҳтимолии таъсири сохторӣ қабул шудааст. Дар шакли 

классикии худ, Ф. Ратсел қудрати давлатро бо қаламрав ва замин 

алоқаманд медонист, Р. Челлен истилоҳи «геополитика»-ро ба гардиши 

илмӣ ворид намуд, ва Ҳ. Макиндер бо истифода аз мафҳумҳои «низоми 

сиёсии пӯшида» аҳаммияти минтақаи дохилии АвруОсиёро асоснок сохт.  

Назарияи ҳарбӣ-қудратӣ аз дидгоҳи функсионалӣ бештар ба он 

таваҷҷуҳ зоҳир мекунад, ки фазои сиёсӣ чӣ гуна тавассути неруи 

мусаллаҳ, инфрасохтори стратегӣ ва назорати роҳҳои ҳаракат 

аҳаммияти сиёсӣ пайдо менамояд. К. фон Клаузевитс ҷангро ҳамчун 

идомаи сиёсат бо дигар воситаҳо муайян намуда, нишон медиҳад, ки 

қудрати ҳарбӣ падидаи ҷудо аз сиёсат нест, балки воситаи татбиқи 

ҳадафҳои сиёсӣ мебошад. А. Мэхэн низ исбот намуд, ки «таъсири 

муайянкунандаи қудрати баҳрӣ» ба равандҳои бузурги таърихӣ то 

андозае нодида гирифта шудааст ва калиди сиёсати давлатҳои соҳилӣ 

дар рушди истеҳсолот, киштиронӣ ва пойгоҳҳои баҳрӣ нуҳуфтааст. Аз 

ин рӯ, баҳр танҳо муҳити табиӣ нест, балки фазои стратегӣ ва воситаи 

таъсиргузории сиёсӣ ба ҳисоб меравад. Н. Спайкмен ин мантиқро такмил 

дода, таъкид мекунад, ки мавқеи ҷуғрофии давлат доимитарин омили 

сиёсати миллӣ мебошад ва қаторкӯҳҳо бетағйир мемонанд, аммо 

ҳамзамон зикр менамояд, ки сиёсати хориҷиро наметавон танҳо бо 

ҷуғрофия шарҳ дод, зеро омилҳои демографӣ, иқтисодӣ, миллӣ ва 

ниҳодӣ низ аҳаммияти баробар доранд. 

Муносибати байни ин се парадигма хусусияти радду қабули мутлақ 

надорад. Пеш аз ҳама, ҳамаи онҳо эътироф менамоянд, ки фазои сиёсӣ аз 

табиати сирф ҳуқуқӣ ё иродавии давлат фаротар рафта, ҳамеша ба 

сохторҳои амиқтар такя мекунад. Фарқияти онҳо, пеш аз ҳама, дар 

нуқтаи ибтидоии таҳлил ифода меёбад. Консепсияи тамаддун бар он 

назар аст, ки маҳз ҳуввият ва арзишҳо марзи байни «худӣ» ва «ғайр»-ро 

муайян мекунанд. Детерминизми ҷуғрофӣ нақши ҳалкунандаи макон ва 

муҳитро дар муайян намудани доираи имкониятҳо таъкид менамояд. 

Назарияи ҳарбӣ-қудратӣ бошад, нишон медиҳад, ки кадом давлат қодир 

аст ин имкониятҳоро ба бартарии воқеии сиёсӣ ва стратегӣ табдил диҳад. 

Нуқтаи ҳамгироии ин се равиш дар он аст, ки ҳуввияти тамаддунӣ 

бидуни имкониятҳои ташкилӣ ва иқтидори ҳарбӣ ба стратегияи давлатӣ 

мубаддал намегардад ва ҷуғрофия низ бидуни идоракунии муассир, 

технология ва сохторҳои қудрат таъсири худкор надорад. (Замимаи 1)  

Мисолҳои таърихӣ ва муосир ин хулосаро ба таври равшан тасдиқ 

менамоянд. Аввалан, гегемонияи Британия дар асрҳои XVIII–XIX 

бидуни мантиқи пешниҳоднамудаи А. Мэхэн қобили дарк нест, зеро маҳз 

назорати роҳҳои баҳрӣ, пойгоҳҳои ҳарбӣ ва киштиронӣ ба ин давлат 

имкон дод, ки иқтидори иқтисодӣ ва сиёсии худро дар миқёси ҷаҳонӣ 

густариш диҳад. Дуюм, дар давраи Ҷанги сард ва ҳатто баъд аз он низ 

мантиқи назарияҳои Ҳ. Макиндер ва Н. Спайкмен дар сиёсати 

боздорандагӣ ба таври васеъ инъикос ёфт. Назорат ё ҳузури доимӣ дар 

ҳошияи АвруОсиё, аз Аврупо то Шарқи Дур ҳамчун воситаи пешгирӣ аз 

ташаккули ҳукмронии як қудрати ҷаҳонӣ аҳаммияти ҳалкунанда касб 

мекард. Севум, ҳуҷҷатҳои стратегии муосири ИМА ва НАТО нишон 

медиҳанд, ки рақобат бо Чин ва Русия ҳамзамон дар сатҳҳои ҷуғрофӣ ва 

ҳарбӣ ҷараён дорад. Индо-Пасифик, фазои баҳрӣ, кайҳон, киберфазо ва 

занҷираҳои таъминот ҳамагӣ ба объектҳои муҳими стратегӣ табдил 

ёфтаанд. Ба ин маъно, геополитикаи муосир дигар танҳо ба таҳлили 

харита маҳдуд намешавад, балки масъалаҳои долонҳои нақлиётӣ, 

пойгоҳҳои ҳарбӣ, технология, захираҳо ва қобилияти интиқоли неру ба 

минтақаҳои калидиро низ дар бар мегирад.  

Масалан, дар таҷрибаи муосири Русия ва Чин ҳамгироии ин се 

парадигма ба таври возеҳ мушоҳида мегардад. Дар санадҳои стратегии 

Русия ва шарҳу тавзеҳоти марбут ба онҳо, ин кишвар ҳамчун як давлати 

аслӣ-тамаддун, як қудрати бузурги АвруОсиё ва Аврупову Уқёнуси 

Ором тавсиф мешавад. Дар шарҳҳои Вазорати корҳои хориҷии Русия низ 

«худмуайянкунии фарҳангӣ-тамаддунӣ» бо мувозинаи қудрат, мавқеи 

АвруОсиё ва захираҳои геополитикӣ алоқаманд дониста мешавад. Аз 

ҷониби дигар, ташаббуси чинии тамаддуни ҷаҳонӣ ба гуногунрангии 

тамаддунҳо, арзишҳои муштараки башар ва радди таҳмили тарҳи ягонаи 

рушд таъкид менамояд, дар ҳоле ки санадҳои дифоии ИМА ҳамзамон аз 

густариши ҳузури низомии Чин дар минтақаи Индо-Пасифик сухан 

мегӯянд. Ин воқеият нишон медиҳад, ки дар ҷаҳони муосир забони 

тамаддунӣ бештар вазифаи қонунигардонӣ ва ғоявиро иҷро мекунад, 

забони ҷуғрофӣ мантиқи ҷойгиршавӣ ва афзалияти фазоиро муайян 

месозад ва забони ҳарбӣ-қудратӣ механизми амалисозии ин ҳадафҳоро 

таъмин менамояд. 

 Таҳқиқи геополитикии минтақаи Қафқоз дар доираи равишҳои 

назариявии муосири илмҳои сиёсӣ ва геополитика аҳаммияти хосса 

дорад, зеро ин минтақа дар тӯли таърих ҳамчун фазои ҳамгироии 

манфиатҳои тамаддунӣ, геостратегӣ ва ҳарбӣ-қудратӣ ташаккул ёфтааст. 

Қафқоз бо назардошти мавқеи географии худ дар камари минтақаи 

АвруОсиё, гуногунрангии этнофарҳангӣ ва ҷойгиршавӣ дар марзҳои 

тамаддунҳои бузург, ҳамеша объекти таҳлилҳои гуногуни назариявӣ 

қарор гирифтааст. 

Дар ин замина, баррасии хусусиятҳои геополитикии Қафқоз аз 

мавқеи се равиши асосии илмӣ консепсияи тамаддунӣ, назарияи 

детерминизми ҷуғрофӣ ва назарияи ҳарбӣ-қудратӣ имкон медиҳад, ки 

моҳияти мураккаби равандҳои минтақавӣ ба таври фарогир ва 

системавӣ дарк карда шавад. Консепсияи тамаддунӣ минтақаи Қафқозро 

ҳамчун фазои тамос ва иртиботи тамаддунҳои гуногун, аз ҷумла 

тамаддунҳои шарқӣ ва ғарбӣ, исломӣ ва масеҳӣ арзёбӣ мекунад, ки дар 

натиҷаи ҳамбастагӣ ва бархӯрди онҳо шаклҳои махсуси рушди иҷтимоӣ 

ва сиёсӣ ба вуҷуд омадаанд. 

Назарияи детерминизми ҷуғрофӣ бошад, аҳаммияти омилҳои табиӣ, 

аз ҷумла релефи кӯҳистонӣ, дастрасӣ ба захираҳои табиӣ ва мавқеи 

транзитии Қафқозро ҳамчун омилҳои муайянкунандаи рафтори сиёсӣ ва 

стратегияи давлатҳо таъкид менамояд. Ин равиш нишон медиҳад, ки 

хусусиятҳои ҷуғрофӣ дар ташаккули намунаҳои доимии рақобатҳои 

геополитикӣ дар минтақа нақши муҳим бозидаанд. 

Дар навбати худ, назарияи ҳарбӣ-қудратӣ Қафқозро ҳамчун фазои 

доимии рақобати қудратҳои давлатӣ ва абарқудратҳо баррасӣ намуда, 

таваҷҷуҳро ба омилҳои низомӣ, тавозуни қувва ва стратегияи амнияти 

минтақавӣ равона месозад. Ин равиш имконият медиҳад, ки равандҳои 

таърихӣ ва муосири минтақа ҳамчун натиҷаи бархӯрди манфиатҳои 

қудратӣ шарҳ дода шаванд. Истифодаи ин се равиши назариявӣ дар 

таҳқиқи геополитикаи Қафқоз имкон фароҳам меорад, ки тасвири 

мукаммал ва бисёрсатҳии равандҳои сиёсӣ, таърихӣ ва стратегӣ дар 

минтақа таҳия гардида, хусусиятҳои аслии он ҳамчун фазои мураккаби 

тамаддунӣ ва геополитикӣ ошкор карда шаванд. 

Минтақаи Қафқоз пас аз фурӯпошии ИШ аз фазои ягонаи сиёсӣ ба 

арсаи рақобатҳои геополитикӣ ва геоэкономикӣ табдил ёфт. Мавқеи 

стратегии он ҳамчун чорроҳаи Аврупо ва Осиё аҳаммияти транзитӣ ва 

иртиботии минтақаро баланд мегардонад. 

Қафқоз ҳамзамон минтақаи буриши тамаддунҳои ғарбӣ (масеҳӣ) ва 

шарқӣ (исломӣ) буда, дорои гуногунрангии арзишӣ ва фарҳангӣ 

мебошад, ки ба мураккабии равандҳои сиёсӣ таъсир мерасонад. Қафқози 

Шимолӣ дар ин низом ҳамчун нуқтаи муҳими геостратегӣ барои 

пайвастшавӣ ба Шарқи Наздик ва ҳавзаҳои Каспий, Сиёҳ ва 

Миёназамин хизмат мекунад. 

Геополитика, чунон ки К. Гаджиев таъриф мекунад, «мафҳумест, ки 

назария ва амалияи муносибатҳои байналмилалиро дар асоси 

алоқамандӣ ва баррасиҳои географӣ, гео - омилҳои стратегӣ, иҷтимоию 

фарҳангӣ, иҷтимоию сиёсӣ, этнологӣ, демографӣ, иқтисодӣ ва дигар 

омилҳоро меомӯзад» [5]. Ба ин муносибат аз руи таъриф А. Гадло, 

«Қафқоз дар ҳайати Империяи Русия, ИШ ва ҳоло Федератсияи Русия 

ҳамеша минтақае буд, ки дар он манфиатҳои геополитикии кишварҳои 

гуногун ба ҳам мепайванданд» [7]. Қафқози Шимолӣ дар таърихи худ 

ҷангҳо ва ҳамлаҳои зиёдеро аз сар гузаронидааст. Ба гуфтаи В. 

Авксентиева, «Қафқози Шимолӣ як минтақаи геостратегӣ мебошад, ки 

як навъ долони байни Аврупо ва Осиё буда, аз ин ҷиҳат чорроҳаи роҳҳои 

тиҷоратӣ мебошад» [2]. Аз ҷумла роҳи бузурги абрешим аз он мегузашт. 

Ба гуфтаи В.М. Юрченко, «аҳаммияти геополитикии Қафқози Шимолӣ 

омили муҳими рушди халқу давлатҳои ин минтақа, дар маҷмӯъ Русия ва 

як қатор кишварҳое мебошад, ки сарнавишти таърихии онҳо бо фазои 

сиёсӣ ва фарҳангии Қафқози Шимолӣ алоқаманд аст. Қафқози Шимолӣ 

аз рӯи нақш дар ҷаҳон бо минтақаи Балкани Аврупо муқоиса карда 

мешавад. Ҳамаи ин омилҳо пешакӣ муайян карданд, ки Қафқози 

Шимолӣ ҳамеша майдони манфиатҳои геополитикии мамлакатҳои 

гуногуни Аврупо ва Осиё буд» [51].  

«Дар солҳои 1970-ум вазъи геополитикии ҷаҳонӣ, аз ҷумла дар 

минтақаи Қафқоз, тамоюли шиддатёбӣ касб намуд. Дар ин марҳила, 

давлатҳои ғарбӣ, пеш аз ҳама ИМА ва иттифоқчиёни он, тавассути 

маҷмӯи абзорҳои сиёсӣ, иқтисодӣ, башардӯстона ва дар баъзе мавридҳо 

фишорҳои ғайрирасмӣ ба раванди афзоиши танишҳои байнимиллӣ ва 

минтақавӣ таъсир расониданд. Дар натиҷа, пас аз фурӯпошии ИШ, як 

қатор низоъҳо дар Балкан, Шарқи Наздик ва фазои пасошӯравӣ (аз 

ҷумла Озарбойҷон, Арманистон ва Гурҷистон) ҳамчун майдони 

густариши нуфузи қудратҳои беруна, аз ҷумла баъзе давлатҳои ғарбӣ, 

Туркия, Эрон ва Арабистони Саудӣ арзёбӣ гардиданд» [142]. 

«Аҳаммияти геополитикии Қафқози Шимолӣ пеш аз ҳама бо мавқеи 

сарҳадии он дар наздикии ҳавзаҳои баҳри Сиёҳ ва баҳри Каспий муайян 

мегардад. Дар шароити ташаккули низоми нави ҷаҳонӣ, аҳаммияти 

стратегӣ ва амниятии минтақа афзоиш ёфт. Туркия ҳамчун узви НАТО 

дар бисёр мавридҳо дар вобастагии стратегии низомию сиёсӣ бо ИМА 

қарор дошта, дар равандҳои минтақавӣ таъсири ғайримустақим дорад» 

[77, с. 32]. 

Аз нуқтаи назари назарияҳои геополитикӣ, Қафқози Шимолӣ аз 

ҷониби баъзе муҳаққиқон, аз ҷумла З. Бжезинский, ҳамчун «Балканҳои 

АвруОсиё» тавсиф шудааст, ки эҳтимоли баланди низоъҳои байнимиллӣ 

ва байнимазҳабиро инъикос мекунад. Дар дохили минтақа низ як қатор 

ихтилофҳои этносиёсӣ мушоҳида мешаванд, аз ҷумла дар муносибатҳои 

байни кабардинҳо ва черкесҳо бо балкарҳо ва қарачайҳо, ки бо 

масъалаҳои тақсими ҳокимият ва статуси маъмурӣ алоқаманд мебошанд. 

Кӯшишҳои ташкили воҳидҳои миллии алоҳида дар ибтидои солҳои 1990, 

аз ҷумла ташаббусҳо дар Қарачай, дар шароити раъйпурсии соли 1992 

асосан дар чаҳорчӯбаи нигоҳдории сохтори ягонаи маъмурӣ ҳаллу фасл 

гардиданд. 

Дар ҳамин давра афзоиши гурӯҳҳои ифротии динӣ ва радикализми 

сиёсӣ ба шиддат гирифтани танишҳои иҷтимоӣ мусоидат намуд. Ин 

раванд бо омилҳои ҷудоихоҳона (сепаратистӣ), даъвоҳои ҳудудӣ ва 

заифшавии институтҳои давлатӣ ҳамроҳ гардида, ба сатҳи амнияти 

минтақавӣ таъсири манфӣ расонд. Дар натиҷа, мероси геополитикии 

фурӯпошии ИШ то ҳол ба равандҳои этносиёсӣ дар фазои пасошӯравӣ 

таъсиргузор боқӣ мемонад. 

 Аммо ҳатто дар он ҷое, ки низоъ то ҳол ҳамчун хусусияти миллӣ ва 

конфессиявидошта баръало дарк карда мешавад, моҳияти аслии он 

комилан равшан зоҳир мегардад. Ҳамин тариқ, дар Қарачай - Черкеси 

бархӯрди мардуми Русия ва Қарачай хусусияти хушунатбор дошта, 

ҳамчун як низоъи қавмӣ ва аз бисёр ҷиҳат бархӯрди православӣ бо ислом 

унвон мешавад. Аҳаммияти диаспораи черкесҳо бо чунин ибора ифода 

ёфтааст: «Мо дар ин ҷо камем, вале дар паси мо диаспораи азим ҳаст». 

Ҳамзамон, Қарачайҳо омили қавии исломӣ доранд, ки дар байни 

черкесҳо то андозае бо таърихи мураккаби динии ин мардум мутавозин 

шудааст. Дар баробари авҷ гирифтани ҳаракати миллии Қарачай, ислом 

дар муҳити Қарачай хеле фаъол инкишоф ёфт.  

 Минтақаи Қафқоз ҳамчун сохтори мураккаби геополитикӣ ва 

этносиёсӣ бо тақсимоти таърихии Шимол ва Ҷануб тавсиф мешавад, ки 

ин омил ҳам дар ташаккули муносибатҳои дохилӣ ва ҳам дар муайян 

гардидани мавқеи он дар низоми манфиатҳои қудратҳои беруна нақши 

калидӣ дорад. Сарфи назар аз тақсимоти этноҳудудӣ, минтақа дорои 

шабакаи мураккаби робитаҳои мутақобилаи марказҳои қудрат буда, 

ҳамчун фазои гузариши геостратегӣ ва манбаи эҳтимолии низоъҳо дар 

чаҳорчӯби рақобати манфиатҳои Русия, Туркия, Эрон ва дигар акторҳои 

минтақавӣ ва ҷаҳонӣ боқӣ мемонад. 

«Сиёсати як қатор кишварҳое, ки бо Русия барои нуфуз дар Қафқоз 

рақобат мекунанд, дар баробари мансубияти этникӣ аз омилҳои динӣ 

низ истифода мекунанд. Вобаста ба андозанамоии тамаддунӣ аз ҷиҳати 

конфесионалӣ Қафқоз, пеш аз ҳама ҷумҳуриҳои миллии Қафқози 

Шимолӣ ва Озарбойҷон, як ҷузъи ба истилоҳ «Шимоли мусалмонӣ» 

худро ном мебаранд, ки зери таъсири ҷиддии ҷаҳони ислом қарор доранд. 

Омилҳои этномиллӣ ва динӣ дар робитаи зич амал карда, ҳамдигарро 

пурра ва тақвият мебахшанд. Дар ин шароит субот дар минтақа аз он 

вобаста аст, ки оё ин омилҳо дар стратегияи нави Русия дар Қафқоз ба 

назар гирифта мешаванд ё не?» [48, с. 83-84]. 

Дар мақолаи худ муҳаққиқ А.А. Лилия нишон медиҳад, ки сиёсати 

амниятии Русия бар асоси мавқеи ҷуғрофии Қафқоз ташаккул ёфтааст. 

Он барои пойдории стратегӣ Русия кӯшиш мекард ва мекунад, ки қитъаи 

Қафқозро таҳти назорат гирад [134, с. 309]. 

«Пеш аз ҳама, ҳангоми тахлили вазъияти Қафқоз ба муқобили урфу 

одатчигӣ ва навсозй, миллатгароӣ ва муносибатҳои хешутаборӣ (кланӣ), 

мероси шуравӣ ва мубориза барои истиқлолият ва соҳибихтиёрии миллӣ, 

демократия ва авторитаризм набояд муқобил баромад. Ҳамаи ин дар 

минтақа вуҷуд дорад. Илова бар ин, Қафқоз фазоест, ки дар он марзи 

ҷаҳони насронӣ ва исломӣ убур мекунад ва тамаддунҳои ғарбӣ ва 

шарқиро аз ҳам ҷудо мекунанд. 

Ҳамин тариқ, аҳаммияти геополитикии Қафқози Шимолӣ ба 

пайдоиш ва рушди низоъҳои этнополитикӣ дар ҷумҳуриҳои минтақа, аз 

ҷумла Ҷумҳурии Қарачай - Черкес мусоидат мекунад. Дар ибтидои 

солҳои 90 - ум дар онҷо низоъ ба миён омад, ки қариб ба пошхӯрии 

ҷумҳурӣ ва ташкил ёфтани якчанд субъектхои миллӣ дар ҳудуди он 

оварда расонид. Митингҳои ҳаракатҳои ҷамъиятӣ оид ба масъалаҳои 

тақсимоти ҷумҳурӣ ва вайронкуниҳои сершумори қонунгузории 

интихоботии Федератсияи Русия ва Ҷумҳурии Қарачай - Черкес дар 

миёна ва охири солҳои 90 - ки боиси ноором шудани вазъи ҷамъиятию 

сиёсии Қарачай - Черкес шуданд. Танҳо дар соли 2000 - маркази федералӣ 

барои ҳалли низоъ дар ин субъекти Федератсияи Русия чораҳо андешид. 

Дарк накардан ва огаҳӣ надоштани сиёсатмадорон ва намояндагони 

қишрҳои мухталифи ҷомеа аз паёмадҳои бархӯрд бо мақомот як омили 

хатари сиёсӣ аст» [76, с. 28]. 

Дар таҳқиқоти муосири геополитикӣ Қафқоз ҳамчун яке аз 

минтақаҳои калидии АвруОсиё арзёбӣ мегардад, ки дар он манфиатҳои 

қудратҳои ҷаҳонӣ ва минтақавӣ ба таври мураккаб дарҳам меомезанд. 

Дар ин замина, таҳлили Е. Прокопенко дар мақолаи «Қафқоз дар ченаки 

муосири геополитикӣ» нишон медиҳад, ки аҳаммияти стратегӣ ва 

геополитикии Қафқоз дар натиҷаи рақобати давлатҳои калидӣ, аз ҷумла 

Русия, Эрон, Туркия, ИА ва ИМА, барои назорат ва идоракунии роҳҳои 

транзитии сарватҳои энергетикии ҳавзаи Каспий пайваста афзоиш 

ёфтааст. Муаллиф таъкид мекунад, ки маҳз мавқеи транзитӣ ва 

захираҳои энергетикӣ Қафқозро ба фазои рақобати геоэнергетикӣ 

табдил дода, ҳамзамон тақсимоти анъанавии минтақа ба Қафқози 

Шимолӣ ва Қафқози Ҷанубӣ, инчунин мураккабии сохтори этникӣ, 

бахусус дар Қафқози Шимолӣ, омили иловагии ноустуворӣ маҳсуб 

меёбад [76, с. 28-33]. 

«Дар идомаи ин дидгоҳ, Б. Погосян дар гузориши «Ояндаи 

геополитикии Қафқози Ҷанубӣ» гузариши низоми байналмилалиро аз 

сохтори якқутбӣ ба бисёрқутбӣ таҳлил намуда, Қафқозро ҳамчун яке аз 

саҳнаҳои асосии рақобати нави қудратҳои бузург муаррифӣ мекунад. Ба 

ақидаи ӯ, муборизаи байни Русия ва ИМА барои назорат бар долонҳои 

калидии энергетикӣ, аз ҷумла масири Боку–Тбилиси–Ҷайҳун ва 

ташаббуси ба истилоҳ «Долони Миёна», аҳаммияти стратегии Қафқозро 

дар низоми ҷаҳонии энергетикӣ ва нақлиётӣ ба сатҳи нав баровардааст» 

[138, с. 14]. 

Таҳлилҳои М. Сесире ва Л. Линдерман дар кори «Қафқоз дар 

остонаи фардо» (2022) бар он ишора мекунанд, ки пас аз Ҷанги дуюми 

Қарабоғ ва оғози ҷанги Русия дар Украина, низоми минтақавии Қафқоз 

ба марҳилаи нави ноустуворӣ ва бозтақсимшавии қудрат ворид шудааст 

[125, с. 1]. Ба андешаи онҳо, давлатҳои минтақа бештар ба эътилофҳо ва 

марказҳои гуногуни қудрат такя намуда, фазои геополитикиро боз ҳам 

мураккабтар месозанд. 

Мавқеи мазкур дар корҳои С. Майстер низ инъикос ёфтааст. Ӯ дар 

таҳқиқоти «Тағйирёбии воқеиятҳои геополитикӣ дар Қафқози Ҷанубӣ» 

(2021) таъкид мекунад, ки натиҷаҳои ҷанги соли 2020, ҳузури нерӯҳои 

посдори сулҳи Русия ва дахолати фаъоли Туркия тартиби қаблии 

геополитикиро тағйир доданд [136]. Дар натиҷа, нақши ИА ва ИМА дар 

минтақа коҳиш ёфта, Қафқози Ҷанубӣ бештар зери таъсири мустақими 

Русия ва Туркия қарор гирифтааст. 

Дар навбати худ, Р. Врубел дар мақолаи «Тағйирёбии геополитикаи 

Қафқози Ҷанубӣ дар заминаи ҷанги Украина» нишон медиҳад, ки 

«таҳримҳои ИА алайҳи Русия ва низои Украина боиси суст гардидани 

нуфузи Русия дар баъзе самтҳо шуда, ҳамзамон ҷолибияти «Долони 

Миёна»-ро ҳамчун алтернативаи транзитӣ афзоиш доданд» [146]. Ин 

раванд, ба андешаи муаллиф, Қафқозро ба саҳнаи «бозии бузург»-и нави 

геополитикӣ табдил додааст. 

Гузориши таҳлилгарони «GEOPOL-21» ва «Topchubashov Center» 

бо роҳбарии Самир Аҳмадзода (2023) таъкид мекунад, ки ҷойгиршавии 

Қафқоз дар чорроҳаи Осиё, Аврупо ва Ховари Миёна аз ибтидои солҳои 

1990 онро ба маркази ҷалби қудратҳои беруна табдил додааст. 

Муаллифон бар онанд, ки ҷанги дуюми Қарабоғ ва ҳамлаи Русия ба 

Украина аҳаммияти геополитикӣ ва амниятии Қафқозро боз ҳам бештар 

намуда, минтақаи мазкурро ба яке аз гиреҳҳои асосии сиёсати 

байналмилалӣ табдил додааст. 

Ниҳоят, таҳлили тамаддуниву сиёсӣ дар кори Танер Ғозӣ «Низоъҳои 

таърихии Қафқоз: таъсири сарҳадҳои сиёсӣ ба ҷомеаҳо» Қафқозро 

ҳамчун «ҳавзи тамаддунҳо» тавсиф мекунад, ки дар тӯли таърих макони 

бархӯрди империяҳои форсӣ, византиягӣ, туркӣ ва русӣ будааст. 

Муаллиф ба хулоса меояд, ки маҳз тақсимоти сиёсии сунъии давраҳои 

империявӣ ва Шӯравӣ заминаи асосии идомаи низоъҳои этникӣ ва 

сарҳадии муосирро фароҳам овардаанд. 

Дар маҷмуъ, таҳқиқот нишон медиҳад, ки Қафқоз на танҳо як 

минтақаи ҷуғрофӣ, балки фазои мураккаби геополитикӣ мебошад, ки 

дар он рақобати қудратҳои ҷаҳонӣ ва минтақавӣ, омилҳои таърихӣ, 

энергетикӣ ва этникӣ ба таври зич ба ҳам пайвастаанд. Ин хусусият 

Қафқозро ба яке аз нуқтаҳои ҳассос ва стратегии низоми байналмилалии 

муосир табдил медиҳад. 

Вазъияти муосири геополитикии Қафқози Ҷанубӣ шароити мусоид 

барои густариши равандҳои интегратсионии минтақавӣ фароҳам 

овардааст, ки дар он давлатҳои манфиатдор ҳам дар дохил ва ҳам берун 

аз минтақа ҷалб мегарданд. Нишонаи равшани ин раванд ба истифода 

дода шудани хатти роҳи оҳани Боку–Тифлис–Карс дар таърихи руси 30-

уми октябри соли 2017 мебошад, ки бо пайвастани Озарбойҷон, 

Гурҷистон ва Туркия иқтидори транзитии АвруОсиёро тақвият дода, 

долони стратегӣ байни Аврупо ва Чинро ташаккул медиҳад ва нақши 

Гурҷистон ва Озарбойҷонро ҳамчун гиреҳҳои муҳими шабакаи 

нақлиётии байналмилалӣ боло мебарад. Долонаи Зангезур барои 

пайваст намудани Озарбойҷон ба Нахичеван ва Туркия, инчунин 

барқарор намудани алоқаҳои тиҷоратӣ, махсусан шабакаи нақлиётӣ 

хизмат менамояд. Барои ҳамин имрӯзҳо даъвои Озарбойҷон барои 

Зангезур бо Арманистон шиддат гирифтааст. Иттиҳодияи Аврупо дар 

изҳороти худ ифтитоҳи роҳи оҳанро «қадами муҳим дар робитаи 

нақлиётии ИА, Туркия, Гурҷистон, Озарбойҷон ва Осиёи Марказӣ» 

номидааст. Инчунин қубурҳои нафтии Боку - Тифлис - Ҷейҳон, Боку - 

Супса, қубурҳои газопроводҳои Боку - Тифлис - Эрзурум, ва лоиҳаи 

TAMAR ва TAR барои интиқоли гази Озарбойҷон ба Аврупо пешбинӣ 

шудаанд. 

 Ба гуфтаи Н. Спайкмен, «сарзамини АвруОсиё аз канори ғарбии 

қитъаи АвруОсиё то канори шарқии он тул кашидааст. Ҳамин тариқ, ӯ 

ҷаҳонро ба ду қисм тақсим кард: ҳартленд ва римленд. Бар хилофи 

Маккиндер ва дигар геополитикҳои машҳур, ӯ идеяи бартарии 

қудратҳои континенталӣро рад кард ва формулаи худро пешниҳод кард: 

касе, ки Римлендро назорат мекунад, дар АвруОсиё ҳукмрон аст. Ҳар кӣ 

дар АвруОсиё ҳукмфармоӣ менамояд, тақдири оламро назорат мекунад» 

[38, с. 8]. 

«Тартиботи нави ҷаҳон» ҷаҳонро якқутб ва Амрикоро ягона 

абарқудрат он мешуморад. Вазорати мудофиаи ИМА барои пешниҳоди 

баррасии стратегӣ вақтро аз даст намедиҳад. Ҳамин тариқ, Пол 

Вулфовитс, муовини вазири дифои Амрико оид ба сиёсат чунин изҳор 

дошт: Ҳадафи асосии мо пешгирии пайдоиши як рақиби нав, чи дар 

фазои пасошӯравӣ ва чӣ дар ҳар гӯшаи дигари ҷаҳон аст, ки таҳдиди 

навро эҷод мекунад. Ин муқаррарот асоси стратегияи нави мудофиа 

мебошад. Мо бояд кӯшиш кунем, ки аз зуҳури қудратҳои душманонаи 

минтақавӣ, ки бо кӯмаки захираҳои худ метавонанд дар муносибатҳои 

байналмиллалӣ назорати ҷаҳониро ба даст оранд, пешгирӣ кунем» [119]. 

Вулфовитс низ бо доктринаи Ҳартленд мувофиқ аст ва иддао 

мекунад, ки «Русия як қудрати низомии қавии АвруОсиё ва ягона 

қудрати ҷаҳон бо қудрати нобуд кардани ИМА боқӣ мемонад» [102]. 

 «З. Бжезинский, мушовири амнияти миллии президент Картер, 

1977–1981 ҳамчун яке аз тарафдорони ашаддии геополитикаи 

империалистии ИМА баромад кард. Ба фикри Зб. Бжезинский, Америка 

ҳозир ягона абарқудрат ва АвруОсиё майдони марказии ҷаҳон аст. 

Геополитика аз як ҷанбаи минтақавӣ ба ҷанбаи глобалӣ гузашта, дар 

тамоми қаламрави қитъаи АвруОсиё бартарӣ дорад» [5]. 

 «Аҳаммияти геополитикӣ ва иқтисодии Қафқози Ҷанубӣ имрӯз пеш 

аз ҳама ба он вобаста аст, ки он муҳимтарин долони нақлиётӣ буда, 

дастрасии комил ба сарватҳои бузурги табиии баҳри Каспий мебошад. 

Бино бар ин ба даст овардани субот дар Қафқози Ҷанубӣ вазифаи 

муҳимми ҳамаи иштироккунандагони раванди сиёсии байналхалқӣ 

гардид. Аммо, ИМА, Русия, Туркия, Эрон ва кишварҳои ИА ин вазифаро 

ба таври дигар дарк мекунанд. Ин рақобати байни лоиҳаҳои гуногунро 

барои ба эътидол овардани Қафқози Ҷанубӣ шарҳ медиҳад» [128, с. 98-

102]. 

Хулоса, тавсифи геополитикии минтақаи Қафқоз бо 

дараназардошти консепсияҳои назариявии тамаддунӣ, детерминизми 

ҷуғрофӣ ва назарияи ҳарбӣ‑ қудратӣ имкон медиҳад, ки моҳияти 

бисёрҷанбаи нақши он дар системаи муносибатҳои байналхалқӣ 

дақиқтар арзёбӣ гардад. Аз дидгоҳи консепсияи тамаддунӣ, Қафқоз 

макони бархӯрди тамаддунҳои бузург, ба монандӣ славянӣ‑ православӣ, 

туркӣ‑ исломӣ ва ғарбӣ‑ католикӣ мебошад, ки ба шаклгирии раванди 

сиёсиву идеологӣ ва равобити минтақавии кишварҳои Қафқоз таъсири 

амиқ мегузорад. Дар ин росто, тавре С. Хантингтон дар назарияи 

«Бархӯрди тамаддунҳо» таъкид менамояд, нуқтаи ихтилофи тамаддунҳо 

маҳз дар чунин минтақаҳо эҳтимоли муташанниҷ гардидани равандҳои 

геополитикиро боло мебарад. 

Аз нигоҳи детерминизми ҷуғрофӣ, ки онро олимон чун Ф. Ратсел ва 

К. Хаусхофер баён доштаанд, ҷойгиршавии Қафқоз ҳамчун «кулоҳ»-и 

байни се ҳавзаи стратегӣ (Осиёи Марказӣ, Ховари Миёна ва Аврупо) 

боиси афзоиши аҳаммияти он дар рақобатҳои қудратҳои ҷаҳонӣ 

мегардад. Минтақа ҳамчун гузаргоҳи стратегӣ дар долонҳои нафтӣ, газӣ 

ва нақлиётӣ амал намуда, имкони таъсиррасонии мустақим ба равандҳои 

геоиқтисодӣ ва геоэнергетикиро фароҳам меорад. Ин макон, ки дар 

маркази «римланд»-и Спикмен ҷойгир аст, дар доираи геостратегияи ҳар 

як қудрат аҳаммияти аслӣ касб мекунад. 

Ба замми ин, бар асоси назарияи ҳарбӣ‑ қудратӣ, ки онро 

намояндагони реализм дар муносибатҳои байналхалқӣ пешниҳод 

намудаанд, Қафқоз ҳамчун нуқтаи муқовимати низомӣ, макони озмоиши 

таъсири низомии давлатҳои бузург ва инчунин ҳузури доимии 

контингентҳои ҳарбӣ баромад мекунад. Ҳузури пойгоҳҳои ҳарбӣ, 

иштироки давлатҳо дар иттиҳодияҳои амниятӣ ва талошҳо барои 

бартарият дар инфрасохтори низомӣ, нишонаи бевоситаи татбиқи ин 

назария мебошанд. 

Бо дарназардошти омилҳои зикршуда, метавон хулоса кард, ки 

геополитикаи Қафқоз на танҳо порчаи ҷуғрофии баҳснок, балки як 

макони мураккаби омилҳои тамаддунӣ, ҷуғрофӣ ва низомист, ки маҳз 

дар ҳамгироии ин се унсур табиати мушкилзои минтақа ташаккул меёбад. 

Барои дарки дурусти манфиатҳо ва ҳадафҳои давлатҳо дар Қафқоз, 

фаҳмиши ин се чорчӯбаи назариявӣ зарур буда, он заминаи устувори 

таҳлили равандҳои сиёсиву амниятии муосирро фароҳам месозад. 

БОБИ II. ВОҚЕИЯТИ ГЕОПОЛИТИКИИ МИНТАҚАИ 

ҚАФҚОЗ ДАР ЗАМОНИ МУОСИР 

2.1. Андозанамоии манфиатҳои геополитикии қудратҳои ҷаҳонӣ ва 

минтақавӣ дар Қафқоз 

Фурӯпошии ИШ оғози раванди тағйироти геополитикӣ дар тамоми 

фазои пасошӯравӣ гардид. Бисёр минтақаҳо ба минтақаҳои манфиатҳои 

миллии давлатҳои пешрафтаи ҷаҳон табдил ёфтаанд. Аҳаммияти 

геополитикии минтақаи Қафқоз инкорнопазир аст ва ин тасодуфӣ нест. 

Инро бо чунин факт тасдиқ кардан мумкин аст, ки зиёда аз 30 давлат 

Қафқозро минтақаи манфиатҳои худ эълон кардааст. Чуноне, ки пештар 

ишора намудем, Қафқоз, ки дар миёни баҳрҳои Сиёҳ ва Каспий ҷойгир 

аст, ҳамчунин ба Аврупо, Шарқи Наздик ва Осиё иртибот дорад, аз 

назари геополитикӣ минтақаи муҳими бозии қудратҳои ҷаҳонӣ ва 

минтақавӣ ба шумор меравад. Шумораи аҳолии он нисбатан кам буда, 

вале он нуқтаи ҳамгироии тамаддунҳо, роҳҳои савдо, шабакаҳои 

энергетикӣ ва тағйироти геополитикӣ мебошад.  

Дар солҳои охир аҳаммияти геополитикии Қафқоз ба таври 

назаррас афзоиш ёфт. Пас аз фурӯпошии ИШ, се давлати минтақа-

Арманистон, Озарбойҷон ва Гурҷистон-хатти сарҳадҳои худро таҷдид 

карданд ва муносибатҳои онҳо бо қудратҳои беруна шакл гирифт. Ҷанги 

дуюми Қаробоғи кӯҳистонӣ (2020) ва фурсати 2023–2024 (таҳвили 

минтақа ба Озарбойҷон ва кӯч додани беш аз 100 ҳазор арманиҳо [137]) 

тавозуни қувваро тағйир дод ва аз як тараф мавқеи Озарбойҷон ва 

Туркияро афзуд, аз тарафи дигар Русияро аз мавқеи кафолатдиҳандаи 

амният дур кард. Дар ҳамин ҳол, аъзои Иттифоқи Аврупо (ИА), ИМА ва 

Чин талошҳои худро барои таъсир ба раванди сулҳ, роҳҳои транзитӣ ва 

таҳкими ниҳодҳои демократӣ афзоиш доданд. Ин нерӯҳо ба васеъ 

кардани шабакаҳои нақлиётӣ (коридорҳои миёна ва шимол–ҷануб), 

рушди шабакаҳои энержӣ ва барқарор кардани тавозуни амният дар 

минтақа ҳадаф доранд. Минтақа на танҳо дар маркази таваҷҷуҳи 

ҳамсоягони наздики худ, ба монанди Русия, Эрон, Туркия, балки 

фаъолони беруназминтақавӣ, ба монанди ИА, ИМА, Исроил, Ховари 

Миёна ва Чин низ қарор гирифтааст. Ба ин як катор омилҳо ва, алалхусус, 

аз Қафқоз гузаштани роҳҳои нақлиёти энергетикии Каспий сабаб 

мешавад. Ва имрӯз онҳо на танҳо як манбаи муҳимми иқтисоди ҷаҳонӣ, 

балки субъекти манфиатҳои геополитикӣ низ мебошанд. 

Қафқоз на танҳо майдони бархурди тамаддунҳо, балки коридори 

стратегӣ барои иртиботи Аврупо, Осиё ва Шарқи Наздик аст. Ҳамон 

тавре ки дар гузориши маркази таҳқиқоти нав (NEST Centre) зикр 

шудааст, минтақа «шортрейхи» (коридори кӯтоҳтарини) заминӣ ба 

Осиёи Марказӣ ва Чинро таъмин мекунад, инчунин дорои захираҳои 

зиёди нафту газ ва коридорҳои аз нигоҳи геостратегӣ муҳим мебошад. 

Ҳатто баъд аз фурӯпошии ИШ, Русия, Туркия ва Эрон боқӣ монданд 

қудратҳои анъанавии ин минтақа, вале ИМА, ИА ва Чин ҳам 

иштирокчии фаъол гаштанд. Дар солҳои охир, рушди инфрасохтори 

транзитӣ, ба мисли хати роҳи оҳани Боку–Тбилиси–Карс ва лӯлаҳои газу 

нефти Боку–Тбилиси–Ҷейҳон, аҳаммияти иқтисодии минтақа ва имкони 

ба даст овардани даромади транзитиро афзоиш дод. Бо вуҷуди ин, 

ихтилофоти таърихӣ байни Арманистон ва Озарбойҷон (масъалаи 

Қарабоғи кӯҳистонӣ) ҳамкориро душвор мекунад ва Русия аз ин 

муноқишаҳо барои идомаи таъсири худ истифода мебурд. 

Дар тӯли зиёда аз ду аср минтақаи Қафқоз дар тафаккури 

геополитикии Русия ҳамчун фазои афзалиятноки нуфузи стратегӣ ва ба 

истилоҳ «ҳудуди амнияти пуштибонӣ» арзёбӣ мегардид. Дар давраи 

шуравӣ ҷумҳуриҳои Қафқози Ҷанубӣ – Арманистон, Озарбойҷон ва 

Гурҷистон – ба низоми марказонидашудаи идоракунӣ ва амниятии 

Маскав сахт вобаста буданд. Пас аз пошхӯрии Иттиҳоди Шуравӣ, 

Федератсияи Русия кӯшиш намуд мавқеи худро дар минтақа тавассути 



 

87 

 

маҷмӯи абзорҳои ҳарбӣ-сиёсӣ ва амниятӣ ҳифз намояд. Бунёди пойгоҳи 

низомӣ дар шаҳри Гюмрии Арманистон, иштирок дар ҳифзи марзҳои 

давлатии ин кишвар, инчунин ҳузури неруҳои сулҳҷӯ дар минтақаи 

Қарабоғ ҳамчун унсурҳои калидии стратегияи нигоҳдории нуфузи Русия 

баромад мекарданд. Имзои Созишномаи шарикии стратегӣ миёни Русия 

ва Арманистон дар соли 1997, ки кафолатҳои амниятӣ ва уҳдадориҳои 

дифоъиро дар ҳолати таҳдид пешбинӣ менамуд, бозгӯи нақши марказии 

Маскав дар низоми амнияти Қафқоз ба шумор мерафт. 

Бо вуҷуди ин, тағйироти куллӣ дар муҳити байналмилалӣ, махсусан 

ҷанги Русия ва Украина аз соли 2022, талафоти низомӣ ва иқтисодии 

Маскав, инчунин нокомии он дар пешгирӣ ё ҳалли муассири бӯҳрони 

Қарабоғ, боиси коҳиши эътибор ва нуфузи геополитикии Русия дар 

Қафқоз гардид. Дар натиҷа, равандҳои сиёсӣ дар Арманистон ва 

Гурҷистон тадриҷан ба самти густариши ҳамкорӣ бо ИА ва ИМА равона 

шуданд. Гарчанде вобастагии энергетикии Арманистон аз гази Русия дар 

кӯтоҳмуддат имкони қатъи пурраи робитаҳоро маҳдуд месозад, 

ниҳодҳои давлатӣ ва сиёсӣ дар ин кишвар тадбирҳои диверсификатсияи 

манбаъҳои иқтисодӣ ва энергетикиро ба роҳ мондаанд, ки аз тағйири 

афзалиятҳои геополитикӣ дарак медиҳад. 

Дар чунин шароит, стратегияҳои муосири Русия дар Қафқоз бештар 

ба принсипҳои боздорӣ ва усули маъруфи «тақсим ва ҳукмронӣ» такя 

мекунанд. Маскав кӯшиш менамояд бо истифода аз низоъҳои этникӣ, 

ихтилофҳои таърихӣ ва муноқишаҳои ҳалношуда раванди ҳамгироии 

минтақаро маҳдуд сохта, наздикшавии кишварҳои Қафқоз ба сохторҳои 

ғарбиро боздорад. Ҳамзамон, ҷанбаи иқтисодӣ ва энергетикӣ ҷузъи 

муҳими сиёсати Русия боқӣ мемонад: сармоягузориҳо, идоракунии 

инфрасохтори энергетикӣ ва таъсиргузорӣ тавассути иттиҳодияҳое чун 

Иттиҳоди иқтисодии АвруОсиё ва Созмони Паймони Амнияти 

Дастҷамъӣ ҳамчун абзорҳои фишори геополитикӣ истифода мешаванд. 

Пешниҳодҳои ташкили форматҳои нави минтақавӣ, аз ҷумла қолаби 

«3+3» бо иштироки Русия, Туркия ва Эрон, ба коҳиши ҳузури ғарбӣ ва 

ташкили низоми «минтақабарас» равона гардидаанд. 

Дар меҳвари дигари рақобатҳои геополитикӣ масъалаи коридорҳои 

нақлиётӣ ва транзитӣ қарор дорад. Русия аз ташаббусҳои ИМА ва 

Туркия, ки ба бунёди роҳҳои алтернативии интиқол ва кам намудани 

вобастагӣ аз инфрасохтори шимолӣ нигаронда шудаанд, изҳори 

нигаронӣ мекунад. Коридорҳои нав метавонанд мавқеи транзитии 

Маскавро заиф созанд, аз ин рӯ Русия эҳтимолан аз омилҳои иҷтимоӣ, 

фарҳангӣ ва муҳоҷиратӣ барои таъсиргузорӣ ба равандҳои сиёсӣ 

истифода хоҳад бурд. Ҳамзамон, Русия талош мекунад бо Туркия ва Эрон 

ҳамкорӣ намояд, то тағйироти инфрасохторӣ ба манфиатҳои он мутобиқ 

гарданд. Бо вуҷуди коҳиши умумии нуфуз, Русия то ҳол аз захираҳои 

муайян, масалан, ҳузури ҳарбӣ, таъсири фарҳангӣ, робитаҳои иқтисодӣ 

ва воситаҳои сиёсӣ бархӯрдор буда, метавонад онҳоро барои 

барқарорсозии мавқеи худ дар Қафқоз истифода намояд. 

Манфиати аслии Русия ба ҳифзи фазои Қафқоз дар доираи майдони 

геополитикии худ ва ё ҳадди ақал пешгирӣ аз таъсиси доираҳои нуфузи 

қудратҳои дигар дар ин ҷо рабт дорад. Пайвастагии Қафқози Ҷанубӣ бо 

Шимолӣ онро ба як минтақаи манфиатҳои ҳаётан муҳимми Русия табдил 

медиҳад - маҳз дар самти Қафқоз амнияти Федератсияи Русия 

осебпазиртар ба назар мерасад. «Барои Русия аҳаммияти Қафқози 

Ҷанубӣ аз он иборат аст, ки вай ба як қисми аз ҷиҳати этно - сиёсии 

Федератсияи Русия мураккаб - Қафқози Шимолӣ ҳамсоя аст. Ин нақши 

муҳимтарини онро барои сиёсат ва иқтисоди Русия муайян мекунад. 

Қафқози ҷанубӣ барои Русия на танҳо аз нигоҳи таъмини тамомияти 

арзӣ, балки барои он ҳам муҳим аст, ки ҳузури худро дар ин ҷо таъмин 

кунад. Дар гузориши солонаи “Шарҳи сиёсати хориҷии Федератсияи 

Русия» таъкид шудааст, ки “вазъият дар минтақа муташанниҷ боқӣ 

монда, дар робита ба Гурҷистон инфиҷор аст ва низоъҳои “шахшуда»- 

дар ин ҷо аз ҷониби нерӯҳои ғайриминтақавӣ барои таҳкими нуфузи 

онҳо дар минтақа», ки ба мавқеъҳои Русия зарар мерасонад ба роҳ монда 

шудааст» [104]. Федератсияи Русия дар Қафқози Ҷанубӣ нақши 

мураккабро иҷро карда, кӯшиш мекунад, ки аз як тараф, нуфузи худро 

дар қаламрави собиқ Шӯравӣ нигоҳ дорад ва аз тарафи дигар, суботи 

марзҳои ҷанубии худро таъмин кунад. Русия Қафқози ҷанубиро як ҷузъи 

империяи собиқи Русия ва як минтақаи муҳимми амниятӣ барои марзҳои 

ҷанубии худ медонад. Русия бо нигоҳ доштани нуфузи худ дар Қафқози 

Ҷанубӣ имконият пайдо менамояд, ки амнияташро дар ҳавзаи Баҳри 

Сиёҳ то як андоза таъмин кунад. Пойгоҳҳои низомии Русия дар 

Абхозистон, Осетияи Ҷанубӣ, Арманистон ва контингенти посдори 

сулҳи Русия дар Арсах (Қарабоғи Кӯҳӣ) кафолати таъмини амнияти 

Русия мебошанд. Аммо нуфузи иқтисодии Русия дар минтақа ҳанӯз 

чандон қавӣ нест. Ҳарчанд ба таъхир афтода бошад ҳам, фаъолияти 

муайян дар истифодаи воситаҳои қувваи нарм дар Русия низ ба назар 

мерасад, ки ин як имкони иловагии афзоиши нуфуз дар минтақа аст. 

Сиёсати ИМА дар Қафқоз дар солҳои охир ба марҳалаи фаъолтар 

ворид шуда, ин минтақа дар тасаввури стратегии Вашингтон тадриҷан 

аз майдони ҳошиявӣ ба як гиреҳгоҳи муҳимми рақобатҳои геополитикӣ 

ва геоиқтисодӣ табдил меёбад. Дар таҳлилҳои ғарбӣ таъкид мегардад, ки 

баъд аз давраи тӯлонии таваҷҷуҳи маҳдуд, ИМА бо маҷмӯи иқдомҳои 

дипломатӣ, иқтисодӣ ва инфрасохторӣ талош мекунад нуфузи худро дар 

Қафқоз барқарор ва тақвият бахшад; дар ин замина, ташаббусҳои 

сулҳофарин ва коридорҳои нави транзитӣ ҳамчун воситаи ҳамзамони 

«амниятсозӣ» ва «ҳамгироии иқтисодӣ» маънидод мешаванд. Аз нигоҳи 

мантиқии сиёсати қудратӣ, Вашингтон кӯшиш дорад бо ташкили роҳҳои 

алтернативии иртиботӣ ва логистикӣ вобастагии кишварҳои Қафқоз ва 

Осиёи Марказиро аз масирҳои таҳти назорати рақибон коҳиш диҳад ва 

ҳамзамон, бо барқарор намудани форматҳои ҳамкорӣ, аз ҷумла 

платформаҳои музокиротӣ бо кишварҳои Осиёи Марказӣ, «нигоҳи 

минтақавӣ»-ро шакл диҳад, ки дар он Қафқоз бо Осиёи Марказӣ ва 

ҳавзаҳои ҳамсоя ҳамчун як маҷмӯи воҳиди стратегӣ баррасӣ мегардад. 

Ин равиш, аз як ҷониб, ба ҳадафи мувозинатсозӣ нисбат ба нуфузи 

анъанавии Русия ва аз ҷониби дигар, ба посухи сиёсӣ-иқтисодӣ дар 

баробари густариши лоиҳаҳои транзитии Чин равона мешавад; дар 

чунин тасвир, коридорҳои нав танҳо инфрасохтори иқтисодӣ набуда, 

балки унсури рақобатҳои геоиқтисодӣ ва «инженерияи мувозинат» дар 

фазои АвруОсиё маҳсуб меёбанд. Ҳамзамон, маҳдудиятҳои сохторӣ низ 

зоҳир мебошанд. Давлатҳои Қафқоз одатан сиёсати бисёрсамтро пеш 

гирифта, барои нигоҳ доштани тавозун ҳамкориҳоро бо Русия, Чин ва 

Эрон идома медиҳанд; аз ин рӯ, ҳар як ташаббуси бузурги беруна 

метавонад ҳамзамон имкониятҳои ҳамгироӣ ва хавфҳои нав, аз ҷумла 

эҳтимоли ташаннуҷи рақобати қудратҳо ва шаклгирии муқовиматҳои 

ҳамоҳангшудаи рақибонро ба вуҷуд оварад. Аз ин ҷиҳат, таҷриба нишон 

медиҳад, ки лоиҳаҳои транзитӣ дар сурати набудани режими устувори 

кафолатҳои ҳуқуқӣ, созишҳои амниятӣ ва механизми идоракунии 

шаффоф, метавонанд ба ҷои коҳиши низоъ, ба пайдоиши баҳсҳои нав дар 

бораи назорат, соҳибихтиёрӣ ва тақсими манфиатҳо замина гузоранд. 

Дар ҳамин муҳит, Русия дар Қафқоз ҳамчун қудрати анъанавӣ ва 

дорои мероси таърихии таъсиргузорӣ ҳузури худро нигоҳ медорад, 

ҳарчанд дар шароити тағйирёбии тавозуни қудратҳо мавқеи он нисбатан 

осебпазиртар арзёбӣ мешавад. Дар тафаккури стратегии Маскав Қафқоз 

тӯли муддати дароз ҳамчун минтақаи афзалиятноки амниятӣ ва фазои 

ҳассоси наздик арзёбӣ гардида, механизмҳои ҳузури ҳарбӣ, абзорҳои 

ҳамгироии иқтисодӣ ва воситаҳои таъсири сиёсӣ дар тӯли солҳои баъди 

шӯравӣ нақши калидӣ бозидаанд. Бо ин вуҷуд, дар шароите ки 

фишорҳои беруна ва бӯҳронҳои ҳамзамон дар дигар самтҳо имкониятҳои 

захиравии Русияро маҳдуд мекунанд, нуфузи он дар Қафқоз ба сатҳи нав 

баррасӣ мегардад ва кишварҳои алоҳидаи минтақа дар пайи 

диверсификатсияи шарикон ва такягоҳҳои амниятӣ қарор мегиранд. Дар 

таҳлилҳои муосир маъмулан зикр мешавад, ки Маскав барои нигоҳ 

доштани таъсир бештар ба стратегияҳои боздорӣ ва идоракунии 

зиддиятҳо такя мекунад; яъне ба ҷои ташкили ҳамгироии фарогир, 

истифодаи низоъҳои этникӣ, танишҳои таърихӣ ва баҳсҳои ҳалношуда 

метавонад ҳамчун абзори пешгирӣ аз якпорчагии сиёсӣ ва иқтисодии 

минтақа амал намояд. Ҳамзамон, омилҳои геоиқтисодӣ дар сиёсати 

Русия ҷойгоҳи муҳим доранд: таъсир ба инфрасохтори энергетикӣ, 

иштирок дар занҷираҳои таъминот ва истифодаи иттиҳодияҳои 

иқтисодӣ ва амниятӣ барои ҳамоҳангсозӣ ё фишор ба қарорҳои сиёсӣ 

ҳамчун унсурҳои амалии ин равиш баррасӣ мешаванд. Дар масъалаи 

коридорҳо ва масирҳои транзитӣ Русия ба ҳар ташаббусе, ки нақши 

масирҳои «шимолӣ»-ро коҳиш медиҳад, бо эҳтиёт менигарад, зеро ин 

гуна тағйирот метавонад ҳам манфиатҳои иқтисодӣ ва ҳам ченаки 

амниятии онро осебпазир созад; аз ин рӯ, ҳамкории интихобӣ бо 

қудратҳои минтақавӣ, аз ҷумла Туркия ва Эрон, метавонад ҳамчун роҳи 

мутобиқсозии коридорҳо ба манфиатҳои худ истифода шавад. Бо вуҷуди 

коҳиши нисбии нуфуз, Русия ҳамоно маҷмӯи сарчашмаҳои таъсир-

ҳузури ҳарбӣ, пайвандҳои фарҳангӣ, робитаҳои иқтисодӣ ва шабакаҳои 

сиёсиро дар ихтиёр дорад ва дар ҳолати тағйири шароити байналмилалӣ 

метавонад барои бозсозии мавқеи худ дар Қафқоз аз онҳо истифода 

намояд. 

Дар баробари ин, Чин аз доираи ҳузури ҳошиявӣ ба самти иштироки 

фаъолтар ҳаракат карда, Қафқозро беш аз пеш ҳамчун ҳалқаи муҳимми 

стратегияҳои транзитӣ ва геоиқтисодии худ дар АвруОсиё мебинад. Агар 

дар марҳалаҳои пеш минтақаи Қафқоз дар сиёсати хориҷии Пекин 

ҷойгоҳи маҳдуд дошта бошад, пас дар шароите ки хавфҳои амниятӣ ва 

маҳдудиятҳои сиёсӣ барои масирҳои анъанавӣ меафзоянд, таваҷҷуҳи 

Чин ба коридорҳои алтернативӣ боло меравад ва «коридори Миёна» 

ҳамчун хатти васлкунандаи Осиёи Марказӣ, баҳри Каспий, Қафқоз ва 

Туркия ба бозорҳои Аврупо дар ҳисобҳои логистикӣ ва иқтисодӣ 

аҳаммияти бештар пайдо мекунад. Дар ин раванд, Чин мекӯшад на танҳо 

дар сатҳи нақлиёт, балки тавассути сармоягузорӣ ба инфрасохтори 

бандарӣ, минтақаҳои саноатӣ, лоиҳаҳои рақамисозӣ ва занҷираҳои 

таъминот ҳузури устувори иқтисодӣ эҷод намояд; ин, дар навбати худ, 

барои кишварҳои Қафқоз имкониятҳои нави рушд ва барои рақибони 

геополитикӣ-омили нигаронии стратегӣ фароҳам меорад. Гарчанде Чин 

дар Қафқоз нақши низомии мустақимро намоён намекунад, афзоиши 

ҳузури иқтисодӣ метавонад ба таъсири сиёсӣ табдил ёбад, зеро ҳар қадар 

вобастагиҳо дар инфрасохтор, сармоягузорӣ ва технология зиёд шаванд, 

ҳамон қадар абзорҳои таъсиргузорӣ низ мукаммал мегарданд. Аз 

дидгоҳи манфиатҳои умумии амниятӣ, Пекин талош мекунад вобастагии 

худро аз роҳҳои баҳрӣ ва тангноҳои ҳассос коҳиш диҳад ва иртиботи 

заминиро бо Аврупо ва Ховари Миёна тақвият бахшад; дар чунин тасвир, 

Қафқоз тадриҷан аз «минтақаи гузаргоҳӣ» ба «узви меъмории 

логистикии АвруОсиё» табдил меёбад. Ҳамзамон, мавқеи Чин нисбат ба 

баҳсҳои дохилиминтақавӣ, аз ҷумла баҳсҳои марбут ба коридорҳои 

баҳсталаб, метавонад чандқирра бошад: аз як тараф, беҳбуди иртиботҳо 

ба лоиҳаҳои бузурги транзитӣ мувофиқ меояд, аз ҷониби дигар, ҳар 

шакли бархӯрди ҳуввиятӣ ё густариши рақобатҳои идеологӣ метавонад 

ба манфиатҳои дарозмуддати Пекин дар Осиёи Марказӣ таъсири манфӣ 

расонад; бинобар ин, Чин одатан кӯшиш мекунад аз сиёсишавии ҳадди 

зиёди мавзуъҳо канора гирад ва таваҷҷуҳро ба мантиқҳои иқтисодӣ ва 

прагматикӣ равона созад. 

Тасвири муосири рақобатҳои геополитикӣ дар Қафқоз нишон 

медиҳад, ки минтақа ба арсаи ҳамзамони «қудрати сахт» ва «қудрати 

нарм», ҳамкории иқтисодӣ ва бархӯрди стратегӣ табдил ёфтааст; 

коридорҳои транзитӣ, инфрасохтори энергетикӣ ва пайвандҳои рақамӣ 

на танҳо воситаи рушди иқтисодӣ, балки абзори ташаккули тавозуни 

қудратҳо мегарданд. Аз ин рӯ, ҳар қадар ки нақшаҳои транзитӣ гуногун 

ва иштирокчиёни геополитикӣ зиёд мешаванд, ҳамон қадар талабот ба 

меъёрҳои ҳуқуқӣ, механизмҳои идоракунии шаффоф, кафолатҳои 

амниятӣ ва дипломатияи мутавозин афзоиш меёбад, то имкониятҳои 

ҳамгироӣ ба манбаи устуворӣ табдил ёфта, на ба омили бесуботии нав. 

Барои Туркия Қафқози Ҷанубӣ на танҳо ҳамчун як минтақаи 

мустақими сарҳадӣ, балки ҳамчун як минтақаи транзитӣ барои содироти 

идеологияи пантуркистӣ ба Осиёи Марказӣ муҳим аст, ки ин имкон 

медиҳад, ки нуфузи иқтисодӣ ва сиёсии Туркия дар минтақа таҳким ёбад. 

Тақвияти нуфузи Туркия дар Қафқози Ҷанубӣ ҳамчунин маънои бартарӣ 

бар Эронро дар мега - минтақаи Қафқоз - Осиёи Марказӣ дорад. Дар 

даҳсолаи охир Туркия таҳти раҳбарии сиёсии Раҷаб Тайиб Эрдуғон 

мавқеи худро ҳамчун яке аз акторҳои фаъол ва таъсиргузори низоми 

геополитикии минтақавӣ ва ҷаҳонӣ тақвият бахшидааст. Дар ин замина, 

Анқара ҳамкории стратегиро бо Ҷумҳурии Озарбойҷон, ки дорои 

захираҳои назарраси энергетикӣ мебошад, дар чаҳорчӯби муносибатҳои 

иттифоқии устувор густариш медиҳад. Ҳамзамон, Туркия бо ҳадафи 

тавсеаи нуфузи геополитикӣ ва геоэкономикии худ дар Қафқози Ҷанубӣ 

сиёсати фаъолро амалӣ менамояд ва меҳвари стратегии Боку–Тифлис–

Анқараро на танҳо ҳамчун лоиҳаи иқтисодӣ, балки ҳамчун унсури 

муҳими ҳамгироии низомӣ-стратегӣ ва геополитикӣ таҳким мебахшад. 

 Барои Эрон Қафқози Ҷанубӣ як равзанаи эҳтимолӣ ба ҷаҳони 

беруна аст ва ҳамзамон дар конфигуратсияи кунунии худ метавонад ба 

як минтақаи буферӣ табдил ёбад, ки амнияти марзҳои шимолии онро 

таъмин мекунад. Бо назардошти нигарониҳои амниятӣ, дар моҳи 

октябри соли 2022 Эрон консулгарии генералиро дар вилояти Суники 

Арманистон боз кард. Қаблан Русия низ бо таъсиси ду қалъаи нави 

низомӣ ҳузури худро дар Сюник тақвият дода буд. Наздик будани 

Қафқоз ба Эрон аҳаммияти онро дар назари Ғарб, ба хусус Амрико, 

афзоиш медиҳад, ки бархӯрд бо Эрон ба масъалаи аслии стратегияи 

сиёсати хориҷӣ табдил шудааст. ИМА ва Русия имрӯз бозигарони 

пешбари геополитикаи Қафқоз мебошанд.  

Эрон ҳамчун қудрати муҳими минтақавӣ ва ҳамсояи стратегии 

Озарбойҷон ва Арманистон дар низоми геополитикии Қафқози Ҷанубӣ 

мавқеи хос дорад. Сарфи назар аз эълони мавқеи расман бетараф дар 

муноқишаи Қарабоғ, сиёсати минтақавии Теҳрон бештар хусусияти 

прагматикӣ дошта, дар баъзе ҳолатҳо ба Арманистон ҳамдардии сиёсӣ 

зоҳир намудааст, ки инро метавон дар контексти мувозинати манфиатҳо 

дар шароити рақобати Туркия ва Исроил бо Озарбойҷон шарҳ дод. 

Сиёсати хориҷии Эрон дар минтақа ба принсипҳои устуворсозии 

муносибатҳои иқтисодӣ ва нигоҳдории тавозуни стратегӣ асос ёфта, 

ҳамзамон ба коҳиши фишорҳои геополитикии ИМА ва ИА равона 

шудааст. Омили демографӣ, аз ҷумла ҳузури зиёди аҳолии озаритабор 

дар дохили Эрон, яке аз ҷузъҳои муҳими муносибатҳои дуҷониба бо 

Озарбойҷон ба шумор меравад. 

Дар муқобил, Исроил бо таваҷҷуҳ ба суботи минтақавӣ ҳамкориҳои 

стратегии худро бо Озарбойҷон густариш додааст, аз ҷумла дар самти 

иқтисод ва ҳарбию техникӣ. Рушди ҳамкориҳо, аз ҷумла дар соҳаи 

энергетика ва содироти технологияи дифоӣ, ба таҳкими мавқеи 

геополитикии Исроил дар Қафқози Ҷанубӣ мусоидат намуда, дар 

шаклгирии равандҳои амниятии минтақа нақши назаррас дорад. 

Чин дар Қафқози Ҷанубӣ низ манофеи муайяне дорад ва ахиран дар 

расонаҳо масъалаҳои ҷиддии ҳамкориҳои низомию сиёсӣ ва иқтисодии 

Арманистону Ҳинд низ мавриди баррасӣ қарор гирифтанд. 

 Аҳаммияти Қафқози Ҷанубӣ барои ИА асосан дар заминаи омилҳои 

геополитикӣ, энергетикӣ ва нақши он ҳамчун долони транзитӣ ва 

коммуникатсионӣ муайян мегардад. Дар фазои робитаҳои Аврупо ва 

Осиё чанд масири асосии интиқоли нафту газ ва тиҷорати байналмилалӣ, 

аз ҷумла тавассути Эрон, Русия ва Озарбойҷон, амал мекунад. Дар 

шароити эҳтимолии шиддат гирифтани муносибатҳои мутақобила 

миёни Ғарб ва кишварҳои зикршуда, долони интиқолӣ тавассути 

Озарбойҷон ҳамчун яке аз вариантҳои асосии алтернативии транзитӣ 

арзёбӣ мегардад, ки аҳаммияти иқтисодии он ба сатҳи баланд мерасад. 

Дар ин замина, ИА ба таҳкими нақши Қафқози Ҷанубӣ, хусусан 

Озарбойҷон, ҳамчун канали мустақили интиқоли захираҳои энергетикӣ 

аз масирҳои берун аз таъсири Русия ва Эрон таваҷҷуҳ зоҳир менамояд. 

Ҳамзамон, равандҳои марбут ба низои Қарабоғи Кӯҳӣ ва назорати 

қаламравӣ дар гузашта ба шаклгирии аҳаммияти роҳҳои транзитии 

минтақавӣ таъсири назаррас расонидаанд. 

«Дар маҷмӯъ, долонҳои энергетикӣ ва нақлиётии амалкунанда, ки аз 

Қафқози Ҷанубӣ мегузаранд, дар низоми муосири геоэкономикии 

АвруОсиё нақши муҳими стратегӣ дошта, ба ташаккули шабакаҳои 

тиҷоратии фаромиллӣ ва танзими манфиатҳои геополитикии қудратҳои 

ҷаҳонӣ мусоидат мекунанд. 

 ИА бар хилофи ИМА, дар сиёсати Қафқоз на ба соҳаи ҳарбию сиёсӣ, 

балки ба соҳаи иҷтимоӣ - иқтисодӣ тамаркуз мекунад. Самти асосии 

сиёсати ИА таъмини субот дар минтақа, инчунин риояи стандартҳои 

аврупоӣ дар соҳаи ҳуқуқи инсон ва озодиҳои демократӣ мебошад. Аммо, 

мутаассифона, Иттиҳодияи Аврупо зимни эъломи пойбанди худ ба 

арзишҳои демократии Аврупо, омода нест, ки хусусиятҳо ва анъанаҳои 

этнофарҳангии Гурҷистон, Арманистон ва Озарбойҷонро ба инобат 

гирад. Моҳи феврали соли 2007 дар Брюссел Комиссияи Қафқоз-Хазари 

ИА таъсис дода шуд, то биниш оид ба ояндаи минтақаро дар 

андозагирии аврупоии он таҳия намояд. Ба ҳайати он ходимони сиёсӣ ва 

ҷамъиятии Русия, ИМА, Британияи Кабир, Олмон, Арманистон, Литва, 

Украина, Словения, Туркия, Озарбойҷон, Гурҷистон, Эрон ва дигар 

кишварҳо шомиланд. Масъалаҳои афзалиятноки комиссия ҳалли 

низоъҳо, амнияти энергетикӣ, демократия ва ҳамкориҳои минтақавӣ 

мебошанд» [101]. 

«ИМА Қафқозро минтақаи манфиатҳои стратегии худ эълон кард ва 

ба татбиқи сиёсати мувофиқ дар қисми ҷанубии ин минтақа шурӯъ кард. 

Геополитикаи муосири ИМА дар Қафқоз заминаи иқтисодӣ дорад ки он 

- лоиҳаи энергетикии Хазар, яъне нақшаи интиқоли нафту гази дар қаъри 

баҳри Хазар ба бозори ҷаҳонии энергетикӣ мебошад. Татбиқи он 

зиддиятҳои минтақавиро боз ҳам шадидтар мекунад ва аксар вақт ба 

низоъҳои хушунатомез, ҳатто ба амалиёти низомӣ табдил меёбад. Бо 

иштироки ИМА лӯлаи нафти Боку - Тифлис - Ҷейҳон гузошта шуд, ки 

барои содироти захираҳои энергетикӣ аз минтақаи Қафқоз ба бозорҳои 

ҷаҳонӣ, ки аз Русия ҷудо шудааст, роҳ эҷод мекунад ва инчунин нуфузи 

геополитикии Русияро дар самти ҷануб маҳдуд мекунад» [4]. 

Сиёсатшиноси маъруфи амрикоӣ З Бжезинский Қафқозро «Балканҳои 

АвруОсиёӣ» меномад. Вай мустақиман қайд мекунад, ки ИМА 

«ҳадафҳои бузурги стратегӣ дар АвруОсиёро пайгирӣ карда, на танҳо ба 

азхудкунии захираҳои Балкани АвруОсиё манфиатдор аст, балки барои 

пешгирӣ кардани ҳукмронии Русия дар фазои геополитикии минтақа низ 

манфиатдор мебошад» [4].  

Таҳлили маҷмуии равандҳои даҳсолаи охир нишон медиҳад, ки 

Қафқоз тадриҷан аз як фазои маҳдуди минтақавӣ ба маркази рақобати 

бисёрқутбии глобалӣ табдил ёфта, дар он бархӯрди манфиатҳои 

геостратегӣ, геоиқтисодӣ ва амниятӣ бо шиддати нав зуҳур мекунад. Дар 

ин замина, ИМА бо роҳандозии ташаббусҳои инфрасохторӣ ва 

дипломатӣ, аз ҷумла сохтани модели «коридорсозӣ» ва платформаҳои 

ҳамкории сиёсӣ, ба бозии стратегӣ ворид шуда, мақсад дорад ҳамзамон 

ду вазифаро пеш барад: аз як тараф, маҳдуд кардани фазои амалии 

рақибони анъанавӣ дар минтақа (пеш аз ҳама Русия ва дар баъзе самтҳо 

Эрон), аз ҷониби дигар, эҷоди меъмории нави пайвастшавӣ, ки таъсири 

иқтисодӣ ва логистикии Чинро дар масирҳои АвруОсиё мувозинат 

мекунад. Ин равиш Қафқозро ба унсури пайвандии васеътар миёни 

Осиёи Марказӣ, ҳавзаи Каспий, Туркия ва Аврупо ворид месозад ва, дар 

натиҷа, минтақа на танҳо ҳамчун майдони низоъ, балки ҳамчун калиди 

идоракунии транзит, дастрасӣ ба бозорҳо ва шаклгирии тавозуни 

қудратҳо арзёбӣ мегардад. 

Дар муқобил, Федератсияи Русия, сарфи назар аз коҳиши нисбии 

имкониятҳои геополитикияш дар пайи буҳронҳои беруна ва тағйири 

муҳити амниятии қитъа, то ҳол як маҷмӯи абзорҳои муассири таъсирро 

дар Қафқоз нигоҳ медорад: ҳузури ҳарбӣ, робитаҳои институтсионалӣ, 

пайвандҳои иқтисодӣ ва воситаҳои дипломатӣ. Стратегияи амалии 

Маскав бештар ба нигоҳдории зинаҳои мавҷудаи нуфуз, пешгирӣ аз 

ҳамгироии пурраи кишварҳои Қафқоз бо сохторҳои ғарбӣ ва истифодаи 

механизмҳои идоракунии зиддиятҳо такя мекунад. Дар ин мантиқ, 

«тақсими ҳукмронӣ» ҳамчун усули сиёсати минтақавӣ баррасӣ шуда, 

ҳадафаш коҳиши эҳтимоли ташаккули иттиҳодҳои муқтадир ва 

ҳамоҳангшудаи минтақавӣ мебошад, ки метавонистанд қудрати 

манёврии Русияро маҳдуд созанд. 

Чин бошад, дар солҳои охир сиёсати худро нисбат ба Қафқоз аз 

сатҳи «таваҷҷуҳи канорӣ» ба сатҳи стратегияи прагматикӣ ва лоиҳавӣ 

интиқол додааст. Таваҷҷуҳи Пекин ба масирҳои алтернативии транзитӣ, 

аз ҷумла коридорҳои пайвасткунандаи Осиёи Марказӣ бо баҳри Каспий 

ва Қафқоз, бештар бо зарурати диверсификатсияи роҳҳо, коҳиши 

хавфҳои геологистикӣ ва баланд бардоштани устувории занҷираҳои 

таъминот шарҳ дода мешавад. Сармоягузориҳои инфрасохторӣ ва такя 

ба лоиҳаҳои мултимодалӣ дар кишварҳои калидии масирҳо (аз ҷумла 

Қазоқистон ва Озарбойҷон) нишон медиҳанд, ки Қафқоз барои Чин ба 

як ҳалқаи муҳими меъмории нави иқтисодии АвруОсиё табдил меёбад, 

ҳатто агар Пекин дар сатҳи амниятӣ аз ҳузури мустақими ҳарбӣ худдорӣ 

кунад. 

Эрон, ҳамчун қудрати таъсиргузори ҳамсоя, ба равандҳои 

«коридорсозӣ» - е, ки онро аз ҷараёнҳои транзитӣ канор мегузоранд, бо 

ҳассосияти баланд муносибат мекунад. Аз нигоҳи Теҳрон, ҳар гуна тарҳи 

транзитӣ, ки география ва имкониятҳои пайвастшавии онро заиф 

менамояд, метавонад ба коҳиши даромадҳои иқтисодӣ, кам шудани 

аҳаммияти геостратегӣ ва маҳдуд шудани «умқи амниятӣ» оварда 

расонад. Бинобар ин, мавқеи Эрон бештар бар нигоҳдории роҳҳои 

мавҷуда, ҳифзи имкони нақшофарии худ дар долонҳои минтақавӣ ва 

муқовимат ба моделҳое такя мекунад, ки ҳузури қудратҳои 

берунминтақаро тақвият медиҳанд. 

Туркия дар ин маҷмуъ бо сиёсати фаъолтари ҳузури минтақавӣ 

баромад намуда, тавассути дастгирии сиёсӣ, иқтисодӣ ва дар баъзе 

мавридҳо низомӣ аз шарикони худ, ҳамзамон бо пешбурди лоиҳаҳои 

инфрасохторӣ, мехоҳад ҷуғрофиёи нуфузи худро аз ҳавзаи Баҳри Сиёҳ то 

Осиёи Марказӣ густариш диҳад. Лоиҳаҳои нави роҳҳо ва роҳҳои оҳан, 

инчунин такя ба пайвандҳои забонӣ-фарҳангӣ ва дипломатияи иқтисодӣ, 

ба Туркия имкон медиҳанд худро ҳамчун яке аз «марказҳои 

танзимкунандаи транзит» муаррифӣ намояд. Ҳиндустон низ тадриҷан 

ҳамчун бозигари амниятӣ-геоиқтисодӣ зуҳур карда, тавассути тақвияти 

ҳамкориҳои низомӣ-техникӣ бо Арманистон ва таваҷҷуҳ ба долонҳои 

транзитии нав (аз ҷумла дар доираи лоиҳаҳои марбут ба Шимол–Ҷануб) 

мекӯшад ҳам рақобати геоиқтисодиро бо Чин мувозинат кунад ва ҳам 

дар баробари иттиҳодҳои рақиб дар муҳити АвруОсиё ҷойгоҳи худро 

тақвият диҳад. ИА бошад, бештар ба маҷмуи ҳадафҳои амниятӣ, 

энергетикӣ ва институтсионалӣ такя карда, тавассути дастгирии 

механизмҳои сулҳ, мониторинг, инчунин сармоягузорӣ ба пайвастшавӣ 

ва инфрасохтори транзитӣ, мехоҳад вобастагиҳои энергетикӣ ва хавфҳои 

амниятии худ дар муҳити тағйирёбандаро коҳиш диҳад. 

Дар чунин муҳит, давлатҳои Осиёи Марказӣ, аз ҷумла Ҷумҳурии 

Тоҷикистон, бо истифода аз дипломатияи бисёрсамта ва сиёсати 

мутавозин мекӯшанд ҳам аз фишори рақобати қудратҳо канора гиранд 

ва ҳам аз имкониятҳои нави иқтисодӣ ва транзитӣ ба манфиати рушд 

истифода баранд. Рушди долонҳои мултимодалӣ, ки Тоҷикистонро ба 

масирҳои калидии пайвастшавӣ мебаранд, дар сурати таҳкими 

инфрасохтори сарҳадӣ, такмили логистика, ҳамоҳангсозии меъёрҳои 

гумрукӣ ва баланд бардоштани сатҳи идоракунии институтсионалӣ, 

метавонад кишварро ба як ҳалқаи муҳими транзитӣ табдил диҳад. Илова 

бар ин, густариши ҳамкориҳои энергетикӣ, ҷалби сармоя ба навсозии 

инфрасохтори неругоҳҳо ва рушди манбаъҳои барқароршаванда, 

имконият медиҳад Тоҷикистон худро ҳамчун иштирокчии дорои арзиши 

изофӣ дар меъмории амнияти энергетикӣ ва иқтисодии минтақа 

муаррифӣ намояд. Бо вуҷуди ин, истифодаи устувор аз чунин 

имкониятҳо тақозо мекунад, ки дар сатҳи сиёсати дохилӣ ва идоракунии 

давлатӣ масъалаҳои шаффофият, ҳамоҳангсозии идорӣ, татбиқи 

меъёрҳои ҳуқуқӣ, инчунин баланд бардоштани эътимоди сармоягузорӣ 

ба таври пайгирона тақвият дода шаванд, то рақобати коридорӣ ба 

манбаи рушди дарозмуддат табдил ёфта, на ба омилҳои нави осебпазирӣ. 

(Замимаи 2). 

Хулоса, минтақаи Қафқоз дар фазои тағйирёбандаи геополитикии 

асри XXI ба яке аз муҳимтарин маҳалли бархӯрди манфиатҳои 

қудратҳои ҷаҳониву минтақавӣ табдил ёфтааст. Омӯзиши масири ин 

манфиатҳо нишон медиҳад, ки Қафқоз на танҳо як зонаи транзитии 

стратегӣ байни Аврупо ва Осиё, балки саҳнаи мураккаби рақобати 

тамаддунҳо, моделҳои ҳокимият ва геосиёсат низ мебошад. Дар ин росто, 

Русия кӯшиш мекунад тавассути василаҳои низомӣ, сиёсати минтақаӣ ва 

пайвастагиҳои фарҳангӣ нуфузи анъанавии худро ҳифз намояд; Туркия 

бо истифода аз фишангҳои иқтисодиву этникӣ ва ҳамгироии энергетикӣ 

манфиатҳои худро густариш медиҳад; Эрон сиёсати муҳофизакорона ва 

дар айни замон фаъолро дар самти шимолии худ ба роҳ мондааст; дар 

ҳоле ки Иёлоти Муттаҳида ва ИА тавассути сиёсати «муътадили» худ 

мекӯшанд мувозинати қудратҳоро дар минтақа нигоҳ доранд. Чин 

бошад, тавассути ташаббуси глобалии “Як камарбанд – як роҳ” таъсири 

стратегии худро бо роҳи иқтисодӣ ва инфрасохторӣ афзоиш медиҳад. 

Дар ҳамин замина, хислати барҷастаи геополитикии Қафқоз ҳамчун 

«гузаргоҳи тамаддунҳо» ва макони бархӯрди манфиатҳои геоэнергетикӣ 

ва геоамниятӣ ошкор мегардад. Мавқеи ҷуғрофии Осиёи Марказӣ ва 

дастрасии он ба захираҳои стратегӣ боис мегардад, ки ҳар як қудрати 

калону минтақаӣ Қафқозро ба унвони унсури муҳими стратегияҳои 

геосиёсии худ маънидод намояд. Дар чунин шароит, таҳкими субот, 

эҳтироми истиқлолияти кишварҳои минтақа ва тавозуни манфиатҳо ба 

унвони омилҳои калидии таъмини амният ва рушди устувори Қафқоз 

баромад мекунад. Аз ин рӯ, арзёбии дурусти манфиатҳои геополитикӣ ва 

шинохти нозукии равандҳои геостратегӣ барои кишварҳои худи минтақа, 

аз ҷумла Тоҷикистон, аҳаммияти хоса дорад, то бо дарназардошти 

воқеиятҳои нави ҷаҳонӣ сиёсатҳои хориҷии чандсамта ва мутавозинро 

ба роҳ монад ва дар ҳифзи манфиатҳои миллӣ дар сатҳи минтақавию 

глобалӣ фаъолона иштирок намояд. 

 

2.2. Бархӯрди манфиатҳои геополитикии қудратҳои ҷаҳонӣ ва 

минтақавӣ дар Қафқоз 

Хусусияти муҳими равандҳои ҷаҳонии марҳалаи муосир афзоиши 

ноустувории сиёсӣ дар як қатор минтақаҳо, шиддат гирифтани 

зиддиятҳои байнидавлатӣ, тамоюлҳои ҷудоихоҳӣ ва рақобати густурда 

барои назорат бар захираҳо, махсусан захираҳои энергетикӣ мебошад. 

Дар ин замина, Қафқози Ҷанубӣ ҳамчун яке аз минтақаҳои дорои 

аҳаммияти баланди геостратегӣ барҷаста мегардад, зеро дар он маҷмӯи 

ин омилҳои мураккаб ба таври ҳамзамон зуҳур мекунанд. 

Мавқеи географӣ ва транзитии минтақа, ки онро бо Аврупои 

Шарқӣ, Осиёи Ғарбӣ ва Марказӣ, инчунин Шарқи Наздик ва ҳавзаҳои 

баҳрҳои Сиёҳ ва Каспий мепайвандад, таърихан Қафқози Ҷанубиро ба 

чорроҳаи манфиатҳои империявӣ табдил додааст. Ҳанӯз дар давраҳои 

қадим, миёни тамаддунҳои Руми Қадим ва Форс барои таъсиргузорӣ дар 

ин фазо рақобатҳои геополитикӣ вуҷуд дошт, ки ҳам бо усулҳои низомӣ 

ва ҳам бо абзорҳои дипломатӣ амалӣ мегардид. 

Дар шароити муосир низ сохтори геополитикии минтақа танҳо бо се 

давлати Қафқози Ҷанубӣ маҳдуд намешавад, балки тавассути иштироки 

фаъолонаи давлатҳои ҳамсоя, Русия, Туркия ва Эрон ва таъсири онҳо ба 

равандҳои дохиливу минтақавӣ шакл мегирад, ки ин ҳолат аҳаммияти 

стратегии Қафқозро дар низоми муносибатҳои байналмилалӣ боз ҳам 

афзун менамояд. Масалан, дар солҳои охир дар низоми байналмилалӣ 

тамоюли возеҳи афзоиши нақши давлатҳои ба истилоҳ «миёнақудрат» 

мушоҳида мегардад, ки ин раванд фазои пасошӯравии АвруОсиёро низ 

фаро гирифтааст. Дар ин замина, Туркия, ки дар тӯли тақрибан се 

даҳсолаи охир сиёсати пайгирона ва ҳадафмандро ҷиҳати ташаккули 

муносибатҳои вижа бо Озарбойҷон пеш бурда буд, соли 2020 бори аввал 

ба таври ошкоро худро ҳамчун яке аз бозигарони калидӣ дар фазои 

Қафқози Ҷанубӣ муаррифӣ намуд. Дастгирии ҳамаҷонибаи Боку, аз 

ҷумла тавассути истифодаи иқтидори низомӣ ва технологияҳои муосири 

ҷангӣ, нишон дод, ки Туркия аз сатҳи як шарики сиёсӣ гузашта, ба омили 

таъсиргузори тавозуни қудрат дар минтақа табдил ёфтааст. Ҳарчанд 

таъсири Туркия дар дигар бахшҳои АвруОсиёи пасошӯравӣ, аз ҷумла дар 

Осиёи Марказӣ, набояд аз ҳад бузург нишон дода шавад, аммо тамоюли 

афзоиши ҳузур ва нуфузи он дар ин минтақа низ тадриҷан равшан 

мегардад. Ин нуфуз бештар дар шакли густариши ҳамкориҳои иқтисодӣ, 

фарҳангӣ, маорифӣ ва ҳарбӣ-техникӣ зуҳур намуда, Туркияро ба яке аз 

субъектҳои фаъоли равандҳои минтақавӣ мубаддал месозад. Дар маҷмӯъ, 

таҳаввулоти мазкур аз тағйирёбии сохтори анъанавии қудрат дар 

АвруОсиёи пасошӯравӣ шаҳодат дода, нишон медиҳад, ки дар баробари 

абарқудратҳо, давлатҳои миёнақудрат низ ба шаклгирии муҳити нави 

геополитикӣ таъсири афзоянда мерасонанд [33, с. 33].  

Бояд гуфт, ки Қафқози ҷанубӣ аз қадим майдони рақобати туркҳову 

форсҳо ва русҳо будааст. Аз асри XIX Русия ба шарофати бартарии 

фанниву иқтисодии худ тавонист ин ду қудратро аз Қафқози ҷанубӣ 

берун кунад, аммо пас аз соли 1991 оҳиста-оҳиста, гоҳе пинҳонӣ ва гоҳе 

ошкор миёни ин се давлат рақобат аз нав сар шуд. Аз гуфтаҳои боло 

таҳлил кардан душвор нест, ки минтақа на минбари ҳамкорӣ, балки 

минтақаи рақобат мебошад. Захми сталинии Қарабоғ омиле барои дур 

шудани Арманистон аз ғарб мебошад. Сентябри 2020, Ҷумҳурии 

Озарбойҷон ба дастгирии Туркия ва ба Қарабоғ ворид шуд. Шояд туркҳо 

низ, ки акнун оташбиёри ин маърака шудаанд, бо пешбинии рафтори 

Масква дар пуштибонӣ накардан аз давлати ғарбгарои Ереван, даст ба 

ин қимори бузург заданд. Эрон ҳамеша пуштибони Арманистон дар 

низоъ бо Озарбойҷон буд. Ҳамкориҳои Эрон бо Арманистон барои 

ҳимояи манфиатҳои Эрон дар Қафқоз аст. Барои Эрон Арманистон 

ягона роҳи баромад ба Русия ва Аврупо мебошад, ки он асосан ба 

омилҳои иқтисодӣ вобаста мебошад. 

Қарабоғи Кӯҳӣ як минтақаи муноқишаи Арманистону Озарбойҷон 

аст, ки марҳилаи шадидтарини он солҳои 1992 - 1994, апрели 2016, 

сентябр - ноябри 2020, сентябри 2023 буд. Ба ҳар ҳол, авзоъ мутобиқи 

хости русҳо шуд ва арманиҳо барои хомӯш шудани оташи ҷанг рӯ ба сӯи 

Масква намуднд ва фаромӯш карданд, ки ин захмҳои кӯҳна, ки сохтаву 

пардохтаи Масква аст, агар дар шароити кунунӣ дармон шавад, замони 

дигаре барои таъмини манофеи Масква ва зери султа бурдани дубораи 

онҳо сар боз мекунад.  

Натиҷаҳои ҷанги 44-рӯзаи Озарбойҷон ва Арманистон нишон 

медиҳанд, ки Федератсияи Русия ҳамчун яке аз акторҳои калидии низоми 

амниятии минтақа дар таъмини суботи стратегӣ ва миёнаравии 

дипломатӣ нақши муҳим бозидааст. Дар ин раванд, ҳамоҳангсозии 

дипломатии Русия ва Туркия ҳамчун механизми танзими низои Қарабоғи 

Кӯҳӣ дар чаҳорчӯби муколамаи геополитикии дуҷониба шакл 

гирифтааст. Дар баробари ин, дар адабиёти илмии муосир, аз ҷумла дар 

таҳлилҳои сиёсатшинос Е. Гаджинский таъкид мегардад, ки «дар 

шароити тағйирёбии низоми ҷаҳонӣ, омили асосии устувории Қафқози 

Ҷанубӣ таҳкими шарикии стратегии Русия ва Озарбойҷон ба ҳисоб 

меравад. Рушди муносибатҳои дуҷониба дар асоси манфиатҳои 

мутақобила ва принсипи баробарҳуқуқии ҳамкорӣ на танҳо ба суботи 

сиёсӣ, балки ба тақвияти мавқеи геополитикии Озарбойҷон дар минтақа 

мусоидат менамояд» [102]. 

Азбаски дар шароити нави геополитикӣ тақсимоти асосии ҷаҳон ба 

роҳ мондани назорат бар захираҳои табиӣ, роҳҳои геостратегӣ ва баҳрӣ 

мебошад, ҳадафи асосии стратегии қудратҳои бузурги ҷаҳонӣ тела 

додани Русия ба шимолу шарқи АвруОсиё, аз яке аз мавзеъҳои асосӣ дур 

кардани Русия мебошад. Собиқ сарвазири Бритониё Майор сарнавишти 

Русия ва тобеони онро таъриф кард: «Вазифаи Русия аст, ки кишварҳои 

пешрафтаро бо захираҳо таъмин кунад, аммо барои ин танҳо 50 - 60 

миллион нафар онҳо лозиманд.» Яъне, дар назар дошта шудааст, ки 

танҳо сеяки аҳолии Русия ба манфиати Ғарб гузошта шаванд. Минтақа 

бо як қатор сабабҳо дар маркази таваҷҷӯҳи бозигарони асосии сиёсати 

ҷаҳонӣ қарор дорад. Махсусан, Қафқози Ҷанубӣ аз нуқтаи назари ба 

Осиёи Миёна дохил шудани «Ғарби коллективӣ» аҳаммияти калон дорад. 

Ҳамчунин ҷолиб аст, ки Ғарб бо истифода аз воситаҳои қудрати нарм 

саъй дорад, ки давлатҳои минтақаро барои хориҷ кардани Русия аз 

Қафқози Ҷанубӣ ва ба даст овардани нуфузи комил дар минтақаи 

Қафқозу Хазар истифода барад. 

 Минтақаи Қафқоз ҳамеша дар сиёсати Русия ҳамчун метрополияи 

ИҶШС ҷои махсусро ишғол кардааст. Аммо, афзоиши ҳузури Чин дар 

Осиёи Марказӣ ва тақвияти нақши Туркия дар Қафқози Ҷанубӣ нишон 

медиҳад, ки фазои собиқи ИШ дигар танҳо дар доираи таъсири як 

маркази қудрат қарор надорад. Ин равандҳо ба ташаккули муҳити 

бисёрқутбӣ ва рақобати нарм миёни қудратҳои минтақавӣ мусоидат 

менамоянд [114]. Бо вуҷуди тағйироти зикршуда, нақши Русия ҳамоно 

аҳаммияти ҷиддии худро ҳифз мекунад, ки ин пеш аз ҳама ба омилҳои 

андозаи қаламрав, иқтидори демографӣ, низомӣ ва иқтисодии он 

вобаста аст. Маҳз ҳамин маҷмӯи захираҳо Русияро, сарфи назар аз 

афзоиши нуфузи дигар бозигарон, ба яке аз унсурҳои калидии низоми 

амниятӣ ва геополитикии фазои пасошӯравӣ табдил медиҳад. 

Дар шароити муосир аҳаммияти геополитикии Қафқози Шимолӣ 

дар низоми муносибатҳои байналмилалӣ ба таври назаррас афзоиш 

ёфтааст, ки он пеш аз ҳама бо мавқеи сарҳадии минтақа, наздикӣ ба 

марзҳои ҷанубии НАТО, пайванд бо Қафқози Ҷанубӣ ва Осиёи Марказӣ, 

инчунин дастрасӣ ба ҳавзаҳои баҳрҳои Каспий ва Сиёҳ вобаста мебошад. 

Дар ин замина, минтақа ҳамчун фазои стратегии муҳим барои амнияти 

Федератсияи Русия ва унсури калидии низоми мудофиавии он баррасӣ 

мегардад. 

Ҳамзамон, Қафқози Шимолӣ бо сабаби мавҷудияти низоъҳои 

дохиливу байниқавмӣ, аз ҷумла ҷангҳои Чеченистон, танишҳои осетину 

ингуш, вазъи мураккаби Доғистон, масъалаҳои Қарачай–Черкес, 

Кабардину Балкар, инчунин ихтилофоти Гурҷистону Осетия ва вазъи 

Абхозистон, ҳамчун минтақаи дорои сатҳи баланди осебпазирии 

амниятӣ арзёбӣ мешавад. Ин равандҳо на танҳо хусусияти минтақавӣ, 

балки ҷанбаи геостратегӣ дошта, ба рақобати қудратҳои беруна дар 

фазои пасошӯравӣ низ алоқаманд мебошанд. 

Аз нигоҳи геоэкономикӣ ва геостратегӣ, Қафқози Шимолӣ ҳамчун 

долони муҳими транзитӣ байни Аврупо ва Осиё, инчунин ҳамчун 

платформаи ҷойгиркунии иқтидорҳои ҳарбӣ аҳаммияти хос дорад. 

Илова бар ин, минтақа ба хотири мавқеи географӣ ва масирҳои 

интиқоли энергетикӣ аз ҳавзаи Каспий ба яке аз майдонҳои асосии 

рақобатҳои геополитикӣ табдил ёфтааст, ки аҳаммияти он дар низоми 

коммуникатсионӣ ва логистикии АвруОсиё тақрибан ивазнашаванда 

арзёбӣ мегардад.  

Дар таърихи муносибатҳои геополитикӣ дар Қафқози Шимолӣ 

масъалаи рақобати қудратҳои минтақавӣ ва берунминтақавӣ ҳамчун яке 

аз омилҳои таъсиррасон ба вазъи сиёсӣ ва амниятии ин минтақа баррасӣ 

мегардад. Дар баъзе таҳлилҳои геополитикӣ таъкид мешавад, ки дар 

заминаи манфиатҳои стратегӣ ва захираҳои энергетикӣ, минтақаи 

Қафқоз ва ҳавзаи Каспий мавриди таваҷҷуҳи қудратҳои гуногун қарор 

гирифтааст. 

Дар ин замина, дар адабиёти таҳлилӣ баъзан ба мавҷудияти як қатор 

консепсияҳо ва сенарияҳои стратегӣ ишора карда мешавад, ки гӯё ба 

масъалаи тағйири тавозуни нуфуз дар минтақа ва эҳтимоли густариши 

ҳузури низомии нерӯҳои хориҷӣ дар ҳолатҳои эҳтимолии ноустуворӣ 

рабт дода мешаванд. Ин гуна бархӯрдҳо бештар дар доираи баҳсҳои 

марбут ба амнияти энергетикӣ, хатҳои интиқоли нафту газ ва 

манфиатҳои геоэкономикӣ матраҳ мегарданд. 

Ҳамчунин дар бархе манбаъҳои таҳлилӣ масъалаи истифодаи 

равандҳои сиёсӣ ва иҷтимоӣ, аз ҷумла ҳаракатҳои ҷудоихоҳона дар 

Қафқози Шимолӣ, ҳамчун яке аз унсурҳои эҳтимолии таъсиррасон ба 

суботи минтақа мавриди баррасӣ қарор мегирад. Ин равандҳо аксаран 

дар пайванд бо омилҳои дохилӣ ва берунӣ шарҳ дода мешаванд, ки 

метавонанд ба шиддат гирифтани вазъи амниятӣ мусоидат намоянд. 

Дар адабиёти илмии амниятшиносӣ мафҳуми «ҷангҳои насли нав» ё 

«ҷангҳои ғайрианъанавӣ» ҳамчун шакли мураккаби низоъҳо тавсиф 

мегардад, ки дар онҳо на танҳо муқовимати мустақими давлатҳо, балки 

истифодаи гурӯҳҳои ғайридавлатӣ, шабакаҳои ифротӣ ва усулҳои 

асимметрии таъсиррасонӣ низ ҷой доранд. Дар чунин шароит, муҳити 

тарсу ноамнӣ метавонад тавассути амалҳои ғайрисимметрӣ ва низоъҳои 

пастшиддат афзоиш ёбад. 

Бинобар ин, як қатор муҳаққиқон бар он назаранд, ки вазъи 

геополитикии Қафқози Шимолӣ метавонад ба динамикаи умумии 

амнияти Федератсияи Русия таъсиргузор бошад. Гарчанде ки мақомоти 

давлатӣ кӯшишҳои зиёдеро барои коҳиши хатарҳои амниятӣ анҷом 

медиҳанд, минтақа ҳамоно ҳамчун яке аз нуқтаҳои ҳассоси амниятӣ боқӣ 

мемонад. 

Стратегияи бунёдии субъектҳои рақиби геополитикии Федератсияи 

Русия аз ҷойгузин намудани коридорҳои алтернативии интиқоли ашёи 

хоми энергетикӣ, бо назардошти самаранокии иқтисодии нисбатан 

баланд, иборат мебошад. Мақсади стратегии чунин рақибон пешгирӣ аз 

эҳёи иқтидори ҷаҳонии Федератсияи Русия ҳамчун субъекти пешбари 

низоми байналмилалӣ мебошад. 

Дар доираи ин самти стратегӣ, фаъолони берунии геополитикӣ 

чандин механизмро мавриди татбиқ қарор медиҳанд: интеграцияи 

ниҳодҳои ҳарбию сиёсии Қафқози Ҷанубӣ ба сохторҳои таъсири ғарбӣ; 

табдил додани иқтисодиёти Русия ба як иқтисоди хом-ашёмаҳдуд 

тавассути механизмҳои фишори санксиявӣ; тарвиҷи системавии 

ихтилофот ва тараддудоти сепаратистӣ, пеш аз ҳама дар ҳавзаи Қафқози 

Шимолӣ. 

Дар дискурси расмии ниҳодҳои ғарбӣ ба таври мушаххас баён 

мегардад, ки Русия дигар ҳамчун қудрати таъсиргузор дар равандҳои 

глобалӣ эътироф намешавад, балки статуси як давлати периферии 

минтақавӣ ба он нисбат дода мешавад. 

Тибқи муқаррароти Консепсияи нави амнияти миллии Федератсияи 

Русия, «Қафқози Шимолӣ ҳамчун манбаи таҳдидоти системавӣ ба 

амнияти миллии Федератсияи Русия дар арсаи байналмилалӣ баррасӣ 

мегардад, ки аз сӯи субъектҳои хориҷӣ ба мақсади муқовимат ба раванди 

таҳкими иқтидори стратегии Русия, таъмини манфиатҳои миллии хеш ва 

коҳиш додани нуфузи геополитикии он дар Аврупо, Шарқи Наздик, 

Қафқози Ҷанубӣ, Осиёи Марказӣ ва минтақаи Уқёнуси Ором ба кор 

гирифта мешавад». 

Шабакасозии каналҳои молиявӣ, идеологӣ ва иттилоотии беруна 

имкон медиҳад, ки маракизи бӯҳронзо шакл гиранд ва тадриҷан ба 

конфликтҳои мусаллаҳона табдил ёбанд. Чунин конфликтҳо минбаъд 

ҳамчун заминаи ҳуқуқии дахолати хориҷӣ зери пӯшиши амалиёти 

сулҳбарқарор истифода мешаванд, ки ин ба тамомияти арзӣ ва 

ҳокимияти олии давлатии Федератсияи Русия таҳдиди мустақими 

экзистенсиалӣ дорад. 

ИМА ва блоки Аврупои Ғарбӣ фаъолиятҳои пажӯҳишии системавӣ 

оид ба динамикаи низоъ дар Чеченистон, тобовариёти сиёсию иҷтимоии 

ҷумҳуриҳои Қафқози Шимолӣ ва механизмҳои пайдоиши конфликтҳои 

дохилӣ мебаранд. Дар баробари ин, таҳлили элитаҳои минтақавӣ ва 

контрэлитаҳо бо ҳадафи муайян намудани манфиатҳо, ҳадафҳо ва 

модели рафтории сиёсии онҳо анҷом дода мешавад. 

Вазорати корҳои хориҷии ИМА расман эълон намуд, ки кишварҳои 

ИДМ ба истиснои Русия ба минтақаи масъулияти ҳарбию стратегии 

ИМА ворид мешаванд. Мувофиқи консепсияи стратегии Вазорати 

мудофиаи ИМА, фармондеҳии марказии НАТО бояд назорати ҳавзаи 

Хазарро таъмин намояд, дар ҳоле ки фармондеҳии Аврупоӣ вазифаи 

таъмини коридорҳои иртиботии байни ин ҳавза ва ҷаҳони Ғарбро ба уҳда 

дорад. Инфрасохтори иҷозатдиҳандаи ҷойгиркунии қувваҳои мобилии 

ҳарбӣ, нигаҳдории таҷҳизоти низомӣ ва гузаронидани амалиётҳои 

таркибӣ дар тамоми сарҳадҳои ҷанубии Федератсияи Русия бунёд карда 

мешавад, ки инро ҳамчун механизми таҳдиди системавии амнияти 

миллии Русия баҳо додан мумкин аст. Ба гуфтаи назарияшиноси 

амрикоии мондиализм С. Хантингтон, Русия «кишваре аст, ки барои 

шикастхӯрӣ пешбинӣ шудааст». Ин маънои онро дорад, ки он бояд ба 

майдони низоъҳои ваҳшиёна ва зиддиятҳо табдил дода шавад, то ки бояд 

боиси пароканда шудани фазои Русия ва ворид шудани ҷузъҳои гуногуни 

он ба блокҳои нави геополитикӣ гардад.  

 Барои ИМА, минтақаи Қафқози Ҷанубӣ таваҷҷӯҳи хоси 

геополитикӣ дорад, ки танҳо бо ҷузъҳои карбогидридҳои он маҳдуд 

намешавад. Қафқози Ҷанубӣ бешубҳа таваҷҷуҳи Вашингтонро ба худ 

ҷалб кардааст ва ҳамчун як трамплини имконпазир барои муқобила бо 

рақибони геополитикии ИМА, пеш аз ҳама ба Русия, Эрон ва Чин дар 

минтақа мебошад. Ҳадафи сиёсати хориҷии ИМА дар Қафқози ҷанубӣ 

боздошти сиёсии Русия, пешгирӣ аз афзоиши нуфузи Эрон дар минтақа, 

назорат бар манбаҳо зиёди нафти минтақа, роҳ ёфтан ба баҳри Каспий 

ва Осиёи Марказӣ мебошад. 

Ташаббусҳои стратегии ИМА дар минтақаи Хазар ба нигоҳ 

доштани пешвоии ҷаҳонии Амрико нигаронида шудааст, дар ҳоле ки 

иттифоқчиёни аврупоии он, ки аз ҷониби ИА намояндагӣ мекунанд, 

наметавонанд дар шароити баробар бо Русия дар Қафқоз рақобат 

кунанд. Сабаб он аст, ки вобастагии кишварҳои пешрафтаи Аврупои 

континенталӣ аз таъминоти энергетикии Русия хеле бузург аст. 

 Маҷмӯи далелҳои мавҷуда нишон медиҳад, ки рақобатҳои 

геополитикӣ барои назорат ва таъсиррасонӣ ба ҳавзаи Қафқоз на танҳо 

поёни худро наёфтааст, балки дар марҳилаи феълӣ вориди фазаи нави 

тадриҷан тезшавандаи худ гаштааст. Дар ин чорчӯба, коршиносони 

илми сиёсии Русия зарурати таҳияи консепсияи навини стратегии 

миллиро дар ин ҳавзаи ҳассос мавриди таҳлил ва баррасии ҷиддӣ қарор 

медиҳанд. 

Дар доираи ин консепсия самтҳои методологии зерин аз аҳаммияти 

калидӣ бархурдоранд: 

Якум, кодификасияи принсипҳои бунёдии амнияти миллии 

Федератсияи Русия дар Қафқози Шимолӣ ва шакл додан ба чорчӯбаи 

ҳуқуқии байналмилалӣ, ки таъмини манфиатҳои ҳуқуқии Русияро дар ин 

минтақа дар сатҳи меъёрию созишномавӣ кафолат диҳад. 

Дуюм, сохтори сиёсати минтақавии иҷтимоию иқтисодии 

самарабахш бо ҳадафи коҳиш додани нобаробариҳои тараққиётӣ, аз 

ҷумла дар соҳаҳои рушди иқтисодӣ, некӯаҳволии иҷтимоӣ ва системаи 

маориф дар ҷумҳуриҳои Қафқози Шимолӣ. 

Сеюм, татбиқи механизмҳои пешгирикунандаи зуҳуроти сепаратизм 

ва нейтрализасияи фаъолиятҳои экстремистию террористӣ тавассути 

воситаҳои ҳуқуқӣ, маъмурӣ ва амниятӣ. 

Тавре таҳлилгарони рус изҳор мекунанд, дар сохтори нави 

геополитикии ҷаҳони муосир самаранокии сиёсати стратегии Русия дар 

ҷануби кишвар мустақиман ба мавҷудияти чаҳор шарти бунёдӣ вобаста 

аст. Аввал, таърифи дақиқи манфиатҳои миллӣ. Дуюм, муайянсозии 

ҳадафҳои стратегии амалшаванда. Сеюм, таҳияи стратегияи 

воқеинигаронаи ноил шудан ба ҳадафҳол ва таъмини манфиатҳо. Чорум, 

истифодаи пурраи захираҳои сиёсию дипломатӣ ва дар сурати зарурат, 

воситаҳо ва имконоти ҳарбию амниятӣ, тавре ки воқеияти сиёсии 

Осетияи Ҷанубӣ нишон дода буд. 

Аз дидгоҳи имниятшиносон, милитаризасияи минтақаи Қафқоз ва 

табдил ёфтани он ба инфрасохтори стратегии НАТО ба унвони 

сценариои ба ҳеҷ ваҷҳ қобили қабул шинохта намешавад. Дар муқобил, 

Қафқози Шимолӣ бояд ба унвони минтақаи буфери баробарсоз, ки субот, 

сулҳ ва амнияти коллективиро дар тамоми ҳавза таъмин мекунад, 

кориксиёнал шуда бошад. 

Дар хулоса бояд таъкид намуд, ки масъалаи Қафқоз дорои характери 

кросс-стратегӣ мебошад: ҳалли он на танҳо ба сиёсати оперативии 

минтақавии Русия, балки ба муайянсозии ҷойгоҳи геополитикии куллии 

Федератсияи Русия дар системаи меъмории ҷаҳони бисёрқутба пайванди 

назариявӣ ва амалии ногусастанӣ дорад. 

Дар чаҳорчӯби таҳлили бархӯрди манфиатҳои геополитикии 

қудратҳои ҷаҳонӣ ва минтақавӣ дар Қафқоз, консепсияи назариявии 

«симои бегонагон» аҳаммияти махсуси таҳлилӣ касб менамояд, зеро он 

имкон медиҳад механизмҳои маърифатӣ-сиёсии ташаккули таҳдид ва 

рақиб дар фазои рақобатҳои геополитикӣ ошкор гарданд. Ин консепсия, 

ки аз ҷониби олими амрикоӣ Т. Хопф ба таври мукаммал коркард 

шудааст, бар он асос меёбад, ки таҳдидҳои дохилӣ ва берунӣ на танҳо 

воқеияти объективӣ, балки маҳсули равандҳои иҷтимоӣ, сиёсӣ ва 

маънавии «дигарсозӣ» (othering) мебошанд. «Дар шароити Қафқоз, ки он 

ба майдони бархӯрди манфиатҳои қудратҳои бузурги ҷаҳонӣ ва 

бозигарони фаъоли минтақавӣ табдил ёфтааст, ташаккули «симои 

бегона» ба яке аз абзорҳои муҳими рақобатҳои геополитикӣ мубаддал 

мегардад» [130]. 

Дар ин минтақа ҳар як қудрат, хоҳ ҷаҳонӣ ва хоҳ минтақавӣ кӯшиш 

менамояд ҳузур ва таъсири рақибонро ҳамчун манбаи таҳдид муаррифӣ 

намояд. Дар ҳамин замина, таъсири сиёсӣ, иттилоотӣ ва 

институтсионалии давлатҳои хориҷӣ тавассути шабакаҳои ҷомеаи 

шаҳрвандӣ, ташкилотҳои ғайриҳукуматӣ ва лоиҳаҳои байналмилалӣ аз 

ҷониби давлатҳои қабулкунанда на ҳамеша ҳамчун ҳамкорӣ, балки 

аксаран ҳамчун дахолат ба соҳибихтиёрии сиёсӣ арзёбӣ мешавад. Ин 

раванд махсусан дар шароите шиддат мегирад, ки Қафқоз дар меҳвари 

рақобатҳои геополитикии чунин бозигарон, ба мисли Русия, Туркия, 

ИМА ва ИА қарор дорад. Татбиқи амалии консепсияи «симои 

бегонагон» дар ин раванд дар қонунгузорӣ ва сиёсати амниятии як қатор 

давлатҳои пасошӯравӣ равшан мушоҳида мешавад. Масалан, дар Русия 

ташкилотҳои ғайриҳукуматие, ки аз хориҷ маблағгузорӣ мегарданд, 

ҳамчун «агентҳои хориҷӣ» шинохта шуда, фаъолияти онҳо дар 

чаҳорчӯби мантиқи муқовимат ба таъсири геополитикии рақибон арзёбӣ 

мешавад [110]. Ин таҷриба на танҳо хусусияти дохилӣ дорад, балки ба 

стратегияи умумии Русия дар фазои Қафқоз ва умуман пасошӯравӣ 

вобаста аст, ки ҳадафи он маҳдудсозии нуфузи қудратҳои рақиб мебошад. 

Раванди шабеҳ дар дигар кишварҳои минтақа низ ба мушоҳида 

мерасад. Дар Қирғизистон аз соли 2020 механизмҳои ҳуқуқие ҷорӣ 

гардиданд, ки фаъолияти ташкилотҳои вобаста ба маблағгузории 

хориҷиро маҳдуд менамоянд, зеро онҳо метавонанд ба абзори таъсири 

геополитикӣ табдил ёбанд [100]. Дар Гурҷистон, ки мустақиман дар 

меҳвари бархӯрди манфиатҳои Русия ва Ғарб қарор дорад, қабули 

қонуни «Дар бораи шаффофияти таъсиррасонии хориҷӣ» дар соли 2024 

нишон медиҳад, ки давлат кӯшиш дорад фазои сиёсӣ ва шаҳрвандиро аз 

нуқтаи назари амниятӣ бозтанзим намояд [96]. Мутобиқи ин қонун, 

ташкилотҳое, ки зиёда аз 20 дарсади захираҳои молиявии худро аз хориҷ 

дарёфт мекунанд, ҳамчун субъектҳое сабт мегарданд, ки эҳтимолан 

манфиатҳои қудратҳои берунаро пайгирӣ менамоянд [43, с. 139]. 

Дар шароити бархӯрди манфиатҳои геополитикии қудратҳои 

ҷаҳонӣ ва минтақавӣ дар Қафқоз, консепсияи «симои бегонагон» аз як 

абстраксияи назариявӣ ба абзори воқеии сиёсати амниятӣ ва идоракунии 

геополитикӣ табдил меёбад. Он ба давлатҳо имкон медиҳад, ки ҳузур ва 

таъсири рақибонро дар сатҳи дохилӣ легитиматсия кунанд, фазои 

сиёсиро таҳти назорат гиранд ва мавқеи худро дар рақобати мураккаби 

минтақавӣ тақвият бахшанд. Аз ин лиҳоз, истифодаи ин консепсия дар 

Қафқоз на танҳо инъикоси нигарониҳои амниятӣ, балки ҷузъи 

ҷудонашавандаи мубориза барои нуфуз, манфиат ва ҳукмронии 

геополитикӣ дар минтақа маҳсуб мешавад. 

Масъалаи аз ҳама муҳим дар назорати ин фазои геополитикӣ – ин 

эҳтимолиятҳои шакливазнамоии геополитикии Қафқоз мебошад. 

«Раванди таърихии муосир бо тамоюли афзояндаи муттаҳидшавии 

инсоният хос аст, ки тақрибан дар ҳама сатҳҳои созмони иҷтимоӣ 

(гурӯҳӣ, минтақавӣ ва глобалӣ), инчунин дар тамоми соҳаҳои ҳаёти 

ҷамъиятӣ (иқтисодӣ, сиёсӣ, фарҳангӣ) зоҳир мешавад. Дар баробари ин 

раванди ҷаҳонишавӣ хусусияти бор кардани модели сиёсӣ, иқтисодӣ, 

фарҳангӣ ва арзишҳои ғарбиро ба сари кишварҳои ҷаҳон мегирад. Дар 

шароити ҳарбӣ - сиёсӣ, баъди пошхурии ИҶШС ва мутаносибан 

системаи дуқутбӣ ҷахонишавӣ характери якқутб дорад ва маънои 

бартарии ИМА ва иттифоқчиёни НАТО дар тамоми фазоӣ сайёраро 

дорад. Дар муқоиса бо чунин системаҳо модели ҷаҳони бисёрқутбӣ 

раванди ҷаҳонишавиро рушди устувори муколамаи созанда ва судманди 

субъектҳои гуногуни муносибатҳои байналмилалӣ, муколамаи фарҳангу 

тамаддунҳо медонад. Ин муносибат ба гегемонияи як қувва роҳ 

намедиҳад, баръакс, вай гуногун будани системаҳои сотсиалию иктисодӣ 

ва сиёсиро дар назар дошта, мушкилотҳоро бо воситаҳои осоишта ҳал 

мекунад. Имрӯз дар бораи перспективаҳои барпо намудани системаи 

нави муносибатҳои байналхалкӣ, ки ногузир на танҳо дар минтақа, 

балки дар микқёси ҷахонӣ низоъҳоро ба миён меоранд, нуқтаи назари 

умумие нест. Пас аз пошхӯрии ИҶШС ҷумҳуриҳои дар ҷануби Қафқоз 

ҷойгиршуда – Озарбойҷон, Арманистон, Гурҷистон истиқлолият ба даст 

оварданд ва Русия ҳуқуқи соҳибихтиёрии халқҳои худро ба рушди 

мустақил зери шубҳа наовард. Аммо имрӯз Русия як бахши қобили 

мулоҳизае аз мавқеъҳои иқтисодӣ ва стратегии ин минтақаро, ки тайи се 

садаи ахир ба даст оварда буд, аз даст додааст. Солҳои дуру дароз дар 

ҳайати ИҶШС будани ин ҷумҳуриҳо якхела баҳо додан мумкин нест. 

Шубҳае нест, ки онҳо дар инкишофи муносибатҳои байни миллатҳо ва 

байнишахсон осори мусбат гузоштанд, аз ҷумла дар робитаҳое, ки дар 

ин давра дар соҳаи маориф, илм ва маданият ба вуҷуд омадаанд» [90, с. 

19-20]. 

Сиёсатшиноси гурҷӣ А.Рондели дуруст қайд мекунад: «Покшавии 

ИҶШС воқеияти наверо ба вуҷуд овард, ки муносибатҳои 

байналмилалиро байни субъектҳои собиқ иттиҳод ба вуҷуд овард. 

Иерархияи муносибатҳои байни миллатҳои Шӯравӣ ба равандҳои 

худтаъкидкунӣ, тақсимоти территорияҳо, аз нав дида баромадани 

ҳуқуқу уҳдадориҳо, номуайянии умумӣ ва тарсу ваҳм, шиддат ва таҷовуз 

роҳ дод» [79, с. 35]. 

«Фурӯпошии ИШ боиси тағйири мавқеъи геополитикии 

ҷумҳуриҳои Қафқоз ва канда шудани робитаҳое гардид, ки дар 

чаҳорчӯби давлати ягонаи шӯравӣ ташаккул ёфта буданд. Дар шароити 

канда шудани робитаи иқтисодӣ бо Русия, ки дар муддати тулонӣ 

инкишоф ёфта буд, ба даст овардани мустақилият барои субъектҳли нави 

давлатӣ нисбат ба худтаъминкунӣ осонтар гардид. Ва амалҳои Русия 

номувофиқ буданд, ки бидуни консепсияи хуб андешидашуда дар асоси 

дарки муносиби равандҳои сиёсӣ дар кишварҳои Қафқози Ҷанубӣ сурат 

гирифтаанд. Аз ҷумла, барои муддати тӯлонӣ яке аз авлавиятҳои сиёсати 

Русия нигоҳ доштани ҳузури низомии худ дар ин минтақа буд» [89, с. 24-

25]. 

 Минтақаи Қафқоз ҳам аз лиҳози таърихӣ ва чи дар замони ҳозира 

аз ҷиҳати сиёсӣ ноустувор ва ноором аст. Ин ба як қатор омилҳо вобаста 

аст, ки онҳоро ба дохилӣ (яъне дохилиминтақавӣ) ва беруна тақсим 

кардан мумкин аст. Илова бар ин, ҳарду омил на танҳо дар натиҷаи 

таъғйироти минтақавӣ ва байналмилалӣ пас аз пошхурии ИҶШС 

ташаккул ёфтаанд, балки решаҳои амиқи таърихӣ низ доранд. 

«Ғарб ба фурӯпошии ИҶШС ва пас аз анҷоми ҷанги сард аз заъфи 

дохилии давлатҳои иттифоқӣ истифода бурд ва сиёсати ғарбгароӣ 

(вестернизатсия) ба равандҳои сиёсӣ таъсир расонд Қафқози Шимолӣ аз 

лиҳози таърихӣ, сиёсӣ, иқтисодӣ ва фарҳангӣ бо Русия робитаи устувор 

дошта, бинобар ин бисёре аз тарҳҳои геополитикии қудратҳои ғарбӣ, ки 

ба бозсозии фазои сиёсӣ ва амниятии минтақа равона шудаанд, ин 

воқеияти таърихиро ба таври кофӣ ба инобат намегиранд. Дар баробари 

ин, дар шароити рақобати пас аз ҷанги сард Иёлоти Муттаҳида, НАТО 

ва ИА талош намуданд нуфузи сиёсии худро дар минтақа густариш 

диҳанд, ки дар посух Русия сиёсати таҳкими амният, мубориза бо 

терроризм ва тақвияти ҳамгироии минтақавиро ҳамчун воситаи ҳифзи 

манфиатҳои геополитикӣ ва таъмини амнияти сарҳадҳои ҷанубии худ 

амалӣ сохт» [89, с. 23-48]. 

 Тамоюлҳои равандҳои муосири минтақавӣ нишон медиҳанд, ки 

рақобат дар Қафқоз на танҳо суст намешавад, балки дар як қатор 

мавридҳо ба муқобилият бармегардад. Равандҳои дохилиминтақавӣ дар 

Қафқози Ҷанубӣ низ барои ба даст овардани суботи дарозмуддат 

мусоидат намекунанд. Кишварҳои минтақа таърихан мушкилоти худро 

таҳия кардаанд. Тақсимоти маъмурӣ - ҳудудии (дар баъзе мавридҳо 

ҳатто нофаҳмо) дар замони империяи Русия ва баъдан ИҶШС ба вуҷуд 

омада, яке аз сабабҳои нооромиҳо дар Қафқози пасошӯравӣ гардид. Дар 

тӯли беш аз се даҳсола пас аз пошхӯрии ИШ ягон тарзи ҳамкориҳои 

иқтисодӣ ва низомию сиёсии давлатҳои Қафқози Ҷанубӣ ба вуҷуд наомад. 

Дар тӯли даҳсолаҳои пас аз пошхӯрии ИҶШС муносибатҳои Русияву 

Гурҷистон ҳеҷ гоҳ ба ҳамкориҳои стратегӣ табдил наёфтанд. Авҷи таниш 

миёни ду кишвар ҷанги панҷрӯзаи соли 2008 буд. Ҳарчанд мушоҳида 

мешавад, ки Гурҷистон талош дорад, аз иқдомоти шадиди зидди Русия 

пас аз оғози амалиёти вижаи низомии Русия дар Украина дар соли 2022 

худдорӣ кунад, вале муносибатҳои ду кишвар ба таври ҷиддӣ рушд 

намекунад. То ҳол рушди муносибатҳои сифатан нави Русияву 

Гурҷистон мушоҳида намешавад. 

 Дар баробари ин, бо назардошти рушди босуръати муносибатҳои 

Русияву Озарбойҷон, дар бораи хусусияти дарозмуддати онҳо чизе 

гуфтан ғайриимкон аст. Аввалан, Озарбойҷон иқтисодиёти мустақилона 

барпо намуд. Дувуман, бартарии омили туркӣ дар сиёсати дохилӣ ва 

хориҷии ин кишвар имкони мустақилияти бештари Озарбойҷонро дар 

равобити байналмилалӣ афзоиш медиҳад ва талош мекунад муносибат 

бо Русия ва Ғарбро дар мувозинат қарор диҳад. 

Ҳамин тариқ, ба андешаи сиёсатшиноси арманӣ Жак Манукян 

Арманистон дар дарозмуддат ҳампаймони Русия дар минтақа боқӣ 

мемонад. Бо вуҷуди ин, ҳарду иттифоқчӣ дар минтақа бо мушкилоти 

ҷиддӣ рӯбарӯ ҳастанд. Арманистон дар ҳоли ҳозир бо мушкилоти 

ҷиддии амниятӣ рӯбарӯ аст. Русия ҳамчун муттаҳиди асосӣ бояд амнияти 

Арманистонро ҳам дар чаҳорчӯби равобити дуҷониба ва ҳам дар 

чаҳорчӯби СПАД таъмин кунад, вагарна ҷониби Арманистон метавонад 

барои дарёфти самтҳои эҳтимолии нав барои таъмини тамомияти арзӣ 

ва амният талошҳои иловагӣ ба харҷ диҳад. 

 Қафқози ҷанубии имрӯза як минтақаи тағирёбанда аст, ки дар 

ҷустуҷӯи ҳуввияти миллӣ - давлатӣ, иҷтимоӣ - фарҳангӣ ва геополитикии 

худ аст. Имрӯз гумон аст, ки касе ӯҳдадор шавад, ки пешгӯӣ кунад, ки 

дар Қафқоз кай гузаштан ба демократияи муттаҳид ва иқтисоди бозорӣ 

ба охир мерасад. Ба эҳтимоли зиёд, ҳеҷ як “монандӣ ба Ғарб» (новобаста 

аз он ки имрӯз сиёсатмадорони гурҷӣ дар бораи “бозгашти Гурҷистон ба 

Аврупо» чӣ мегӯянд) дар Қафқоз рӯй нахоҳад дод. Давлатҳо ва 

ҷамъиятҳои Қафқози Ҷанубӣ сарфи назар аз ҳама пешравиҳои ИМА, ИА, 

САҲА ва НАТО наметавонанд ба зудӣ аврупоӣ шаванд ва ё «аз 

география ва таърих фирор намоянд [69, с. 340]». Ҳуввияти геополитикии 

тамоми Қафқоз дар сиёсати минтақавӣ аҳаммияти хосса дорад ва ба 

хусусияти мутобиқати ин минтақа бо дигар кишварҳо таъсир мерасонад. 

Ин ҳамсоягии этнофарҳангӣ, сиёсӣ - идеологӣ, ҳудудии Қафқоз ё 

манотиқи дурдасти он ба марказҳои гуногуни қудрат ва робитаи табиии 

иқтисодӣ, ашёи хоми Қафқоз бо минтақаҳо ё давлатҳои ҳамсоя ва 

ягонагии манфиатҳои геополитикӣ, мудофиавии халқҳо мебошад. Ин 

минтақа қобилияти ташкил кардани системаҳои пушидаи худро дорад. 

Ифодаи хоси ин ҳодисаҳоро анъанаҳои таърихӣ муайян мекунанд ва 

онро ҳам дар Қафқози Шимолӣ ва ҳам дар Қафқози Ҷанубӣ дидан 

мумкин аст. Масалан, як қатор сохторҳои собиқи худмухтори Гурҷистон 

ба далели шароити муайян бо Русия аз ҷиҳати геополитикӣ бештар 

мувофиқанд. Ҳамзамон, ҷумҳуриҳои Қафқози Шимолӣ, ки субъектҳои 

Федератсияи Русия мебошанд, барои мувофиқат бо кишварҳои ҳамсояи 

Қафқоз – ҷумҳуриҳои собиқ шӯравӣ ва ҳоло бо давлатҳои мустақил 

иқтидори бештар доранд. 

 Имрӯз Қафқоз ба таври ҳақиқӣ яке аз минтақаҳои мушкилтарин ва 

ноустувортарин дар ҷаҳон маҳсуб мешавад. Аз ҳашт даргириҳои 

мусаллаҳона дар фазои пасошӯравӣ чаҳортоаш дар Қафқози Ҷанубӣ 

(арманӣ - озарбойҷонӣ, гурҷӣ - абхозӣ, гурҷӣ - осетинӣ, ҷанги дохилии 

Гурҷистон) рух додааст. Ва барои паст кардани сатҳи низоъҳои қавмӣ 

дар минтақа, лоиҳаҳои посдори сулҳ барои ғайримарказикунонӣ ва 

федерализатсия, ки дар Аврупо амалӣ мешаванд, вале он ба шароити 

Қафқоз мувофиқ нестанд, кофӣ нест. Дар ин ҷо барои муайян кардани 

сабабҳои муноқишаҳои бузурги қавмӣ равишҳои махсус лозим аст. 

 Дар конфигуратсияи геополитикии муосир шароити объективӣ 

барои трансформасияи системавии сохтори ҷалби геополитикӣ дар 

ҳавзаи Қафқоз фароҳам омадааст. Ин раванд ба таври қонунӣ ба 

тағйирпазирии системаи муносибатҳои байнимиллӣ ва байнидавлатӣ 

оварда мерасонад ва дар нуқтаҳои тақотули манфиатҳои стратегии 

марказҳои рақобаткунандаи қудрати ҷаҳонӣ маракизи бӯҳрону 

конфликт шакл мегиранд. 

Аз диди таҳлили академикӣ, ҳавзаи Қафқоз маҷмӯи фарогири 

омилҳои сохториест, ки татбиқи меъёрҳои анъанавии таснифи ҷомеаҳои 

этномиллиро мураккаб сохта, тарсими сарҳадҳои дақиқи байни гурӯҳҳои 

этномиллиро аз ҷиҳати методологӣ норавшан мегардонад. Дар байни ин 

омилҳо ҳамзистии дурударози гурӯҳҳои полиэтникӣ, ки ба ҷамоаҳои 

мухталифи этнофарҳангӣ, оилаҳои гуногуни забоншиносӣ ва анъанаҳои 

диниву мазҳабии мутафовит тааллуқ доранд, аз аҳаммияти методологии 

калидӣ бархурдор аст. 

Дар натиҷа, фазои этносиёсии Қафқози Шимолӣ аз ҳудудҳои марзии 

Федератсияи Русия ва давлатҳои ҷанубии қафқозӣ фаротар рафта, ба 

дохили қаламравҳои Озарбойҷон, Гурҷистон ва Арманистон тадриҷан 

нуфуз мекунад ва фазои этносиёсии ягона ва мураккаби трансмарзӣ 

ташкил медиҳад. Ноустувории музминии сиёсӣ ва нобаробарии 

иҷтимоию иқтисодӣ заминаи объективии тавлиди зиддиятҳои 

структуриро фароҳам меоваранд, ки дорои ченакҳои бисёрвектории 

таърихӣ, сиёсӣ, конфессионалӣ, фарҳангӣ, ҳудудӣ ва иҷтимоию 

иқтисодӣ мебошанд. 

Бахши зиёди ин ҳудудҳо арсаи конфликтҳои латентӣ ва манифест, 

инчунин даъвоҳои терриотриалии расмибаёншудаи субъектҳои гуногуни 

этнополитикӣ мебошанд. Маҷмӯи омилҳои фавқуззикр масъалаи 

этникиро ба яке аз мутағайирҳои детерминантии таъмини ваҳдати 

терриотриалии минтақа ва нигаҳдории субот дар Қафқози Шимолӣ ва 

Ҷанубӣ табдил медиҳад, ки бидуни назардошти он таҳияи ягон 

стратегияи амниятию сиёсии самарабахш ғайриимкон аст. 

Дар давраи муосир тақрибан тамоми ҳавзаи Қафқоз ба арсаи 

манфиатҳои стратегии кишварҳои Ғарб табдил ёфтааст. Равандҳои ҷорӣ 



 

118 

 

аз сӯи Федератсияи Русия тавассути механизмҳои мониторинги 

системавӣ таҳлилу арзёбӣ мегарданд ва сенарияҳои прогностикӣ бо 

назардошти пайомадҳои эҳтимолии онҳо барои манфиатҳои стратегии 

ИМА ва ИА таҳия мешаванд. Прецедентҳои Чеченистон ва Осетияи 

Ҷанубӣ, вектори сиёсати раҳбарияти Гурҷистон ва реаксияи ниҳодҳои 

ғарбӣ, пеш аз ҳама ИМА, гувоҳи онанд, ки дар марҳилаи феълӣ 

иқтидори субъективии Русия ҳамчун бозигари ҷаҳонӣ дар ҳавзаи Қафқоз 

дубора мавриди санҷиши амалӣ қарор мегирад. Тавоноии нигаҳдории 

статуси давлати ҷаҳонӣ, ҳимояи манфиатҳои стратегии миллӣ ва 

таъмини субот дар дохили ҳудудҳои сиёсӣ арзёбӣ мешавад. Дар ин 

чорчӯба Федератсияи Русия устувории позисияи стратегии худро дар 

минтақа борҳо тавассути амалиётҳои мушаххаси сиёсӣ ва ҳарбӣ нишон 

додааст. Раиси ҷумҳури собиқи Русия Дмитрий Медведев дар Паёми 

нахустини худ ба Маҷлиси Федералӣ ин мавқеъро ба таври расмӣ чунин 

ифода кард: «Мо дар Қафқоз ақиб намешавем». 

Дар байни детерминантҳое, ки ба системаи амниятӣ ва вазъи сиёсию 

иҷтимоии Федератсияи Русия дар Қафқози Шимолӣ таъсири бевоситаи 

сохторӣ доранд, муҳимтаринҳои зеринро метавон таснифбандӣ кард: 

рақобатҳои геополитикии байналмилалӣ барои назорат ба минтақа ва 

тазодҳои марбут ба статуси Абхозистон ва Осетияи Ҷанубӣ; парокандагӣ 

ва фақдони ҳамоҳангии сиёсати этникии давлатӣ; бесуботии сиёсӣ ва 

рақобати интрасистемавии элитаҳои миллӣ барои дастрасӣ ба ресурсҳои 

қудрат; фаъолияти сохторҳои мусаллаҳи ғайриқонунӣ ва амалиётҳои 

террористии онҳо; полиэтникӣ ва поликонфессионалии конфликтҳои 

этномиллӣ; деградасияи фазои ягонаи ҳуқуқӣ; тамоюли субъектҳои 

федералӣ ба густариши доираи ваколатҳои автономӣ; буҳрони 

иқтисодии музмин дар заминаи тафовути иҷтимоию этникии афзоянда; 

вазъияти носолими ҷинояткорӣ ва коррупсияи институтсионалӣ; 

равандҳои муҳоҷирати беназорат ва пайомадҳои дестабилизатсионии 

онҳо; заъфи сиёсати иттилоотӣ дар ҳавза. 

Хатари иловагии вазъияти феълӣ дар он ниҳуфтааст, ки пас аз 

амалиёти низомии Гурҷистон алайҳи аҳолии Осетия ва эътирофи расмии 

истиқлолияти Осетияи Ҷанубӣ ва Абхозистон аз сӯи Федератсияи Русия, 

потенсиали дестабилизасионии минтақа ба таври назаррас афзоиш ёфт. 

Вазъияти ҳарбию сиёсӣ ҳамчунон ба ҳамчун манбаи таҳдид ба амнияти 

миллии кишвар боқӣ мемонад. Ҳарчанд прецеденти Осетияи Ҷанубӣ 

кишварҳои ғарбиро маҷбур сохт, ки манфиатҳои стратегии Русияро ба 

ҳисоб гиранд ва аз стратегияи мувоҷаҳаи мустақим даст кашанд, лекин 

ин тактикаи эҳтиёткоронаи онҳо ба маънои тарки ҳадафҳои дурнамоии 

геополитикӣ нест. 

Дар ин замина таъкид бояд кард, ки дар мувозинати стратегии 

кишварҳо дар Қафқози Ҷанубӣ Ҷумҳурии Озарбойҷон ба унвони 

субъекти калидии геополитикӣ мавқеи хоссе дорад. Ин мавқеъ аз ду 

ресурси детерминантӣ сарчашма мегирад: захираҳои бузурги 

карбогидридӣ ва ҷойгоҳи инфрасохтории стратегии он дар коридорҳои 

интиқоли нафту газ аз ҳавзаи Хазар ба бозорҳои Ғарб. Аз ин рӯ, 

мантиқан аст, ки пас аз фурӯпошии ИҶШС Озарбойҷон дар муқоиса бо 

Арманистон ва Гурҷистон аз мавқеи геополитикии нисбатан мусоидтар 

баҳраманд гардид. Устуворшавии ин мавқеъ бо ҷалби сармоягузориҳои 

калони хориҷӣ ва имзои созишномаи стратегии «Қарордоди аср» дар 

соли 1994 ба таври назаррас тақвият ёфт. Дар маҷмӯъ, захираҳои 

карбогидридӣ ва мавқеи геополитикии мусоид вектори асосии тактикаи 

дохилӣ ва доктринаи хориҷии Ҷумҳурии Озарбойҷонро дар арсаи 

байналмилалӣ детерминасия мекунанд. 

Ғалабаи низомии Озарбойҷон дар низоъи Қарабоғ раванди 

геополитикии минтақаро вориди фазаи сифатан нави худ гардонид. 

Туркия дар ин чорчӯба ширкати фаъолтарро дар механизмҳои 

минбаъдаи танзими низоъ эълон карда, манфиати стратегии худро дар 

иҷрои лоиҳаҳои иқтисодии минтақавӣ таъкид намудааст. Нишонаи 

барҷастаи ин тамоюл ташаббуси Президенти Туркия Р. Эрдуғон оид ба 

эҷоди механизми ҳамкории минтақавӣ дар формати «3+3» мебошад, ки 

аз се давлати Қафқози Ҷанубӣ – Озарбойҷон, Арманистон ва Гурҷистон 

ва се қудрати ҳамсояи минтақавӣ – Русия, Туркия ва Эрон иборат аст. 

Президентҳои Федератсияи Русия В. Путин ва Ҷумҳурии Озарбойҷон И. 

Алиев аз ин ташаббус ҳамчун платформаи потенсиалии таҳкими субот ва 

тақвияти ҳамгироии минтақавӣ ҷонибдорӣ карданд. 

Вектори феълии сиёсати хориҷии Ҷумҳурии Озарбойҷон тавассути 

омилҳои чун пешбинипазирии стратегик, ҳамоҳангии системавии курси 

сиёсӣ ва прагматизми иқтисодии Президент И. Алиев шакл мегирад. Дар 

доираи ин рукнҳо роҳбарияти Озарбойҷон тавонист бо бозигарони 

асосии минтақавӣ ва ҷаҳонӣ дар ҳавзаи Қафқозу Хазар муносибатҳои 

баробарҳуқуқ ва шарикии стратегӣ барқарор намуда, мувозинати 

дипломатии заруриро нигаҳ дорад. 

Мушкилоти амниятии Қафқози Ҷанубӣ дар марҳилаи муосир пеш аз 

ҳама ба се заъфи сохторӣ бармегардад: фақдони субот ва пешгӯипазирии 

вазъи минтақавӣ, набудани ҳамгироии иқтисодии кофӣ ва ғайбати 

системаи амнияти дастаҷамъии функсионалӣ. Дар ин чорчӯба аҳаммияти 

геостратегӣ ва геоиқтисодии ҳавза пайваста афзоиш ёфта, ба нуқтаи 

тақотули манфиатҳои стратегии кишварҳои пешрафта ва 

корпоратсияҳои фаромиллӣ табдил ёфтааст. 

Сохтори геополитикии Қафқози Ҷанубӣ аз маҷмӯи детерминантҳои 

дохилӣ, берунӣ ва трансмиллӣ таркиб ёфтааст: мавқеи истратегии 

ҷуғрофӣ, мавҷудияти даъвоҳои ҳудудии ҳалнашуда, ресурсҳои 

карбогидридии назаррас, мавқеи коридори транзитии байналмилалӣ ва 

омилҳои тамаддунии таърихан шаклёфта. Маҷмӯи ин мутағайирҳо 

минтақаро ба арсаи рақобати стратегии субъектҳои пешбари низоми 

байналмилалӣ – ИМА, Федератсияи Русия, Чин, Эрон, Туркия, Исроил, 

ва ниҳодҳои фаромиллии НАТО, САҲА ва ИА табдил додааст. 

Аз диди таҳлили назариявӣ, сабаби ҷавҳарии ҳар гуна конфликт 

мубориза барои назорат бар фазо – ҷуғрофӣ, иҷтимоӣ, иқтисодӣ, 

фарҳангӣ ва сиёсӣ мебошад, ки дар бистари муайяни таърихӣ шакл 

гирифтааст. Зуҳуроти берунии конфликт бошад, ба хусусияти 

идентификасионии гурӯҳҳои мухолиф вобастагии мустақим дорад. Дар 

шароите ки шакли миллии идентификасия ҳалкунанда бошад, конфликт 

ба низоъи этникӣ трансформасия меёбад; дар сурати ҳокимияти омили 

конфессионалӣ, ин конфликт чеҳраи байнимазҳабӣ касб мекунад. Дар 

воқеияти муосир субъектҳои геополитикӣ тамоми моделҳои 

имконпазири низоъ, этникӣ, мазҳабӣ, идеологӣ ва шаҳрвандӣ-давлатӣ 

ба таври ҳамзамон истифода мебаранд, ки ба пайдоиши конфликтҳои 

мураккаби полидетерминантӣ меанҷомад. 

Хусусиятҳои структуриву ташкилии ҳавзаи Қафқоз инҳоянд: 

рельефи мураккаб, сохтори полиэтноконфессионалии ҷомеаҳои маҳаллӣ, 

анъанаҳои қавмию қабилавӣ ва мавҷудияти субъектҳои давлатии бо 

потенсиалу даъвоҳои гуногун. Дар баробари давлатҳои ҳуқуқан 

эътирофшуда, минтақа дорои як қатор квазидавлатҳои эътирофнашуда 

Абхозистон, Осетияи Ҷанубӣ мебошад, ки потенсиали конфликтии 

иловагие ба вуҷуд меоваранд. 

Дар хулоса, таҷрибаи таърихӣ ба таври объективӣ нишон медиҳад, 

ки устувории вазъи минтақавӣ дар Қафқоз бо мувозинати тасдиқшудаи 

қудрат дар арсаи байналмилалӣ ва ҳузури назорати ягонаи як субъекти 

геополитикӣ дар фазои минтақа алоқаи мустақими сабабию-натиҷавӣ 

дорад. Танҳо арзёбии реалистонаи вазъи пасазҷангӣ бо дарки 

масъулияти мутақобил ва зарурати ҳамкориҳои судманд метавонад ба 

коҳиши устувори потенсиали дестабилизатсионии ин ҳавзаи ҳассос 

мусоидат намояд. 

Ноустувории таносуби қувваҳо боиси вайрон шудани даврони 

геополитикӣ мегардад. Чунин бесуботӣ боиси афзоиши низоъ дар 

Қафқоз мегардад. На танҳо Русия, балки дигар фаъолон (Туркия, Эрон), 

«ҳамсояҳои наздики дур» (Исроил, Хитой, ИА, ИМА) низ ба даъвои 

назорати он шурӯъ мекунанд. Махсусан, халқҳои маҳаллӣ (зихҳо, 

арманиҳо, озарбойҷонҳо, абхазҳо, осетинҳо, чеченҳо, ингушҳо, 

доғистонҳо ва бисёр дигарон) ба мубориза барои ҳудудҳои гуногун дар 

минтақа дохил мешаванд. 

Дар доираи коршиносони илми сиёсии Русия хатари сценариои зайл 

ба таври ҷиддӣ матраҳ мегардад: пас аз ба эътидол омадани вазъи 

амниятӣ дар ҳавзаи Ховари Миёна, аз ҷумла дар Ироқ ва Сурия 

минтақаи Қафқози Шимолӣ метавонад ба арсаи навбатии фаъолсозии 

сохторҳои террористӣ бо ҳамроҳии ниҳонии субъектҳои ғарбӣ табдил 

ёбад. Тибқи ин концепсия, кишварҳои Аврупо ва ИМА тамоюли 

стратегии табдил кардани Қафқози Шимолиро ба маркази амалиётҳои 

экстремистии байналмилалӣ доранд, ки ин бевосита ба манфиатҳои 

миллии Федератсияи Русия мухолиф аст. 

Сарфи назар аз мавҷудияти даъвоҳои мутақобила ва тазодҳои 

таърихии мураккаб, таҷрибаи тамаддунии дурударози Русия ва Қафқоз 

пайвандҳои ногусастании интегратсионии ду ҳавзаро тасдиқ мекунад. Аз 

нигоҳи геополитикӣ, ҳудудии Қафқози Шимолӣ ҷузъи ҷудонашавандаи 

комплекси қудрати стратегии Федератсияи Русия маҳсуб мешавад: 

бидуни он нигаҳдории статуси абарқудрати ҷаҳонӣ аз ҷиҳати назариявӣ 

ва амалӣ ғайриимкон аст. Аз сӯи дигар, ҷомеаҳои Қафқози Шимолӣ 

хувиятсозии сиёсӣ ва иҷтимоии худро берун аз чорчӯбаи фазои ягонаи 

сиёсӣ, иқтисодӣ ва иҷтимоию фарҳангии Русия тасаввур намекунанд. 

Имтиёзи геополитикии Федератсияи Русия дар он ниҳуфтааст, ки он 

субъекти бисёрконфессионалӣ буда, дорои сармояи таърихии бою ғании 

ҳамкорӣ бо ҳам Ғарб ва ҳам Шарқ мебошад. Ваҳдати давлатии Русия 

маҳз ба матрисаи полиэтноконфессионалӣ ва гуногунии фарҳангӣ такя 

дорад. Забони русӣ дар ин контекст вазифаи миёнарав ва коммуникатори 

стратегӣ дар фазои ягонаи тамаддунии кишварро адо мекунад ва 

нигаҳдорӣ, омӯзиш ва интишори он ҳам дар дохил ва ҳам берун аз 

ҳудудҳои Федератсия ба унвони авлавияти сиёсати фарҳангии давлат 

мавқеи расмӣ дорад. 

Монеаи аслии татбиқи самарабахши потенсиали геостратегии 

минтақа маҷмӯи зуҳуроти бӯҳронии сохторӣ дар соҳаҳои сиёсӣ ва 

иҷтимоию иқтисодист: коррупсияи институтсионалӣ, тамоюлоти 

радикалию миллатгаройона, ақибмонии иқтисодии музмин, сатҳи 

баланди бекорӣ, тафовути тезшавандаи иҷтимоӣ ва деградасияи 

инфрасохтор. Бартарафсозии ин монеаҳо мустلزим навсозии системавии 

инфрасохтори нақлиётию коммуникатсионӣ, баҳрабардории фаъол аз 

захираҳои табиии беназири минтақа ва азхудкунии ресурсҳои 

карбогидридии ҳавзаи Хазар мебошад. 

«Доктринаи геополитикии Русия дар Қафқози Шимолӣ бояд дорои 

хусусиятҳои методологии зерин бошад: мутавозинӣ, пайвастагии 

стратегӣ ва системавӣ. Дар ин чорчӯба таҳияи механизмҳои 

самарабахши зерин зарурати объективӣ дорад: нормализасияи вазъи 

сиёсӣ ва иҷтимоию иқтисодии минтақа; пешгирии эскаласияи 

конфликтҳои мусаллаҳона; татбиқи стратегияи ҷомеаи амнияти миллӣ; 

интегратсияи фаъоли субъектҳои федералии Қафқози Шимолӣ ба фазои 

ягонаи умумимиллӣ. Тавассути сиёсати давлатӣ, ки ба ҳамоҳангсозии 

муносибатҳои байнимиллӣ ва нигаҳдории гуногунии этнофарҳангӣ 

нигаронида шудааст, нигаҳдории ваҳдати сиёсӣ, иҷтимоию иқтисодӣ ва 

фарҳангии минтақа таъмин карда мешавад» [64, с. 936-940]. 

«Рушди муносибатҳои Озарбойҷон ва ИА хеле дучандон аст. 

Таърихан, онҳо ба созишномаи шариқӣ, ки соли 1996 дар Люксембург 

баста шуда, соли 1999 эътибор пайдо кард, асос ёфтаанд. Соли 2009 Боку 

низ ба барномаи шарикии шарқии ИА шомил карда шуд, ки ҳадафи он, 

тавре маълум аст, наздикшавӣ бо Украина буд. Аммо дар нишасти 

Вилнюс дар соли 2013 президенти Озарбойҷон И. Алиев ҳарчанд 

омодагии худро барои ҳамкорӣ бо Иттиҳодияи Аврупо дар иҷрои тарҳҳо 

дар чаҳорчӯби «Ҳамкории шарқӣ» изҳор карда буд, аммо аз имзои 

созишномаи ҳамгироӣ бо Иттиҳодияи Аврупо худдорӣ кард» [99]. Ӯ 

чунин қайд кард: «Дараҷаи равобити Озарбойҷон ва ИА эҳтимолан 

шакли баландтари ҳамкориро талаб мекунад, назар ба иттиҳодия. Ва 

баъд худи калимаи «ассотсиатсия» барои мо комилан қобили қабул нест... 

Озарбойҷон як кишвари худкифо аз ҳама маъно, чӣ сиёсӣ ва чӣ иқтисодӣ 

аст. Барои гирифтани афзалиятҳои иловагӣ шумо бояд ҳама гуна 

раванди ҳамгироиро гузаронед. То ҳол мо инро дар доираи лоиҳаи 

иттиҳодия надидаем» [99]. 

Сарфи назар аз он, ки ҳам Озарбойҷон ва ҳам Иттиҳодияи Аврупо 

моҳияти шариқии муносибатҳоро пайваста тасдиқ мекунанд, дар тӯли 

таърихи худ ихтилофҳо ва даъвоҳои мутақобила пайваста ба миён 

меоянд, ки норозигии тарафҳоро инъикос мекунанд. Ҳоло онҳо давраи 

хунукшавиро аз cap мегузаронанд. Дар ин робита изҳороти роҳбари 

департаменти ИА оид ба сиёсати ҳамсоягӣ ва васеъшавӣ Г.Ҳитзлер 

далеловар аст. Ӯ бар ин назар аст, ки «ҳамкории (Озарбойҷон) бо ИА ба 

пеш, на ба ақиб меравад». Бо вуҷуди ин, ӯ изҳори умедворӣ кард. 

 Аз ин рӯ, дар замони муосир мантиқи ҷанги Қафқоз дар асри XIX 

комилан такрор шуд, ки нуфузи Русияро дар Қафқози Ҷанубӣ маҳдуд 

кард. Аммо бо вуҷуди мухолифатҳои мухолифонаш, Русия тавонист, ки 

назорати Чеченистонро дубора ба даст орад ва пойгоҳҳои геополитикии 

худро дар Қафқози Ҷанубӣ (Осетияи Ҷанубӣ ва Абхозистон ва қисман 

Арманистон) нигоҳ дорад.  

 Баррасии умумии таърихӣ ва геополитикӣ ба хулосае меорад, ки 

дар пасманзари иқтидори мавҷудаи низоъ (иҷтимоӣ, этникӣ, динӣ ва ғ.) 

дар минтақаи Қафқоз ва сабаби асосии он омили геополитикӣ мебошад. 

Ин омил таърихӣ халқҳои маҳаллиро ҳамроҳӣ карда, ба зиндагии онҳо 

таъсири мустақим ва рӯзафзун дорад. 

Таҳлили маводи илмӣ ва баррасии онҳо вобаста ба вазъияти 

геополитикии ҳавзаи Қафқоз имкон медиҳад, ки ҷамъбасти зерин ба 

унвони хулосаи зербоби мазкур пешниҳод гардад. 

Аввалан, бояд таъкид кард, ки ҳавзаи Қафқоз дар низоми 

муносибатҳои байналмилалии муосир мавқеи геостратегии беназир 

дорад. Мавқеи транзитии он дар чорроҳаи тамаддунҳо, захираҳои 

бузурги карбогидридии ҳавзаи Хазар, сохтори полиэтноконфессионалии 

ҷомеаҳои маҳаллӣ ва ҳамсоягии бевоситаи он бо қудратҳои минтақавии 

бузург маҷмӯи омилҳоеро ташкил медиҳанд, ки минтақаро ба арсаи 

рақобати доимии манфиатҳои стратегии субъектҳои пешбари низоми 

байналмилалӣ табдил додаанд. Дар ин раванд ИМА, Федератсияи Русия, 

Туркия, Эрон, Чин ва ниҳодҳои фаромиллии НАТО ва ИА ҳар кадом 

вектори стратегии мушаххаси худро дар минтақа татбиқ мекунанд. 

Дуюм, таҳлил нишон медиҳад, ки манфиатҳои геополитикии 

қудратҳои ҷаҳонӣ ва минтақавӣ Қафқоз табиатан мураккаб мебошад. Ин 

манфиатҳо на танҳо ба назорати коридорҳои энергетикӣ ва 

инфрасохтори транзитӣ маҳдуд мешаванд, балки ченакҳои амниятӣ, 

идеологӣ, фарҳангӣ ва тамаддуниро низ фаро мегиранд. рақобатҳои 

геополитикӣ дар минтақа дар шакли чандин модели ҳамзамон зуҳур 

мекунад: рақобат барои назорати коридорҳои энергетикӣ ва масирҳои 

интиқол; мубориза барои таъсиргузорӣ ба элитаҳои сиёсии минтақавӣ; 

дастгирии контрэлитаҳо ва ҳаракатҳои сепаратистӣ; фаъолсозии 

механизмҳои фишори иқтисодӣ ва таҳримӣ. 

Сеюм, омӯзиши тҳаввули таърихии моҷароҳои минтақавӣ ба таври 

объективӣ собит месозад, ки сабаби ҷавҳарии бесуботии ҳавза характери 

геополитикӣ дорад, на этникӣ ё конфессионалӣ. Конфликтҳои 

этномиллӣ ва байнимазҳабӣ аксаран на ҳамчун сабаб, балки ҳамчун 

инструменти дастӣ дар раванди рақобати стратегии қудратҳои хориҷӣ 

амал мекунанд. Дар ин замина, субъектҳои геополитикии хориҷӣ 

тавассути гузоштани каналҳои молиявӣ, иттилоотӣ ва идеологӣ 

маракизи бӯҳронзоро шакл медиҳанд ва онҳоро барои таъмини 

манфиатҳои стратегии худ мавриди истифода қарор медиҳанд. 

Чорум, вазъияти пасазҷангии Қафқози Ҷанубӣ, ки тавассути 

пирӯзии низомии Озарбойҷон ва ташаббуси дипломатии платформаи 

«3+3» хусусиятҳои сифатан навро касб кардааст, нишон медиҳад, ки 

конфигурасияи геополитикии минтақа вориди марҳилаи 

трансформасияи системавӣ гаштааст. Ин трансформасия бо афзоиши 

нақши Туркия ҳамчун бозигари минтақавии фаъол, мустаҳкам шудани 

мавқеи Озарбойҷон ҳамчун субъекти пешбари Қафқози Ҷанубӣ ва 

мураккабтар шудани муносибатҳои Ғарб бо Федератсияи Русия дар 

минтақа тавсиф мешавад. 

Ҳамин тавр, ҷамъбасти маводи илмии зербоби мазкур нишон 

медиҳад, ки Қафқоз дар чашмандози стратегии асри XXI нақши 

меъмории ҷаҳони бисёрқутбаро мебозад. Ҳалли мусбати мушкилоти 

геополитикии ин ҳавза танҳо тавассути рукнҳои ҳамкории мутақобилан 

судманд, эҳтироми тамомияти арзӣ ва ҳокимияти олии давлатӣ, инчунин 

механизмҳои институтсионалии амнияти дастаҷамъии минтақавӣ 

имконпазир аст.  

БОБИ III. ТАНЗИМИ РАВАНДҲОИ ГЕОПОЛИТИКИИ 

ҚАФҚОЗ ВА САМТГИРИИ СИЁСАТИ ХОРИҶИИ ТОҶИКИСТОН 

ДАР МУНОСИБАТ БА ИН РАВАНДҲО 

3.1. Танзими равандҳои геополитикии Қафқоз дар доираи созмонҳо 

ва иттиҳодияҳои минтақавию байналмилалӣ ва нақши Тоқикистон дар 

он 

Қафқоз географиест, ки аз ҷиҳати иқтисодӣ, фарҳангӣ ва амниятӣ 

барои давлатҳои минтақа ва қудратҳои ҷаҳонӣ аҳаммияти хосса дорад. 

Дурнамои бойи энергетикӣ, роҳҳои транзитии байни Чин ва Аврупо, 

инчунин хатарҳои амниятӣ, ба мисли терроризм, гардиши ғайриқонунии 

маводи нашъаовар ва низоъҳои бардавом (Қарабоғи Куҳӣ, Абхазия, 

Осетияи Ҷанубӣ) ба Қафқоз нуфузи геополитикӣ бахшида, онро ба 

майдони бархурди манфиатҳои қудратҳои гуногун табдил додааст. 

Фурӯпошии ИШ дар соли 1991 боиси пайдоиши иттиҳодияҳо ва 

созмонҳои наве гардид, ки дар он кишварҳои навистиқлол ҳузури 

ҳамкориҳои худашонро таъмин мекунанд. 

Бо вуҷуди ин, созмонҳои бисёрҷонибаи пасошӯравӣ, аз ҷумла ИДМ, 

СААД ва Иттиҳоди иқтисодии АвруОсиёӣ (ИИАО) барои танзими 

равандҳои геополитикӣ ва таъмини ҳамгироии иқтисодӣ ва амниятии 

аъзои худ таъсис дода шуданд. «Қафқоз дар низоми амният ва 

иқтисодиёти ин созмонҳо нақши муҳим мебозад, зеро Арманистон ва 

Озарбойҷон аъзои ИДМ ва ИИАО мебошанд ва Гурҷистон пас аз 

баромаданаш дар соли 2009 баъзе ҳамкориҳоро ба танҳоӣ идома медиҳад. 

Тоҷикистон, ки аз лиҳози ҷуғрофӣ дар маркази Осиёи Марказӣ ҷойгир 

аст, дар сифати давлати аъзо ва собиқ раиси ин созмонҳо дар соли 2025, 

имкони мусоидат ба танзими равандҳо ва таҳкими ҳамкории байни 

Қафқозу Осиёи Марказиро дорад. Дар ин кор, ҷумҳурӣ тавассути мизбон 

кардани саммити роҳбарони давлатҳои ИДМ дар Душанбе ва 

пешниҳоди ташаббусҳои нав, ба монанди формати «ИДМ плюс», ин 

нақшро иҷро намуд» [111]. 

ИДМ ҳамчун як механизми фарогири байналмилалӣ дар марҳалаи 

баъди фурӯпошии ИШ бо ҳадафи ба таври муназзам идора намудани 

равандҳои ҷудошавии сиёсӣ ва нигоҳ доштани робитаҳои устувори сиёсӣ, 

иқтисодӣ ва гуманитарӣ миёни ҷумҳуриҳои собиқ шӯравӣ ташаккул ёфт. 

Ин созмон дар моҳи декабри соли 1991 бо ташаббуси Федератсияи Русия, 

Украина ва Ҷумҳурии Беларус таъсис гардида, дар марҳалаи кунунӣ аз 

нуҳ кишвари узв, аз ҷумла Арманистон, Озарбойҷон, Беларус, 

Қазоқистон, Қирғизистон, Молдова, Русия, Тоҷикистон ва Узбекистон 

иборат мебошад, дар ҳоле ки Гурҷистон дар соли 2009 аз узвият хориҷ 

гардида, Украина пас аз соли 2018 иштироки худро дар сохторҳои 

институтистии ИДМ қатъ намудааст. Тибқи низоми ташкилии созмон, 

қабули муҳимтарин қарорҳои стратегӣ дар самтҳои сиёсӣ, иқтисодӣ ва 

амниятӣ дар доираи Шӯрои сарони давлатҳо ва ҳукуматҳо сурат мегирад, 

ки ҳамчун мақоми олии роҳбарикунанда соле як маротиба дар сатҳи 

роҳбарони давлатҳо баргузор мегардад. Аз ҷумла, дар нишасти моҳи 

октябри соли 2025 дар шаҳри Душанбе, ки таҳти раёсати Президенти 

Ҷумҳурии Тоҷикистон баргузор шуд, маҷмӯи васеи ҳуҷҷатҳои меъёрӣ 

қабул гардиданд, ки онҳо ба таҳкими ҳамкориҳои муштарак дар самти 

муқовимат ба терроризм ва ифротгароӣ барои солҳои 2026–2028, 

таъмини амнияти марзҳо то соли 2030 ва рушди ҳамкориҳои низомӣ дар 

уфуқи дарозмуддат равона гардида буданд. 

Иҷрои амалӣ ва ҳамоҳангсозии қарорҳои қабулшуда тавассути 

Кумитаи иҷроияи ИДМ, ки қароргоҳи доимии он дар шаҳри Минск 

ҷойгир аст, таъмин мегардад. Дар сохтори созмон Ассамблеяи 

байнипарлумонӣ ҷойгоҳи махсусро ишғол мекунад, зеро он ҳамчун 

майдони ҳамкории қонунгузорӣ миёни давлатҳои узв хизмат намуда, 

таҳияи санадҳои намунавии ҳуқуқиро ба роҳ мемонад ва ба ҳамгироии 

фазои ҳуқуқии кишварҳои иштирокдор мусоидат мекунад. Дар ҷараёни 

иҷлосияи моҳи ноябри соли 2025 роҳбарияти олии Тоҷикистон 

аҳаммияти ин ниҳодро ҳамчун воситаи муассири ҳамоҳангсозии сиёсати 

қонунгузорӣ ва тақвияти ҳамкориҳои сиёсиву амниятӣ таъкид намуд. 

Илова бар ин, ИДМ дорои шабакаи густурдаи кумитаҳои соҳавӣ дар 

бахшҳои иқтисод, саноат, кишоварзӣ, нақлиёт ва фарҳанг мебошад, ки 

вазифаи асосии онҳо таҳия, ҳамоҳангсозӣ ва назорати иҷрои барномаҳои 

муштараки ҳамкорӣ маҳсуб меёбад. 

Дар саммити Душанбе соли 2025 дар баробари қабули ҳуҷҷатҳои 

амниятӣ, ташаббуси нав бо унвони «ИДМ плюс» низ расман мавриди 

тасдиқ қарор гирифт. Ин формат, ки ибтидо аз ҷониби роҳбарияти 

Қазоқистон пешниҳод шуда буд, имконият фароҳам меорад, то 

кишварҳои ғайриузв ва созмонҳои байналмилалӣ дар доираи 

барномаҳои мушаххаси ИДМ ба сифати нозир ё шарики 

институтсионалӣ иштирок намоянд. Татбиқи чунин механизми кушода 

аз он шаҳодат медиҳад, ки ИДМ дар пайи густариши доираи ҳамкорӣ ва 

баромадан аз чорчӯбаи маҳдуди пасошӯравӣ буда, талош дорад ба як 

платформаи фаромиллӣ ва таъсиргузор табдил ёбад. Ҳамзамон, дар 

ҳамин нишаст масъалаи тақвияти ҳамкориҳо бо СҲШ низ мавриди 

баррасӣ қарор гирифта, ба он мақоми нозир дар доираи ИДМ дода шуд, 

ки зарурати ҳамоҳангсозии фаъолиятҳои ду ниҳодро барои таъмини 

рушди устувори кишварҳои узв инъикос менамояд. 

Дар маҷмуъ, ИДМ ҳамчун як сохтори мураккаби бисёрсатҳӣ барои 

танзими равандҳои ҳамгироӣ ва идоракунии муносибатҳои 

байнидавлатӣ дар фазои пасошӯравӣ хизмат мекунад. Тамоюлҳои нави 

рушди созмон, аз ҷумла ҷорӣ гардидани формати «ИДМ плюс» ва 

қабули санадҳои муҳими амниятӣ, аз кӯшиши мутобиқшавии он ба 

воқеиятҳои нави геополитикӣ ва посух додан ба чолишҳои муосири 

минтақавӣ шаҳодат медиҳанд. Ҷумҳурии Тоҷикистон ҳамчун яке аз 

узвҳои фаъоли ИДМ бо иштироки пайваста ва ташаббускоронаи худ дар 

нишастҳои сатҳи олӣ ва фаъолияти Ассамблеяи байнипарлумонӣ саҳми 

назаррас гузошта, нишон медиҳад, ки ин созмон метавонад дар оянда низ 

нақши муҳимми ҳамоҳангсоз ва танзимгари равандҳои геополитикиро 

дар фазои пасошӯравӣ иҷро 

ИДМ ҳамчун яке аз нахустин шаклҳои ҳамкории бисёрҷониба дар 

фазои пасошӯравӣ дар моҳи декабри соли 1991 бо ибтикори Федератсияи 

Русия, Украина ва Ҷумҳурии Белорус таъсис ёфт. Ҳадафи асосии ташкили 

ин иттиҳод фароҳам овардани заминаи институтсионалӣ барои танзими 

равандҳои ҷудошавии сиёсӣ, ҳамоҳангсозии муносибатҳои 

байнидавлатӣ ва нигоҳдории робитаҳои иқтисодӣ, иҷтимоӣ ва 

гуманитарии ҷумҳуриҳои собиқ шӯравӣ ба ҳисоб мерафт. Дар раванди 

таҳаввули минбаъда, ҳайати аъзои ИДМ тағйир ёфта, айни замон 

иттиҳод аз нӯҳ давлат – Арманистон, Озарбойҷон, Белорус, Қазоқистон, 

Қирғизистон, Молдова, Русия, Тоҷикистон ва Узбекистон – иборат 

мебошад, зеро Гурҷистон соли 2009 расман аз узвият хориҷ гардид ва 

Украина пас аз соли 2018 иштироки худро дар фаъолияти сохторҳои 

институтионии ИДМ қатъ намуд. 

Аз нигоҳи сохтори ташкиливу институтсионалӣ, ИДМ як низоми 

бисёрсатҳии ҳамкорӣ маҳсуб меёбад, ки фаъолияти он тавассути як қатор 

ниҳодҳои асосӣ амалӣ карда мешавад. Нақши калидӣ дар қабули 

қарорҳои стратегӣ ба Шӯрои сарони давлатҳо ва ҳукуматҳои ИДМ 

тааллуқ дорад, ки маҳз дар ин сатҳ самтҳои афзалиятноки сиёсӣ, 

иқтисодӣ ва амниятии ҳамкории байнидавлатӣ муайян карда мешаванд. 

Нишастҳои роҳбарони давлатҳо ба таври мунтазам баргузор мегарданд 

ва ҳамчун майдони ҳамоҳангсозии мавқеъҳо хизмат мекунанд. Аз ҷумла, 

дар саммити соли 2025, ки дар шаҳри Душанбе баргузор гардид, маҷмӯи 

васеи санадҳои муҳими соҳавӣ қабул карда шуд, ки онҳо масъалаҳои 

мубориза бо терроризм ва ифротгароӣ барои давраи миёнамуддат, 

таҳкими амнияти марзҳо ва рушди ҳамкории низомиро то соли 2030 дар 

бар мегиранд. 

Фаъолияти иҷроиявӣ ва ҳамоҳангсозии қарорҳои қабулшуда ба 

уҳдаи Кумитаи иҷроияи ИДМ вогузор шудааст, ки ҳамчун мақоми 

доимии маъмурии иттиҳод дар шаҳри Минск ҷойгир мебошад. Ин ниҳод 

татбиқи амалии қарорҳои сатҳи олӣ, ҳамоҳангсозии кори сохторҳои 

соҳавӣ ва нигоҳдории робитаҳои доимии байни давлатҳои аъзоиро 

таъмин менамояд. 

Яке аз унсурҳои муҳимми низоми институтсионалии ИДМ 

Ассамблеяи байнипарлумонӣ ба ҳисоб меравад, ки аз намояндагони 

парлумонҳои кишварҳои аъзо иборат буда, вазифаи асосии он таҳияи 

қонунгузории намунавӣ ва мусоидат ба ҳамгироии ҳуқуқӣ дар фазои 

пасошӯравӣ мебошад. Ин платформа ҳамчун майдони муколамаи сиёсӣ 

ва ҳамоҳангсозии равишҳои қонунгузорӣ хизмат карда, ба рушди 

ҳамкориҳои сиёсӣ ва амниятӣ замина фароҳам меорад. Дар нишастҳои 

охирини Ассамблея, аз ҷумла дар соли 2025, нақши он ҳамчун омили 

тақвияти ҳамкориҳои бисёрҷониба ва мутобиқсозии сиёсати ҳуқуқӣ 

таъкид гардид. 

Иттиҳод ҳамчунин дорои шабакаи густурдаи кумитаҳои соҳавӣ 

мебошад, ки соҳаҳои калидии ҳамкории байнидавлатиро фаро мегиранд. 

Кумитаҳои иқтисодӣ, нақлиётӣ, саноатӣ, кишоварзӣ, фарҳангӣ ва дигар 

сохторҳои марбут ба таҳия, татбиқ ва ҳамоҳангсозии барномаҳои 

мушаххаси ҳамкорӣ машғул буда, ҳамчун абзори амалӣ намудани 

қарорҳои стратегӣ хизмат мекунанд. 

Дар шароити тағйирёбии муҳити байналмилалӣ ва коҳиши 

самаранокии баъзе шаклҳои анъанавии ҳамгироӣ, дар доираи ИДМ 

ҷустуҷӯи форматҳои нави ҳамкорӣ ба роҳ монда шудааст. Аз ҷумла, 

пешниҳоди ҷорӣ намудани формати «ИДМ плюс», ки дар саммити 

Душанбе аз ҷониби роҳбарияти Қазоқистон ироа гардид, ба густариши 

имкониятҳои институтсионалии иттиҳод равона шудааст. Ин ташаббус 

имкон медиҳад, ки давлатҳои ғайриаъзо ва созмонҳои байналмилалӣ дар 

барномаҳои мушаххаси ИДМ ба ҳайси нозир ё шарики ҳамкорӣ иштирок 

намоянд. Дар маҷмуъ, чунин равиш нишон медиҳад, ки ИДМ талош 

дорад аз қолаби «иттиҳоди маҳдуд» берун баромада, ба платформаи боз 

ва чандир табдил ёбад ва нуфузи худро берун аз фазои суннатии 

пасошӯравӣ тадриҷан густариш диҳад. 

Яке аз натиҷаҳои муҳими таҳаввули институтионии ИДМ дар 

солҳои охир ташаккули формати нави ҳамкорӣ таҳти унвони «ИДМ 

плюс» ба ҳисоб меравад, ки дар саммити соли 2025 дар шаҳри Душанбе 

расман пешниҳод ва мавриди амал қарор гирифт. Моҳияти ин формат 

дар васеъ намудани доираи ҳамкории бисёрҷонибаи ИДМ бо давлатҳо 

ва созмонҳои ғайриаъзо ифода меёбад ва ба иттиҳод имкон медиҳад, ки 

дар соҳаҳои мушаххас, пеш аз ҳама дар самтҳои амният, иқтисод, 

транзит ва мубориза бо таҳдидҳои фаромиллӣ, шарикии чандсатҳиро ба 

роҳ монад. Принсипи асосии фаъолияти «ИДМ плюс» аз он иборат аст, 

ки иштирокчиёни беруна метавонанд дар ҷаласаҳои мақомоти олии 

ИДМ ширкат варзанд, мавқеъ ва пешниҳодҳои худро ироа намоянд, 

аммо дар раванди қабули қарорҳо ҳуқуқи овоз надошта, ба механизмҳои 

дохилии тасмимгирӣ дахолат намекунанд. 

Дар ҳамин замина, ҷалби созмонҳои байналмилалӣ ва минтақавӣ ба 

сифати нозир, аз ҷумла СҲШ, қадами муҳиме дар самти тақвияти 

ҳамоҳангсозии сиёсӣ ва амниятӣ дар фазои васеътари АвруОсиё маҳсуб 

меёбад. Додани мақоми нозирӣ ба чунин ниҳодҳо ва иҷозати иштирок 

дар ҷаласаҳои алоҳидаи мақомоти ИДМ имконият фароҳам меорад, ки 

таҷриба, захираҳои институтсионалӣ ва иқтидорҳои амалии онҳо дар 

мубориза бо терроризм, ифротгароӣ, қочоқи маводи мухаддир ва дигар 

ҷиноятҳои фаромиллӣ истифода шаванд. Ҳамин тариқ, «ИДМ плюс» на 

танҳо шакли нави муколама, балки абзори мутобиқсозии созмон ба 

воқеиятҳои муосири геополитикӣ мебошад, ки дар он таҳдидҳо 

хусусияти фаромиллӣ ва чандандоза доранд. 

Танзими равандҳои геополитикӣ дар минтақаи Қафқоз тавассути 

механизмҳои ИДМ пеш аз ҳама дар соҳаи амният ва муқовимат ба 

таҳдидҳои муосир ифода меёбад. Қафқоз ҳамчун минтақаи дорои 

осебпазирии баланди амниятӣ бо маҷмӯи мушкилоти фаромиллӣ рӯбарӯ 

аст, аз ҷумла фаъолияти гурӯҳҳои ғайридавлатии мусаллаҳ, гардиши 

ғайриқонунии маводи нашъаовар, ҷиноятҳои муташаккили фаромиллӣ 

ва паҳншавии идеологияҳои радикалӣ. Ин таҳдидҳо на танҳо барои 

давлатҳои Қафқоз, балки барои тамоми фазои ИДМ хатар эҷод 

мекунанд. Дар ҳамин замина, барномаи ҳамкории ИДМ дар соҳаи 

мубориза бо терроризм ва ифротгароӣ барои солҳои 2026–2028 

аҳаммияти калидӣ пайдо менамояд, зеро он ба ҳамоҳангсозии сиёсати 

иттилоотӣ, табодули маълумоти иктишофӣ ва таҳкими иқтидори 

мақомоти ҳифзи ҳуқуқ ва марзбонӣ равона гардидааст. 

Илова бар ин, қабули барномаи махсус оид ба таҳкими амнияти 

марзҳо барои солҳои 2026–2030 нишон медиҳад, ки ИДМ ба масъалаи 

сарҳадҳо ҳамчун унсури асосии амнияти минтақавӣ муносибат мекунад. 

Дар доираи ин барнома давлатҳои аъзо ӯҳдадор мешаванд барои 

навсозии гузаргоҳҳои гумрукӣ, таъмини техникӣ, омӯзиши кадрҳо ва 

ҳамоҳангсозии амалиётӣ захираҳои молиявӣ ва институтсионалиро 

сафарбар намоянд. Ин тадбирҳо махсусан барои кишварҳои Қафқоз, ки 

дар гиреҳи марзҳои ҳассоси байналмилалӣ қарор доранд, аҳаммияти 

вижа доранд. Дар ин раванд, таҷрибаи Ҷумҳурии Тоҷикистон дар 

таъмини амнияти сарҳадҳои ҷанубӣ ва мубориза бо қочоқи маводи 

мухаддир метавонад ҳамчун унсури муҳими табодули таҷриба ва 

омӯзиши мутақобила истифода шавад. 

Дар баробари ИДМ ва СААД низ дар танзими амнияти минтақа 

нақши муайян мебозад. Машқҳои муштараки ҳарбӣ ва барномаҳои 

панҷсолаи ҳамкорӣ ба баланд бардоштани омодагии дифоии кишварҳои 

аъзо равона шудаанд. Бо вуҷуди ин, иштирок ё бойкоти баъзе давлатҳо 

дар чунин машқҳо нишон медиҳад, ки эътимод ба самаранокии ин ниҳод 

яксон нест ва равандҳои бознигарии сиёсати амниятӣ дар байни аъзоён 

идома доранд. 

Дар соҳаи иқтисод ва энергетика ИДМ худро ҳамчун платформаи 

ҳамоҳангсозии манфиатҳои кишварҳои аъзо муаррифӣ менамояд. 

Эъломияҳои ҳамкории энергетикӣ, ки дар нишастҳои охирин қабул 

гардиданд, ба рушди лоиҳаҳои муштарак, беҳтар намудани дастрасӣ ба 

захираҳои энергетикӣ ва ташвиқи истифодаи манбаъҳои 

барқароршаванда равона шудаанд. Барои кишварҳои Қафқоз, ки рушди 

иқтисодии онҳо ба суботи таъминоти энергия сахт вобаста аст, чунин 

ҳамкорӣ дорои аҳаммияти стратегӣ мебошад. Дар ин замина, 

Озарбойҷон ҳамчун содиркунандаи асосии захираҳои сӯзишворӣ ва 

кишварҳои дигар ҳамчун истеъмолкунанда ва шарикони лоиҳавӣ 

баромад мекунанд. 

Интегратсияи нақлиётӣ ва транзитӣ низ яке аз самтҳои муҳими 

танзими равандҳои геополитикӣ дар доираи ИДМ ба шумор меравад. 

Лоиҳаҳои коридорӣ, аз ҷумла ташаббусҳои байналмилалӣ, ки минтақаи 

Қафқозро бо Осиёи Марказӣ ва бозорҳои Аврупо мепайванданд, на 

танҳо аҳаммияти иқтисодӣ, балки таъсири мустақими геостратегӣ 

доранд. Рушди шабакаҳои мултимодалӣ, коҳиши вобастагӣ аз масирҳои 

маҳдуд ва мутобиқсозии меъёрҳои гумрукӣ метавонанд ҷойгоҳи 

Қафқозро ҳамчун гиреҳи транзитии АвруОсиё тақвият бахшанд. ИДМ 

дар сурати ҳамоҳангсозии сиёсати нақлиётӣ ва коҳиши монеаҳои 

маъмурӣ метавонад ба суръатбахшии татбиқи чунин лоиҳаҳо мусоидат 

намояд. 

Нақши Ҷумҳурии Тоҷикистон дар танзими равандҳои геополитикии 

Қафқоз дар доираи ИДМ пеш аз ҳама дар заминаи сиёсати хориҷии 

серсамт ва дипломатияи мутавозин ифода меёбад, ки кишвар онро аз 

оғози узвият дар ИДМ пайгирона амалӣ менамояд. Тоҷикистон, бо 

дарназардошти маҳдудиятҳои ҷуғрофӣ ва ҳамзамон бо истифода аз 

имкониятҳои мавқеи геостратегии худ дар фазои васеътари АвруОсиё, 

талош мекунад робитаҳои худро бо қудратҳои калидӣ ва ниҳодҳои 

минтақавию байналмилалӣ ба таври ҳамоҳанг рушд дода, манфиатҳои 

миллиро дар шароити рақобати афзояндаи геополитикӣ ҳифз намояд. 

Дар ин замина, раёсати Тоҷикистон дар ИДМ дар соли 2025 ва 

баргузории нишастҳои сатҳи олии минтақавӣ дар шаҳри Душанбе 

нишон доданд, ки кишвар дорои иқтидори воқеӣ барои табдил ёфтан ба 

майдони муколама ва ҳамоҳангсозии сиёсӣ дар фазои пасошӯравӣ 

мебошад. Қабули маҷмӯи васеи санадҳои сиёсӣ, амниятӣ ва иқтисодӣ дар 

доираи ин нишастҳо, аз ҷумла дастгирии барномаҳои мубориза бо 

терроризм ва ифротгароӣ, ҷорӣ намудани формати «ИДМ плюс» ва 

таҳияи консепсияи ҳамкории низомӣ то соли 2030, далели фаъол 

гардидани Тоҷикистон ҳамчун субъекти ташаббускор дар равандҳои 

бисёрҷониба ба ҳисоб меравад. 

Фаъолияти дипломатии Тоҷикистон дар доираи ИДМ танҳо ба 

сатҳи иҷроия маҳдуд нашуда, ҷанбаи қонунгузорӣ ва байнипарлумониро 

низ фаро мегирад. Иштироки фаъоли кишвар дар кори Ассамблеяи 

байнипарлумонии ИДМ ва таъкиди аҳаммияти ҳамоҳангсозии 

қонунгузорӣ ҳамчун заминаи устувори амнияти минтақавӣ нишон 

медиҳад, ки Душанбе ба таҳкими пояҳои институтсионалии ҳамкории 

бисёрҷониба аҳаммияти хоса медиҳад. Баргузории даҳҳо чорабинии 

байналмилалӣ ва минтақавӣ дар соли 2025, аз ҷумла нишастҳои 

иқтисодӣ ва ҷаласаҳои кумитаҳои соҳавӣ, аз афзоиши нақши 

Тоҷикистон ҳамчун маркази дипломатии муваққатӣ дар фазои ИДМ 

шаҳодат медиҳад. 

Дар соҳаи амният ва марзбонӣ, саҳми Тоҷикистон бо хусусиятҳои 

хоси географӣ ва таҷрибаи амалӣ пайваст мебошад. Ҳузури марзи тӯлонӣ 

бо Афғонистон кишварро ба яке аз нуқтаҳои ҳассоси амнияти 

фаромиллӣ табдил додааст, ки дар он таҳдидҳои терроризм, қочоқи 

маводи нашъаовар ва ҷиноятҳои муташаккил шакли воқеӣ доранд. Дар 

чунин шароит, Тоҷикистон дар доираи ИДМ ва инчунин дар ҳамкорӣ бо 

сохторҳои амниятии минтақавӣ таҷрибаи худ дар таҳкими марзҳо, 

назорати гузаргоҳҳо ва омодасозии кадрҳоро пешниҳод мекунад. 

Даъватҳои роҳбарияти кишвар ба тақвияти ҳамкории муштарак дар 

ҳифзи сарҳадҳои ҷанубӣ ва табодули таҷриба бо кишварҳои Қафқоз 

нишон медиҳанд, ки Тоҷикистон омода аст аз мавқеи истеъмолкунандаи 

амният ба мавқеи саҳмгузори фаъол гузарад. Барномаҳои миёнамуддати 

ИДМ дар соҳаи амнияти марзӣ барои солҳои 2026–2030 имконият 

фароҳам меоранд, ки таҷрибаи Тоҷикистон дар мубориза бо таҳдидҳои 

фаромиллӣ бо таҷрибаи давлатҳои Қафқоз муттаҳид гардида, заминаи 

ҳамоҳангсозии амалии бештар фароҳам гардад. 

Дар баробари ҷанбаҳои амниятӣ, Тоҷикистон дар доираи ИДМ ба 

ҳамгироии иқтисодӣ ва энергетикӣ таваҷҷуҳи хоса зоҳир менамояд. 

Гарчанде кишвар узви Иттиҳоди иқтисодии АвруОсиёӣ нест, сиёсати 

иқтисодии он ба рушди ҳамкории минтақавӣ ва истифодаи 

платформаҳои бисёрҷониба равона шудааст. Рушди босуръати иқтисодӣ 

дар солҳои охир ва афзалият додан ба соҳаи гидроэнергетика ба 

Тоҷикистон имкон медиҳанд, ки худро ҳамчун таъминкунандаи 

эҳтимолии нерӯи барқи «сабз» барои кишварҳои ҳамсоя, аз ҷумла 

давлатҳои Қафқоз, муаррифӣ намояд. Лоиҳаҳои бузурги энергетикӣ, 

таҷдиди нерӯгоҳҳои мавҷуда ва ҷалби сармояи байналмилалӣ ба 

манбаъҳои барқароршавандаи энергия на танҳо ба таъмини амнияти 

энергетикии дохилӣ мусоидат мекунанд, балки дурнамои воридшавии 

Тоҷикистон ба бозори энергетикии минтақавиро низ фароҳам меоранд. 

Илова бар ин, иштироки Тоҷикистон дар рушди коридорҳои 

нақлиётӣ ва мултимодалӣ аҳаммияти стратегии кишварро дар робитаи 

байни Осиёи Марказӣ ва Қафқоз тақвият мебахшад. Татбиқи лоиҳаҳои 

транзитӣ, ки Тоҷикистонро ба шабакаҳои байналмилалии боркашонӣ 

мепайванданд, имконият медиҳанд, ки кишвар аз ҳолати ҷуғрофии 

маҳдуд берун баромада, ба унсури фаъоли меъмории нави логистикии 

АвруОсиё табдил ёбад. Фаъол гардидани марказҳои логистикӣ дар 

нуқтаҳои калидии сарҳадӣ ва ҳамоҳангсозии сиёсати нақлиётӣ бо 

шарикони минтақавӣ метавонад нақши Тоҷикистонро ҳамчун 

пайвандгари амалӣ миёни Қафқоз ва Осиёи Марказӣ мустаҳкам созад. 

Ҳамин тариқ, нақши Тоҷикистон дар танзими равандҳои Қафқоз 

тавассути ИДМ дар маҷмӯъ аз омезиши дипломатияи серсамт, 

саҳмгузорӣ дар амнияти минтақавӣ, пешбурди ҳамгироии иқтисодӣ ва 

иштироки фаъол дар лоиҳаҳои энергетикӣ ва транзитӣ иборат буда, 

кишварро ба субъекти рӯзафзуни таъсиргузор дар фазои васеътари 

АвруОсиё табдил медиҳад. 

Дар шароити имрӯзаи афзоиши нооромиҳои геополитикӣ ва 

тағйири низомҳои анъанавии амниятӣ, нақши созмонҳои минтақавӣ, ки 

қодиранд талошҳои дастаҷамъии кишварҳои узвро ҳамоҳанг созанд, 

муҳим арзёбӣ мегардад. Дар ин замина, фаъолияти СААД ҳамчун 

пайванди муҳим дар таъмини амнияти устувор дар минтақаи пас аз 

Шӯравӣ хизмат мекунад. Гарчанде ки минтақаи Қафқоз, минтақаи 

мухолифати манфиатҳо байни субъектҳои маҳаллӣ ва беруна, на ҳамеша 

дар маркази таваҷҷӯҳи вокунишии амалиётҳои ҳарбӣ ва низомиву 

неруҳҳои сулҳхоҳи СААД қарор дошт. Ҳузури институтсионалии он, 

иштирок дар машваратҳо ва таҳияи чаҳорчӯбаи меъёрии амнияти 

дастаҷамъӣ заминаҳоро барои дарки он, ки чӣ гуна созмон метавонад ба 

равандҳои геополитикӣ дар Қафқози Ҷанубӣ таъсир расонад, фароҳам 

меорад. Ғайр аз ин, як саволи ҷолиб ин аст, ки чӣ гуна Тоҷикистон, ки аз 

ҷиҳати ҷуғрофӣ аз Қафқози Ҷанубӣ дур аст, мавқеи худро дар низоми 

кафолатҳои амнияти дастаҷамъӣ мустаҳкам мекунад ва чӣ гуна дар 

равандҳое, ки дар Қафқоз ва дигар ҳудудҳои ҷуғрофии давлатҳои аъзои 

СААД рух медиҳанд, иштирок мекунад. 

Аҳаммияти масъала аз якчанд омилҳои асосӣ бармеояд. Аввалан, 

фазои пасошӯравӣ давраи рақобати шадид барои нуфуз ва захираҳоро аз 

сар мегузаронад, ки махсусан дар Қафқози Ҷанубӣ шадид аст ва 

давлатҳоеро ба монанди Русия, Туркия ва Эрон, инчунин тавассути 

шабакаҳои институтсионалии ИА ва НАТО дар бар мегирад. Дуюм, 

таҳдидҳои байналмилалӣ, ба монанди терроризм, экстремизм, ҳамлаҳои 

киберӣ, муҳоҷирати ғайриқонунии террористон аз ин минтақа ба Осиёи 

Марказӣ ва қочоқи маводи мухаддир торафт шиддат пайдо мекунанд ва 

вокуниши дастаҷамъонаро талаб доранд. Сеюм, барои кишварҳои узви 

СААД, аз ҷумла Тоҷикистон, на танҳо иштирок дар таъмини амнияти 

дастаҷамъӣ дар шароити дигаргуниҳои геополитикӣ, балки қобилияти 

мутобиқ кардани ин механизмҳо ба хусусиятҳои бӯҳронҳои минтақавӣ, 

ба монанди минтақаи низоии Қафқоз, муҳим аст. Ҳамин тариқ, таҳлили 

нақши СААД дар минтақаи Қафқоз ва ҷойгоҳи Тоҷикистон дар ин низом 

ба мо имкон медиҳад, ки ҳам имкониятҳои институтсионалӣ ва ҳам 

маҳдудиятҳоеро, ки созмон ва аъзои он бо онҳо рӯбарӯ ҳастанд, муайян 

кунем. 

Ҳадафи баррасии илмӣ ин таҳлили нақши СААД дар танзими 

равандҳои геополитикӣ дар минтақаи Қафқоз ва муайян кардани мавқеъ 

ва ҷойгоҳи Тоҷикистон дар ин замина мебошад. Барои ноил шудан ба ин 

ҳадаф, метавон масъалаҳоҳи зерин ҳали илмӣ пайдо кунанд: аввал, 

омӯзиши асосҳои институтсионалии СААД ва механизмҳои калидии 

амнияти дастаҷамъии он, дуюм, иштирок ва таъсири СААД-ро ба 

равандҳои геополитикӣ ва низоъҳо дар Қафқози Ҷанубӣ арзёбӣ кардан, 

сеюм, мавқеи стратегӣ ва амалии Тоҷикистонро дар дохили СААД дар 

робита бо вазъияти геополитикии Қафқоз таҳлил кардан, чорум, муайян 

кардани пайомадҳои воқеӣ ва эҳтимолии амниятӣ барои Тоҷикистон ва 

минтақа дар маҷмӯъ, панҷум, пешниҳод кардани тавсияҳо барои беҳтар 

кардани иштироки Тоҷикистон дар механизмҳои СААД, бо назардошти 

хусусиятҳои геополитикӣ дар минтақаи Қафқоз. 

Методологияи тадқиқот бар асоси ҳамҷоягардонии равишҳои 

институтсионалӣ ва геополитикӣ асос ёфтааст. Равиши институтсионалӣ 

имкон медиҳад, ки чаҳорчӯбаи ҳуқуқии СААД, мақоми он, тартиби 

қабули қарорҳо ва механизмҳои ҳамкорӣ байни кишварҳои узв таҳлил 

карда шавад. Равиши геополитикӣ ба тақсимоти нуфуз, тасмимҳои 

сиёсати хориҷӣ ва манфиатҳои стратегии субъектҳо дар минтақа 

таваҷҷуҳ мекунад. Дар мақола усулҳои таҳлили ҳуҷҷатӣ (санадҳои 

танзимкунанда ва изҳороти оммавии СААД), таҳлили муқоисавӣ 

(муқоисаи нақши СААД ва ниҳодҳои амниятии минтақавӣ ва 

байналмилалӣ) ва тафсири таҳлилии рӯйдодҳо дар минтақаи Қафқоз аз 

нигоҳи таъсири онҳо ба амнияти дастаҷамъӣ ва иштироки Тоҷикистон 

истифода мешаванд.  

«Дар шароите, ки буҳрони Украина дар моҳи феврали соли 2022 ба 

як муқовимати пуршиддати фаромиллӣ табдил ёфт, муҳити 

байналмилалии сиёсӣ ва архитектураи ҳарбию стратегии фаъолияти 

СААД ба таври ҷиддӣ тағйир ёфт» [13, с. 21]. Ин воқеаи геополитикӣ ба 

тағйири таносуби қувваҳо ва шаклгирии муҳити нави геополитикm дар 

саросари фазои пасошӯравӣ оварда расонид. Дар баробари ин, 

буҳронҳои пайиҳами Қафқоз, шиддати моҷарои Арманистон ва 

Озарбойҷон ба ин ташкилот масъулияти нави минтақави ва 

таъминкунандагии амниятӣ додааст. Дар ин шароити ҳассоси 

геополитикӣ бод СААД на танҳо як созмони машваратӣ, балки ҳамчун 

созмони воқеии самаранок амалкунандаи низоми таъмини амнияти 

минтақавӣ баромад кунад.  

Бисёре аз таҳлилгарон бар он боваранд, ки авҷгирии низоъ дар 

Украина ҳамчун нишонаи фалаҷи тартиботи байналмилалӣ, тағйироти 

низоми геополитикӣ, аз дигар тараф, заифии Русия ҳамчун метрополияи 

СААД дар назорат ва ҳузур пайдо кардан дар танзими равандҳои дигари 

сиёсӣ дар фазои баъдишӯравӣ мебошад. Банд будани Русия дар буҳрони 

Украина ИМА – ро ҳамчун ташаббускор ҳалли моҷарои Қафқоз 

муаррифӣ намуд [103]. Кӯшиши қудратҳои ғарбӣ барои фишори ҳарбӣ 

ва истисмори иқтисодии Русия дар амал нигарониҳои онҳоро аз тағйири 

низоми ҷаҳонӣ таҷассум намуд.  Ин ҳолат ба таври мустақим муҳити 

амниятии СААД-ро тағйир дод, зеро чунин тағйирнопазирӣ ва 

вокунишҳои сахт дар сатҳи байналмилалӣ фазои амалиёти Созмонро дар 

минтақаҳои Қафқоз бо таваҷҷуҳ ба иштироки давлатҳои Осиёи Марказӣ, 

аз ҷумла, Тоҷикистон боз ҳам мураккабтар гардонд. 

Ихроҷи ИМА ва НАТО аз Афғонистон [47, с. 401-405], ва сари 

қудрат омадани Толибон [74, с. 88-90] ки ҳамчун ташкилоти террористӣ 

ва эътироф мегарданд, вазъияти амалии СААД-ро тағйир дод. Дар 

робита ба вазъияти таҳаввулёфта дар Афғонистон, 16 сентябри соли 2021 

дар Душанбе ҷаласаи СААД [112] ва 17 сентябр ҷаласаи СҲШ [105] ва 

баъдан дар ҳамон рӯз ҷаласаи муштараки роҳбарони СҲШ ва СААД [93] 

баргузор гардид. Равандҳои геополитикии шаклгирифта ҳам дар сарҳади 

СААД ва ҳам дар дохили он (моҷарои арманистону Озарбойҷон) боис ба 

тақвияти бесобиқаи муносибатҳои СААД бо дитгар созмонҳои дорои 

мақсад ва муштаракоти ягона ва инчунин давлатҳои аъзои он ки дар 

ташкилоти дигар боз ба сифати аъзо иштирок доранд гардид. 

Метраполияҳои қулратҳои иттиҳодиявӣ, масалан, Русия ва Чин ба ҳам 

омаданд. Дар ҳоле ки муносибатҳои Пекин ва Вашингтон ба марҳилаи 

таниши стратегӣ расидаанд [87, с. 168-170], ҳамкорӣ дар сатҳи шарикии 

фарогир ва ҳамкории стратегӣ дар марҳалаи нав миёни Русия ва Чин ба 

пояҳои воқеии иттифоқи байналмилалии устувор асос шоядлд гузорад. 

Чунин наздикӣ барои СААД аҳаммияти мустақим дорад, зеро таносуби 

нави геостратегӣ дар Осиёи Марказӣ ва Қафқоз имконият медиҳад, ки 

Созмон дар маркази экосистемаи амниятии нав ҷой гирад ва аз 

пуштибонии сиёсӣ ва иқтисодии ин ду абарқудрат дар амалиёти ҳифзи 

субот ва идораи низоъҳои минтақавӣ истифода кунад. 

Дар геополитикаи пасошуравӣ давомноктарин бӯҳрон, низои 

Озарбойҷон ва Арманистон мебошад. Бояд андозанамии музокиравӣ ва 

таъмини ин раванд, сохтани фазои амниятӣ дар Қафқоз дар доираи 

масъулияти СААД қарор доранд. Махсусан, вазъияти фоҷиабор дар 

қисмати шарқии аврупоии фазои пасошӯравии АвруОсиё, вазъият дар 

Қафқози Ҷанубӣ бартарият дорад. Дар солҳои охир муносибатҳои байни 

Арманистон ва Озарбойҷон ба мушкили хос табдил ёфтаанд [118].  

Ҳамзамон, муноқишаи Украина ба болоравии нақши 

дахолаткунандагии Туркия дар Қафқоз ва ҷалб намудани Озарбойҷон ба 

тарафи худ оварда расонид [68, с. 133]. Туркия ҳамакнун бо даъвои 

ташкили Итиҳоди давлатҳҳои туркӣ (ОГТ) на танҳо ба давлатҳои 

Қафқози собиқ Иттифоқи Шӯравӣ, балки ба кишварҳои туркзабони 

Осиёи Марказӣ ва минтақаҳо ва субъектони федератсия, ки дар ҳавзаи 

туркӣ муаррифӣ мешаванд, мехоҳад таъсир расонад [75, с. 56-57].  Анқара 

бо истифода аз холигоҳҳои стратегии ба вуҷудомада, сиёсати хориҷии 

худро мустақилтар татбиқ карда, мавқеи худро дар НАТО таҳким 

бахшид ва ҳамзамон муносибатҳои мутавозини худро бо Русия ҳифз кард 

[95]. Ин раванд махсусан барои Қафқоз аҳаммияти зиёд дорад, зеро 

нуфузи афзояндаи Туркия дар Озарбойҷон ва равандҳои баъдиҷангии 

Қарабоғ ба тавозуни қувваҳо таъсир расонда, нақши СААД-ро дар 

таъмини субот ва танзими раванди музокиротӣ дар минтақа 

азнавмеҳваришуда месозад. 

Аз ҷумла, ҷараёни мазкур заъфи идоракунии созмонҳои 

байналмилалии ғарбиро, ки барои ҷилавгирӣ ва ҳаллу фасли низоъҳои 

шабеҳи Украина таъсис ёфта буданд, ошкор намуд. Нокомии сохторҳои 

бисёрҷониба дар таъмини иҷрои муқаррароти ҳуқуқии байналмилалӣ ва 

фурӯпошии рамзии «меъёрҳои умумӣ» нишон дод, ки низоми амнияти 

ҷаҳонӣ ба марҳилаи ноустувории тӯлонӣ қадам мегузорад. Дар чунин 

вазъ, аҳаммияти СААД ҳамчун сохтори амниятии минтақавӣ дар фазои 

пасошӯравӣ бештар бояд мегардад, зеро он на танҳо ба ҳамоҳангсозии 

иқтидорҳои мудофиавии кишварҳои узв машғул аст, балки ҳамчун 

восита ва механизми боздоранда дар шароити афзоиши хатарҳои нави 

геополитикӣ низ фаъолият карда метавонад. 

Мушкили калидӣ барои ОДКБ ҳифзи ягонагии иттиҳодиявӣ ва 

фаъолият дар ҳайати кунунӣ мебошад. Бо вуҷуди он ки масъалаи хориҷ 

шудан аз созмон танҳо дар сатҳи муҳокимаҳои сиёсӣ дар Арманистон 

матраҳ шудааст [85, с. 22-23], чунин баҳсҳо зарурати аз нав арзёбӣ 

намудани имкониятҳои ҳамгироӣ ва таъсиргузории СААД-ро ба 

равандҳои Қафқозӣ таъкид мекунанд. Ба ин нигоҳ накарда, изҳороти 

роҳбарони кишварҳои узв бахшида ба 30-солагии Созишномаи Тошканд 

ва 20-солагии таъсиси СААД мавқеи Созмонро дар ҳифзи субот дар 

фазои АвруОсиёӣ такрор намуд ва аҳаммияти рушди минбаъдаи 

сохторҳои амниятӣ, мукаммалсозии механизмҳои муқовимат ба низоъҳо 

ва густариши амалиётҳои пешгирикунандаи низои эҳтимолиро таъкид 

кард [106]. 

Дар заминаи масъалаи таҳқиқшаванда, СААД имкониятҳои 

фаъолияти он дар назорати фазои геополитикӣ ва идораи моҷаро дар 

Қафқоз, чунин таҳаввулот рӯшан месозанд, ки Созмон дар марҳилаи нав 

барои иҷрои ду вазифаи асосӣ қарор дорад. Аввал, тақвияти воситаҳо ва 

механизмҳои назорати геополитикӣ ва таъсиррасонӣ ба тавозуни 

қувваҳо дар Қафқоз ва Осиёи Марказӣ. Дуюм, таҳияи механизмҳои 

муассири пешгирӣ, идора ва паст кардани шиддати низоъҳо, ки қобили 

иҷро дар шароити рақобати шадиди минтақавӣ бошанд. 

Вобаста ба ин, фаъолияти СААД метавонад ба унсури муҳими 

таъмини субот ва идоракунии оқилонаи низоъҳо табдил ёбад, зеро 

Созмон маҳз дар чунин шароити буҳронии ҷаҳонӣ аҳаммияти воқеии 

худро ҳамчун хадамоти амнияти дастаҷамъӣ намоён месозад. 

Ҷойгоҳи Тоҷикистон дар танзимии равандҳои геополитикии 

минтақаи Қафқоз дар доираи СААД. Нақши СААД дар танзими 

равандҳои геополитикӣ дар минтақаи Қафқоз ва ҷойгоҳи Тоҷикистон 

дар ин низом мавзӯи мураккаби таҳқиқот буда, омӯзиши ҳамаҷонибаи 

чаҳорчӯби институтсионалӣ, механизмҳои амалии ҳамкорӣ ва тавозуни 

манфиатҳои субъектҳои минтақавӣ ва ҷаҳониро талаб мекунад. Дар 

шароити кунунии тағйири низоми геополитикӣ, амнияти ҷаҳонӣ ва 

шиддат гирифтани рақобати бисёрҷониба, Қафқоз яке аз ҳассостарин 

манбаъҳои ъзиддиятҳои геополитикӣ ба ҳисоб меравад, ки дар он 

манфиатҳои давлатҳои минтақавӣ ва қудратҳои беруна бархӯрд 

мекунанд. СААД, ҳамчун як сохтори байниҳукуматии минтақавӣ, ки 

барои посухи дастаҷамъона ба таҳдидҳои амниятӣ ба кишварҳои узв 

таъсис дода шудааст. Он дар заминаи фаъолияти институтсионалӣ, 

изҳороти сиёсӣ ва чораҳои амалӣ таъсири назаррас мерасонад. 

Тавсиф намудан мумкин аст, пас аз фурӯпошии ИШ, вазъи 

геополитикӣ ва ҳолати амниятии минтақаи Қафқоз, махсусан Қафқози 

ҷанубӣ тағйироти назаррасро аз сар гузаронидааст. Марказҳои нави 

қудрат пайдо шудаанд, бозигарони беруна (Туркия, ИА, ИМА ва Эрон) 

фаъолтар шудаанд ва рақобатҳо дар дохили минтақа шиддат 

гирифтаанд [47, с. 401-411]. Дар чунин шароит, механизмҳои 

танзимкунандае, ки аз ҷониби созмонҳо, аз ҷумла СААД пешниҳод 

мешаванд, барои пешгирӣ аз шиддатёбӣ ва устувор кардани 

муносибатҳои байналмилалӣ равона карда шудааст. Аммо, самаранокии 

ин механизмҳо на танҳо аз ҷониби ваколати ҳуқуқии созмон, балки аз 

ҷониби иродаи сиёсии аъзои он, ҳамоҳангии амалии амалҳои онҳо ва 

омезиши воситаҳои низомӣ ва дипломатӣ муайян карда мешавад. 

Аз назари сиёсӣ ва геополитикӣ, СААД ҳамчун посух ба ниёзҳои 

кишварҳои пасошӯравӣ барои кафолатҳои амнияти дастаҷамъӣ шакл 

гирифтааст. Оинномаи созмон, ки 7 октябри соли 2002 қабул шудааст ва 

бо протоколҳои минбаъда пурра карда шудааст, принсипҳои асосии 

фаъолияти он, механизмҳои қабули қарорҳо ва сохтори мақомоти 

роҳбарикунандаи онро муайян мекунад. Баррасии чаҳорчӯбаи 

танзимкунанда нишон медиҳад, ки СААД дорои воситаҳои қонунии 

амали дастаҷамъӣ мебошад, аммо татбиқи он аз ҷониби шароити сиёсӣ 

ва воқеияти ҷуғрофӣ маҳдуд аст. Расман, қарорҳо дар дохили созмон бо 

роҳи ризоият қабул карда мешаванд, ки нақши ҳар як давлати алоҳидаро 

афзоиш медиҳад ва ҳамзамон вокуниши фавриро ба бӯҳронҳо дар 

қолаби яктарафа заиф мекунад. 

Механизмҳо ва воситаҳои амалии СААД машқҳои муштараки 

низомӣ, мубодилаи иттилоот ва иктишофӣ, ҳамоҳангсозии талошҳо 

барои мубориза бо терроризм ва экстремизм, механизмҳои 

ҳамоҳангсозии сиёсӣ дар сатҳи вазирон ва сарони давлатҳо ва қобилияти 

ҷойгиркунии нерӯҳои коллективӣ дар амалиётҳои сулҳҷӯёна ё устуворӣ, 

бо назардошти ваколати мувофиқ, иборатанд аз. Муҳимтар аз ҳама, 

самаранокии ин воситаҳо асосан аз дараҷаи мутобиқати байни 

афзалиятҳои сиёсати хориҷии кишварҳои узв ва сатҳи мустақилияти 

онҳо нисбат ба бозигарони пешбари минтақавию байналмилалӣ вобаста 

аст. 

Низои Қарабоғи Кӯҳӣ дар соли 2020 ҳамчун мисоли калидии нақши 

маҳдуд, вале назарраси СААД хизмат кард [46, с. 181]. Ҷанбаи муҳим ин 

ҳамкории СААД бо дигар форматҳои байналмилалӣ ва стратегияҳои 

миллӣ мебошад. Туркия, ки нуфузи худро дар минтақа тақвият додааст, 

ба робитаҳои дуҷониба ва густариши платформаҳои иттифоқӣ такя 

мекунад. Эрон манфиатҳои худро пайгирӣ мекунад ва ИА ва ИМА 

барномаҳои дастгирии сиёсӣ ва иқтисодиро таҳия мекунанд. Дар чунин 

муҳити рақобатӣ, як созмони бисёрҷониба бо қабули қарорҳо дар асоси 

консенсус, ба монанди СААД маҷбур аст, ки дар заминаи ҳамкории 

қисман ва рақобати қисман бо дигар ниҳодҳо фаъолият кунад. Дар 

натиҷа, воситаҳои он танҳо вақте муассиранд, ки манфиатҳои калидӣ ва 

муҳимми давлатҳои узв мувофиқат кунанд ё вақте ки вазъияти 

геополитикӣ ба ҳамоҳангсозии созанда имкон медиҳад. 

Мавқеи Тоҷикистон дар низоми СААД ба баррасии махсус ниёз 

дорад. Тоҷикистон дар асоси стратегия ва принсипи конститутсионие, ки 

дар Конститутсияаш муайян шудаасту ташвиқоти ҷангро манъ кардааст. 

Дар баробари ин, Тоҷикистон вобаста ба манфиатҳои олии халқ 

метавонад ба иттиҳодияҳо ва ташкилотҳои байналмилалӣ дохил шавад, 

аз онҳо барояд, бо кишварҳои хориҷӣ робита намояд [1, с. 5], ҳузури 

худашро дар СААД таъмин мекунад. Ҳамчун узви мустақим ва 

пуштибони кафолатҳои дастаҷамъӣ, Тоҷикистон ба таҳдидҳое, ки барои 

он бештар заруранд, тамаркуз мекунад. Ба монанди ҳифзи марз, 

мубориза бо терроризми фаромиллӣ ва экстремизм, муқовимат ба 

қочоқи маводи мухаддир ва пешгирии радикализатсияи ҷомеа. Масофаи 

ҷуғрофии Тоҷикистон аз Қафқоз эҳтимолияти иштироки мустақими 

низомиро дар низоъҳои Қафқоз коҳиш медиҳад. Аммо, оқибатҳои 

ғайримустақим тағйири доктринаи амнияти минтақавӣ, аз нав тақсим 

кардани захираҳои СААД ва тағйири афзалиятҳои аъзои пешсаф 

мустақиман ба манфиатҳои миллии Душанбе таъсир мерасонанд. 

Тоҷикистон Қафқозро ҳамчун ҷуғрофиёи интиқол ва транзити 

радикализм ва террооризму экстремизм аз Шарқи наздик бояд шиносад.  

Таҳлили мантиқи сиёсии иштироки Тоҷикистон дар СААД ва 

кушиши таъмини кафолатҳои сиёсии Тоҷикистонро дар амнияти беруна 

бо захираҳои маҳдуд нишон медиҳад. Аммо, чунини нест. Тоҷикистон 

имруз ба яке аз субъектони барандаи сулҳ дар сиёсати на танҳо 

минтақавӣ, балки дар сатҳи глобалӣ баромад карда истодааст. Барномаи 

иштироки иттиҳодиявии Тоҷикистон дар низоми муносибатҳои 

байналмилалӣ, барномаи сулҳ ва ҳамзистии осишта мебошад. 

Тоҷикистон, дар симои Асосгузори сулҳу Ваҳдати миллӣ- Пешвои 

миллат, Президенти Ҷумҳурии Тоҷикистон Эмомалӣ Раҳмон, дар 

моҷарои Арманистон ва Озарбойҷон тарафҳоро ба ҳали мусолиҳатомези 

моҷаро аз роҳи музокирот даъват намуда буд [109; 116; 117].  

Қайд кардан муҳим аст, ки нақши СААД дар танзими равандҳо дар 

Қафқози Ҷанубӣ асосан аз ҷониби манфиатҳои миллии аъзои он ва 

заминаи геополитикӣ муайян карда мешавад. Дар баъзе мавридҳо, ин 

созмон ҳамчун омили устуворкунанда бо нишон додани омодагии 

дастаҷамъона амал мекунад, аммо дар дигар мавридҳо, имконоти он бо 

зарурати риояи принсипи консенсус ва ба назар гирифтани таъсири 

бозигарони беруна муайян карда мешавад. Эҳтимол дорад, ки беҳтар 

кардани самаранокии СААД таҷдиди расмиёти қабули қарорҳо ва 

тақвияти муассисаҳои махсуси онро, ки қодиранд дар шароити 

консенсуси маҳдуд фаъолият кунанд, талаб кунад. Аммо, чунин тағйирот 

иродаи сиёсӣ ва ҳамоҳангиро байни иштирокчиёни он талаб мекунад.  

Дар заминаи воқеаҳои ноябри соли 2021, ки бори дигар нозукии 

низоми амниятии Қафқозро ошкор кард, метавон равшан дид, ки 

Тоҷикистон ҳамчун кишвари узви пайвастаи СААД дар танзими 

равандҳои геополитикии минтақаи Қафқоз нақши калидӣ, миёнравӣ ва 

масъулиятшиносии худро босалоҳият амалӣ менамояд. Дар суҳбати 

телефонии Пешвои миллат, Президенти Ҷумҳурии Тоҷикистон муҳтарам 

Эмомалӣ Раҳмон бо Сарвазири Ҷумҳурии Арманистон Никол Пашинян, 

ки 17 ноябри соли 2021 ба дархости ҷониби Арманистон сурат гирифт, 

моҳияти татбиқи дипломатияи созандагӣ ва мусоидати Душанбе ба 

барқарории суботи минтақавӣ ба таври возеҳ ба назар расид [109]. Н. 

Пашинян, бо шарҳи муфассали вазъияте, ки пас аз авҷ гирифтани 

танишҳо дар марзи Арманистон ва Озарбойҷон ба вуҷуд омада буд, баён 

дошт, ки сатҳи хатарноки рӯёрӯйӣ зарурати тадбирҳои фаврии сиёсӣ ва 

амниятиро пеш меорад. Президенти Ҷумҳурии Тоҷикистон Эмомалӣ 

Раҳмон, баъд аз шунидани муфассали маълумоти ҷониби Арманистон, 

дар асоси сиёсати хирадмандонаи худ таъкид намуд, ки дар чунин 

шароит роҳи воқеии рафъи буҳрон танҳо дар асоси ташкили вохӯриҳои 

пайдарпайи сиёсию дипломатии ҳайатҳо аз Ереван ва Боку имконпазир 

аст. Ин зарурат, ба гуфтаи роҳбари Тоҷикистон, пеш аз ҳама аз он 

кишварҳо тақозо мекунад, ки ба тавофуқоти қаблан ҳосилшудаи худ 

содиқ бимонанд ва онҳоро ҳамчун заминаи ҳуқуқию сиёсии пешбурди 

музокирот истифода баранд. 

Дар заминаи масъалаи мазкур, аҳаммияти ҷуғрофӣ-сиёсӣ ва 

масъулияти СААД низ боз ҳам равшантар мегардад. Танишҳои навбатӣ, 

ки 13 ноябри соли 2021 шиддат гирифта, бо айбдоркуниҳои мутақобилаи 

Ереван ва Боку ҳамроҳ шуданд, хатари густариши низоъ ва таъсири 

манфии он ба амнияти умумии минтақаи Қафқозро нишон доданд. Дар 

ҳамин росто, муроҷиати Ереван ба Федератсияи Русия ва ниҳодҳои 

амниятии СААД нишон дод, ки давлатҳои минтақа механизмҳои 

амнияти дастаҷамъиро ҳамчун яке аз сарчашмаҳои муҳими нигоҳдории 

тавозуни қувваҳо дар фазои геополитикии Қафқоз арзёбӣ мекунанд. 

Бо арназардошти ин манзара, Тоҷикистон дар чорчӯби уҳдадориҳои 

худ дар СААД ба ҳайси субъекти сиёсие баромад мекунад, ки аз як ҷониб, 

манфиатҳои миллӣ ва минтақавии худро ҳимоя менамояд ва аз ҷониби 

дигар, ба амният ва суботи муҳофизатшаванда дар як минтақаи ҳассос, 

Қафқоз саҳм мегузорад. Мавқеи эҳтиёткорона, мутавозин ва 

хирадмандонаи Тоҷикистон дар ин қазия, аз ҷумла дастгирии тартиби 

дипломатии ҳалли ихтилоф, ташвиқи риояи тавофуқот ва пешгирии 

авҷгирии низоъ, мавқеи Тоҷикистонро ҳамчун кишваре, ки ба танзими 

равандҳои геополитикӣ раванди мусбати таъсир мебахшад, тақвият 

медиҳад. 

Ҳамин тавр,  чунин шакл гирифтани равандҳои сиёсӣ ва муносибати 

Тоҷикистон дар татбиқи сиёсати хориҷӣ онро ҳамчун давлати 

пешниҳодкунанда ва барандаи тарҳи сулҳи минтақавию глобалӣ нишон 

дод. Ин ҳолат, зарурати иштироки фаъолонаи он дар механизмҳои 

дастаҷамъии амниятӣ ва дипломатии СААД-ро низ таъкид намуд. 

Тоҷикистон дар баргузории гурӯҳбандии қудратҳо, ҳамоҳангсозии 

сиёсти амниятӣ ва мусоидат ба коҳиш додани шиддати геополитикӣ дар 

Қафқоз нақши воқеан конструктивӣ мебозад ва ин таҷриба нишон 

медиҳад, ки мавқеи он дар танзими равандҳои минтақавӣ на танҳо воқеӣ, 

балки мутамаддин ва амниятгароёна мебошад. 

Ҳамин тариқ, таҳлили нақши СААД дар танзими равандҳои 

геополитикӣ дар Қафқоз нишон медиҳад, ки СААД ҳамчун механизмҳои 

сохторие мебошад, ки зарфиати институтсионалиро барои пешгирии 

шиддати низоъҳо ва таъмини суботи дарозмуддат дар минтақа фароҳам 

оварад. Қафқоз, ҳамчун фазое, ки дар он субъектҳои ҷаҳонӣ ва 

минтақавӣ ба ҳам мепайванданд. Бо ҳамоҳангсозии механизмҳо ва 

воситаҳои сиёсӣ, дипломатӣ ва дифоӣ-стратегии СААД, ҳамчун 

устуворкунанда ва ҳамоҳангсозандаи тасмимҳо ва пешниҳодҳои низомӣ-

сиёсии кишварҳои узв амал мекунад ва бо ин восита зиддиятҳоро коҳиш 

медиҳад ва аз афзоиши ҳодисаҳои маҳаллӣ ба бӯҳронҳои бузурги 

минтақавӣ пешгирӣ мекунад. 

Дар баробари сохторҳои анъанавии пасошӯравӣ, нақши созмонҳои 

дигар ва шаклҳои нави ҳамгироии минтақаӣ дар танзими равандҳои 

геополитикии Қафқоз аҳаммияти рӯзафзун касб менамояд. Яке аз чунин 

ниҳодҳои калидӣ СҲШ мебошад, ки аз ибтидои асри XXI ба платформаи 

фароминтақавии ҳамкории амниятӣ, сиёсӣ ва иқтисодӣ табдил ёфтааст. 

Бо фарогирии аксари давлатҳои Осиёи Марказӣ, қудратҳои бузурги 



 

149 

 

АвруОсиё ва чанде аз бозигарони муҳими байналмилалӣ, ин созмон 

имкони ташаккули фазои васеи ҳамоҳангсозиро дар мубориза бо 

таҳдидҳои муштарак, аз қабили терроризм, ифротгароӣ ва ҷудоихоҳӣ 

фароҳам меорад. Гузориши мақоми нозирӣ ба СҲШ дар доираи ИДМ 

заминаи нави ҳамкории байниинститутсионалиро ба вуҷуд оварда, 

имкон медиҳад, ки иқтидорҳои амниятӣ ва иттилоотии ду созмон дар 

самти муқовимат ба ҷинояткории фаромиллӣ ва рушди ташаббусҳои 

иқтисодии ҳамгиро муттаҳид гарданд. Дар ин замина, ҳамкории ИДМ ва 

СҲШ метавонад ба майдони фарохи ҳамоҳангсозӣ миёни Қафқоз ва 

Осиёи Марказӣ мубаддал гардад, хусусан дар шароите, ки баъзе 

кишварҳои Қафқоз узви мустақими СҲШ нестанд, вале ба равандҳои 

фароминтақавӣ манфиат доранд. 

Дар баробари ниҳодҳои минтақавӣ, саҳми созмонҳои байналмилалӣ, 

аз ҷумла Созмони Милали Муттаҳид ва ИА, дар танзими равандҳои 

Қафқоз аҳаммияти муҳим дорад. Қарорҳои қабулшуда дар сатҳи ҷаҳонӣ 

ҷиҳати тақвияти ҳамкории СММ бо ИДМ дар соҳаҳои иқтисод, 

мубориза бо қочоқи маводи нашъаовар, рушди иҷтимоӣ, маориф ва 

ҳифзи муҳити зист нишон медиҳанд, ки ҷомеаи байналмилалӣ ИДМ-ро 

ҳамчун шарики институтсионалии қобили эътимод эътироф мекунад. 

ИА низ бо роҳандозии барномаҳои фарогири рушд ва сармоягузорӣ, 

бахусус дар доираи ташаббусҳои инфрасохторӣ ва рақамисозӣ, талош 

менамояд равандҳои ҳамгироии байни Қафқоз ва Осиёи Марказиро 

дастгирӣ намояд. Ин равандҳо, хусусан дар соҳаи нақлиёт ва энергетика, 

метавонанд ба давлатҳои Қафқоз имконият фароҳам оранд, ки ба 

шабакаҳои васеътари иқтисодии қитъавӣ пайваст гарданд ва вобастагии 

худро аз як ё ду масири маҳдуд коҳиш диҳанд. 

Бо вуҷуди ин, татбиқи механизмҳои ИДМ дар танзими равандҳои 

геополитикии Қафқоз бо як қатор маҳдудиятҳои сохторӣ ва сиёсӣ рӯ ба 

рӯ мебошад. Нахуст, хусусияти ихтиёрии қарорҳо ва набудани абзорҳои 

ҳатмии иҷро ИДМ-ро бештар ба платформаи машваратӣ табдил медиҳад, 

на ба ниҳоди дорои қудрати танзимгар. Иҷрои қарорҳо аксаран ба 

иродаи сиёсии ҳар як давлат вобаста буда, дар ҳолати ихтилофи 

манфиатҳо самаранокии умумиро коҳиш медиҳад. Дувум, муноқишаҳои 

ҳалношудаи марзӣ ва этникӣ дар минтақаи Қафқоз нишон медиҳанд, ки 

ИДМ имкони дахолати муассир ба чунин буҳронҳоро надорад ва 

давлатҳо маҷбуранд ба миёнаравии қудратҳои беруна ё созмонҳои дигар 

рӯ оваранд. Севум, рақобати нуфуз байни қудратҳои калидӣ, пеш аз ҳама 

Русия ва Чин, боиси он мегардад, ки ниҳодҳои гуногун ҳамчун абзори 

пешбурди манфиатҳои геополитикии онҳо истифода шаванд, на ҳамчун 

механизмҳои бетарафи ҳамгироӣ. 

Маҳдудиятҳои шабеҳ дар фаъолияти сохторҳои амниятии вобаста 

ба ИДМ низ мушоҳида мегарданд. Коҳиши сатҳи эътимоди баъзе аъзоён 

ба иттиҳодҳои дифоӣ ва номуайянии кафолатҳои амниятӣ нишон 

медиҳад, ки бидуни ислоҳоти ҷиддии институтсионалӣ чунин созмонҳо 

наметавонанд ба таври муассир ба таҳдидҳои муосир посух диҳанд. 

Илова бар ин, маҳдудияти захираҳои молиявӣ ва иқтисодии баъзе 

қудратҳои пешбаранда имкони татбиқи лоиҳаҳои бузурги инфрасохторӣ 

ва амниятиро маҳдуд месозад. 

Дар чунин шароит, дурнамои баланд бардоштани самаранокии 

механизмҳои ИДМ ба зарурати такмили равандҳои банақшагирӣ, иҷро 

ва назорати қарорҳо вобаста мебошад. Таҳияи барномаҳои мушаххас бо 

нишондиҳандаҳои ченшаванда, ҷадвали возеҳи иҷро ва механизмҳои 

мониторинг метавонад эътимоди давлатҳои аъзо ва шариконро тақвият 

бахшад. Ҳамзамон, истифодаи формати «ИДМ плюс» ҳамчун абзори 

ҷалби кишварҳо ва созмонҳои ғайриаъзо метавонад имкониятҳои нави 

сармоягузорӣ ва ҳамкориро фароҳам оварад. Тоҷикистон, бо 

назардошти таҷрибаи дипломатии худ ва мавқеи бетарафона дар бисёр 

масъалаҳои минтақавӣ, қодир аст ин форматро барои пайвастани 

Қафқоз бо Осиёи Марказӣ, Ховари Миёна ва Аврупо ба таври мутавозин 

истифода намояд. 

Такмили сиёсати муҳоҷират низ яке аз самтҳои калидии ҳамкории 

бисёрҷониба ба шумор меравад. Ҳифзи ҳуқуқҳои иҷтимоӣ ва иқтисодии 

муҳоҷирони меҳнатӣ, ҷорӣ намудани механизмҳои муосири бақайдгирӣ 

ва суғурта, инчунин эътирофи ҳуҷҷатҳои меҳнатӣ метавонад на танҳо 

мушкилоти иҷтимоиро коҳиш диҳад, балки ба устувории умумии 

минтақа мусоидат намояд. Дар ин раванд, саҳми Тоҷикистон ҳамчун 

кишваре, ки таҷрибаи густурда дар масъалаи муҳоҷират дорад, 

метавонад аҳаммияти амалӣ дошта бошад. 

Ниҳоят, қувват бахшидани фаъолияти байнипарлумонӣ ҳамчун 

унсури муҳими ҳамоҳангсозии ҳуқуқӣ аҳаммияти стратегӣ дорад. Таҳияи 

қонунгузории намунавӣ дар соҳаҳои амният, иқтисод ва ҳуқуқи инсон 

метавонад ба наздикшавии стандартҳои миллӣ ва коҳиши тафовутҳои 

ҳуқуқӣ байни кишварҳои Қафқоз ва фазои васеътари ИДМ мусоидат 

намояд. Таҷрибаи солҳои охир нишон дод, ки истифодаи ин платформа 

имкон медиҳад ҳамкории сиёсӣ ва амниятӣ аз сатҳи изҳорот ба сатҳи 

механизмҳои ҳуқуқии амалкунанда гузарад. 

Дар ин замина хулоса кардан мумкин аст, ки нақши Ҷумҳурии 

Тоҷикистон оид ба геополитикаи Қафқоз дар доираи созмонҳо ва 

ташкилотҳои минтақавӣ ва байналмилалӣ аҳаммияти хоса пайдо 

мекунад. Тоҷикистон, ҳамчун яке аз аъзои ташаббуспешниҳодкунанда ва 

аз ҷиҳати сиёсӣ устувортарини СААД, садоқати худро ба принсипҳои 

амнияти дастаҷамъӣ нишон медиҳад ва ба тақвияти муколамаи 

дохилисохторӣ мусоидат мекунад. Таҷрибаи кишвар дар ҳалли низоъҳои 

мусаллаҳона, бунёди сохторҳои устувори дифоӣ ва дастгирии 

муттаҳидшавии сиёсӣ мавқеи онро дар доираи СААД вобаста ба арзёбии 

вазъиятҳои бӯҳронӣ ва таҳияи роҳҳои ҳалли ҳамоҳангшудаи сулҳ баланд 

мебардорад. Иштироки Тоҷикистон дар равандҳои стратегии Созмон 

иқтидори онро дар фазои геополитикии Қафқоз, ки дар он нуфузи 

дипломатӣ, қобилияти нигоҳ доштани тавозуни манфиатҳо ва омодагӣ 

барои иштирок дар чораҳои дастгирии дастаҷамъонаи кишварҳои узв 

муҳим аст, афзоиш медиҳад. 

Ҳамин тариқ, омӯзиши масъала дақиқ менамояд, ки СААД унсури 

муассири меъмории амнияти минтақавӣ боқӣ мемонад ва Тоҷикистон 

дар ин низом мавқеи устувор ва созандаро ишғол мекунад ва манфиатҳои 

миллиро бо ҳадафҳои умумии созмонӣ мутавозин мегардонад. 

Иштироки мунтазами Тоҷикистон ба рушди механизмҳои вокуниши 

дастаҷамъона, густариши механизмҳои дипломатияи пешгирикунанда 

ва таҳкими суботи геополитикии минтақаи Қафқоз мусоидат мекунад. 

Дар натиҷа, метавон хулоса кард, ки тақвияти минбаъдаи нақши 

Тоҷикистон дар фаъолияти СААД на танҳо мавқеи Созмонро тақвият 

медиҳад, балки ба ташаккули тарҳи пешгӯишаванда ва мутавозинтари 

амниятӣ дар дохили низоми васеътари геополитикии АвруОсиё низ 

мусоидат мекунад. 

 

3.2. Ҷанбаҳои геополитикии ҳамкориҳои Ҷумҳурии Тоҷикистон бо 

давлатҳои минтақаи Қафқоз: воқеият ва дурнамо 

Сиёсатмадорон ва пажӯҳишгарони муосир муносибатҳои байни 

кишварҳоро бо меъёри геополитика ва манфиатҳои миллии давлатҳо 

арзёбӣ мекунанд. Дар ин чаҳорчӯба, Ҷумҳурии Тоҷикистон ҳамчун 

давлате, ки дар қалби Осиёи Марказӣ ҷой гирифтааст, муҳим 

шуморидааст, ки ҳам бо ҳамсоягони наздик ва ҳам бо минтақаҳои аз 

назари ҷойгиршавии ҷуғрофӣ дур ва аз ҷишҳати геополитикӣ муҳим, ки 

мавқеъ ва ҷойгоҳашон дар геополитикаи ҷаҳон стратегӣ мебошанд, 

равобити фаъол дошта бошад. Яке аз ин минтақаҳо Қафқоз аст. 

Минтақаи Қафқоз (Озарбойҷон, Арманистон ва Гурҷистон) дар масири 

байни Аврупо ва Осиё қарор дошта, нуқтаи буридаи роҳҳои муҳими 



 

153 

 

нақлиётӣ, энергӣ ва фарҳангист. Аз нигоҳи таърихӣ, Тоҷикистон пас аз 

истиқлол дар соли 1991 ба як ҷараёни пур аз вазъиятҳои мушкил ворид 

шуд. Дар баробари ҷанги дохилӣ ва мушкилоти иҷтимоиву иқтисодӣ, 

диққати раҳбарияти сиёсӣ ба роҳандозии муносибатҳои хориҷӣ ва ҳифзи 

истиқлоли давлатӣ равона гардида буд. Имрӯз Тоҷикистон бо 

Арабистон, Русия, Чин, Эрон, кишварҳои Осиёи Марказӣ ва минтақаву 

созмонҳои зиёд робита дорад. Таваҷҷуҳ ба Қафқоз дар сиёсати хориҷии 

Душанбе аз афзалиятҳои бунёди шабакаҳои ҳамкории нав, дастрасӣ ба 

бозорҳои нави энергетикӣ ва тиҷоратӣ, эҳтиёҷи сабукгардонии иқтисод 

ва зарурати дастгирии сиёсӣ дар муҳити пур аз зиддиятҳо ва бархурдҳои 

манфиатҳо сарчашма мегирад. 

Ҷанбаҳои геополитикии ҳамкориҳои Ҷумҳурии Тоҷикистон бо 

давлатҳои минтақаи Қафқоз махсусияти таърихиро соҳиб мебошанд. 

Тоҷикистон ва Арманистон 12 октябри соли 1992 муносибатҳои 

дипломатӣ барқарор карданд. Ба иттилои Вазорати корҳои хориҷии 

Тоҷикистон, ду кишвар узви СММ, ИДМ, СААД ва Иттиҳоди 

иқтисодии АвруОсиё мебошанд. Арманистон тавассути сафорати худ 

дар шаҳри Остонаи Қазоқистон дар Тоҷикистон намояндагӣ мекунад, 

дар ҳоле ки Тоҷикистон аз тариқи сафорати худ дар Москваи Русия ба 

Арманистон аккредитатсия шудааст. Ин созмонҳо ба ҳар ду кишвар 

имкон медиҳанд, ки дар сатҳи минтақавӣ масъалаҳои амниятӣ ва 

иқтисодиро ҳамоҳанг созанд [92]. 

Озарбойҷон ва Тоҷикистон 29 майи соли 1992 робитаҳои дипломатӣ 

барқарор карданд. Ҳар ду кишвар узви ИДМ мебошанд ва зиёда аз сӣ 

санад, аз ҷумла Шартномаи дӯстӣ ва ҳамкорӣ (март 2007) имзо кардаанд. 

Зимни сафари се рӯзаи президенти Озарбойҷон Илҳом Алиев ба 

Душанбе дар соли 2014 ду раҳбар Эъломияи муштаракро имзо карданд. 

Дар он зарурати «тағйирнопазирии сарҳадҳо» ва ҳалли осоиштаи 

муноқишаи Нагорно‑ Қарабоғ таъкид мешавад. Ҳамчунин ҷонибҳо 

иродаи худро барои тақвияти ҳамкории иқтисодию савдо, рушди 

нақлиёт (аз ҷумла кушодани роҳи оҳани Боку‑ Тбилиси‑ Карс ва 

барқарор кардани парвозҳои мустақим миёни Душанбе ва Боку) ва 

ҳамкории илмӣ изҳор намуданд. Сарфи назар аз ин, ҳамкории амниятӣ 

низ мавҷуд аст. Озарбойҷон ва Тоҷикистон дар соҳаҳои татбиқи қонун, 

мубориза алайҳи терроризм, қочоқи маводи мухаддир ва силоҳ ҳамкорӣ 

мекунанд [115].  

Ҳамкории Тоҷикистон ва Гурҷистон то чанд соли охир хеле маҳдуд 

буд, аммо солҳои охир қадамҳои муҳим гузошта шуданд. То ҳол барои 

қавӣ намудани робитаҳо «Гурӯҳи дӯстии байнипарламентӣ» таъсис дода 

шудааст ва Гурҷистон худро ҳамчун кишвари транзитӣ миёни Шарқ ва 

Ғарб ҷой додааст. Дар моҳи апрели соли 2021 барои аввалин бор 

созишномаи «маркази нақлиёти байналмилалӣ бо роҳ» ба имзо расид, ки 

содагардонии иҷозатҳои нақлиёти байнимамлакатӣ ва истифодаи 

бандарҳои Гурҷистонро барои Тоҷикистон таъмин мекунад [113]. 

Тоҷикистон бо давлатҳои минтақаи Қовқоз дар бахшҳои гуногун 

ҳамкорӣ менамояд. Аз иқтисоду тиҷорат сар карда то ба муносибатҳои 

иҷтимоӣ ва равобити фарҳангӣ. Аммо аз ҳама муҳим ин аст, ки бахши 

азими ин равобитро ҳамкориҳои геополитикӣ-амниятӣ ташкил 

медиҳанд.  

Ҳамкории сиёсӣ ва амниятии Ҷумҳурии Тоҷикистон бо кишварҳои 

минтақаи Қафқоз дар заминаи манфиатҳои муштарак, таҳдидҳои 

фаромиллӣ ва тағйирёбии муҳити геополитикии минтақавӣ шакл 

гирифта, дорои хусусияти бисёрҷанба мебошад. Дар муносибат бо 

Арманистон, робитаҳои ду кишвар асосан дар чаҳорчӯби уҳдадориҳои 

институтсионалии онҳо дар доираи СААД ба роҳ монда шудаанд, ки 

барои ҳамоҳангсозии сиёсати амниятӣ, баргузории машқҳои муштарак 

ва ташаббусҳои таълимӣ замина фароҳам меорад. Бо вуҷуди мураккабии 

вазъияти сиёсӣ-амниятии Арманистон, аз ҷумла танишҳои тӯлонӣ бо 

Озарбойҷон ва паёмадҳои низои Қарабоғи Кӯҳӣ, ин формати ҳамкорӣ ба 

Тоҷикистон имкон медиҳад, ки тавассути механизмҳои бисёрҷониба дар 

раванди таъмини суботи минтақавӣ саҳм гузорад. Дар айни замон, бо 

дарназардошти эҳтимоли тағйир ёфтани мавқеи Арманистон нисбат ба 

узвият дар СААД, дурнамои рушди муносибатҳо метавонад бештар ба 

ҳамкориҳои дуҷониба ё истифодаи платформаҳои алтернативии 

ҳамгироии минтақавӣ, аз ҷумла ИДМ, такя кунад. 

«Муносибатҳои Тоҷикистон бо Озарбойҷон дар соҳаи амният 

бештар хусусияти амалигароёна дошта, ба таҳкими ҳамкории ниҳодҳои 

ҳифзи ҳуқуқ дар самтҳои мубориза бо ҷинояткории фаромиллӣ, гардиши 

ғайриқонунии маводи мухаддир ва силоҳ, инчунин пешгирии терроризм 

равона шудаанд. Бо назардошти ҷойгоҳи муҳими геополитикӣ ва 

энергетикии Озарбойҷон, имкониятҳои ҳамкорӣ дар бахшҳои амнияти 

энергетикӣ, ҳифзи инфрасохтори стратегӣ ва таъмини устувории 

шабакаҳои интиқоли нафту газ низ аҳаммияти рӯзафзун касб мекунанд» 

[115]. Пойгоҳи ҳуқуқии ин равандро маҷмӯи санадҳои дуҷониба ва 

эъломияҳои муштарак ташкил медиҳад, ки онҳо механизмҳои муназзами 

муколама ва ҳамоҳангии сиёсӣ-амниятиро дар сатҳи сохторҳои дахлдор 

таъмин менамоянд. 

Дар робита бо Гурҷистон, гарчанде ин кишвар аз механизмҳои 

амниятии пасошӯравӣ, аз ҷумла СААД, хориҷ шуда ва ба самти 

ҳамгироӣ бо сохторҳои евроатлантикӣ ҳаракат мекунад, барои 

Тоҷикистон имкониятҳои муайяни ҳамкории ғайрианъанавии амниятӣ 

боқӣ мемонанд. Аз ҷумла, мубодилаи таҷриба метавонад барои такмили 

иқтидори институтсионалии ҳарду давлат судманд бошад. Илова бар ин, 

бо назардошти афзоиши аҳаммияти долонҳои нақлиётӣ ва иртибототи 

ҳавоӣ дар фазои АвруОсиё, ҳамоҳангсозии тадбирҳои амниятӣ дар ин 

самтҳо ба яке аз унсурҳои муҳимми ҳамкории амалӣ миёни ду кишвар 

табдил меёбад [113]. Дар маҷмӯъ, ҳамкории Тоҷикистон бо кишварҳои 

Қафқоз дар соҳаи сиёсӣ ва амниятӣ на танҳо омили таҳкими амнияти 

миллӣ, балки ҷузъи муҳими сиёсати хориҷии мутаносиб ва бисёрсамтаи 

он дар муҳити муосири геополитикӣ маҳсуб мешавад. 

Дар  шароити муосири самтгирии сиёсати хориҷии Тоҷикистон 

ҳамкориҳои онро дар бахшҳо ва самтҳои гуногун бо давлатҳо ва 

доираҳои созмонҳои минтақавию байналмилалӣ баҳои баланд нисбат 

медиҳанд. Тоҷикистон бо дарназардошти оне, ки давлати соҳибистиқлол 

таъриф гардидааст, баробарҳуқуқӣ ва дӯстии тамоми миллату 

халқиятҳоро эътироф карда, вобаста ба манфиатҳои олии халқ 

метавонад ба иттиҳодияҳо ва ташкилотҳои байналмилалӣ дохил шавад, 

аз онҳо барояд, бо кишварҳои хориҷӣ робита намояд [1, с. 3-4]. Вобаста 

ба ин муқарарот, Тоҷикистон ҳамкориҳои худро дар асоси ба назар 

гирифтани махсусиятҳои рушди геополитикии олам, минтақаҳо ва 

давлатҳои алоҳида ба роҳ монда, самтгириҳои дипломатии худро дар 

ростои глобаликунонии иқтисодиёт, ки яке аз масъалаҳои асоси 

геополитикаи асри XXI мебошад, муайян мекунад. 

Яке аз чунин минтақаҳо ва доираи давлатҳое, ки Тоҷикистон 

самтгирии сиёсати хориҷии худро мушаххасан дар доираи ҳадафҳои 

миллӣ-геополитикии худ муайян мекунад, Қафқоз ва давлатҳои ин 

ҷуғрофиёи мақоми махсус доштаи низоми геополитикии олами муосир, 

ба ҳисоб меравад. Баъди пошхурии Иттифоқи Шӯравӣ, бозиҳои нави 

геополиттикӣ дар ин минтақа ба вуҷуд омаданд, ки новобаста дар 

фосилаи ҷуғрофиёӣ будани Тоҷикистон ба онҳо низ таваҷҷуд мекунад.  

Дар фазои иқтисодӣ ва геополитикии минтақаи Қафқоз ҳамчун яке 

аз унсурҳои стратегияи муҳми дар геополитикаи АвруОсиё муаррифӣ 

мегардад. Дурии ҷуғрофии Тоҷикистон аз Қафқоз таваҷуҳ ва 

аҳаммиятнокии онро дар таҳаввули сиёсати иқтисодии минтақавӣ коҳиш 

намедиҳад. Дуруст аст, ки «сиёсати хориҷии ҳар як давлат барои ҳифзи 

манфиатҳои миллии он бо ёрии воситаҳои гуногун, аз низомӣ-сиёсӣ ва 

иқтисодӣ то фарҳангӣ ва идеологӣ, тарҳрезӣ шудааст» [123, с. 124]. Бо 

ҳамин асос тақвияти робитаҳои иқтисодӣ бо кишварҳои Қафқози Ҷанубӣ 

ва Шимолӣ метавонад ҳамчун омиле барои густариши занҷирҳои 

фароминтақавӣ, нуфуз ва эътиборнокии геополитикӣ хидмат кунад. 

Аввал, таърихи муштараки 70-сола агар таваҷҷуҳи Тоҷикистонро ба 

ҳодисаҳоҳ ва воқеаҳои геополитикии ин минтақа ҷалб кунад, дуюм 

ҳамкориҳо дар доираҳои ташкилотҳо ва созмонҳои гуногуни минтақавӣ 

ва байниминтақавӣ хоҳ нохоҳ таваҷҷуҳи Тоҷикистонро ба ин минтақа 

ҷалб мекунад.  

Шиддати моҷароҳҳо ва талошҳои пайвастаи сиёсии иттиҳодиявӣ 

барои муътадил гардонидани вазъият манзараи геополитикии замони 

муосири Қафқозро ифода мекунад, ки хоҳ нохоҳ ба ҳолати инкишофи 

геополитикии Осиёи Марказӣ, аз ҷумла Тоҷикистон таъсир мерасонад 

[141]. Афзоиши рақобат байни қудратҳо ва тақвияти тарҳҳои ҳамгироиҳо, 

ҳамкориҳои иқтисодӣ на танҳо ба воситаи рушд, балки ба як тарҳҳои 

геополитикӣ низ табдил меёбад. Тавассути иқтисодиёт иттифоқҳо 

ташкил карда мешаванд, инфрасохтор рушд меёбад ва мақоми сиёсати 

хориҷии давлатҳо мустаҳкам мешавад. Аз ин нуқтаи назар, масирҳои 

фароминтақавӣ ва фаромиллӣ, долонҳои логистикӣ, лоиҳаҳои 

сармоягузорӣ ва соҳаҳои ҳамкорӣ, аз кишоварзӣ то саноат ва 

зарфиатҳои сайёҳӣ ҳамчун платформа барои татбиқи стратегияи худ 

барои Тоҷикистон хизмат мекунанд.  

Дар Қафқоз, дар баробари давлатҳое, ки ба ҳамгироии аврупоӣ-

атлантикӣ нигаронида шудаанд (хусусан Гурҷистон), мувозинат байни 

Ғарб ва Шарқ (Озарбойҷон), ё дар доираи СААД ҷойгиранд 

(Арманистон), манзараи беназири сиёсӣ ва иқтисодӣ ба вуҷуд меояд, ки 

дар он нақши кишварҳои шарик берун аз минтақа (аз ҷумла Осиёи 

Марказӣ) набояд нодида гирифта шавад. Тоҷикистон, ки дорои 

имконоти назаррас барои рушд, гидроэнергетика ва ворид шудан ба 

бозор ба Русия мебошад, ҳамзамон мекӯшад, ки аз робитаҳои иқтисодӣ 

дар Қафқоз ҳамчун шанси мустақилонаи геополитикӣ истифода барад. 

Омезиши сиёсати иқтисодӣ (сармоягузорӣ, логистика, тиҷорат) бо 

мантиқи геополитикӣ (густариши таъсир, тақвияти долонҳои 

инфрасохторӣ, иттифоқҳо) мавзӯи ҳамкории Тоҷикистон бо кишварҳои 

Қафқозро мавзӯи муҳими таҳқиқот мегардонад. Муайян кардани 

ҷанбаҳои геополитикии ҳамкориҳо, муайян кардани чигунагии сиёсати 

иқтисодии Тоҷикистон нисбат ба Қафқоз, аз ҷониби стратегҳои 

равандҳои геополтитикӣ муайян гардидани равандҳои иқтисодӣ, 

ҳамгироӣ ва логистикӣ дар ин минтақа, арзёбии механизмҳои амалии 

ҳамкорӣ ва таҳлили он, ки кадом шароити институтсионалӣ ва 

танзимкунанда (дар доираи ИДМ, СААД ва дигар доираи ҳамгироӣ) ба 

рушди ҳамкории иқтисодӣ байни Тоҷикистон давлатҳои Қафқоз 

мусоидат мекунанд ё баръакс, монеъ мешаванд, муҳми мебошад.  

Ҷумҳурии Тоҷикистон дар марзи баҳампайвастани манфиатҳо ва 

равандҳои геостратегӣ дар фазои васеи геополитикии АвруОсиё ҷойгир 

буда, ин мавқеъ ба он имкон медиҳад, ки ҳам дар равандҳои ҳамгироии 

минтақавӣ ва ҳам дар ташаккули сиёсати иқтисодии фароминтақавӣ 

нақши фаъол дошта бошад [135]. Аз давраи истиқлолият, Тоҷикистон 

кӯшиш менамояд, ки равобити сиёсии худро дар самтҳои гуногун, аз 

ҷумла, самти сиёсати хориҷии иқтисодӣ дар як муҳити тағйирёбандаи 

байналмилалӣ ба таври муассир танзим намуда, онҳоро ба шабакаи 

муосири ҳамкориҳои иқтисодӣ ва инфрасохтории минтақавӣ мутобиқ 

намояд. Дар ин самт, кишварҳои Қафқоз бо мавқеи стратегӣ, захираҳои 

иқтисодӣ ва ҷойгоҳҳои транзитии худ ба яке аз масирҳои муҳимми 

густариши сиёсати иқтисодии хориҷии Тоҷикистон табдил ёфтаанд [63, 

с. 270]. 

Таҳлилҳои геополитикӣ нишон медиҳанд, ки ҳамкорӣ бо кишварҳои 

пасошӯравӣ, бахусус бо давлатҳои минтақаи Қафқоз, барои Тоҷикистон 

на танҳо аҳаммияти иқтисодӣ, балки аҳаммияти сиёсати калони 

геостратегӣ касб мекунад. Тавре муҳаққиқ Т.К. Койчуев таъкид 

менамояд, равандҳои амиқтари ҳамгироӣ дар фазои пасошӯравӣ дар ду 

омил реша доранд. Аввал, омили глобаликунонӣ иқтисодиёт ва 

глобаликунонии бозори ҷаҳонӣ, ки зарурати муттаҳидсозии иқтидорҳои 

минтақавиро тақвият медиҳад. Дуюм, омили амнияти миллӣ, ки дар 

шароити афзоиши таҳдидҳои фаромиллӣ, аз терроризми байналмилалӣ 

то қочоқи маводи мухаддир ва силоҳ шаклҳои муштараки амниятӣ ва 

иқтисодиро талаб мекунад. Ин мулоҳизаҳо барои фаҳмиши хусусияти 

геополитикии робитаҳои Тоҷикистон бо давлатҳои Қафқоз аҳаммияти 

калидӣ доранд, зеро дар ин минтақа низ ҳам миёнбуриҳо ва ҳам 

рақобатҳои геостратегӣ миёни қудратҳои беруниминтақавӣ ва 

дохилиминтақавӣ ҷой доранд [78, с. 211]. 

Фазои иқтисодии Тоҷикистону кишварҳои Қафқоз дорои 

умумиятҳои муҳим мебошад. Шабоҳати сохтори иқтисодӣ, таҷрибаи 

муштараки бозори собиқи Иттифоқи Шӯравӣ, дастрасии маҳдуд ба баҳр, 

вобастагии инфрасохторӣ, шабакаҳои яксон ё монанд дар бахшҳои 

энергетика, нақлиёт ва саноат. Ин омилҳо худ аз худ заминаҳои 

объективӣ барои тақвияти ҳамкориҳои иқтисодӣ ва сиёсии тарафайн ба 

вуҷуд меоранд, ки аз дидгоҳи геополитикаи муосир ба унсури 

ҷудонашавандаи амнияти иқтисодӣ ва устувории байниминтақавӣ 

табдил меёбанд. 

Вобаста ба ин, ҷанбаҳои геополитикии робитаҳои иқтисодии 

Тоҷикистон бо кишварҳои Қафқози Ҷанубиро ба иборат аз чор марҳилаи 

асосӣ тавсиф намудан мумкин аст.  

Давраи аввали солҳои 1990–1994 замони буҳронии тамоми фазои 

пасошӯравӣ, пошхӯрии алоқаҳои анъанавӣ ва шиддат гирифтани 

номуайянӣ буд.  

Давраи 1994–1997 яке аз муҳимтарин марҳалаҳои барқарорӣ, 

ташкили асосҳои ҳуқуқии муносибатҳои байнидавлатӣ ва ҷустуҷӯи 

тарҳҳои нави ҳамкориҳои сиёсиву иқтисодӣ ба ҳисоб меравад. Ба солҳои 

1997–2000 давраи эътидол, шаклгирии робитаҳои устувортар ва 

фаъолшавии муносибатҳои бисёрҷониба рост меояд.  

Марҳалаи аз соли 2001 то имрӯз бошад [63, с. 271], бо тақвияти 

сифатии ҳамкориҳои иқтисодӣ содагардонии робитаҳо, тарҳрезӣ 

намудани шаклҳои нави ҳамкорӣ ва болоравии аҳаммияти геополитикии 

Қафқоз барои сиёсати иқтисодии Тоҷикистон тавсиф мешавад. 

Кушишҳои дигаре дар атрофи барқарории ҳамгироиҳои 

Тоҷикистон ва минтақаи Қафқоз дар риштаи барқарориҳои Иттиҳоди 

иқтисодии АвруОсиё дар фазои геоиқтисодии собиқ ИШ мебошад, ки ин 

ҳоло чандон шояд ба талаботу манфиатҳои геополитики Тоҷикистон 

мутобиқат накунад [140, с. 58]. Бо вуҷуди он ки кишварҳои Қафқоз барои 

Тоҷикистон имкониятҳои васеи геоиқтисодӣ, аз ҷумлаи имкониятҳои 

транзитӣ, энергетикӣ, тиҷоратӣ ва сармоягузорӣ фароҳам меоранд. 

Ҳамкории Ҷумҳурии Тоҷикистон бо кишварҳои Қафқози Ҷанубӣ дар 

соҳаи сиёсати иқтисодӣ дар заминаи манфиатҳои геополитикии муосир 

ҳамчун масири муҳимми мутақобилан судманд, воситаи таъмини 

амнияти иқтисодӣ, ҳамзамон омили таҳкими мавқеи Тоҷикистон дар 

равандҳои транзитӣ ва шабакаҳои тиҷоратии байналмилалӣ баҳо дода 

мешавад. Маҳз ҳамин маҷмӯи омилҳо робитаҳои зикршударо дар 

заминаҳои сиёсӣ, иқтисодӣ ва геостратегӣ аҳаммиятнок мегардонад ва 

тадқиқи онҳоро барои илми муосири сиёсатшиносӣ хеле зарур месозад. 

Раванди ташаккули ҳамкориҳои иқтисодии Ҷумҳурии Тоҷикистон 

бо кишварҳои Қафқоз дорои ҷанбаҳои возеҳи геополитикӣ мебошад. 

Хусусан, таъсиси комиссияҳои байниҳукуматӣ, ки ҳамоҳангсозӣ, 

танзими ҳуқуқӣ ва рушди робитаҳои тиҷоратию иқтисодиро миёни 

Тоҷикистон ва ҳар яке аз кишварҳои Қафқоз таъмин мекунанд, ба 

марҳилаи сифатан наве дар муносибатҳои байнидавлатии минтақа асос 

гузоштанд. Ин комиссияҳо самтҳои амалӣ, афзалиятҳо ва механизмҳои 

ҳамкориҳоро равшан муайян намуда, саҳми онҳо дар соддагардонии 

робитаҳо ва аз байн бурдани монеаҳои амниятиву мушкилотҳои 

геополитикӣ хеле назаррас аст. 

Яке аз мисолҳои намоёни ин раванд комиссияи тоҷикистониву 

озарбойҷонӣ мебошад, ки аз соли 2008 фаъол аст. Маҳз фаъолияти 

мунтазами ин ниҳод имкон дод, ки ҳамгироии иқтисодӣ аз сатҳи 

эъломияҳои сиёсӣ ба фазаи татбиқи воқеии амалияҳои содиротӣ ва 

воридотӣ гузарад. Натиҷаи кори он, густариши робитаҳои тиҷоратӣ, 

баланд шудани гардиши мол ва фаъол шудани ҳамкорӣ дар бахшҳои 

стратегӣ, аз ҷумла, саноати металлургӣ, энергетика ва комплекси 

агросаноатӣ мебошад. 

Мавқеи геополитикии Озарбойҷон, ки назорат ба инфрасохтори 

транзитиро дар масири Шарқ–Ғарб дар ихтиёр дорад, ба Тоҷикистон 

имконият медиҳад, ки тавассути ин кишвар ба бозорҳои аврупоӣ ва 

минтақаҳои дигари ҷаҳонӣ баромад намуда дар раванди геополитикии 

глобаликунонии иқтисодиёт ҳамчун субъекти баранда фаъолият ва 

иштирок намояд. Аз ин рӯ, робитаҳои Душанбе ва Боку на танҳо сирф 

иқтисодӣ, балки геополитикиву геостратегӣ низ арзёбӣ мешаванд. 

Ҷанбаи муҳими ҳамкорӣ ин энергетика мебошад. Тоҷикистон бо 

иқтидори бузурги гидроэнергетикӣ ва Озарбойҷон бо таҷрибаи баланди 

истихроҷу коркарди нафту газ метавонанд шарикии стратегӣ ба роҳ 

монанд. Имруз зарфиатҳои энергетикӣ ба яке аз обзорҳои таъсиррасонӣ 

ва қудрати геополитикии давлаҳои муаррифӣ гардидааст. Тадқиқот 

нишон медиҳанд, ки чунин ҳамкорӣ метавонад ба амнияти энергетикии 

ҳарду кишвар таъсири мусбат расонад.  

Аммо таҳлили оморӣ нишон медиҳад, ки аз соли 2014 инҷониб 

тамоюли коҳиши гардиши мол миёни кишварҳо ба назар мерасад. Ҳиссаи 

Тоҷикистон дар бозорҳои Озарбойҷон ва баръакс нисбатан паст шудааст, 

ки ин бештар ба мушкилоти геополитикии минтақа, шиддати зиддиятҳои 

байни давлатҳои ин минтақа, тағйирёбии талаботи бозорҳо ва рақобати 

афзояндаи ҷаҳонӣ вобаста аст. Бо вуҷуди ин, иқтидорҳои 

истифоданашудаи густурда вуҷуд доранд, ки метавонанд дар ҳолати 

сиёсати дуруст ба самти пешбарандаи рушди иқтисодии ду кишвар 

табдил ёбанд. Аз ҷумла, иштироки фаъоли Тоҷикистон дар долони 

байналмилалии «ТРАСЕКА» ҳанӯз ҳам яке аз муҳимтарин самтҳои 

робита бо Озарбойҷон боқӣ мемонад [63, с. 274]. 

Дар қатори Озарбойҷон, Арменистон низ ҳамчун шарики муҳими 

Тоҷикистон дар Қафқоз баромад мекунад. Буҳрони озарӣ ва арменӣ 

новобаста аз он, ки Тоҷикистон дар сиёсати хориҷиаш ташвиқоти ҷангро 

манъ кардааст, ташвиқ намекунад, аммо таъсир мерасонад ва ба самти 

қонеъшавандагии талаботу манфиатҳои миллӣ-геополитикиаш дар 

бахши сиёсати иқтисодӣ халал ворид мегардонад. Ҳарчанд омори савдои 

дуҷониба дар муқоиса бо Озарбойҷон назаррас нест, ин маънои онро 

надорад, ки самти хориҷии сиёсати иқтисодии Тоҷикистон ҳамоҳангиро 

бо давлати Арманистон ба роҳ намемонад. Тоҷикистон бо сарварии 

Асосгузори сулҳу Ваҳдати миллӣ – Пешвои миллат, Президенти 

Ҷумҳурии Тоҷикистон Эмомалӣ Раҳмон вобаста ба, ба назар гирифтани 

тағйиротҳои геополитикии минтақа, нуфуз пайдо намудани бозингарони 

нав, абарқудратҳои ҷаҳонӣ (ИМА, ИА), доираи манфиатҳои миллӣ ва 

геополитикии худаш, ба инобат гирифтани мавқеҳои шарикони стратегӣ 

(Русия), давлатҳои ҳамгонаи ҳавзаи тамаддунӣ (Эрон) ҳамоҳангиашро 

мутобиқат намуда, ҳамкориҳоро дар самтҳои гуногун ба роҳ мемонад. 

Аз дигар тараф, Тоҷикистон бо Арманистон дар доираи СААД шарикии 

иттиҳодиявӣ дар бахши амният ва мудофиа доранд ва машқҳои 

муштараки зидди таҳдиду хатарҳои навин мегузаронанд. Ҳолати мазкур 

метавонад муносибатҳоро наздиктар кунад. Дар баробари ин, ҷанбаҳои 

сиёсӣ ва махсусан сирф геополитикӣ, фарҳангӣ ва таърихии робитаҳо ба 

рушди ҳамкориҳои иқтисодӣ низ таъсир мерасонанд. Дар робитаҳои 

Тоҷикистон ва Арманистон нақши калидиро комиссияи байниҳукуматӣ 

мебозад, ки масъалаҳои асосии интегратсия, тадриҷи афзоиши гардиши 

мол, рушди таҳкурсии ҳуқуқӣ ва татбиқи лоиҳаҳои муштаракро 

ҳамоҳанг мекунад [107]. 

Тағйиротҳои соли 2008 дар Гурҷичтон каме ҳам бошад ба 

муносибатҳои дипломатӣ таъсири манфӣ расонид. Аммо тасмимҳои 

Асосгузори сулҳу Ваҳадати миллӣ – Пешвои миллат, ки Тоҷикистони 

соҳибистиқлол танҳо муносибаташро дар асоси ҳифзи манфиатҳои олии 

халқ ба роҳ мемонад муҳми мебошад. Аммо бозам сатҳи олии 

дипломатии Президенти маҳбуби кишвар он аст, ки мувозинати 

қуваҳоро дар муносибат бо ҳар давлату мантақа баҳри дипломатияи 

солим ва ҳимояшавандагии манфиатҳои миллӣ ва таҳкими мавқеи 

геополитикии Тоҷикистон дар арсаи ҷаҳонӣ нигоҳ медоранд. 

Тоҷикистону Гурҷистон низ, новобаста аз ҳаҷми нисбатан пасти 

гардиши мол, дар доираи долони «Аврупо–Қафқоз–Осиё» (ТРАСЕКА) 

равобити муҳим доранд. Гурҷистон ҳамчун кишвари соҳили Баҳри Сиёҳ 

имконияти ҳаётан муҳим барои транзитии алюминий, ашёи хом ва 

молҳои истеъмолии Тоҷикистонро таъмин мекунад.  

Бо дарназардошти маҷмӯи омилҳои геополитикӣ, иқтисодии 

минтақавӣ ва аҳаммияти Ҷумҳурии Тоҷикистон ҳамчун узви фаъоли 

ИДМ ва СААД, равобити иқтисодӣ бо кишварҳои Қафқоз на танҳо 

ҷузъи созгори сиёсати хориҷии иқтисодии кишвар, балки унсури 

муҳимми амнияти иқтисодӣ, энергетикӣ ва транзитии кишвар ба ҳисоб 

мераванд. 

Ҳамин тариқ, таҳқиқот ва таҳилиҳо нишон медиҳанд, ки ҷанбаҳҳои 

геополитикии ҳамкории сиёсати иҷтисодии Тоҷикистон бо кишварҳои 

Қафқоз дар шароити глобаливу минтақавӣ ҳамбастагии амниятиву 

иқтисодиро амалӣ мекунад ва метавонад ҳамчун унсури барқарорсозӣ ва 

устувории минтақавӣ хизмат намояд. Муҳити геополитикӣ, ки аз 

манфиатҳои стратегӣ, мавқеи транзитӣ ва имкониятҳои энергетикӣ шакл 

мегирад, бо ба вуҷудомадани ҳавзаи ва самти мушатараки тиҷоратӣ ва 

сармоягузории бевосита таъсир мерасонад. Омӯзиш нишон медиҳад, ки 

созишномаҳои байниҳукуматӣ ва механизми комиссияҳои тиҷоратӣ 

натиҷаи мусбат доранд. Давлатҳо кушиш мекунанд, дар муносибат ва 

ҳамкориҳои муштарак талаботу манфиатҳои худашошнро дар навбати 

аввал ҳимоя намоянд. Чунин ҳолат объективист. Аммо иштироки 

ҳамҷояи Тоҷикистон дар табодулоти тиҷоратӣ ва истифодаи ҳудуди 

давлатҳои ин минтақа ба сифати долонҳои транзитии ворид шудан ба 

бозори Аврупо баъд аз бархурдҳои сарҳадӣ-демаркатсионӣ, афзоиши 

нақши Туркия ва кушиши он баҳри гирифтани ҷойи Русия дар минтақа, 

Ба тарафи худ ҷалб намудани Озарбойҷон дар доираҳои иттиҳодияҳои 

тамаддуниву фарҳангӣ ва пуштибонии Озарбойҷон дар моҷарои 

Арманистон, ворид гардидани ИМА ба сифати гуё «ихтиёрдор»– и 

каридорҳо ва долонҳҳои транзитӣ, ҷанбаҳои геополилтикии 

ҳамгироиҳои иқтисодиро бо ин минтақа каме шояд мушкилтар намояд. 

Новобаста аз чигуна шакл гирифтани вазъи геополитикии минтақа 

Тоҷикистон мувозинати қувваҳо ва ҳамоҳангиро бо ҳамади давлатҳои 

минтақа нигоҳ медорад, ки ин ҳам аз бартариятҳзои дипломатияи 

солими Асосгузори сулҳу Ваҳдати миллӣ – Пешвои миллат, Президенти 

Ҷумҳурии Тоҷикистон Эмомалӣ Раҳмон мебошад. 

Масъалаи асосӣ дар бахши ҷанбаҳои геополитикии ҳамкориҳои 

Ҷумҳурии Тоҷикистон бо давлатҳои минтақаи Қафқоз ин - муноқишаи 

Қарабоғи Кӯҳӣ ва мақоми Тоҷикистон дар он, мушкилот, зиддиятҳо ва 

пешомади инкишофи ин равобитҳо ба ҳисоб меравад. Раванди шаклгирӣ, 

идомаи муноқишаҳо ва механизмҳои танзими онҳо дар минтақаи Қафқоз 

яке аз масъалаҳои калидии амнияти минтақавӣ маҳсуб шуда, мавқеи 

Ҷумҳурии Тоҷикистон дар ин замина бо принсипҳои устувори сиёсати 

хориҷии он пайванди зич дорад. Муноқишаи Қарабоғи Кӯҳӣ байни 

Арманистон ва Озарбойҷон ҳамчун яке аз тӯлонитарин ва 

мураккабтарин низоъҳои пасошӯравӣ на танҳо суботи Қафқоз, балки 

тавозуни манфиатҳои қудратҳои минтақавию байналмилалиро низ зери 

таъсир қарор додааст. Дар чунин шароит, мавқеи Тоҷикистон бар пояи 

меъёрҳои ҳуқуқи байналмилалӣ, пеш аз ҳама принсипи таммомияти 

арзии давлатҳо, ташаккул ёфтааст. Ин равиш дар изҳороти муштараки 

Душанбе соли 2014 ба таври равшан инъикос ёфта, дар он ҷонибдорӣ аз 

ҳалли осоиштаи муноқиша бо эҳтиром ба тамомияти арзии Озарбойҷон 

таъкид гардидааст. Изҳороти дипломатии Ҳ. Пашаев низ ҳамин хати 

сиёсиро тасдиқ намуда, нишон медиҳад, ки Тоҷикистон таҳкими 

сарҳадҳои эътирофшудаи байналмилалиро омили калидии пешгирии 

бесуботӣ ва ҷудоиталабӣ дар минтақа мешуморад [120]. 

Ин мавқеи принсипиалӣ дар заминаи таҷрибаи таърихию сиёсии 

худи Тоҷикистон шакл гирифтааст. Давлате, ки солҳои тӯлонии 

муноқишаҳои марзӣ бо ҳамсоягон ва паёмадҳои фоҷиабори ҷанги 

шаҳрвандиро аз сар гузаронидааст, ба хубӣ дарк мекунад, ки тағйири 

маҷбурии сарҳадҳо ва ташвиқи ҳаракатҳои ҷудоиталабона метавонанд 

ба занҷираи нави нооромӣ оварда расонанд. Аз ин рӯ, ҳалли осоиштаи 

баҳсҳо барои Тоҷикистон на танҳо интихоби тактикӣ, балки унсури 

аслии фарҳанги сиёсӣ ва дипломатӣ меҳвари мактаби Давлатдории 

Асосгузори сулҳу Ваҳдати миллӣ – Пешвои миллат, Президенти 

Ҷумҳурии Тоҷикистон мебошад. Дар Қафқоз ин стратегия бештар дар 

шакли бетарафии фаъол ва худдорӣ аз ҷонибдорӣ аз ягон тарафи даргир 

зоҳир мегардад, ки ҳадафи он коҳиши хавфи кашида шудани кишвар ба 

рақобатҳои геополитикӣ мебошад. 

Дар қиёс бо низои Қарабоғи Кӯҳӣ, муноқишаҳои дохилии 

Гурҷистон низ хусусияти ҷудоиталабона дошта, минтақаҳои Абхозия ва 

Осетияи Ҷанубиро фаро мегиранд, ки пас аз рӯйдодҳои низомии соли 

2008 таҳти таъсири мустақими Русия қарор гирифтанд. Тоҷикистон дар 

ин масъала низ сиёсати эҳтиёткоронаро нигоҳ дошта, таваҷҷқҳ ва 

кушиши асосиро ба барқарорсозӣ ва рушди тадриҷии муносибатҳои 

иқтисодию нақлиётӣ равона мекунад. Худдорӣ аз дахолат ба баҳсҳои 

сиёсии дохилии Гурҷистон ба Тоҷикистон имкон медиҳад, ки 

манфиатҳои амалии худро ҳифз намуда, ҳамзамон аз шиддатёбии 

танишҳои дипломатӣ бо дигар бозигарони минтақа канораҷӯӣ намояд. 

Таҷрибаи муноқишаҳои дохилии худи Тоҷикистон, пеш аз ҳама 

ҷанги шаҳрвандии солҳои 1992–1997 ва баҳсҳои давомдори марзӣ бо 

Қирғизистон, ба сиёсати хориҷии кишвар таъсири мустақим расондааст. 

Ин таҷрибаҳо нишон доданд, ки ноустувории дохилӣ на танҳо захираҳои 

сиёсӣ ва иқтисодиро маҳдуд месозад, балки имконияти иштироки фаъол 

дар раванди танзими муноқишаҳои хориҷиро низ коҳиш медиҳад. Бо 

вуҷуди ин, маҳз таҷрибаи сулҳи тоҷикон, ки дар асоси муколама, созиш 

ва фарогирии қишрҳои мухталифи ҷомеа ба даст омадааст, метавонад 

ҳамчун намунаи амалии ҳалли низоъҳо барои дигар минтақаҳо, аз ҷумла 

Қафқоз, арзишманд бошад. 

Дар сатҳи байналмилалӣ, муноқишаҳои Қафқоз таҳти таваҷҷуҳи 

пайвастаи ниҳодҳои миёнарав қарор доранд. Масалан, дар масъалаи 

Қарабоғи Кӯҳӣ Гурӯҳи Мински САҲА аз соли 1992 нақши калидӣ бозида, 

бо иштироки қудратҳои бузург кӯшиши ҳамоҳангсозии манфиатҳоро 

анҷом медиҳад. Дар мавриди низоъҳои Гурҷистон бошад, ИА ва СММ 

асосан вазифаи нозир ва модераторро бар уҳда доранд. Барои 

Тоҷикистон, ки узви фаъоли СММ, СААД ва ИДМ мебошад, ҳамкорӣ 

бо чунин платформаҳо аҳаммияти стратегии махсус дорад, зеро онҳо 

метавонанд дар нигоҳдории тавозуни манфиатҳои қудратҳои бузург ва 

ҳифзи истиқлолу амнияти миллӣ дар муҳити мураккаби Қафқоз нақши 

мусбат бозанд. 

Арзёбии пешрафтҳо ва дурнамои ҳамкории Ҷумҳурии Тоҷикистон 

бо кишварҳои минтақаи Қафқоз нишон медиҳад, ки дар тӯли чанд 

даҳсолаи охир, сарфи назар аз маҳдудиятҳои ҷуғрофӣ ва сиёсӣ, 

заминаҳои муайяни институтсионалӣ, ҳуқуқӣ ва амалии ҳамкорӣ 

ташаккул ёфтаанд. Барқарорсозии муносибатҳои дипломатӣ аз ибтидои 

солҳои 1990-ум ва ба имзо расидани як қатор санадҳои бунёдӣ, аз ҷумла 

шартномаҳои дӯстӣ ва ҳамкорӣ бо Озарбойҷон ва Арманистон, пояи 

сиёсӣ ва ҳуқуқии равобити дуҷонибаро мустаҳкам намуда, барои рушди 

муколамаи сиёсӣ, ҳамкории бисёрсоҳа шароити мусоид фароҳам 

оварданд. Ин санадҳо на танҳо принсипҳои эҳтироми соҳибихтиёрӣ ва 

тамомияти арзиро тасдиқ карданд, балки заминаи татбиқи лоиҳаҳои 

муштаракро дар бахшҳои иқтисод, фарҳанг ва амният ба вуҷуд оварданд. 

Ҳамкории амниятӣ низ ба унсури муҳимми муносибатҳо табдил 

ёфтааст. Эътирофи Тоҷикистон ҳамчун яке аз ҳамоҳангсозони 

барномаҳои марбут ба таҳкими амнияти сарҳадҳо дар доираи СААД, 

бахусус дар самти ҷанубӣ, нишон медиҳад, ки Тоҷикистон дар низоми 

амнияти минтақавӣ нақши фаъол ва масъулро иҷро мекунад. 

Бо вуҷуди ин, як қатор мушкилоти сохторӣ ва таҳдидҳои ҷиддӣ боқӣ 

мемонанд, ки суръати ҳамкориҳоро маҳдуд месозанд. Ҳаҷми ками савдо 

ва сармоягузорӣ, дурии ҷуғрофӣ, набудани роҳҳои мустақими нақлиётӣ, 

тафовут дар стандартҳои техникӣ ва расмиёти мураккаби гумрукӣ аз 

ҷумлаи омилҳои асосии боздоранда маҳсуб мешаванд. Илова бар ин, 

муноқишаҳои ҳалношудаи минтақаӣ, аз қабили Қарабоғи Кӯҳӣ, Абхозия 

ва Осетияи Ҷанубӣ, муҳити умумии амниятиро ноустувор нигоҳ дошта, 

эҳтиёткории давлатҳоро дар тавсеаи ҳамкориҳо зиёд менамоянд. 

Тоҷикистон сиёсати худдорӣ аз кашида шудан ба даргириҳои берунаро 

идома медиҳад, ҳарчанд тағйироти геополитикӣ метавонанд иродаи 

ҳамгироиро заиф созанд. 

Яке аз маҳдудиятҳои муҳимми дигар вобастагии иқтисодии 

Тоҷикистон ва бархе кишварҳои Қафқоз аз бозори Русия мебошад. 

Тағйирёбии арзиши асъор, таҳримҳо ва ноустувории сиёсӣ дар як бозори 

асосӣ осебпазирии иқтисодҳоро зиёд мекунад. Аз ин рӯ, густариши 

робитаҳо бо бозорҳои алтернативӣ ва истифодаи имкониятҳои 

транзитии Қафқоз метавонад ҳамчун механизми коҳиши ин вобастагӣ 

баромад намояд. Дар баробари ин, инфрасохтори нокифояи роҳҳои оҳан, 

роҳҳои автомобилгард, хатҳои ҳавоӣ ва бандарҳои логистикӣ имкони 

интиқоли босуръати мол, бахусус маҳсулоти зудвайроншавандаро 

маҳдуд месозад ва рушди сайёҳӣ ва мубодилаи фарҳангиро суст мекунад. 

Ниҳоят, мушкилоти идоракунӣ ва фасод ҳамчун омили системавӣ 

боқӣ монда, ба ҷалби сармоягузории хориҷӣ таъсири манфӣ мерасонад. 

Тибқи арзёбиҳои «Transparency International», фарқияти назаррас миёни 

нишондиҳандаҳои кишварҳои минтақа вуҷуд дорад, ки ин ҳолат 

рақобатпазирии иқтисодиро коҳиш медиҳад. Дар маҷмӯъ, дурнамои 

ҳамкории Тоҷикистон бо кишварҳои Қафқоз ба тавоноии ҷонибҳо дар 

бартарафсозии ин монеаҳо, рушди инфрасохтор ва таҳкими идоракунии 

муассир вобастагии мустақим дорад. 

ХУЛОСА 

I. Натиљањои асосии илмии диссертатсия 

Дар ҷараёни таҳқиқоти диссертатсионӣ, ки ба омӯзиши масъалаи 

«Минтақаи Қафқоз дар низоми рақобатҳои геополитикии қудратҳои 

минтақавӣ ва байналмилалӣ» бахшида шудааст, натиҷаҳои илмие ба 

даст оварда шуданд, ки имкон медиҳанд моҳият, хусусият ва самтҳои 

асосии равандҳои геополитикии минтақаи Қафқоз дар шароити 

тағйирёбии муосири низоми байналмилалӣ ба таври мукаммал ва 

низомманд шарҳ дода шаванд. Таҳқиқот нишон дод, ки Қафқоз ҳамчун 

воҳиди ҷуғрофӣ маҳдуд намешавад, балки фазои мураккаби 

геополитикӣ мебошад, ки дар он манфиатҳои қудратҳои ҷаҳонӣ ва 

минтақавӣ ба таври доимӣ бархӯрд мекунанд. 

Дар асоси таҳқиқи ҳамаҷонибаи масъалаи «Минтақаи Қафқоз дар 

низоми рақобатҳои геополитикии қудратҳои минтақавӣ ва 

байналмилалӣ» чунин натиҷагириҳои илмӣ ба даст омаданд: 

1. Таҳқиқот нишон дод, ки минтақаи Қафқоз дар тамоми 

марҳилаҳои таърихӣ яке аз фазоҳои калидии геополитикаи олам ва 

меҳвари рақобатҳои геополитикӣ ба шумор рафтааст. «Мавқеи 

ҷуғрофии он ҳамчун ҳалқаи пайвасткунандаи Аврупо, Осиё ва ҳавзаи 

баҳри Каспий ба ташаккули манфиатҳои стратегии қудратҳои гуногун 

замина фароҳам меоварад. Тағйирёбии низоми байналмилалӣ танҳо 

шакл ва усулҳои ин рақобатро дигар намуда, аҳаммияти геостратегии 

минтақаро бештар гардонидааст» [2 - М]. 

2. Дар низоми донишҳои геополитикӣ таълимот ва 

консепсияҳое мавҷуданд, ки ҳолати геополитикӣ ва афзалиятҳои 

минтақаҳоҳи гуногунро бо ба эътибор гирифтани онҳо баҳо медиҳанд. 

«Таҳлили геополитикии Қафқоз низ дар асоси консепсияи тамаддунӣ, 

назарияи детерминизми ҷуғрофӣ ва назарияи ҳарбӣ-қудратӣ имкон 

медиҳад, ки моҳияти равандҳои сиёсӣ, бархурди манфиатҳо, ҳолати 

амниятӣ ва геоиқтисодии минтақа ба таври фарогир арзёбӣ гардад. Бо 

такя ба ин назария ва таълимот ҷанбаҳои муайяни рақобати давлатҳо 

таҳқиқ ва ошкору баҳо дода мешавад. Аҳаммияти ин минтақаи муҳимми 

геополитикӣ бо тавя ба ин се манбаи геополитика – тамаддун, 

детерменизми ҷуғрофӣ ва назарияи ҳарбӣ-қудратӣ афзалияти бештареро 

соҳиб мебошад» [4 - М]. 

3. Манфиатҳои геополитикии қудратҳои ҷаҳонӣ ва минтақавӣ 

дар Қафқоз аз таъмини амният, назорати роҳҳои нақлиётӣ ва энергетикӣ, 

густариши нуфузи сиёсӣ, иқтисодӣ ва ҳарбӣ, инчунин ҳифзи тавозуни 

қудрат дар фазои АвруОсиё иборат мебошанд. «Ҳамзамон, хусусияти 

гуногуни доираи манфиатҳои геолполитикии Русия, Чин, ИМА, Эрон, 

ИА, Туркия, Ҳиндустон ва ғ. сатҳи рақобати геополитикиро дар минтақа 

пайваста нигоҳ медорад. Ҳар яке аз ин давлатҳо талош меварзанд то 

фазои ин минтақаро зери назорат гирифта қудрат ва нуфузи 

геополитикии худро тавсеа намоянд» [3 - М].. 

4. Бархӯрди манфиатҳои геополитикӣ дар Қафқоз хусусияти 

мураккаб дошта, ҳамкории сиёсӣ ва рақобати стратегиро ҳамзамон дар 

бар мегирад. Ихтилофҳои ҳудудӣ, масъалаҳои амниятӣ, захираҳои 

энергетикӣ ва долонҳои байналмилалии нақлиётӣ омилҳои асосии 

зиддият ва ташаннуҷи геополитикӣ ба ҳисоб мераванд. Ин ҳолат ба 

суботи минтақавӣ ва низоми амнияти байналмилалӣ таъсири мустақим 

мерасонанд. Дар ин замина нақши иттиҳодияҳо ва созмонҳои ҳамгирои 

амнияти минтақавӣ ва байниминтақавӣ муҳим мебошад, ки Тоҷикистон 

дар ин раванд нақши калидиро иҷро мекунад. Ташаббуси «Даҳсолаи 

таҳкими сулҳ барои наслҳои оянда (2027-2036)» Тоҷикистон ва давлати 

онро ҳамчун давлати сулҳхоҳ муаррифӣ намуда, рисолати онро дар 

доираҳои иттиҳодияҳои сулҳпарвари ҷаҳонӣ ва минтақавӣ афзун 

мегардонад. Нақши Тоҷикистон дар доираи СММ, СААД, ИДМ, СҲШ 

ва ғайра иттиҳолияҳо бештар намуддор мегардад [1 - М]. 

5. «Созмонҳои минтақавӣ ва байналмилалӣ дар тазими 

равандҳои геополитикии Қафқоз нақши муҳим доранд, вале 

самаранокии фаъолияти онҳо аз сатҳи мувофиқати манфиатҳои 

иштирокчиён вобаста мебошад. Ҷумҳурии Тоҷикистон ҳамчун 

ҷонибдори ҳалли масъалаҳои байналмилалӣ бо роҳҳои сиёсӣ ва 

дипломатӣ тавонистааст дар доираи созмонҳои байналмилалӣ ба 

таҳкими эътимод, густариши ҳамкориҳои минтақавӣ ва рушди 

муколамаи созанда саҳми бештар гузорад» [1 - М]. 

6. Густариши муносибатҳои Ҷумҳурии Тоҷикистон бо 

давлатҳои минтақаи Қафқоз дорои аҳаммияти стратегии сиёсӣ, иқтисодӣ 

ва гуманитарӣ мебошад. Тақвияти ҳамкорӣ дар самтҳои дипломатияи 

муколама, таҷрибаи сулҳ, тиҷорат, нақлиёт, энергетика, дипломатияи 

бисёрҷониба, мубодилаи илмӣ ва фарҳангӣ имкониятҳои нави рушди 

ҳамкориҳоро фароҳам оварда, ба таҳкими мавқеи байналмилалии 

Тоҷикистон ва тавсеаи робитаҳои он дар фазои Қафқоз, умуман 

АвруОсиё мусоидат менамояд. 

II. Тавсияҳо оид ба истифодаи амалии натиқаҳоҳи таҳқиқот 

«Фазои манфиат» - консепсияест, ки дар нисбати минтақаи Қафқоз 

натиҷагирӣ мешавад. Зарфити геополитикӣ, фазои гуногунии 

фарҳангиву тамаддунӣ ва мавқеи геостратегӣ Қафқозро ба минтақа ва 

фазои ҷалби тамаҷҷуҳи раванди амалишавии манфиатҳои геополитикии 

қудратҳои минтақавӣ ва ҷаҳонӣ табдил медиҳад. Бо такя ба хулоса ва 

натифаҳои асосии таҳқиқоти диссертатсионӣ пешниҳоди тавсияҳои 

зерин оид ба истифодаи амалии натиҷаҳои таҳқиқот пеш меояд. 

1. Ҳамакнун геополитика ва манфиатҳои геополитикӣ 

самтгирии сиёсати давлатҳо, махсусан, сиёсати хориҷии онҳоро муайян 

мекунад. Васеъ гардидани самти таҳқиқоти илмӣ низ дар асоси воқеияти 

сиёсӣ ва геополитикаи ҷаҳонӣ асоснок карда мешавад. Тоҷикистон дигар 

дар низоми муносибатҳои минтақавию ҷаҳонӣ ва танзими буҳронҳо, 

бархурдҳои сиёсӣ таъсири бевосита дорад. Вобаста ба ин, зарур аст, ки 

натиҷаҳои таҳқиқоти мазкур ҳангоми таҳияи стратегияҳо ва 

консепсияҳои сиёсати хориҷии Ҷумҳурии Тоҷикистон нисбат ба 

минтақаҳои «фазои манфиатҳо», масалан, Қафқоз истифода гардида. Он 

дар такмили механизмҳои ҳамкории сиёсӣ, иқтисодӣ ва амниятӣ ҳамчун 

асоси таҳлилӣ кӯмак мерасонад. 

2. Зарурати таъсиси марказӣ илмӣ ва таҳлилии сиёсӣ- 

геополитикии «Андозагирии вазъи геополитикии олами муосир ва 

мушаххассозии мақоми Тоҷикистон дар он» дар назди Академияи 

идоракунии давлатии  назди Президенти Ҷумҳурии Тоҷикистон бо 

фарогирии мутахассисон, олимони ҷавон ва геополитикҳо ҳатмӣ 

мебошад. Хулосаҳои илмии таҳқиқи ин марказ метавонад дар фаъолияти 

мақомоти давлатӣ, марказҳои таҳқиқоти стратегӣ ва муассисаҳои 

таҳлилӣ ҷиҳати арзёбии равандҳои геополитикии ҷаҳон ва минтақаҳои 

олоҳидаи он, пешгӯии тағйироти муҳити байналмилалӣ ва муайян 

намудани манфиатҳои миллию геополитикии Тоҷикистон мавриди 

истифода қарор дода шаванд.  

3. Ҷумҳурии Тоҷикистон бо дарназардошти манфиатҳои миллӣ 

ва афзалиятҳои стратегии сиёсати хориҷии худ бояд имкониятҳои 

созмонҳо ва иттиҳодияҳои минтақавию байналмилалиро барои 

иштироки фаъол дар танзими равандҳои геополитикии минтақаи Қафқоз 

самаранок истифода намояд. Дар ин замина тақвияти ҳамоҳангсозии 

мавқеи сиёсӣ дар доираи созмонҳои байналмилалӣ ва минтақавӣ, рушди 

дипломатияи сулҳ, дастгирии ташаббусҳои сулҳофарин, таҳкими 

эътимоди байнидавлатӣ ва иштироки фаъол дар муҳокимаи масъалаҳои 

амният, нақлиёт, энергетика ва ҳамкориҳои иқтисодӣ ба таъмини 

манфиатҳои миллии Ҷумҳурии Тоҷикистон ва татбиқи ҳадафҳои 

стратегии сиёсати хориҷии он мусоидат хоҳад кард. 

4. Ҳадафҳо ва дурнамои ташаккули ҳамкориҳои Ҷумҳурии 

Тоҷикистон бо қудратҳои ҷаҳонӣ ва минтақавие, ки манфиатҳои 

геополитикии онҳо дар минтақаи Қафқоз ба ҳам бармехӯранд, бояд ба 

риояи принсипи тавозуни манфиатҳо, рушди шарикии мутақобилан 

судманд, ҳамоҳангсозии ҳамкориҳои иқтисодиву сармоягузорӣ,  муайян 

кардани гузаргоҳҳои байналмилалии нақлиётӣ ва логистикӣ, таҳкими 

амнияти минтақавӣ, густариши ҳамкориҳои энергетикӣ, илмӣ ва 

гуманитарӣ, инчунин ҳифзи манфиатҳои миллии Ҷумҳурии Тоҷикистон 

дар шароити рақобатҳои геополитикии муосир равона карда шавад. 

ЗАМИМАҲО 

Замимаи 1. 

Муносибати байни ин се парадигма дар тасвир 

 

  Замимаи 2. 

Нақшаи ифодаи манфиатҳои геополитикии қудратҳои байналмилалӣ ва 

минтақавӣ дар минтақаи Қафқоз 

Қудрат Манфиатҳои асосӣ Нақшаҳои 

геополитикӣ ва 

иқтисодӣ 

ИМА «Медиатсия» ва барқарории 

сулҳ; эҷоди коридори 

ТРИПП; боздоштани Русия 

ва Эрон; ҳифзи дастрасӣ ба 

маводҳои нодир ва 

иртибототи энергетикӣ 

ТРИПП ва саммити 

C5+1 барои 

пайвастани Қафқоз ба 

Осиёи Марказӣ ва 

Шарқи Наздик 

Русия Нигоҳдории нуфуз; 

пешгирии наздикшавии 

Қафқоз ба Ғарб; истифода аз 

муноқишаҳо 

Базаи Гюмрӣ, ҳимояти 

сарҳадҳои 

Арманистон, 

пешниҳоди формати 

3+3; барномаҳои 

энергетикӣ 

Чин Ташаббуси «Камарбанд ва 

Роҳ»; диверсификатсияи 

Шарикии стратегӣ бо 

Арманистон, 

роҳҳо; сармоягузорӣ ба 

портҳо ва роҳҳо 

Озарбойҷон ва 

Гурҷистон; коридори 

Миёна; CKU railway 

Эрон Амнияти марзҳо; дастрасӣ ба 

коридорҳои транзитӣ; 

пешгирии ҳузури ИМА 

Ҷонибдорӣ аз формати 

3+3; истифодаи 

коридори шимол–

ҷануб; муқовимат ба 

ТРИПП ва «Зангезур» 

Туркия Шабакаи «пантуркизм»; 

ҳамгироӣ бо Озарбойҷон; 

диверсификатсияи роҳҳо 

Сохтани роҳи оҳани 

Карс–Игдир; 

иштироки фаъол дар 

ТРИПП; талош барои 

барқарории робитаҳо 

бо Арманистон 

Ҳиндустон Соддагардонии иртиботи 

тиҷорӣ; ҳимоят аз 

Арманистон, рақобат бо Чин 

ва Покистон 

Хариди силоҳ ба 

арзиши зиёда аз 1.5 

млрд доллар; 

иштироки лоиҳаи 

Шимол–ҷануб 

тавассути Арманистон 

ИА Амнияти энергетикӣ; 

пешбурди демократия; 

тақвияти коридорҳо 

Миссияи EUMA; 

сармоягузории 18 млрд 

евро барои коридори 

Миёна; кумакҳои 

молиявӣ ба 

Арманистон 

Исроил Хариди нафти Озарбойҷон; 

фурӯши силоҳ 

Ҳамкорӣ бо 

Озарбойҷон; рақобат 

бо Эрон 

 


